
ᑎᑎᖃᑦ ᐊᑭᓕᖅᑕᐅᔾᔪᑎᓄᑦ 
 

 
243 ᐅᒥᐊᖅ ᐊᖅᑯᑎ, ᐃᖃᓗᐃᑦ, ᓄᓇᕗᑦ, X0A 2H0 

ᐅᑐᐱᕆ 10, 2025 

 

ᒪᓕᒐᓕᐅᖅᑎ ᔮᓐ ᒪᐃᓐ 

ᒥᓂᔅᑕ ᑲᒪᒋᔭᓕᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ 

ᒪᓕᒐᓕᐅᕐᕕᖓ ᓄᓇᕗᑦ 

926 ᑯᐃᓐ ᐃᓕᓴᐱ II ᐊᑐᕆᐊᖓ 

ᑎᑎᖃᒃᑯᕕᖓᑕ ᐴᖅᓯᕕᖓ 2410 

ᐃᖃᓗᐃᑦ, ᓄᓇᕗᑦ 

X0A 0H0 

 

ᐊᐃᖓᐃ ᒥᓂᔅᑕ ᒪᐃᓐ: 

ᒪᓕᒡᓗᒍ ᐊᒡᒍᖅᓯᒪᓂᓕᒃ 100(1) ᑮᓇᐅᔭᓂᒃ ᐊᐅᓚᑦᑎᔾᔪᑎᓄᑦ ᐊᑐᐊᒐᕐᒥᑦ, ᑐᓂᓯᕗᖓ ᑭᒡᒐᖅᑐᕐᓗᒋᑦ 

ᑲᑎᒪᔨᑦ ᑐᑭᒧᐊᒃᑎᑦᑎᔨᖏᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ 24-ᖓᓂ ᐊᕐᕌᒍᓕᒫᖅᓯᐅᑦ ᐅᓂᒃᑳᖓ 

ᑮᓇᐅᔭᓕᕆᓐᓇᖅ ᐊᕐᕌᒍ ᐃᓱᖃᖅᑐᒧᑦ ᒫᑦᓯ 31, 2025. 

 

ᑐᓐᓂᕆᔭᐅᔪᖅ, 

 
 
 
 

 

ᑮᑦ ᐲᑐᓴᓐ 

ᐃᒃᓯᕙᐅᑕᖅ 

ᑲᑎᒪᔨᑦ ᑐᑭᒧᐊᒃᑎᑦᑎᔨᖏᓐᓄᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ 

ᐃᒃᓯᕙᐅᑕᐅᑉ ᑐᓴᒐᒃᓴᖓ  
 

 

ᑭᒡᒐᖅᑐᖅᖢᒋᑦ ᑲᑎᒪᔨᑦ, ᐅᐱᒍᓱᒃᐳᖓ ᓴᖅᑭᑦᑎᔪᓐᓇᕋᒪ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ 2024-25−ᒧᑦ 

ᐊᕐᕌᒍᓕᒫᖅᓯᐅᑦ ᐅᓂᒃᑳᖓᓂᒃ. 

 

ᐊᕐᕌᒎᓵᖅᑐᒥ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ 

ᑲᔪᓯᕙᓪᓕᐊᖏᓐᓇᖅᐳᑦ ᑲᔪᓯᑎᑦᑎᔪᒪᓪᓗᑎᒃ 

ᐊᑐᖅᑕᐅᑦᑎᐊᕈᓐᓇᖅᑐᒥᒃ, ᐊᑭᑐᓗᐊᙱᑦᑐᒥᒃ, 

ᐊᖏᒡᓕᕙᓪᓕᐊᑐᐃᓐᓇᖅᑐᒥᒡᓗ ᑲᔪᓰᓐᓇᕈᓐᓇᖅᑐᒥᒃ 

ᐆᒻᒪᖅᑯᒻᒥᒃ ᓄᓇᕘᓕᒫᒥ. ᑕᒪᓐᓇ ᐊᔪᕐᓇᕋᔭᓚᐅᖅᑐᖅ 

ᐃᖅᑲᓇᐃᔭᖅᑎᕗᑦ ᐊᖏᖅᓯᒪᑦᑎᐊᙱᑉᐸᑕ. ᑖᒃᑯᐊ 

ᐊᔪᙱᓐᓂᖏᑦ ᐊᖏᖅᓯᒪᑦᑎᐊᕐᓂᖏᓪᓗ ᑕᒪᒃᑯᐊ 

ᓄᓇᓖᑦ ᐆᒻᒪᖅᑯᑎᖃᕈᓐᓇᖁᓪᓗᒋᑦ 

ᖃᓄᐃᑦᑐᑐᐃᓐᓇᐅᒐᓗᐊᖅᐸᑦ. ᑲᒪᒋᔭᖃᐃᓐᓇᕆᕗᒍᑦ 

ᓴᙱᒃᑎᒋᐊᖅᑎᑦᑎᓂᕐᒥᒃ ᐆᒻᒪᖅᑯᑎᓕᕆᔨᒃᑯᑦ 

ᖁᐊᖅᓵᕐᓇᙱᓪᓗᓂ, ᐃᒃᐱᒋᔭᖃᑦᑎᐊᕐᓗᓂ, 

ᐃᑲᔪᖅᑐᐃᑦᑎᐊᕐᓗᓂᓗ ᐃᖅᑲᓇᐃᔭᕐᕕᒋᔭᐅᓗᓂ 

ᑕᒪᐃᓐᓄᑦᑎᐊᖅ ᐃᖅᑲᓇᐃᔭᖅᑎᒋᔭᐅᔪᓄᑦ. 

 

ᖃᔅᓯᑲᓪᓚᑦ ᐱᓪᓗᐊᑕᑦ ᐱᓕᕆᐊᒃᓴᑦ ᓯᕗᒻᒧᐊᓚᐅᖅᐳᑦ 

ᑕᒪᑐᒪᓂ ᐊᕐᕌᒍᒥ. ᑳᓐᑐᓛᒃᑕᐅᓚᐅᖅᑐᑦ ᓄᑖᓄᑦ 

ᐊᐅᓚᐅᑎᖃᕐᕕᖕᓄᑦ ᐃᖃᓗᒃᑑᑦᑎᐊᒥ, ᐅᖅᓱᖅᑑᒥ, 

ᐃᒡᓗᓕᖕᒥᓗ. ᐱᖁᑎᑦ ᓄᑖᙳᕆᐊᖅᑕᐅᓂᖏᑦ ᐊᒻᒪ 

ᐊᐅᓚᐅᑎᑦ ᐊᓯᔾᔨᖅᑕᐅᓂᖏᑦ 

ᐱᐅᓯᕚᓪᓕᖅᑎᑦᑎᓚᐅᖅᐳᑦ 

ᐊᑐᖅᑕᐅᑦᑎᐊᕈᓐᓇᖅᑐᓂᒃ ᓄᓇᓕᖕᓂ 

ᐆᒻᒪᖅᑯᑎᑖᕆᐊᖃᖅᐸᓪᓕᐊᔪᓂᒃ. ᐊᑕᐅᑦᑎᒃᑯᓪᓗ, 

ᐊᓯᔾᔨᒋᐊᒐᒃᓴᐅᔪᑦ ᐆᒻᒪᖅᑯᑎᓄᑦ ᐱᓕᕆᐊᒃᓴᑦ 

ᐊᖏᒡᓕᒋᐊᖅᑕᐅᓚᐅᖅᐳᑦ, ᐃᑲᔪᖅᖢᑎᒃ 

ᒥᒃᖠᒋᐊᖅᑎᑦᑎᓪᓗᑎᒃ ᐅᖅᓱᐊᓗᖕᒧᑦ ᑕᑎᖃᕐᓂᕐᒥᒃ 

ᐱᑎᑦᑎᓗᑎᒡᓗ ᐊᑯᓂᐅᔪᒃᑯᑦ ᐊᑑᑎᖃᑦᑎᐊᖅᑐᓂᒃ 

ᓄᓇᕗᒻᒥᐅᓄᑦ. 

 

ᐱᓕᕆᖃᑎᒌᑦᑎᐊᖏᓐᓇᓚᐅᕆᕗᒍᑦ 

ᐃᖅᑲᓇᐃᔭᖅᑎᐅᑎᓪᓗᑕ, ᓄᓇᖅᑲᑎᒌᒃᑎᓪᓗᑕ, ᐊᒻᒪ 

ᐱᓕᕆᖃᑎᒌᒃᑎᓪᓗᑕ. ᐊᑕᐅᓯᖅ ᐆᒃᑑᑕᐅᔪᓐᓇᖅᑐᖅ 

ᐊᒡᒋᖅᐸᓪᓕᐊᔪᖅ ᐃᑲᔫᑎ ᐱᓕᕆᐊᖑᕙᓪᓕᐊᔪᒪᔪᖅ, 

ᐱᑎᑦᑎᓂᐊᖅᑐᖅ ᐃᓐᓇᕐᓂᒃ ᐃᓐᓇᑐᖃᕐᓂᒡᓗ 

ᐆᒻᒪᖅᑯᑎᑐᓗᐊᙱᑦᑐᓂᒃ LED ᖃᐅᒻᒪᖅᑯᑎᓂᒃ 

ᐊᑐᓗᐊᖅᑕᐃᓕᒪᓂᕐᒧᓪᓗ ᐊᑐᖅᑕᐅᔪᓐᓇᖅᑐᓂᒃ. 

ᐱᓕᕆᐊᖑᕙᓪᓕᐊᔪᒪᔪᑦ ᑕᐃᒪᐃᑦᑐᑦ ᐃᑲᔪᖅᑐᐃᕗᑦ 

ᐆᒻᒪᖅᑯᑎᓄᑦ ᐅᖃᓕᒫᕈᓐᓇᑦᑎᐊᕐᓂᕐᒥᒃ ᐃᑲᔪᖅᓯᓐᓈᑦ 

ᑲᑎᙵᖃᑎᖃᕐᓂᕐᒥᒃ ᐃᓄᖕᓂᒃ ᐱᔨᑦᑎᕋᖅᐸᒃᑕᑦᑎᓐᓂᒃ. 

 

ᓯᕗᒻᒧᐊᒃᐸᓪᓕᐊᓂᐊᖅᑎᓪᓗᑕ, ᐆᒻᒪᖅᑯᑎᓕᕆᔨᒃᑯᑦ 

ᓴᖅᑭᑦᑎᓚᐅᖅᐳᑦ ᓄᑖᙳᕆᐊᖅᓯᒪᔪᒥᒃ 

ᖃᓄᐃᓕᐅᖅᓯᓂᕐᒧᑦ ᑐᕌᕆᔭᐅᔪᒥᒃ: ᖁᕝᕙᕆᐊᖅᑎᓪᓗᒍ, 

ᐆᒻᒪᕆᒃᓯᒋᐊᕐᓗᒍ, ᐊᓯᔾᔨᖅᐸᓪᓕᐊᓗᒍᓗ. ᑖᒃᑯᐊ 

ᑐᙵᕖᑦ ᑕᑯᒃᓴᐅᑎᑦᑎᕗᑦ 

ᑲᒪᒋᖃᑦᑕᐅᑎᓪᓗᐊᑕᕐᓂᑦᑎᓐᓂᒃ ᐃᓅᖃᑎᒌᒃᑎᒍᑦ, 

ᓄᑖᙳᖅᐸᓪᓕᐊᔪᑦ, ᐊᒻᒪ ᓱᖏᐅᑎᔪᓐᓇᖅᖢᑎᒍᑦ: 

ᐱᖓᓱᑦ ᐃᓂᐅᔪᑦ ᐋᖅᑭᒃᓱᐃᔾᔪᑕᐅᓂᐊᖅᑐᑦ 

ᐱᓕᕆᐊᑦᑎᓐᓂᒃ ᐊᕐᕌᒍᓂ ᐊᒡᒋᖅᑐᓂ. 

 

ᓯᕗᓂᒃᓴᒧᑦ ᑕᐅᑐᒃᑎᓪᓗᑕ, ᖃᐅᔨᒪᔪᒍᑦ ᐊᒃᓱᕈᕐᓇᖅᑐᑦ 

ᓱᓕ ᐱᑕᖃᕐᓂᖏᓐᓂᒃ, ᑭᓯᐊᓂ ᐋᖅᑭᒃᓯᒪᑦᑎᐊᖅᑐᒍᑦ 

ᐱᓕᕆᐊᕆᓂᐊᕐᓗᒋᑦ. ᓴᙱᔪᒥᒃ ᓯᕗᓕᖅᑎᖃᕐᓗᑎᒃ, 

ᑐᑭᖃᑦᑎᐊᖅᑐᒥᒃ ᓄᓇᓕᖕᓂ ᐃᓚᐅᑎᑦᑎᓗᑎᒃ, 

ᑲᒪᒋᔭᖃᐃᓐᓇᕐᓗᑎᒡᓗ ᑲᔪᓰᓐᓇᕈᓐᓇᖅᑐᒥᒃ, 

ᐆᒻᒪᖅᑯᑎᓕᕆᔨᒃᑯᑦ ᐊᖑᒻᒪᑎᕙᓪᓕᐊᖏᓐᓇᕐᓂᐊᖅᐳᑦ 

ᓄᓇᕗᒻᒥᐅᑦ ᐆᒻᒪᖅᑯᑎᖃᕐᓂᕐᒧᑦ ᐱᔭᕆᐊᖃᖅᑕᖏᓐᓂᒃ 

 

ᐃᑲᔪᖅᑐᐃᓗᑎᒡᓗ ᐊᓯᔾᔨᖅᓴᕋᐃᓐᓂᖅᓴᒥᒃ  

ᓯᕗᓂᒃᓴᒥ ᑕᒫᓂ ᐅᑭᐅᖅᑕᖅᑐᒥ ᐊᕕᒃᓯᒪᓂᐅᔪᒥ. 

 
 

 

ᐅᕙᙶᖅᑐᖅ, 

ᑮᑦ ᐲᑐᓴᓐ  

ᐃᒃᓯᕙᐅᑕᖅ, ᑲᑎᒪᔨᑦ ᑐᑭᒧᐊᒃᑎᑦᑎᔨᖏᓐᓄᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ 

 

ᑮᑦ ᐲᑐᓴᓐ  

ᐃᒃᓯᕙᐅᑕᖅ, 

ᑲᑎᒪᔨᑦ 

ᑐᑭᒧᐊᒃᑎᑦᑎᔨ

ᖏᓐᓄᑦ 

ᐊᖓᔪᖅᑳᖅ | ᐊᐅᓚᑦᑎᔨᒻᒪᕆᐅᑉ ᐅᖃᐅᓯᒃᓴᖓ 
 

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ, ᐃᓄᖁᑎᕗᑦ 

ᓴᙱᓂᕆᕐᔪᐊᖅᐸᕗᑦ.  2024-25−ᒥ, 

ᐃᖅᑲᓇᐃᔭᖅᑎᕗᑦ 

ᖁᕝᕙᓯᒃᑎᑉᐸᓪᓕᐊᖏᓐᓇᓚᐅᖅᐸᕗᑦ 

ᑮᓇᐅᔭᖃᖅᑎᑦᑎᓂᒃᑯᑦ ᐱᓕᒻᒪᒃᓴᖅᑐᓂᒃ, 

ᖃᓄᐃᙱᑦᑎᐊᖅᑐᓕᕆᓪᓗᑕ, ᐊᒻᒪ ᓯᕗᓕᖅᑎᐅᓂᕐᒧᑦ 

ᐱᕙᓪᓕᐊᑎᑦᑎᓪᓗᑕ. ᐱᓕᕆᔾᔪᑎᓄᑦ 

ᓇᓗᓇᐃᒃᑯᑕᖅᑖᕐᓂᕐᒧᑦ ᐃᓕᓐᓂᐊᒐᒃᓴᑦ 

ᓴᖅᑭᑕᐅᓂᖓᓄᑦ ᐆᒻᒪᖅᑯᑎᓕᕆᔨᒃᑯᓐᓄᑦ ᐊᑦᑕᑕᕐᕕᒃ, 

ᓯᕗᓪᓕᖅᐹᑦᑎᐊᒥ ᐃᖅᑲᓇᐃᔭᖅᑎᓕᒫᓄᑦ 

ᑲᑎᙵᓂᐅᔪᓄᑦ ᐃᓕᓐᓂᐊᒐᒃᓴᑦ.  ᑕᒪᕐᒥᑦᑎᐊᖅ 

ᐱᓕᕆᐊᖑᕙᓪᓕᐊᔪᒪᔪᑦ ᑕᒪᑐᒪᓂ ᐊᕐᕌᒍᒥ 

ᐱᔾᔪᑎᖃᖅᓯᒪᕗᑦ ᓴᖅᑭᑎᑦᑎᓂᕐᒥᒃ ᖁᐊᖅᓵᕐᓇᙱᑦᑐᒥᒃ, 

ᐃᓚᓕᐅᔾᔨᓯᒪᑦᑎᐊᖅᑐᒥᒃ, ᐃᑲᔪᖅᑐᐃᑦᑎᐊᖅᑐᒥᒡᓗ 

ᐃᖅᑲᓇᐃᔭᕐᕕᒋᔭᐅᔪᒥᒃ ᑕᒪᒃᑯᐊ ᐱᓕᕆᖃᑎᒋᕙᒃᑕᕗᑦ 

ᑲᔪᓯᓂᖃᑦᑎᐊᕈᓐᓇᖁᓪᓗᒋᑦ.  

 

ᐱᓕᕆᖃᑎᒌᑦ ᐱᓕᕆᐊᑦᑎᓐᓂᒃ ᑐᑦᑕᕐᕕᓪᓚᕆᐅᖕᒪᑕ 

ᖃᓄᑐᐃᓐᓇᖅ ᐱᓕᕆᐊᕆᕙᒃᑕᑦᑎᓐᓂ. 

ᐱᓕᕆᐊᖃᒻᒪᕆᒍᒪᕗᒍᑦ ᓴᙱᒃᑎᒋᐊᖅᑎᑦᑎᓂᕐᒥᒃ 

ᐃᓕᖅᑯᓯᕆᔭᐅᔪᒥᒃ ᑕᒪᕐᒥᑦᑎᐊᖅ ᐃᖅᑲᓇᐃᔭᖅᑏᑦ 

ᐃᒃᐱᒋᔭᖃᕐᓗᑎᒃ ᐊᔪᙱᓐᓂᖃᖅᑐᑦ 

ᐃᖅᑲᓇᐃᔭᕈᓐᓃᕈᓐᓇᕐᓂᕐᒥᒃ ᖁᐊᖅᓵᕐᓇᖅᑐᖃᖅᐸᑦ, 

ᑕᒪᒃᑯᐊᓗ ᐊᔪᕈᓐᓃᖅᓴᖅᑎᑕᐅᓂᖅ ᓵᑕᐅᓕᕈᓐᓇᕐᓂᕐᓗ 

ᓇᓗᙱᑦᑎᐊᕈᑕᐅᕙᒃᖢᓂ ᑕᒪᕐᒥᑦᑎᐊᖅ 

ᐊᖏᕐᕋᕈᓐᓇᕐᓂᖏᓐᓂᒃ ᖁᐊᖅᓵᕐᓇᙱᑦᑐᒃᑯᑦ ᐅᓪᓘᑉ 

ᓄᕐᖑᐊᓂ. 

 

ᑖᓐᓇ ᐊᕐᕌᒍ ᐅᔾᔨᕐᓇᖅᑐᒻᒪᕆᖕᒥᒃ ᐊᐅᓚᑦᑎᓂᕐᒧᑦ 

ᐱᕙᓪᓕᐊᓂᖃᓚᐅᖅᐳᖅ. ᑎᑭᐅᑎᓚᐅᖅᐳᒍᑦ 

ᓄᓇᕘᓕᒫᒥ ᐊᑐᖅᑕᐅᑦᑎᐊᕈᓐᓇᕐᓂᕐᒧᑦ ᓈᓴᐅᑎᒥᒃ 

99.92%−ᒥᒃ, ᐱᐅᓯᒋᐊᖅᓯᒪᔪᒥᒃ ᑕᐅᑦᑐᒃᓴᖓᓂᒃ 

ᓴᓇᔭᐅᓂᒃᓴᖓᓂᒡᓗ ᓄᑖᓄᑦ ᐆᒻᒪᖅᑯᑎᖃᕐᕕᖕᓄᑦ 

ᐃᖃᓗᒃᑑᑦᑎᐊᒥ, ᐅᖅᓱᖅᑑᒥ, ᐃᒡᓗᓕᖕᒥᓗ, 

ᐱᐊᓂᒃᓯᓚᐅᖅᖢᑕᓗ ᐊᖏᔪᓂᒃ ᐊᐅᓚᐅᑎᓂᒃ 

ᐊᓯᔾᔨᖅᓯᓂᕐᒥᒃ ᐃᖃᓗᖕᓂ ᑲᖏᖅᖠᓂᕐᒥᓗ. 

ᐱᕈᖅᑎᑦᑎᓚᐅᕆᕗᒍᑦ ᒫᓐᓇᓕᓴᕐᓂᒃ ᐱᓕᕆᔾᔪᑎᓂᒃ, 

ᓲᕐᓗ ᓄᑖᓂᒃ ᖃᕆᑕᐅᔭᒃᑰᖓᔪᓂᒃ ᐋᖅᑭᐅᒪᑎᑦᑎᓂᕐᒧᑦ 

ᐊᐅᓚᑦᑎᔾᔪᑎᓂᒃ, SCADA−ᓂᒃ 

ᓄᑖᙳᕆᐊᖅᑎᑦᑎᓂᕐᒥᒃ, ᐊᒻᒪ ᓄᓇᙳᐊᓕᕆᔾᔪᑎᓂᒃ, 

ᓴᙱᒃᑎᒋᐊᖅᑎᑦᑎᔪᓂᒃ ᐱᔪᓐᓇᕐᓂᕆᔭᑦᑎᓐᓂᒃ 

ᑲᔪᓯᑎᑦᑎᔪᓐᓇᕐᓂᕐᒥᒃ ᑕᑎᒋᔭᒃᓴᐅᔪᓂᒃ ᐱᔨᑦᑎᕋᐅᑎᓂᒃ 

ᐊᒃᓱᕈᕐᓇᕐᓂᖅᐹᒃᑯᑦ ᖃᓄᐃᓕᖓᓂᕆᔭᐅᔪᓂ. 

 

ᐊᑕᐅᑦᑎᒃᑯᓪᓗ, ᐆᒻᒪᖅᑯᑎᓕᕆᔨᒃᑯᑦ 

ᓯᕗᒻᒧᐊᖅᐸᓪᓕᐊᓚᐅᖅᐳᑦ ᐋᖅᑭᒃᓱᐃᕙᓪᓕᐊᓪᓗᑎᒃ 

ᓄᓇᕘᑉ ᓴᓗᒪᔪᒥᒃ ᐆᒻᒪᖅᑯᑎᖃᕐᓂᕐᒥᒃ ᓯᕗᓂᒃᓴᑦᑎᓐᓂ. 

ᐱᓕᕆᔨᑦᑎᐊᕙᒃᐳᑦ ᓄᓇᒥᙶᖅᑐᓂᒃ ᐆᒻᒪᖅᑯᑎᓕᕆᔩᑦ 

ᐱᐅᓯᒋᐊᖅᑎᑦᑎᓚᐅᖅᐳᑦ ᐃᓛᒃᑰᖅᑐᓂᒃ ᐆᒻᒪᖅᑯᑎᓂᑦ 

ᓴᖅᑭᑎᑦᑎᔨᓂᑦ IPP) ᐱᓕᕆᐊᒃᓴᒥᒃ 

ᐊᖏᒡᓕᒋᐊᖅᑎᑦᑎᓪᓗᑎᒡᓗ ᐃᓚᐅᔪᓂᒃ 

ᑮᓇᐅᔭᓕᐅᕋᓱᐊᖅᑎᓄᑦ ᐊᒻᒪ ᐱᓕᕆᕝᕕᒥ ᐆᒻᒪᖅᑯᑎᓂᑦ 

ᓴᖅᑭᑎᑦᑎᔨᓄᑦ (CIPP) ᐱᓕᕆᐊᕐᒧᑦ. ᑖᒃᑯᐊ 

ᐱᓇᔪᒃᑕᐅᔪᑦ ᐃᓚᒋᔭᐅᕗᑦ ᐊᖏᓂᖅᓴᒧᑦ 

ᐊᓯᔾᔨᖅᐸᓪᓕᐊᔪᓄᑦ ᐆᒻᒪᖅᑯᑎᓕᕆᔾᔪᑎᑦᑎᓐᓄᑦ, 

ᐅᖅᓱᐊᓗᖕᒧᑦ ᑐᙵᕕᖃᙱᓐᓂᖅᓴᐅᓕᕐᓗᑎᒃ 

ᐱᓕᕆᐊᒃᓴᓪᓗ ᓂᐱᖏᓐᓂᒃ ᓯᕗᓪᓕᐅᔾᔭᐅᔪᒪᔪᓂᒡᓗ 

ᓄᓇᓕᖕᓂ ᐱᔨᑦᑎᕋᖅᑕᖏᓐᓂᒃ. 

 

ᓴᙱᒃᑎᒋᐊᖅᑎᑦᑎᓚᐅᕆᕗᒍᑦ ᓄᓇᓕᖕᓂ 

ᐊᒃᑐᐊᓂᕆᔭᐅᔪᓂᒃ, ᐸᕐᓇᐃᓂᒃᑯᑦ ᐃᑲᔫᑎᓄᑦ 

ᐱᓕᕆᐊᒃᓴᒥᒃ, ᐃᑲᔪᖅᑐᐃᓪᓗᑕ ᐃᓐᓇᕐᓂᒃ 

ᐃᓐᓇᑐᖃᕐᓂᒡᓗ ᐆᒻᒪᖅᑯᑎᑐᓗᐊᙱᑦᑐᓂᒃ 

ᖃᐅᒻᒪᖅᑯᑎᓂᒃ ᐊᑐᓗᐊᖅᑕᐃᓕᒪᓂᕐᒧᓪᓗ 

ᐊᑐᖅᑕᐅᕙᒃᑐᓂᒃ ᓴᖅᑭᑕᐅᓛᖅᑐᓂᒃ ᐅᑭᐊᒃᓵᒃᑯᑦ 

2025−ᒥ. ᐃᓕᓐᓂᐊᕆᐊᒃᑲᓐᓂᕈᑎᒃᓴᓄᑦ ᐃᑲᔫᑎᑎᒍᑦ, 

ᑮᓇᐅᔭᖃᖅᑎᑕᐅᓂᒃᑯᑦ, ᐊᒻᒪ ᓄᓇᓕᖕᓂ 

ᐱᓕᕆᐊᖑᕙᓪᓕᐊᔪᒪᔪᑦ ᓲᕐᓗ ᓄᓇᓕᖕᓂ ᓴᓂᕐᓂᖅ, 

ᐆᓇᔅᑦ 

ᑕᒡᓚᔅ 

ᐊᖓᔪᖅᑳᖅ / 

ᐊᐅᓚᑦᑎᔨᒻᒪᕆᒃ 

ᓇᓗᓇᐃᖅᓯᒃᑲᓐᓂᓚᐅᖅᐳᒍᑦ ᐱᓕᕆᖃᑕᐅᓂᑦᑎᓐᓂᒃ 

ᓴᙱᓂᖅᓴᒥᒃ, ᖃᓄᐃᙱᑦᑎᐊᕐᓂᖅᓴᒥᒃ ᓄᓇᕗᒻᒥ. 

 

ᓯᕗᒧᑦ ᑕᑯᒋᐊᕐᓗᑕ, ᐆᒻᒪᕆᒃᓯᑎᑦᑎᓂᖅ 

ᐊᐅᓚᓂᕆᔭᑦᑎᓐᓂᒃ ᓱᓕ ᐱᒻᒪᕆᐊᓘᕗᖅ. 

ᐊᕐᕌᒎᓂᐊᖅᑐᒥ ᑕᑯᓂᐊᖅᐳᒍᑦ ᓴᓇᔭᐅᕙᓪᓕᐊᔪᓂᒃ 

ᓯᕗᒻᒧᐊᒃᐸᓪᓕᐊᔪᓂᒃ ᑎᓴᒪᓂᒃ ᓄᑖᓂᒃ 

ᐆᒻᒪᖅᑯᑎᖃᕐᕕᖕᓂᒃ, ᐊᐅᓚᐅᑎᓂᒃ 

ᐊᓯᔾᔨᖅᓯᒃᑲᓐᓂᕐᓗᑎᒃ, ᐊᖏᒡᓕᒋᐊᖅᓯᒪᔪᓂᒡᓗ 

ᓄᓇᓕᖕᓂ−ᐊᐅᓚᑕᐅᔪᓂᒃ ᐊᓯᔾᔨᒋᐊᒐᒃᓴᐅᔪᓂᒃ 

ᐆᒻᒪᖅᑯᑎᓄᑦ ᐱᓕᕆᐊᖑᔪᓂᒃ. ᑕᓯᐅᖅᑕᐅᓪᓗᑕ 

ᖃᓄᐃᓕᐅᖅᐸᓪᓕᐊᔪᒪᓂᕐᒧᑦ ᑐᙵᕕᒋᔭᑦᑎᓐᓄᑦ, 

ᖁᕝᕙᕆᐊᖅᑎᑦᑎᓂᖅ, ᐆᒻᒪᕆᒃᑎᑦᑎᓂᖅ, 

ᐊᓯᔾᔨᖅᐸᓪᓕᐊᓂᕐᓗ, ᑲᔪᓰᓐᓇᕐᓂᐊᖅᐳᒍᑦ 

ᓄᑖᙳᕆᐊᖅᑎᑦᑎᓂᕐᒥᒃ ᓇᑉᐸᖅᑎᖅᑕᐅᓯᒪᔪᓂᒃ, 

ᐃᑲᔪᖅᑐᐃᓗᑕ ᐃᖅᑲᓇᐃᔭᖅᑎᑦᑎᓐᓂᒃ, 

ᓴᙱᒃᑎᒋᐊᖅᑎᑦᑎᓗᑕᓗ ᓄᓇᓕᖕᓂ ᐃᓚᐅᑎᑦᑎᓂᕐᒥᒃ. 

ᐅᐱᒍᓱᒃᐳᖓ ᐱᓕᕆᖃᑎᒌᑦ ᐊᓂᒍᖅᑎᓯᒪᔭᖏᓐᓂᒃ 

ᑲᑐᔾᔨᓪᓗᑎᒃ ᖁᔭᓕᕗᖓᓗ ᐅᒃᐱᕆᔭᐅᓂᑦᑎᓐᓂᒃ 

ᓄᓇᕗᒻᒥᐅᓄᑦ. ᐆᒻᒪᖅᑯᑎᓕᕆᔨᒃᑯᑦ ᐊᑐᖅᑕᖓᑦ 

ᓴᐱᓕᖅᓴᕋᐃᙱᓐᓂᖅ ᐊᒻᒪᓗ  

 

ᐊᓯᔾᔨᖅᐸᓪᓕᐊᓂᖅ, ᐊᒻᒪ ᐱᓕᕆᔪᒪᑦᑎᐊᕐᓂᖏᓐᓄᑦ 

ᐃᖅᑲᓇᐃᔭᖅᑎᕗᑦ ᐱᓕᕆᖃᑎᒋᕙᒃᑕᕗᓪᓗ, 

ᐋᖅᑭᒃᓱᐃᕙᓪᓕᐊᕗᒍᑦ ᐆᒻᒪᖅᑯᑎᓄᑦ ᓯᕗᓂᒃᓴᑦᑎᓐᓂ 

ᑕᑎᒋᔭᒃᓴᐅᔪᒥᒃ, ᑲᔪᓰᓐᓇᕈᓐᓇᖅᑐᒥᒃ, 

ᑐᙵᕕᖃᑦᑎᐊᖅᑐᒥᒡᓗ ᓄᓇᓕᖕᓂ ᐱᔨᑦᑎᕋᖅᑕᑦᑎᓐᓂ. 

 

 
ᐅᕙᙶᖅᑐᖅ, 

ᐆᓂᔅᑦ ᑕᒡᓚᔅ 

ᐊᖓᔪᖅᑳᖅ ᐃᖅᑲᓇᐃᔭᖅᑎᓄᑦ ᓯᕗᓕᖅᑎ 

ᑎᒥᐅᑉ ᖃᓄᐃᓕᖓᓂᖓ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖓᑦ ᓄᓇᕗᒻᒥ 

ᑎᒥᖁᑎᒋᔭᐅᕗᑦ ᓄᓇᕗᑦ ᒐᕙᒪᖓᓄᑦ 

ᓇᖕᒥᓂᕆᔭᐅᓪᓗᑎᒃ. ᑎᒥᖁᑖ ᓯᕗᓪᓕᖅᐹᒥ 

ᓴᖅᑭᑎᑕᐅᒋᐊᕐᖓᓚᐅᖅᓯᒪᖕᒪᑦ 2001-ᒥ ᐃᒪᐃᑦᑑᓪᓗᓂ 

ᓄᓇᕗᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᓄᓇᕗᒻᒥ 

ᐆᒻᒪᖅᑯᑎᓕᕆᓂᕐᒧᑦ ᐱᖁᔭᒃᑯᑦ, ᐊᒻᒪᓗ ᑭᖑᓂᑦᑎᐊᖓᒍᑦ 

ᐊᑎᖅᑖᖅᑎᑕᐅᓕᕆᓪᓗᓂ ᐆᒻᒪᖅᑯᑎᓕᕆᔨᒃᑯᑦ 2003-

ᖑᑎᓪᓗᒍ. ᓄᓇᕗᒻᒥᑦ ᐆᒻᒪᖅᑯᑎᓕᕆᓂᕐᒧᑦ ᐱᖁᔭᖅ 

ᐊᑎᖅᑖᖅᑎᑕᐅᖔᓕᕆᓪᓗᓂ ᐆᒻᒪᖅᑯᑎᓕᕆᔨᖏᑦᑕ 

ᐱᖁᔭᕐᒥᒃ ᑕᐃᒫᖑᓕᖅᑎᑕᐅᓪᓗᓂ ᒪᓕᒐᓕᐊᖑᓯᒪᔪᖅ 

ᐊᓂᒍᖅᑎᑕᐅᓂᖓᓄᑦ ᒫᑦᓯ 2003-ᒥ, ᑕᒪᓐᓇᓗ 

ᐊᖏᓂᖅᓴᐅᓕᖅᑎᑦᑎᓪᓗᓂ ᑎᒥᐅᑉ ᐱᓕᕆᖁᔭᐅᓂᖓᓂᑦ 

ᐱᓕᕆᒋᐊᕈᑕᐅᓗᓂ ᐊᔾᔨᒌᙱᑦᑑᑎᓂᒃ ᐆᒻᒪᖅᑯᑎᑦ 

ᐊᑐᖅᑕᐅᓂᖏᓐᓄᑦ ᐊᒻᒪᓗ ᐊᑐᓗᐊᖅᑕᐃᓕᒪᓂᕐᒧᑦ 

ᐊᑲᐅᙱᓪᓕᐅᕈᑎᓂᒃ ᓄᓇᕗᒻᒥ. 2018-ᒥ, 

ᐆᒻᒪᖅᑯᑎᓕᕆᔨᒃᑯᓐᓄᑦ ᐱᖁᔭᖅ 

ᐋᖅᑭᒋᐊᖅᑕᐅᒃᑲᓐᓂᓚᐅᕐᒪᑦ, ᐱᕕᖃᖁᓪᓗᒋᑦ 

ᑯᐊᐳᕇᓴᒃᑯᑦ ᓂᐅᕕᕈᓐᓇᕐᓗᑎᒃ ᐆᒻᒪᖅᑯᑎᒃᓴᒥᒃ 

ᓂᕆᐅᒋᔭᐅᓗᓂ ᓴᖅᑭᑕᐅᓛᕐᓂᖓ 

ᑮᓇᐅᔭᓕᐅᕋᓱᐊᖅᑎᓄᑦ ᐊᒻᒪ ᐱᓕᕆᕝᕕᒥ ᐆᒻᒪᖅᑯᑎᓂᑦ 

ᓴᖅᑭᑎᑦᑎᔨᓄᑦ ᐊᒻᒪᓗ ᐃᓛᒃᑰᖅᑐᑦ ᐆᒻᒪᖅᑯᑎᓂᑦ 

ᓴᖅᑭᑎᑦᑎᔨᑦ ᐱᓕᕆᐊᕐᓄᑦ. 

 

ᐆᒻᒪᖅᑯᑎᓕᕆᔨᒃᑯᑦ ᐱᔭᐅᑎᑦᑎᓲᖑᒻᒪᑦ ᓄᑭᓪᓚᐅᑎᓂᒃ 

ᑎᑭᐅᒪᐸᓗᒃᑐᒥᒃ 16,000 ᐱᔨᑦᑎᖅᑕᐅᕙᒃᑐᓂᒃ 

ᐃᓘᓐᓇᓕᒫᓂ ᓄᓇᕗᒻᒥᑦ. ᐆᒻᒪᖅᑯᑎᓕᕆᔨᒃᑯᑦ 

ᐆᒻᒪᖅᑯᑎᓕᐅᖃᑦᑕᕐᒪᑦ ᐊᒻᒪᓗ ᓇᓕᐊᖕᓄᐊᖅᑎᑦᑎᕙᒃᖢᓂ 

ᐊᐅᓚᐅᑎᖃᕐᕕᖕᓄᑦ 25-ᓄᑦ ᓄᓇᕗᒻᒥᐅᑦ ᓄᓇᓕᖕᓄᑦ, 

ᑲᑎᓪᓗᒋᑦ ᐃᓕᐅᖅᑲᖅᑕᐅᔪᑦ ᐆᒻᒪᖅᑯᑎᑐᕈᓰᑦ 

ᑎᑭᐅᒪᐸᓗᒃᑐᑦ 84,000 ᑭᓗᕚᑦᓄᑦ. ᑎᒥᖑᖅᑎᑕᐅᓯᒪᔪᖅ 

ᐱᔭᐅᑎᑦᑎᓲᖑᒋᓪᓗᓂ ᐊᐅᓚᐅᑎᓅᖅᑐᓂᒃ, ᓄᑭᓪᓚᐅᑎᓂᒃ 

ᐊᒻᒪᓗ ᓱᑲᓐᓇᖅᑐᓄᑦ ᐅᐊᔭᒥᒃ ᐋᖅᑭᐅᒪᑎᑦᑎᓪᓗᑎᒃ 

ᐱᖓᓱᓂ ᐊᕕᒃᑐᖅᓯᒪᔪᓂ ᐆᒻᒪᖅᑯᑎᖃᕐᕕᖕᓂᑦ: ᐃᖃᓗᐃᑦ, 

ᑲᖏᖅᖠᓂᖅ ᐃᖃᓗᒃᑑᑦᑎᐊᖅ. ᑎᒥᖁᑎᐅᑉ ᐱᓕᕆᐊᖓᑕ 

ᐱᓕᕆᓂᖏᑦ ᐋᖅᑭᐅᒪᑎᑕᐅᓲᖑᕗᑦ ᐊᖓᔪᖄᒃᑯᕕᖓᓂ 

ᐊᒡᓚᒡᕕᖕᒥᑦ ᖃᒪᓂᑦᑐᐊᕐᒦᑦᑐᒥᒃ ᐊᒻᒪᓗ ᐊᖓᔪᖄᒃᑯᕕᖓᑕ 

ᐊᒡᓚᒡᕕᖏᓐᓂᑦ ᐃᖃᓗᖕᓂ. 

 

ᐆᒻᒪᖅᑯᑎᓕᕆᔨᒃᑯᑦ ᐱᓕᕆᓇᓱᐊᕐᒪᑦ ᐃᓘᓐᓇᓕᒫᖏᓐᓂᒃ 

ᐱᓕᕆᐊᖑᖁᔭᐅᔪᓂᒃ ᐱᔭᐅᑎᑕᐅᔪᓂᒃ 

ᒪᓕᒐᓕᐊᖑᓯᒪᔪᒧᑦ, ᐃᑲᔪᖅᓱᐃᓪᓗᓂ ᒥᓂᔅᑕᒥᒃ 

ᑲᒪᒋᔭᓕᖕᒥᒃ ᐆᒻᒪᖅᑯᑎᓕᕆᔨᒃᑯᑦ ᒐᕙᒪᐅᖃᑎᒌᖕᓂᒃ 

ᐊᒻᒪᓗ ᒪᓕᒃᑕᐅᔭᕆᐊᓖᑦ ᐊᑲᐅᙱᓪᓕᐅᕈᑎᖏᓐᓂᒃ, 

ᐊᒻᒪ ᐱᓯᒪᓪᓗᓂ ᐱᓕᕆᖁᔭᐅᔾᔪᑎᓂᒃ ᐊᐅᓚᑦᑎᓂᐊᕐᓗᓂ 

ᑯᐊᐳᕇᓴᐅᑉ ᐊᑭᑐᔫᑎᓄᑦ ᓴᓇᔭᒃᓴᖏᓐᓂᒃ, ᐊᒻᒪᓗ 

ᐱᓕᕆᐊᖑᓲᑦ ᐱᓕᕆᒋᐊᕐᕕᒃᓴᖃᓕᑐᐋᕋᖓᒥᒃ 

ᐊᑐᖅᑕᐅᖔᕈᓐᓇᖅᑐᓂᒃ ᐆᒻᒪᖅᑯᑎᑐᕈᑎᑦ 

ᐱᓕᕆᔾᔪᑎᖏᓐᓂᒃ. 

 

ᐃᓘᓐᓇᑎᒃ ᓄᑭᓪᓚᐅᑎᑦ ᐱᔭᐅᒋᐊᓕᑦ ᓄᓇᕗᒻᒥ 

ᓱᑲᓐᓇᖅᑐᖃᖅᑎᑕᐅᔾᔪᑎᖃᓲᖑᖕᒪᑕ ᐃᒐᓯᐅᑎᑐᖅᑐᓄᑦ 

ᐊᐅᓚᐅᑎᓄᑦ. ᐊᑐᓕᖅᑎᑦᑎᓂᕐᒥᑦ ᑖᔅᓱᒥᖓ 

ᐆᒻᒪᖅᑯᑎᒋᔭᓄᑦ ᐊᑭᓕᐅᑎᒃᓴᑦ, ᑮᓇᐅᔭᓕᐅᕐᕕᔪᑦ 

ᐱᓕᕆᕝᕕᒥ ᐆᒻᒪᖅᑯᑎᓂᑦ ᓴᖅᑭᑎᑦᑎᔨᓄᑦ, ᐊᒻᒪᓗ 

ᐃᓛᒃᑰᖅᑐᓂᒃ ᐆᒻᒪᖅᑯᑎᓂᑦ ᓴᖅᑭᑎᑦᑎᔨᓂᑦ  

ᐱᓕᕆᐊᒃᓴᓂᑦ, ᐆᒻᒪᖅᑯᑎᓕᕆᔨᖏᑦᑕ ᐱᒋᐊᖅᓯᒪᔪᑦ 

ᐊᑐᓕᖅᑎᑦᑎᓂᕐᒥᑦ ᒥᑭᔫᑎᓂᑦ ᐊᑐᓕᖅᑕᐅᔪᓂᑦ 

ᐆᒻᒪᖅᑯᑎᓄᑦ ᐋᖅᑭᒃᓯᒪᔾᔪᑎᓂᑦ ᓄᓇᕗᒻᒥ 

ᐆᒻᒪᖅᑯᑎᓕᐅᕈᑎᓄᑦ. ᐊᑐᓂ ᓄᓇᓖᑦ ᓄᓇᕗᒻᒥ 

ᓇᖕᒥᓂᖃᕐᒪᑕ ᐃᒻᒥᒃᑰᖅᑐᓂᒃ ᐆᒻᒪᖅᑯᑎᓕᐅᕈᑎᓂᒃ 

ᐊᒻᒪᓗ ᓇᓕᐊᖕᓄᐊᖅᑎᑦᑎᔾᔪᑎᖏᓐᓂᒃ. ᐱᑕᖃᙱᑦᑐᖅ 

ᐊᑐᖅᑕᐅᖔᓕᕋᔭᖅᑐᓂᒃ ᐆᒻᒪᖅᑯᑎᖃᖅᑎᑦᑎᔾᔪᑎᓂᒃ. 

ᐆᒻᒪᖅᑯᑎᓕᕆᔨᒃᑯᑦ ᑖᓐᓇᑐᐊᖑᖕᒪᑦ ᐆᒻᒪᖅᑯᑎᓕᐅᓂᕐᒧᑦ 

ᑎᒥᖁᑖ ᑲᓇᑕᒥ ᐋᖅᑭᒃᓯᓯᒪᔪᖃᕐᓇᓂ ᓄᓇᒥᙶᖅᑐᓂᒃ 

ᐆᒻᒪᖅᑯᑎᑖᖅᑎᑦᑎᔾᔪᑎᓂᒃ ᐅᕝᕙᓘᓐᓃᑦ ᐊᕕᒃᑐᖅᓯᒪᔪᒥ 

ᐆᒻᒪᖅᑯᑎᖃᖅᑎᑦᑎᓂᕐᒥᒃ ᐱᓕᕆᔾᔪᑕᐅᔪᓐᓇᖅᑐᒥᒃ, 

ᓴᖅᑭᑎᑦᑎᓪᓗᓂ ᐊᒃᓱᐊᓗᒃ ᑕᑎᖃᓕᕐᓗᑎᒃ 

ᐃᒐᓯᐅᑎᒨᖅᑐᓂᒃ ᐅᖅᓱᐊᓗᖕᓂᒃ. 

ᑲᑐᔾᔨᖃᑎᒌᖑᔪᓄᑦ ᐋᖅᑭᒃᓱᖅᑕᐅᓯᒪᓂᖓ 

 

 

 

 

 

 

 

  

ᒥᓂᔅᑕ ᐆᒻᒪᖅᑯᑎᓕᕆᔨᒃᑯᓐᓄᑦ

ᑲᑎᒪᔩᑦ

ᐊᖓᔪᖅᑳᖅ | 

ᐊᐅᓚᑦᑎᔨᒻᒪᕆᒃ

ᐊᖓᔪᖅᑳᑉ ᑐᒡᓕᖓ, 

ᐊᐅᓚᔪᓐᓇᐅᑎᓕᕆᔨᒃ

ᑯᑦ ᐊᒻᒪ

ᓴᓇᔭᐅᓂᐊᖅᑐᓂᒃ

ᐋᖅᑭᒃᓱᐃᔨᑦ

ᑐᑭᒧᐊᒃᑎᑦᑎᔨ, 

ᐊᐅᓚᑦᑎᔾᔪᑎᓄᑦ

ᑐᑭᒧᐊᒃᑎᑦᑎᔨ, 

ᓴᓇᔭᐅᓂᐊᖅᑐᓂᒃ

ᐋᖅᑭᒃᓱᐃᔨᓄᑦ

ᐊᖓᔪᖅᑳᑉ

ᑐᒡᓕᖓ, 

ᐱᓕᕆᕝᕕᖕᒥ

ᐱᔨᑦᓯᕋᕐᓂᕐᒧᑦ

ᐊᐅᓚᑦᑎᔨ, 

ᖃᕋᓴᐅᔭᓕᕆᓂᕐᒧᑦ

ᑐᑭᒧᐊᒃᑎᑦᑎᔨ, 

ᐃᖅᑲᓇᐃᔭᖅᑐᓕᕆᔨᒃ

ᑯᓐᓄᑦ

ᑐᑭᒧᐊᒃᑎᑦᑎᔨ, 

ᐊᐅᓚᑦᑎᕕᖕᒥᑦ

CFO

VP 
ᑮᓇᐅᔭᓕᕆᔨᒃ

ᑯᑦ

ᐊᓪᓚᕕᐅᑉ ᐃᓗᐊᓂ

ᑕᒻᒪᖅᓯᒪᔪᖅᓯᐅᖅᑎ

ᐊᖏᔪᖅᑲᐅᑎᖃᕐᕕᖕᒧᑦ

ᑲᒪᔨ
ᒪᓕᒐᓕᕆᔨ

ᑲᑎᒪᔩᑦ 
 

ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᖏᑦ ᑎᒃᑯᐊᖅᑕᐅᖃᑦᑕᖅᑐᑦ ᑲᒪᒋᔭᖃᖅᑐᒧᑦ ᒥᓂᔅᑕᒧᑦ ᐆᒻᒪᖅᑯᑎᓕᕆᔨᒃᑯᓐᓄᑦ. ᐅᑯᓇᓂ 

ᐆᒻᒪᖅᑯᑎᓕᕆᔨᒃᑯᑦ ᐱᖁᔭᖅ, ᑲᑎᒪᔨᑦ ᑐᑭᒧᐊᒃᑎᑦᑎᔩᑦ ᐃᓚᖃᕆᐊᖃᕐᒪᑕ ᐅᓄᙱᓐᓂᖅᓴᐅᙱᓪᓗᑎᒃ 6-ᓄᑦ 

ᑐᑭᒧᐊᒃᑎᑦᑎᔨᓄᑦ, ᐊᒻᒪᓗ ᐅᓄᕐᓂᖅᓴᐅᙱᓪᓗᑎᒃ ᖁᓕᓄᑦ ᑐᑭᒧᐊᒃᑎᑦᑎᔨᓄᑦ. ᑎᒃᑯᐊᖅᑕᐅᓂᖏᑕ 

ᐊᑯᓂᐅᓂᕆᓂᐊᖅᑕᖏᑦ ᑲᑎᒪᔨᐅᖃᑕᐅᓂᐊᕐᓗᑎᒃ ᐊᔾᔨᒌᒍᓐᓇᙱᒻᒪᑕ ᐊᒻᒪᓗ ᐊᑯᓂᐅᑎᒋᕙᒃᖢᑎᒃ ᐱᖓᓱᓄᑦ 

ᐅᑭᐅᓄᑦ. ᑎᒥᙳᖅᑎᑕᐅᓯᒪᔪᖅ ᐋᖅᑭᐅᒪᑎᑦᑎᓪᓚᕆᖕᓂᐊᕐᓗᓂ ᓇᖕᒥᓂᖃᕐᕕᒃ ᑲᔪᓯᓂᖓ ᐊᒻᒪᓗ 

ᐊᖏᒡᓕᒃᑲᓐᓂᕐᕕᖃᖅᑎᑦᑎᓗᓂ ᐃᖅᑲᓇᐃᔭᓚᐅᖅᓯᒪᓂᕐᒥᒃ ᐊᒻᒪᓗ ᖃᐅᔨᒪᓂᕐᒥᒃ. ᓄᑖᑦ ᐃᓚᒋᔭᐅᔪᑦ 

ᑎᒥᙳᖅᑎᑕᐅᓯᒪᔫᑉ ᑲᑎᒪᔨᑦ ᑐᑭᒧᐊᒃᑎᑦᑎᔨᑦ ᑎᒃᑯᐊᖅᑕᐅᓯᒪᓕᕐᓂᐊᕐᒪᑕ ᐅᑭᐊᒃᓵᒃᑯᑦ 2025−ᒥ, ᒥᓂᔅᑕᐅᑎᓄᑦ 

ᐊᖏᖅᑕᐅᒃᐸᑦ. ᒫᑦᓯ 31, 2025-ᒥ ᐱᒋᐊᓚᐅᖅᓯᒪᓪᓗᓂ, ᒫᓐᓇ ᐃᓚᒋᔭᐅᔪᑦ ᐅᑯᐊᖑᕗᑦ: 

 

ᑮᑦ ᐲᑐᓴᓐ, ᐃᒃᓯᕙᐅᑕᕆᔭᐅᓪᓗᓂ 

ᑮᑦ ᐲᑐᓴᓐ ᒥᓂᔅᑕᐅᖃᑎᒌᓂᒃ ᑲᑎᒪᔨᐅᓚᐅᖅᓯᒪᔪᖅ ᓄᓇᕗᑦ ᒐᕙᒪᒃᑯᓐᓂ ᐊᒻᒪᓗ ᐃᓚᒋᔭᐅᓪᓗᓂ ᒪᓕᒐᓕᐅᕐᕕᖕᒥ 

(MLA) ᑭᒡᒐᖅᑐᐃᓪᓗᓂ ᐃᖃᓗᒃᑑᑦᑎᐊᕐᒥ. ᑲᒪᒋᔭᒃᓴᖃᓚᐅᖅᐳᖅ ᑮᓇᐅᔭᓕᕆᔨᒃᑯᓐᓂ, ᒪᓕᒐᓕᕆᔨᒃᑯᓐᓂ, 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᓗ ᒥᓂᔅᑕᐅᓪᓗᓂᓗ ᐆᒻᒪᖅᑯᑎᓕᕆᔨᒃᑯᓐᓄᑦ. ᒥᔅᑕ ᐲᑐᓴᓐ ᒪᐃᔭᒋᔭᐅᓚᐅᖅᓯᒪᖕᒪᑦ 

ᐃᖃᓗᒃᑑᑦᑎᐊᕐᒥ ᒪᕐᕉᖕᓄᒃ ᐱᓕᕆᑲᐃᓇᕐᓂᐅᔫᖕᓄᑦ, ᐊᒻᒪᓗ ᐱᓕᕆᖃᑦᑕᖅᓯᒪᒋᓪᓗᓂ ᐊᔾᔨᒌᙱᑦᑐᓂᒃ ᐃᖅᑲᓇᐃᔮᓂᒃ 

ᐊᓯᖏᓐᓂ ᐃᓄᓕᒫᓂ ᐊᒻᒪᓗ ᐃᓄᐃᑦ ᑲᑐᔾᔨᖃᑎᒌᑦ ᑲᑎᒪᔨᓂᑦ. ᐊᒃᓱᑲᓪᓛᓗᒃ ᐱᓕᕆᖃᑦᑕᖅᓯᒪᖕᒪᑦ ᓯᕗᓕᖅᓯᓂᕐᒥ 

ᒐᕙᒪᒃᑯᑦ ᐱᓕᕆᕝᕕᖁᑎᖏᓐᓂᒃ, ᓄᓇᓕᖃᕐᕕᐅᔫᑉ ᑎᒥᖁᑎᖏᓐᓂᒃ, ᑲᑎᒪᔨᑦ ᐊᐅᓚᑦᑎᓂᖏᓐᓂᒃ ᐊᒻᒪᓗ ᓄᓇᓕᖕᓂ 

ᐱᓕᕆᖃᑎᖃᖃᑦᑕᕐᓂᕐᒥᒃ.   

 

ᐋᓐᓄᓗ ᓇᑲᓱᒃ, ᑐᖓᓕᖓ ᐃᒃᓯᕙᐅᑕᐅᑉ 

ᐋᓐᓄᓗ ᓇᑲᓱᒃ ᐱᓕᕆᓯᒪᖕᒪᑦ ᐃᓚᒋᔭᐅᓂᕐᒥᓄᑦ ᑲᑎᒪᔨᕋᓛᓂᑦ, ᐃᖅᑲᓇᐃᔭᕐᕕᖁᑎᓂᑦ ᐊᒻᒪᓗ ᑲᑎᒪᔨᓂᑦ ᐊᕐᕌᒍᒐᓴᕐᓂ 

ᐸᓐᓂᖅᑑᒥ, ᕿᑭᖅᑖᓗᖕᒥ ᐊᕕᒃᓯᒪᓂᐅᔪᓄᑦ, ᐊᒻᒪᓗ ᓄᓇᕘᓕᒫᒥ. ᒫᓐᓇᐅᔪᖅ ᐃᒃᓯᕙᐅᑕᕆᔭᐅᖕᒪᑦ ᓄᓇᕗᑦ 

ᐸᕐᓇᖕᓂᕐᒧᑦ ᐱᓕᕆᔨᒋᔭᐅᔪᓂᒃ, ᐱᓕᕆᐊᕆᔭᕐᓂᖅᓯᑎᑦᑎᓗᓂ ᓄᓇᓕᖕᓂ ᐊᐱᖅᓱᕐᓂᕐᒥᒃ ᐊᒻᒪᓗ ᐸᕐᓇᖕᓂᕐᒥᒃ 

ᑲᑎᒪᓂᐅᓂᐊᖅᑐᓂᒃ. ᒥᔅᑕ ᓇᑲᓱᒃ ᐊᖏᔪᒥᒃ ᐱᓕᕆᓚᐅᖅᓯᒪᓂᖃᕐᒪᑦ ᓄᓇᒥ ᐱᓕᕆᓪᓗᓂ ᓄᖑᑕᐅᑎᑦᑎᑕᐃᓕᒪᓪᓗᓂ 

ᐊᒻᒪᓗ ᐃᖃᓗᓕᕆᓂᕐᒥ ᐃᖅᑲᓇᐃᔭᖅᑎᐅᓪᓗᓂ, ᓇᓄᕐᓂᒃ ᖃᐅᔨᓴᖅᑎᐅᓪᓗᓂ, ᐊᒻᒪᓗ ᑐᓵᔨᐅᓪᓗᓂ 

ᖃᐅᔨᒪᔨᑕᐅᓪᓗᓂ. ᐃᓕᓐᓂᐊᕌᓂᒃᓯᒪᔪᖅ ᐊᕙᑎᑦᑎᓐᓂ ᑐᐊᕕᕐᓇᖅᑐᓄᑦ ᖃᓄᐃᓕᐅᕆᐊᖃᕐᓂᕐᒥᒃ, 

ᐱᖏᖕᓇᖅᑐᓕᕆᔨᓂᑦ ᐊᐅᓚᑦᑎᓂᕐᒧᑦ ᐃᓕᓐᓂᐊᖅᓯᒪᓪᓗᓂ, ᐊᔾᔨᒌᙱᑦᑐᓂᓪᓗ ᐃᓕᓐᓂᐊᒐᒃᓴᓂᑦ ᐸᓖᓯᒃᑯᑎᒍᑦ. 

ᒥᔅᑕ ᓇᑲᓱᒃ ᐸᓐᓂᖅᑑᕐᒥᐅᑕᖅ. 

 

ᔮᓂ ᒪᐃᒃ 

ᔮᓂ ᒪᐃᒃ ᒪᓕᒐᓕᐅᖅᑎᐅᓚᐅᖅᓯᒪᔪᖅ ᐸᓐᓂᖅᑑᒧᑦ ᐅᑭᐅᓪᓗ 30 ᐅᖓᑖᓂ ᐱᓕᕆᖃᑦᑕᖅᓯᒪᓪᓗᓂ ᓇᖕᒥᓂᖁᑎᒥᓂᒃ, 

ᒐᕙᒪᒃᑯᓐᓂ, ᐊᐅᓚᑦᑎᔨᐊᖃᑦᑕᖅᓯᒪᓪᓗᓂᓗ ᓄᓇᕘᓕᒫᒥ. ᒪᐃᒃ ᐱᓕᕆᖃᑕᐅᓯᒪᓪᓚᕆᒃᐳᖅ ᐃᓄᐃᑦ ᓄᓇᒥᒃ 

ᓂᕈᐊᖅᐸᓪᓕᐊᑎᓪᓗᒋᑦ ᐋᔩᖃᑎᖃᖅᑎᓪᓗᒋᑦ ᕿᑭᖅᑖᓗᑉ ᓂᒋᐊᓄᑦ ᓄᓇᓕᖏᓐᓂ ᓄᓇᕗᒻᒥ ᓄᓇᕘᑖᕋᓱᖕᓂᖅ 

ᐊᖏᖃᑎᒌᒍᑕᐅᕙᓪᓕᐊᑎᓪᓗᒍ. ᐃᖅᑲᓇᐃᔭᖅᑎᐅᓚᐅᖅᓯᒪᓪᓗᓂ ᑲᓇᑕᐅᑉ ᐅᑭᐅᖅᑕᖅᑐᖓᓂ 

ᖃᐅᒻᒪᖅᑯᑎᓕᕆᔨᒃᑯᓐᓂ, ᐊᖓᔪᖅᑳᖑᓪᓗᓂ ᐊᒻᒪᓗ ᐊᖓᔪᖅᑳᖑᓪᓗᓂ ᐃᖅᑲᓇᐃᔭᕐᕕᖕᒥ ᐆᒻᒪᖅᑯᑎᓕᕆᔨᒃᑯᑦ ᐊᒻᒪᓗ 

NCC ᑮᓇᐅᔭᓕᐅᕋᓱᖕᓂᕐᒧᑦ ᑎᒥᖏᑦ ᐊᑐᕈᒫᓂᐊᖅᑐᓕᐅᖅᑎᑦ ᑲᑎᑕᐅᓯᒪᔪᓂ, ᑲᑎᒪᔨᐅᖃᑕᐅᓪᓗᓂ 

ᐆᒻᒪᖅᑯᑎᓕᕆᔨᒃᑯᑦ , ᐊᒻᒪᓗ ᒥᓂᔅᑕ ᑲᒪᒋᔭᓕᒃ ᐆᒻᒪᖅᑯᑎᓕᕆᔨᒃᑯᑦ ᐊᐅᓚᔾᔪᑎᖏᓐᓄᑦ ᐊᒻᒪᓗ ᐊᐅᓚᑕᐅᓂᖓᓄᑦ. 

ᒫᓐᓇ ᐊᖑᓇᓱᒃᑐᓕᕆᔨᒃᑯᓐᓄᑦ ᑲᑎᒪᔨᐅᔪᖅ ᐸᓐᓂᖅᑑᒥ. ᒥᔅᑕ ᒪᐃᒃ ᐊᐅᐸᖅᑐᒥᒃ ᓇᓗᓇᐃᑯᑕᖃᕐᓗᓂ ᒪᑳᓂᐅᖕᒪᑦ 

ᐊᒻᒪᓗ ᐸᓂᖅᑑᒥᐅᑕᐅᓪᓗᓂ. 

 

 



  

ᐊᕐᕌᒍᓕᒫᖅᓯᐅᑦ ᐅᓂᒃᑳᓕᐊᖅ 24-25  

 

10 

ᑲᓕᐅᕋᓐᔅ ᓴᐃᓇᕐᑦ 

ᑲᓕᐅᕋᓐᔅ ᓴᐃᓇᕐᑦ ᐃᖅᑲᓇᐃᔭᖅᓯᒪᓕᖅᑐᖅ 26 ᐅᑭᐅᑦ ᐅᖓᑖᓂ ᐅᑭᐅᖅᑕᖅᑐᒥ. ᒫᓐᓇ ᐊᖓᔪᖅᑳᕆᔭᐅᔪᖅ 

ᐊᐅᓚᑦᑎᔨᒻᒪᕆᐅᓪᓗᓂᓗ ᓄᓇᕗᒻᒥ ᐃᒡᓗᓕᐅᖅᑎᑦ ᑮᓇᐅᔭᓕᐅᕋᓱᒃᑎᓂᑦ. ᐅᓄᖅᑐᓂᒃ ᐱᓕᕆᐊᒃᓴᖃᖅᖢᓂ ᓄᓇᕗᒻᒥ 

ᐃᒡᓗᓕᐅᖅᑎᒃᑯᓐᓂ ᐊᕐᕌᒍᒐᓴᕐᓂ, ᑲᔪᓯᑎᑦᑎᖃᑕᐅᖃᑦᑕᖅᓯᒪᔪᖅ ᑲᑐᔾᔨᖃᑎᒌᑦᑎᐊᖅᑐᓂᒃ ᓄᓇᕘᓕᒫᒥ 

ᓵᙵᔭᖃᖅᖢᑎᒃ ᐋᓐᓂᐊᖅᑐᓕᕆᓂᕐᒥᒃ ᐊᑦᑕᕐᓇᖅᑕᐃᓕᒪᑎᑦᑎᓂᕐᒥᓪᓗ ᐃᖅᑲᓇᐃᔭᖃᑎᖏᓐᓂᒃ 

ᐃᖅᑲᓇᐃᔭᖅᑎᖏᓐᓂᒡᓗ. ᐱᓕᕆᑦᑎᐊᖃᑦᑕᓪᓗᓂ ᐃᓚᒋᔭᐅᓪᓗᓂ ᓄᓇᓕᒻᒥ, ᒥᔅᑕ ᓴᐃᓇᕐᑦ ᐊᖓᔪᖅᑳᖑᓚᐅᖅᓯᒪᖕᒪᑦ 

ᕿᑭᖅᑖᓗᖕᒥ ᐊᕕᒃᑐᖅᓯᒪᔪᓂ ᐃᖅᑲᓇᐃᔭᕐᕕᖁᑎᓖᑦ ᑲᑐᔨᖃᑎᒌᖏᓐᓄᑦ, ᑐᖏᓕᐅᓪᓗᓂ ᐊᖓᔪᖅᑳᒧᑦ ᑲᑎᒪᔨᓄᑦ 

ᐱᓕᕆᑦᑎᐊᕈᓐᓇᕐᓂᕐᒧᑦ ᓄᓇᕗᒻᒥ, ᐊᒻᒪᓗ ᐃᓚᒋᔭᐅᓪᓗᓂ ᓄᓇᕗᑦ ᒐᕙᒪᒃᑯᑦ ᐃᒡᓗᓕᐅᕐᓂᕐᒧᑦ ᐅᖃᐅᔾᔨᒋᐊᖅᑎᑦ 

ᑲᑎᒪᔨᕋᓛᖏᓐᓄᑦ. ᐱᓯᒪᓪᓗᓂ ᐊᐅᐸᖅᑐᖅ ᓇᓗᓇᐃᒃᑯᑕᖅ ᐊᔪᖏᓐᓂᒻᒧᑦ ᐱᔪᓐᓇᐅᑎᖃᓪᓗᓂ (ᕿᔪᓕᕆᔨᐅᓂᕐᒥ) 

ᓯᓚᑦᑐᖅᓴᕐᕕᖓᓂᑦ ᐊᒡᒍᐊᓂ ᐃᒪᕕᐊᓗᖕᒥ. ᒥᔅᑕ ᓴᐃᓇᕐᑦ ᐃᖃᓗᖕᒥᐅᑕᖅ. 

 

ᓇᐃᔭᕝ ᑳᓐ 

ᓇᐃᔭᕝ ᑳᓐ ᒫᓐᓇ ᑮᓇᐅᔭᓕᕆᔨᒻᒪᕆᐅᕗᖅ ᓄᓇᕗᒻᒥ ᓯᓚᑦᑐᖅᓴᕐᕕᖕᒧᑦ. ᐅᓄᖅᑐᓂᑦ ᐱᓕᕆᐊᖃᖃᑦᑕᖅᓯᒪᔪᖅ 

ᑮᓇᐅᔭᓕᕆᔨᐅᓪᓗᓂ ᐃᖅᑲᓇᐃᔭᕐᓂᓕᒫᖓᓂ, ᖃᖓᑦᑎᐊᖅ ᓄᓇᕗᒻᒥ ᐃᒡᓗᓕᕆᔨᒃᑯᓐᓃᓚᐅᖅᖢᓂ 

ᑮᓇᐅᔭᓕᕆᔨᒻᒪᕆᐅᓪᓗᓂ. ᒥᔅ ᑳᓐ ᓇᓗᓇᐃᒃᑯᑕᖃᕐᒪᑦ ᐊᐅᓚᑦᑎᓂᕐᒥ ᓈᓴᐅᓯᕆᓂᕐᒥ ᐊᒻᒪᓗ ᐱᓕᕆᐊᓪᓗᐊᑕᖃᖅᖢᓂ 

ᐋᖅᑭᖃᑎᒋᒍᑕᐅᓇᓱᐊᕈᓐᓇᖅᑐᓂ ᓈᓴᐅᓯᕆᓂᕐᒥ. ᖃᐅᔨᓴᖅᑐᓕᕆᓂᕐᒧᑦ ᐃᓕᑕᕆᔭᐅᔾᔪᑎᑖᖅᓯᒪᔪᖅ ᓈᓴᐅᓯᕆᓂᕐᒥᒃ 

ᐊᒻᒪ ᑮᓇᐅᔭᓕᕆᓂᕐᒥᒃ Peshawar ᓯᓚᑦᑐᖅᓴᕐᕕᒡᔪᐊᕐᒥ ᐊᒻᒪᓗ ᐱᔭᕇᕈᓯᐊᖃᖅᖢᓂ ᒐᕙᒪᒃᑯᓐᓂ ᐊᒡᓚᕝᕕᓕᕆᓂᕐᒧᑦ 

Flinders ᓯᓚᑦᑐᖅᓴᕐᕕᒡᔪᐊᕐᒥ. ᒥᔅᑕ ᑳᓐ ᐃᖃᓗᖕᒥᐅᑕᐅᔪᖅ. 

 

ᒪᐃᔭ ᔨᓛᓕ 

ᒪᐃᔭ ᔨᓛᓕ ᓯᕗᓕᖅᑎᒻᒪᕆᐅᔪᖅ 8 ᐅᑭᐅᑦ ᐅᖓᑖᓄᑦ ᐃᖅᑲᓇᐃᔭᖅᑐᓕᕆᓂᕐᒥᑦ, ᐱᓕᕆᐊᒃᓴᓂᑦ ᐊᐅᓚᑦᑎᓂᕐᒥᑦ, 

ᐊᑐᐊᒐᕐᓂᒃ ᐋᖅᑭᒃᓱᐃᓂᕐᒥᑦ, ᐊᒻᒪ ᑎᒍᒥᐊᖅᑎᐅᔪᓂᒃ ᐱᖃᑕᐅᑎᑦᑎᓇᓱᒃᐸᒃᖢᓂ. PMP-ᒧᑦ ᓇᓗᓇᐃᒃᑯᑕᓕᒃ ᐊᒻᒪᓗ 

ᐃᖅᑲᓇᐃᔭᕐᓂᑰᓪᓗᓂ ᐊᔾᔨᒌᙱᑦᑐᓂᑦ ᐱᓕᕆᕝᕕᖕᓂᑦ, ᒐᕙᒪᒃᑯᓐᓂᓪᓗ, ᐃᓄᖕᓄᑦ ᓇᖕᒥᓂᕆᔭᐅᔪᓂᑦ ᑲᑐᔾᔨᖃᑎᒌᓂᑦ, 

ᐊᒻᒪᓗ ᖃᑭᒪᒐᓱᐊᖅᑐᓂᑦ ᑲᒻᐸᓂᓂᑦ, ᐃᓱᒪᑎᐊᓂᕐᒥᑦ ᐊᒻᒪᓗ ᐱᓕᕆᑦᑎᐊᕈᓐᓇᕐᓂᕐᒥᑦ ᐊᓂᒍᖅᑕᐅᑦᑎᐊᖅᑐᓄᑦ. 

ᒪᐃᔭ ᓴᙱᔪᒥᑦ ᐱᓕᕆᓂᑰᔪᖅ ᐃᒡᓗᕐᔪᐊᕐᓂᑦ ᐱᓕᕆᔾᔪᓯᐅᔪᓂᑦ ᐱᐅᓯᕚᓪᓕᖅᑎᑦᑎᓲᒥᑦ ᐊᐅᓚᓂᕆᑦᑎᐊᖅᑕᖓᓂ 

ᐊᒻᒪᓗ ᐱᓕᕆᕝᕕᖕᒥᑦ ᐃᓐᓄᒃᓯᒪᑦᑎᐊᕐᓗᑎᒃ, ᐊᒻᒪᓗ ᐃᖃᓗᖕᒥᐅᑕᐅᓯᒪᔪᖅ ᑕᐃᒪᙵᓂ 2014-ᖑᓚᐅᖅᑎᓪᓗᒍ, 

ᖃᐅᔨᒪᓂᖃᑦᑎᐊᖅᑐᖅ ᐃᓄᐃᑦ ᓄᓇᓕᖏᓐᓂᒃ. ᒫᓐᓇᐅᔪᖅ ᑐᑭᒧᐊᖅᑎᑦᑎᔨᐅᔪᖅ ᐊᑐᐊᒐᓕᕆᓂᕐᒧᑦ, ᐸᕐᓇᐃᓂᕐᒧᑦ 

ᐊᒻᒪᓗ ᑐᓴᐅᒪᑎᑦᑎᓂᕐᒧᑦ ᓄᓇᕗᑦ ᒐᕙᒪᒃᑯᓐᓂ ᐃᓄᓕᕆᔨᒃᑯᑦ ᐱᓕᕆᕝᕕᖓᓂ, ᒪᐃᔭ ᓯᕗᓕᖅᑎᐅᔪᖅ 

ᐊᑐᐊᒐᓕᐅᕐᓂᕐᒧᑦ, ᖃᓄᖅᑑᕈᑎᒃᓴᓄᑦ ᐸᕐᓇᐃᓂᕐᒧᑦ, ᐊᒻᒪᓗ ᑐᓴᐅᒪᑎᑦᑎᓂᕐᒧᑦ ᐱᓕᕆᓂᕐᒥᑦ. ᐱᓕᕆᓂᑰᕐᔪᐊᕐᒥᔪᖅ 

ᐋᖅᑭᒃᓱᐃᓂᕐᒥᑦ ᐃᓕᓐᓂᐊᕈᑎᒃᓴᓂᑦ ᑲᒪᒋᔭᖃᓲᓂᑦ ᐱᔭᐅᔭᕆᐊᓕᖕᓂᒃ ᐃᓐᓇᕐᓄᑦ ᐃᓕᓐᓂᐊᖅᑐᓄᑦ ᐊᒻᒪᓗ 

ᑎᑭᐅᒪᓂᕐᒧᑦ ᐱᓕᕆᕝᕕᐅᑉ ᑐᕌᒐᕆᔭᖏᓐᓂᒃ. ᒪᐃ ᐃᓕᓐᓂᐊᕈᓯᐊᓕᒃ ᒐᕙᒪᓕᕆᓂᕐᒧᑦ ᐊᑐᐊᒐᓕᕆᓂᕐᒥᑦ ᐊᒻᒪᓗ 

ᐊᐅᓚᑦᑎᓂᕐᒥᑦ ᑳᕈᑕᓐ ᓯᓚᑦᑐᖅᓴᕐᕕᒡᔪᐊᖓᓂ ᐊᒻᒪᓗ ᐃᓕᓐᓂᐊᖅᓯᒪᓪᓗᓂ ᐃᓄᓕᕆᔨᐅᓂᕐᒧᑦ ᐋᑐᕚ 

ᓯᓚᑦᑐᖅᓴᕐᕕᒡᔪᐊᖓᓂ. ᐃᓚᐅᑦᑎᐊᓲᖅ ᓄᓇᓕᖕᓂᑦ ᐱᓕᕆᐊᖑᕙᓪᓕᐊᔪᒪᔪᓂᑦ, ᑲᑎᒪᔨᐅᖃᑕᐅᓪᓗᓂ ᓲᕐᓗ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ ᐊᒻᒪᓗ Les Petits Nanooks, ᐊᒻᒪᓗ ᖃᖓᑦᑎᐊᓵᖅ ᐱᒋᐊᖅᑎᑦᑎᓚᐅᖅᑐᖅ 

ᐃᖃᓗᐃᑦ ᓱᕈᓱᕐᓄᑦ ᑲᑐᔾᔨᖃᑎᒌᕋᓛᓂᑦ, ᑮᓇᐅᔾᔭᒃᓴᕋᓱᐊᙱᑦᑐᑦ ᑐᕌᖅᑐᑦ ᐃᑲᔪᕐᓂᕐᒥᑦ ᐊᒻᒪᓗ 

ᓴᙱᓂᖅᓴᐅᓕᖅᑎᑦᑎᓂᕐᒥᑦ ᒪᒃᑯᒃᑐᓂᑦ ᐃᓚᒌᖑᔪᓂᑦ ᐃᖃᓗᖕᓂ ᐃᓚᐅᑎᑦᑎᓂᒃᑯᑦ ᐊᒻᒪᓗ ᐱᖃᑕᐅᓐᓇᖅᑐᓂᑦ 

ᐱᓕᕆᐊᒃᓴᓂᑦ. 

 

ᐊᓕᒃᓵᓐᑕ ᑯᒃ 

ᐊᓕᒃᓵᓐᑕ ᑯᒃ ᖃᒪᓂ'ᑐᐊᕐᒥᐅᑕᐅᕗᖅ, ᐊᓂᒍᐃᓯᒪᓪᓗᓂᓗ ᓴᐃᓐᑦ ᕗᕌᓐᓯᔅ Xavier ᓯᓚᑦᑐᖅᓴᕐᕕᒡᔪᐊᕐᒥ, ᑕᐃᑲᓂᓗ 

ᐱᓯᒪᓪᓗᓂ ᐱᔭᕇᖅᓯᔾᔪᓯᐊᖅ ᓯᕗᓪᓕᖅ ᓇᖕᒥᓂᖃᕐᓂᕐᒧᑦ ᐊᐅᓚᑦᑎᓂᕐᒥᒃ ᐱᓪᓗᐊᑕᖃᖅᖢᓂ ᓯᕗᓕᖅᑎᐅᓂᕐᒥᒃ 

ᐊᐅᓚᑦᑎᓂᕐᒥᒡᓗ. ᒥᔅᑕ ᑯᒃ ᐱᒋᐊᓚᐅᖅᑐᖅ ᐃᖅᑲᓇᐃᔮᖓᓂ ᑕᐃᑲᓂ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂ 

ᐅᐊᔭᒃᑯᑦ ᐃᓕᓐᓂᐊᖅᑎᐅᓪᓗᓂ, ᖁᑦᑎᓂᖅᓴᒨᖅᐸᓪᓕᐊᓪᓗᓂ ᑯᐊᐳᕇᓴᒃᑯᑦ ᖁᑦᑎᓂᖅᓴᒥᑦ ᐊᐅᓚᑦᑎᓂᕐᒧᑦ 

ᐃᓂᐅᔪᒥᑦ, ᐱᓕᕆᔪᒪᓂᕐᒧᑦ ᐊᒻᒪᓗ ᑐᑭᓯᐅᒪᓂᒃᑯᑦ ᑯᐊᐳᕇᓴᓐ ᐱᓇᓱᐊᒐᖓᓂ, ᑕᐅᑐᙳᐊᖅᑕᒥᑦ, ᐊᒻᒪᓗ 

ᑐᕌᕆᔭᐅᔪᓂᑦ. ᒫᓐᓇᐅᔪᒥᑦ ᐃᓂᒋᔭᖓᓂ, ᒥᔅᑕ ᑯᒃ ᐊᖓᔪᖅᑳᕆᔭᐅᔪᖅ ArchTech-ᑯᓐᓄ, ᓄᓇᖃᖅᑳᖅᓯᒪᔪᓄᑦ 

ᓇᖕᒥᓂᕆᔭᐅᔪᖅ ᐊᐅᓚᑕᐅᓪᓗᓂᓗ ᐋᖅᑭᒃᓯᒪᓂᖓᓄᑦ−ᓴᓇᓯᒪᔪᒧᑦ ᐱᕙᓪᓕᐊᑎᑦᑎᓂᕐᒥᑦ ᐊᑭᑐᓗᐊᙱᑦᑐᓂᑦ, 

ᐊᑑᑎᓕᖕᓂᒃ, ᐊᒻᒪᓗ ᐱᐅᔪᓂᑦ ᑮᓇᐅᔭᓕᐅᕈᑕᐅᙱᑦᑐᓂᑦ ᐃᒡᓗᕐᔪᐊᓂᑦ ᓄᓇᕗᒻᒥ. ᐊᒻᒪ ᓱᓕ ᑯᐊᐳᕇᓴᒃᑯᓐᓂᑦ 

ᐃᓚᐅᕝᕕᐅᑲᑕᒃᑐᑦ, ᒥᔅᑕ ᑯᒃ ᑲᑎᒪᔨᐅᖕᒥᔪᖅ ᓄᓇᖃᖅᑳᖅᓯᒪᔪᑦ ᑲᑎᒪᔨᖏᓐᓄᑦ ᐊᒻᒪᓗ ᒐᕙᒪᓕᕆᔨᒃᑯᓐᓄᑦ ᑲᑎᒪᔨᓂᑦ 

ᐅᐊ-ᓚ-ᑑᔅ, ᑲᓇᑕᒥ ᐱᓕᕆᕝᕕᒃ ᖃᐅᔨᓴᓲᑦ ᐅᖓᑖᓂ $400 ᒥᓕᐊᓂᒃ ᑲᓇᑕᒥ ᑮᓇᐅᔭᓂᒃ ᓴᓂᕐᕙᒃᑕᐅᓯᒪᔪᑦ 

ᓄᓇᖃᖅᑳᖅᓯᒪᔪᓄᑦ ᓴᓗᒪᔪᒧᑦ ᐆᒻᒪᖅᑯᑎᓄᑦ ᐱᓕᕆᐊᒃᓴᓄᑦ ᑲᓇᑕᓕᒫᒥᑦ. ᐱᓕᕆᔪᒪᓂᖓ ᓴᓗᒪᔪᒥᑦ 

ᐆᒻᒪᖅᑯᑎᓕᐅᕐᓂᕐᒧᑦ ᐋᖅᑭᒋᐊᕈᑎᒃᓴᓂᑦ ᑕᑯᒃᓴᐅᑎᑦᑎᔪᖅ ᐃᓂᒋᔭᖓᓂ ᐆᒻᒪᖅᑯᑎᓄᑦ ᐊᖓᔪᖅᑳᖑᓪᓗᓂ 

ᖃᒪᓂ’ᑐᐊᕐᒥᑦ, ᐃᓂᒋᔭᐅᔪᖅ ᑎᒃᑯᐊᖅᑕᐅᓲᖅ ᑲᓇᑕᒥ ᒐᕙᒪᒃᑯᑦ ᓄᓇᖃᖅᑳᖅᓯᒪᔪᓄᑦ ᐅᖅᓱᐊᓗᖕᒨᙱᑦᑐᓄᑦ 

ᐱᓕᕆᐊᖑᕙᓪᓕᐊᔪᒪᔪᓄᑦ. ᐊᒻᒪᒃᑲᓐᓂᖅ, ᐅᖃᐅᓯᖃᓲᖅ ᖃᐅᔨᒪᔭᖏᓐᓂᒃ ᓄᓇᖃᖅᑳᖅᓯᒪᔪᓄᑦ ᓴᓗᒪᔪᒥᑦ ᐆᒻᒪᖅᑯᑎᓂᑦ 

ᐃᓄᓕᒫᓄᑦ ᐱᓕᕆᕝᕕᒃ ᐃᓚᒋᔭᐅᓪᓗᑎᒃ ᐅᖃᐅᔾᔪᐃᔨᒃᑯᑦ ᑲᑎᒪᔨᖏᑦ. ᒥᔅᑕ ᑯᒃ ᖁᕕᐊᒃᓱᒃᑐᖅ ᐃᓚᒋᔭᐅᓂᖓᓄᑦ 

ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᑐᑭᒧᐊᒃᑎᑦᑎᔨᓄᑦ ᖃᓄᖅᑑᕈᑎᒋᔪᒪᑦᑎᐊᖅᑕᖏᑦ ᖃᐅᔨᒪᓂᕆᔭᖓᓂ, 

ᐊᔪᙱᑕᖓ, ᐊᒻᒪᓗ ᐊᑐᖅᓯᒪᔭᖓ ᐃᑲᔪᕐᓗᒋᑦ ᑐᑭᒧᐊᒃᑎᑦᑎᔪᑦ ᑐᕌᖅᑕᐅᔪᑦ ᑯᐊᐳᕇᓴᒧᑦ. 

 

ᔩᓂ ᐃᕼᐊᓗᐊᒃ 

ᔩᓂ ᐃᕼᐊᓗᐊᒃ ᒪᓕᒐᓕᐅᖅᑎᐅᓚᐅᖅᓯᒪᔪᖅ ᐊᒻᒪ ᒪᐃᔭᐅᓚᐅᖅᓯᒪᔪᖅ ᐃᖃᓗᒃᑑᑦᑎᐊᒥᑦ ᖃᐅᔨᒪᓂᖃᑦᑎᐊᖅᑐᖅ, 

ᐱᓕᕆᓂᑰᑦᑎᐊᖅᑐᖅ, ᐊᒻᒪ ᑕᑎᒋᔭᐅᔪᓐᓇᖅᑐᖅ ᐊᑐᓕᖅᑎᑦᑎᓂᕐᒥᑦ ᑯᐊᐳᕇᓴᐅᑉ ᐊᑐᐊᒐᖏᓐᓂᒃ, 

ᐱᓕᕆᐊᒃᓴᖏᓐᓂᒃ ᐊᒻᒪ ᐱᓕᕆᐊᖏᓐᓂᒃ. ᐱᓕᕆᑦᑎᐊᖅᑐᒻᒪᕆᐅᓚᐅᖅᑐᖅ ᐅᖃᖃᑎᖃᖅᖢᓂ ᐊᒻᒪ 

ᐱᐅᓯᕚᓪᓕᖅᑎᓪᓗᓂᐅᒃ ᑐᓴᐅᒪᔪᓕᕆᓂᖅ ᓄᓇᓕᖕᒥᐅᑕᓂᑦ ᒪᐃᔭᐅᑎᓪᓗᒍ, ᒪᓕᒐᓕᐅᖅᑎᐅᑎᓪᓗᒍ ᐊᒻᒪ 

ᒥᓂᔅᑕᐅᑎᓪᓗᒍ. ᔩᓂ ᑐᑭᓯᐅᒪᓂᖃᕐᓂᖅᓴᐅᔪᖅ ᐊᒻᒪ ᐅᐱᒋᔭᖃᖅᖢᓂ ᒐᕙᒪᒃᑯᑦ ᐊᑐᐊᒐᖏᓐᓂᒃ ᐊᒻᒪ 

ᐱᓕᕆᔾᔪᓯᖏᓐᓂᒃ ᒪᓕᒐᓕᐅᖅᑎᐅᑎᓪᓗᒍ, ᐱᓗᐊᖅᑐᒥᑦ ᒥᓂᔅᑕᕆᔭᐅᑎᓪᓗᒍ ᒪᓕᒐᓕᕆᔨᒃᑯᓐᓄᑦ, ᐃᓅᑉ 

ᐱᔪᓐᓇᐅᑎᖏᓐᓄᑦ, ᐃᖅᑲᓇᐃᔭᕐᓂᕐᒧᑦ, ᐱᓕᕆᕝᕕᒻᒪᕆᖕᓄᑦ, ᐊᕐᓇᐃᑦ ᖃᓄᐃᓕᖓᓂᖏᓐᓄᑦ, ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ, ᐊᕙᑎᓕᕆᔨᒃᑯᓐᓄᑦ ᐊᒻᒪ ᓄᓇᓕᖕᓂ ᐊᒻᒪ ᒐᕙᒪᒃᑯᓐᓂᓪᓗ ᐱᔨᑦᓯᕋᖅᑎᒃᑯᓐᓄᑦ. 

ᒥᓂᔅᑕᐅᑎᓪᓗᒍ ᐆᒻᒪᖅᑯᑎᓕᕆᔨᒃᑯᑦ, ᐊᔾᔨᒋᔭᐅᙱᑦᑐᒥᑦ ᑐᑭᓯᐅᒪᓕᓚᐅᖅᑐᖅ ᐆᒻᒪᖅᑯᑎᓕᕆᔨᒃᑯᑦ 

ᐊᐅᓚᓂᕆᔭᖏᓐᓂᒃ ᐊᒻᒪ ᐊᐅᓚᑦᑎᔾᔪᑕᐅᔪᑦ ᐱᓕᕆᔾᔪᓯᖏᓐᓂᒃ. ᔩᓂ ᐃᖃᓗᒃᑑᑦᑎᐊᕐᒥᐅᑕᖅ. 

 

ᒫᑕ ᓕᓂᐅ 

ᒫᑕ ᓕᓂᐅ ᓇᒃᓴᕐᒪᑦ ᑐᑭᓯᐊᑦᑎᐊᕐᓂᕐᒥᒃ ᑕᕝᕗᖓ ᓄᓇᕐᔪᐊᕐᒥ ᓄᓇᒥᙶᖅᑐᑦ ᐆᒻᒪᖅᑯᑎᑦ 

ᑮᓇᐅᔭᓕᐅᕈᑕᐅᓇᓱᐊᕐᓂᖏᓐᓄᑦ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᑦ ᑐᑭᒧᐊᒃᑎᑦᑎᔨᖏᓐᓄᑦ. ᓄᓇᒥᙶᖅᑐᓂᒃ 

ᐆᒻᒪᖅᑯᑎᒥᒃ ᐱᓕᕆᐊᓪᓗᐊᑕᖃᖅᑎᐅᓪᓗᑎᒃ ᓄᓇᕐᔪᐊᕐᒥ ᐆᒪᔪᓕᕆᓂᕐᒥᒃ ᑮᓇᐅᔭᖃᖅᑎᑦᑎᔨᑦ ᑲᓇᑕᒥ, ᓘᒃᑖᖅ ᓕᓂᐅ 

ᖃᐅᔨᒪᓂᖓ ᓄᓇᒥᙶᖅᑐᓂᒃ ᐆᒻᒪᖅᑯᑎᓂᒃ ᐋᖅᑭᑦᑎᐊᖅᓯᒪᒋᐊᓕᖕᓂ ᐊᒻᒪᓗ ᐆᒻᒪᖅᑯᑎᓕᕆᓂᕐᒧᑦ 

ᐋᖅᑭᑦᑎᐊᕈᑕᐅᔪᓐᓇᖅᑐᓂᒃ ᐃᓚᓕᐅᔾᔨᖕᒪᑦ ᐅᑭᐅᖅᑕᖅᑑᑉ ᐊᕙᑖᓂ ᐆᒻᒪᖅᑯᑎᓕᕆᔨᒃᑯᑦ ᐱᔨᑦᑎᖅᐸᒃᑕᖏᓐᓂ. 

ᐅᑭᐅᓂᑦ ᖁᓕᓂᑦ ᓄᓇᕐᔪᐊᓕᒫᒥ ᐱᓕᕆᕐᔪᐊᖃᑦᑕᖅᓯᒪᓂᖓ ᓯᕿᓂᕐᒧᑦ ᐆᒻᒪᖅᑯᑎᓂᒃ ᐊᑐᖅᑎᑕᐅᓂᖓᓂ 

ᐃᑲᔪᕈᑕᐅᕗᖅ ᐱᔭᕇᖅᓯᒪᓂᖓᓄᑦ ᓄᑭᓪᓚᐅᑎᖃᖅᑎᑦᑎᓂᕐᒧᑦ ᓴᓇᔭᐅᓂᐊᖅᑐᓂᒃ ᐋᖅᑭᒃᓱᐃᔨᓄᑦ 

ᓯᓚᑦᑐᖅᓴᕐᕕᒡᔪᐊᕐᒥ New South Wales-ᒥ, ᐊᒻᒪ ᖃᐅᔨᓴᖅᑐᓕᕆᓂᕐᒧᑦ ᐃᓕᑕᕆᔭᐅᔾᔪᑎᑖᖅᓯᒪᓪᓗᓂ 

ᓯᓚᑦᑐᖅᓴᕐᕕᒡᔪᐊᕐᒥ Waterloo-ᒥ. ᓘᒃᑖᖅ ᓕᓂᐅ ᐃᖃᓗᖕᒥᐅᑕᖅ. 

 

ᕌᐱᓐ ᐊᓇᕈᐊᖅ 

ᕌᐱᓐ ᐱᓕᕆᐊᒃᓴᓕᕆᔨᒻᒪᕆᐅᕗᖅ ᓄᓇᕗᑦ ᒐᕙᒪᖓᓂ ᐃᓄᓕᕆᔨᒃᑯᓐᓂ, ᐊᐅᓚᑦᑎᕙᒃᖢᓂ ᐊᑐᐊᒐᓂᒃ 

ᒪᓕᒐᓕᐊᖑᔪᒪᔪᓂᒡᓗ ᐱᓕᕆᐊᖑᕙᓪᓕᐊᔪᒪᔪᓂᒃ. ᐊᕐᕌᒍᑦ ᐊᕙᑎᑦ ᐅᖓᑖᓄᑦ ᐱᓕᕆᖃᑦᑕᖅᓯᒪᓂᑰᓪᓗᓂ ᒐᕙᒪᒃᑯᓐᓂ, 

ᐃᓄᐃᑦ ᑲᑐᔾᔨᖃᑎᒌᖏᓐᓂ, ᐊᒻᒪ ᒐᕙᒪᓕᕆᓂᕐᒥ, ᖃᐅᔨᒪᓂᖃᑦᑎᐊᖅᐳᖅ ᐊᑐᐊᒐᓕᐅᖅᐸᓪᓕᐊᓂᕐᒥᒃ, ᒪᓕᒐᕐᓂᒃ 

ᖃᐅᔨᓴᕐᓂᕐᒥᒃ ᐊᒻᒪ ᒐᕙᒪᒥᐅᑕᐅᖃᑎᒌᓂᒃ ᐱᓕᕆᖃᑎᖃᕐᓂᕐᒥᒃ. ᐃᓕᓐᓂᐊᖅᑕᒥᓂᒃ ᐊᓂᒍᐃᓯᒪᓪᓗᓂ 

ᓯᓚᑦᑐᖅᓴᕐᕕᒡᔪᐊᕐᒥ ᐋᑐᕚᒥ ᒪᓕᒐᓕᕆᓂᕐᒥᒃ, ᑳᕈᑕᓐ ᓯᓚᑦᑐᖅᓴᕐᕕᒡᔪᐊᕐᒥ ᒐᕙᒪᓕᕆᓂᕐᒧᑦ ᖃᐅᔨᓴᖅᑐᓕᕆᓂᕐᒥᒃ, ᐊᒻᒪ 

ᓄᓇᕗᑦ ᓯᕗᓂᒃᓴᕗᑦ ᐱᓕᕆᐊᒥᒃ, ᕌᐱᓐ ᐊᖏᖅᓯᒪᑦᑎᐊᖅᑐᖅ ᓴᙱᒃᑎᒋᐊᖅᑎᑦᑎᓂᕐᒥᒃ ᐃᓄᐃᑦ ᓂᐱᖏᓐᓂᒃ 

ᐊᐅᓚᑦᑎᓂᕐᒥᒃ ᐊᒻᒪ ᓯᕗᒻᒧᐊᒃᑎᑦᑎᓂᕐᒥᒃ ᐃᓅᖃᑎᒌᓄᑦ ᐊᒻᒪ ᑮᓇᐅᔭᓕᐅᕋᓱᖕᓂᕐᒧᑦ ᖃᓄᐃᙱᑦᑎᐊᕈᓯᕐᒧᑦ ᓄᓇᕗᒻᒥ. 

ᑲᑎᒪᔨᑦ ᑲᑎᒪᔨᕋᓛᖏᑦ 
 

ᐃᖅᑲᓇᐃᔭᖅᑐᓕᕆᔨᒃᑯᑦ ᑲᑎᒪᔨᕋᓛᖏᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ (IQ) ᑲᑎᒪᔨᕋᓛᖏᑦ 

ᐱᔭᐅᑎᑦᑎᓲᖑᖕᒪᑕ ᐊᑐᓕᖁᔨᔾᔪᑎᓂᒃ ᑐᕌᖓᔪᓂᒃ ᑎᒥᖁᑎᖓᑕ ᑲᑐᔾᔨᖃᑎᒌᑦ 

ᐃᖅᑲᓇᐃᔭᖅᑎᖏᓐᓄᑦ. ᑲᑎᒪᔨᕋᓛᑦ ᕿᒥᕐᕈᓲᖑᖕᒪᑕ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪᓗ 

ᐊᑭᓕᖅᑕᐅᔾᔪᑎᓕᕆᔨᒃᑯᑦ ᐊᒻᒪᓗ ᐃᑲᔪᖅᑕᐅᔾᔪᑎᓕᕆᔨᒃᑯᑦ ᐱᓕᕆᐊᕆᔭᖏᓐᓂᒃ 

ᑐᕌᖓᔪᓂᒃ ᐃᓘᓐᓇᓕᒫᖏᓐᓄᑦ ᐆᒻᒪᖅᑯᑎᓕᕆᔨᖏᑦᑕ ᐃᖅᑲᓇᐃᔭᖅᑎᖏᓐᓄᑦ. 

ᐃᓚᒋᒃᑲᓐᓂᕐᓗᓂᐅᒃ, ᑲᑎᒪᔨᕋᓛᑦ ᖃᐅᔨᓇᓱᐊᖅᓯᓲᖑᖕᒪᑕ ᐱᓕᕆᔾᔪᑎᓂᒃ ᐊᒻᒪᓗ 

ᐱᒋᐊᖅᑎᑦᑎᔾᔪᑎᓂᒃ ᑐᕌᖓᔪᓂᒃ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ, 

ᐊᔪᕈᓐᓃᖅᓴᑎᑕᐅᓂᖏᓐᓄᑦ ᐊᒻᒪᓗ ᐱᕙᓪᓕᐊᑎᑕᐅᓂᖏᓐᓄᑦ, ᐃᖅᑲᓇᐃᔭᖅᑎ ᐊᒻᒪᓗ 

ᓴᓇᔨᑦ ᐱᓕᕆᖃᑎᒌᖕᓂᖏᓐᓄᑦ ᓇᔪᖅᑕᐅᔪᒥᒃ, ᐊᑐᓕᖅᑎᑦᑎᓂᕐᒥᒃ ᑕᒪᐃᓐᓄᑦ 

ᐊᖏᖃᑎᒌᒍᑎᓂᒃ, ᐊᒻᒪᓗ ᐱᒋᐊᖅᑎᑦᑎᔾᔪᑎᓂᒃ ᑐᕌᖓᑎᑕᐅᔪᓂᒃ 

ᐱᐅᓂᖅᓴᐅᓕᖅᑎᑦᑎᓂᕐᒧᑦ ᐱᓕᕆᔪᓐᓇᕐᓂᖏᓐᓄᑦ ᐊᒻᒪᓗ ᐅᓄᖅᑎᒋᔪᓐᓇᖅᑕᖏᓐᓂᒃ 

ᐃᖅᑲᓇᐃᔭᑎᑦ ᐱᓕᕆᓂᖏᑕ ᓴᖅᑭᔾᔪᑎᖏᓐᓂᒃ. 

 

ᑮᓇᐅᔭᓕᕆᔨᒃᑯᑦ ᐊᒻᒪᓗ ᑕᒻᒪᖅᓯᒪᔪᖅᓯᐅᕐᓂᕐᒧᑦ ᑲᑎᒪᔨᕋᓛᑦ 

ᑮᓇᐅᔭᓕᕆᔨᒃᑯᑦ ᐊᒻᒪᓗ ᑕᒻᒪᖅᓯᒪᔪᖅᓯᐅᕐᓂᕐᒧᑦ ᑲᑎᒪᔨᕋᓛᑦ ᐃᑲᔪᓱᖑᒻᒪᑕ ᑲᑎᒪᔨᓂᒃ 

ᐱᓕᕆᐊᕆᒍᓐᓇᖅᓯᓪᓗᓂᒋᑦ ᖃᐅᔾᔩᑦᑐᕆᔭᓂ ᐊᒻᒪᓗ ᑮᓇᐅᔭᑎᒍᑦ ᑲᒪᒋᔭᖏᓐᓂᒃ ᐊᒻᒪᓗ 

ᓵᑕᒃᓴᐅᓂᕐᒥᓐᓂᒃ ᑎᒥᖁᑎᒧᑦ, ᐱᖃᒃᑎᐅᖃᑕᐅᔪᓂᑦ, ᓄᓇᕗᑦ ᒐᕙᒪᒃᑯᓐᓂᑦ, ᐊᒻᒪᓗ 

ᐱᔨᔅᓯᖅᐸᒃᑕᖏᓐᓂᒃ. ᑲᑎᒪᔨᕋᓛᑦ ᐱᓕᕆᐊᕆᔭᕐᓂᖅᓯᑎᑦᑎᒻᒪᑕ ᑐᓴᐅᒪᖃᑎᒌᓐᓂᕐᒥᒃ 

ᐅᑯᓇᓂ ᑲᑎᒪᔨᓂ ᐊᒻᒪᓗ ᓯᓚᑖᓂ ᑕᒻᒪᖅᓯᒪᔪᖅᓯᐅᖅᑎᓂᒃ ᐊᒻᒪᓗ ᐊᐅᓚᑦᑎᔨᐅᓪᓗᓂ ᑎᒥ 

ᑐᕌᖓᔪᓂᒃ ᐱᓕᕆᓂᖏᓐᓄᑦ ᐃᖃᓇᐃᔭᕐᕕᒻᒥᓂ ᑕᒻᒪᖅᓯᒪᔪᖅᓯᐅᑎᓂᕐᒥᒃ. 

 

ᐊᓯᐊᒍᖔᖅ ᐆᒻᒪᖅᑯᑎᓕᕆᓂᕐᒧᑦ ᑲᑎᒪᔨᕋᓛᑦ 

ᐱᔭᐅᖔᕈᓐᓇᖅᑐᓂᒃ ᐆᒻᒪᖅᑯᑎᓕᕆᓂᕐᒧᑦ ᑲᑎᒪᔨᕋᓛᑦ ᐱᔭᐅᑎᑦᑎᓲᖑᖕᒪᑦ 

ᐊᑐᓕᖁᔨᔾᔪᑎᓂᒃ ᑲᑎᒪᔨᓄᑦ ᑐᕌᒐᔪᓂᒃ ᑲᔪᓯᔪᓐᓇᕐᓂᓐᓄᑦ ᐱᔭᐅᖔᕈᓐᓇᖅᑐᑦ 

ᐅᕝᕙᓘᓐᓃᑦ ᓄᑕᔾᔨᖅᑕᖅᑐᑦ ᐆᒻᒪᖅᑯᑎᑦ ᐱᓕᕆᑦᑎᐊᕈᓐᓇᕐᓂᖏᑦ ᐅᑭᐅᖅᑕᖅᑐᒥ. 

ᑲᑎᒪᔨᕋᓛᑦ ᐱᑎᑦᑎᓲᖑᖕᒥᔪᑦ ᑲᑎᑎᐅᕋᐃᓂᖅ ᑮᓇᐅᔭᓕᕆᓂᕐᓂ ᐱᕕᒃᓴᓂᑦ 

ᐱᑕᖃᖅᑐᓂᒃᓗ ᐱᕙᓪᓕᐊᓂᕐᒧᑦ, ᐊᑐᖅᐸᓪᓕᐊᓂᕐᓂ, ᖃᐅᔨᓴᕐᓂᕐᒧᑦ ᐊᑐᓕᖅᑎᑦᑎᔾᔪᑎᑦ, 

ᑲᑐᔾᔨᖃᑎᒌᖕᓂᕐᒧᑦ ᐱᕕᒃᓴᓂᑦ, ᐃᑲᔪᖅᓱᐃᔪᓂᒃᓗ ᐅᖓᑕᐅᔾᔨᔪᓂᒃᓗ ᒪᓕᒋᐊᓕᖕᓂᑦ 

ᐊᓯᖏᓐᓄᑦ ᑲᑐᔾᔨᖃᑎᒌᓄᑦ. 

 

ᐊᐅᓚᑦᑎᔩᑦ ᑲᑎᒪᔨᕋᓛᖏᑦ 

ᐊᐅᓚᑦᑎᔨᑦ ᑲᑎᒪᔨᕋᓛᑉ ᐱᒻᒪᕆᐅᓛᖅ ᐱᓕᕆᐊᖓ ᐱᔭᐅᓪᓚᕆᒃᑎᑦᑎᓇᓱᐊᕐᒪᑦ ᑖᒃᑯᐊ 

ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᖏᑦ ᑐᑭᒧᐊᒃᑎᑦᑎᔨᑦ ᐊᑐᕐᓂᖅᐹᖑᖕᒪᑕ 

ᐱᓕᕆᑦᑎᐊᕈᓐᓇᕐᓂᕐᒥᓂᒃ ᐊᒻᒪᓗ ᑐᓴᐅᒪᑎᑕᐅᑦᑎᐊᖅᖢᑎᒃ ᐱᐅᓛᓂᒃ ᐱᓕᕆᔾᔪᓯᕐᓂᒃ 

ᐊᐅᓚᑦᑎᓂᕐᒧᑦ ᑐᕌᖓᔪᓂᒃ ᐱᕙᓪᓕᐊᑎᑦᑎᔾᔪᑕᐅᓪᓗᓂ ᐋᖅᑭᒍᑎᑦᑎᐊᕐᓗᓂ 

ᐱᓕᕆᒋᐊᕈᑎᒃᓴᖓ ᖃᐅᔾᔩᑦᑐᕆᔭᐅᔪᓂᒃ ᐊᒻᒪᓗ ᓵᑕᒃᓴᐅᔪᓐᓇᕐᓂᖏᓐᓄᑦ 

ᑎᒥᖑᖅᑎᑕᐅᓯᒪᔪᑦ ᐊᒻᒪᓗ ᐱᖃᖅᑎᐅᖃᑕᐅᔪᓄᑦ. 

ᐋᖅᑭᒋᐊᖅᑕᐅᓯᒪᔪᑦ ᐸᕐᓇᐅᑏᑦ ᑲᒪᒋᔭᕆᐊᓕᕗᑦ 
 

2025−ᒥ, ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ ᓴᖅᑮᓚᐅᖅᓯᒪᔪᑦ ᐋᖅᑭᒋᐊᖅᓯᒪᔪᓂᒃ ᐱᓕᕆᐊᒃᓴᖏᓐᓂ, ᑕᑯᓐᓇᖅᑕᖏᓐᓂ 

ᐸᕐᓇᐅᑎᖏᓐᓂᓪᓗ ᐅᓪᓗᒥᒧᑦ ᐊᑐᐃᓐᓇᐅᑎᑕᐅᓪᓗᑎᒃ ᐆᒻᒪᖅᑯᑏᑦ ᓄᓇᕗᒻᒥ.  

 

ᐋᖅᑭᒃᓱᖅᑕᐅᓯᒪᓪᓗᓂ ᑲᑐᔾᔨᖃᑎᒌᖕᓂᒃᑯᑦ ᐅᓪᓘᖕᓄᑦ ᒪᕐᕉᖕᓄᑦ ᐃᓕᓐᓂᐊᖅᓯᓐᓈᑦ ᑲᑎᒪᓯᓐᓈᑦ ᐆᒻᒪᖅᑯᑎᓕᕆᔨᒃᑯᑦ 

ᖁᑦᑎᒃᑐᒦᓐᓂᖅᓴᓄᑦ ᐊᐅᓚᑦᑎᓂᕐᒧᑦ ᑲᑎᒪᔨᕋᓛᖏᓐᓄᑦ, ᑖᓐᓇ ᓄᑖᙳᕆᐊᖅᓯᒪᔪᖅ ᖃᓄᐃᓕᐅᖅᑕᐅᕙᓪᓕᐊᔪᒪᔪᖅ 

ᑐᙵᕕᖃᖅᑎᑕᐅᕗᖅ ᐱᖓᓱᓄᑦ ᑐᙵᕕᓪᓗᐊᑕᕐᓄᑦ: ᖁᕝᕙᕆᐊᖅᑎᑦᑎᓂᖅ (ᐃᖅᑲᓇᐃᔭᖅᑎᓂᒃ ᓴᙱᓂᖅᑖᖅᑎᑦᑎᓂᖅ), 

ᐆᒻᒪᕆᒃᓯᓂᖅ (ᐊᐅᓚᑦᑎᓂᕐᒧᑦ ᑲᔪᓯᓂᖃᑦᑎᐊᕐᓂᖅ), ᐊᒻᒪ ᐊᓯᔾᔨᖅᐸᓪᓕᐊᓂᖅ (ᑲᔪᓰᓐᓇᕈᓐᓇᖅᑐᓂᒃ 

ᐃᓱᒪᒃᓴᖅᓯᐅᕈᓐᓇᑦᑎᐊᕐᓂᖅ).  ᑖᒃᑯᐊ ᑐᙵᕖᑦ ᑐᑭᒧᐊᒍᑕᐅᕗᑦ ᖃᐅᑕᒫᑦ ᐱᓕᕆᐊᑦᑎᓐᓄᑦ, ᓇᓗᓇᐃᖅᓯᓪᓗᑎᒃ 

ᒪᓕᑦᑎᐊᕋᓗᐊᕐᒪᖔᑕ ᐊᖏᕈᑎᒋᓯᒪᔭᑦᑎᓐᓄᑦ ᐊᑦᑕᕐᓇᖅᑕᐃᓕᒪᓂᕐᒧᑦ, ᓴᖅᑭᔮᑦᑎᐊᕐᓂᕐᒧᑦ, ᐊᒻᒪ ᑕᑎᒋᔭᐅᔪᓐᓇᕐᓂᕐᒧᑦ.  

 

ᑖᒃᑯᐊ ᐋᖅᑭᒋᐊᖅᓯᒪᔪᑦ ᑐᑭᒧᐊᒍᑎᒃᓴᑦ ᐋᖅᑭᒃᓱᐃᕙᓪᓕᐊᓕᖅᐳᑦ ᐱᓕᕆᐊᒃᓴᓂᒃ, ᐱᓕᕆᐊᖑᕙᓪᓕᐊᔪᒪᔪᓂᒃ ᐊᒻᒪ 

ᐊᐅᓚᑦᑎᔾᔪᑎᓂᒃ ᐆᒻᒪᖅᑯᑎᓕᕆᔨᒃᑯᓐᓂ. ᑕᕝᕙᓂ ᐊᕐᕌᒍᑕᒫᖅᓯᐅᑦ ᐅᓂᒃᑳᒥ, ᓇᓗᓇᐃᖅᓯᓂᐊᖅᐳᒍᑦ ᐊᓂᒍᖅᑎᓯᒪᔭᖏᓐᓂᒃ ᐊᒻᒪ 

ᐱᓕᕆᐊᖏᓐᓂᒃ ᐱᓕᕆᖃᑎᒌᑦ ᑕᑯᒃᓴᐅᑎᑦᑎᓗᑕᓗ ᖃᓄᖅ ᐱᓕᕆᐊᖏᑦ ᐊᒃᑐᐊᓂᖃᕐᒪᖔᑕ ᐱᐅᓯᒋᐊᖅᑎᑦᑎᔪᓐᓇᕐᒪᖔᑕᓗ 

ᑖᒃᑯᓂᖓ ᐸᕐᓇᐅᑎᓂᒃ ᑐᙵᕕᒋᔭᐅᔪᓂᒃ. 

 

 

 

ᐃᑲᔪᖅᑐᖅᑕᐅᔪᖅ ᐆᒧᖓ:  

ᐃᓄᐃᑦ ᖃᐅᔨᒪᔭᑐᖃᖏᑦ 

(ᐃᓄᐃᑦ ᐱᒻᒪᕆᐅᒋᔭᖏᑦ) 

 
 

ᐊᐅᓚᑕᐅᔪᖅ ᐆᒧᖓ: 

ᐆᒻᒪᖅᑯᑎᓕᕆᔨᒃᑯᑦ 

ᐱᒻᒪᕆᐅᒋᓪᓗᐊᑕᖅᑕᖏᑦ 

 
 

ᑐᑦᑕᕐᕕᖕᒥ: 

ᐆᒻᒪᖅᑯᑎᓕᕆᔨᒃᑯᑦ ᓇᓗᓇᐃᒃᑯᑕᖓ, 

ᑭᒡᒐᖅᑐᐃᓪᓗᓂ ᐱᔾᔪᑎᒋᔭᑦᑎᓐᓂᒃ. 

ᐱᓕᕆᐊᒃᓴᕆᔭᐅᔪᑦ 

ᑕᐅᑐᙳᐊᖅᑕᐅᔪᓪᓗ. 

 
 
 

ᓇᓗᓇᐃᖅᓯᒪᔪᑦ: 

ᐱᖓᓱᑦ ᑐᙵᕕᕗᑦ, ᐆᒻᒪᕆᒃᓯᓂᖅ, 

ᖁᕝᕙᓯᒃᐹᓪᓕᖅᑎᑦᑎᓂᖅ ᐊᒻᒪ 

ᐊᓯᔾᔨᖅᐸᓪᓕᐊᓂᖅ. 

ᐱᓕᕆᐊᒃᓴᕆᑎᑕᐅᔪᑦ:  

ᐃᖢᕐᕆᑎᑦᑎᔪᒪᒍᕕᑦ ᐊᒻᒪ 

ᑐᙵᓇᕐᓗᑎᑦ ᓄᓇᑦᑎᓐᓄᑦ 

ᓴᖅᑭᑎᑦᑎᓗᑎᑦ 

ᑕᑎᒋᔭᒃᓴᐅᔪᓂᑦ ᐊᒻᒪ 

ᑲᒪᑦᑎᐊᖅᑐᓂᑦ 

ᐆᒻᒪᖅᑯᑎᓂᑦ ᑲᓇᑕᐅᑉ 

ᐅᑭᐅᖅᑕᖅᑐᐊᓂ. 
 ᑕᐅᑐᙳᐊᖅᑕᐅᔪᖅ:  

ᐆᒻᒪᕆᑦᑎᐊᖅᑐᖅ ᓄᓇᕗᑦ,  

ᐆᒻᒪᖅᑯᑎᖃᖅᑐᖅ ᐊᓯᐊᒍᖔᖅ ᐆᒻᒪᖅᑯᑎᓂᑦ  

ᐊᒻᒪᓗ ᓄᓇᓕᖕᓅᖓᔪᓂᒃ 

ᐱᓕᕆᐊᖑᕙᓪᓕᐊᔪᒪᔪᓂᒃ. 

ᖃᓄᖅᑑᕈᑏᑦ ᑐᙵᕖᑦ 
 

ᐆᒻᒪᖅᑎᒃᑲᓐᓂᕐᓗᒍ 

ᐅᖅᓴᒃᓴᐃᓂᖅ ᐱᓕᕆᑦᑎᐊᕐᓂᕐᒥᒃ ᓴᙱᓂᖅᓴᒥᒃ ᓯᕗᓂᒃᓴᖃᕐᓂᕐᒧᑦ. 

ᐆᒻᒪᖅᑎᒃᑲᓐᓂᕐᓗᒍ ᐱᔾᔪᑎᖃᖅᐳᖅ ᓴᙱᓂᖃᑦᑎᐊᒃᑲᓐᓂᕐᓗᓂ, ᐊᔾᔨᒌᒡᔫᒥᔪᓂᑦ 

ᓴᖅᑭᑦᑎᕙᒡᓗᑎᒃ, ᐱᐅᓯᕚᓪᓕᖅᑏᓐᓇᕋᓱᒡᓗᒍᓗ ᐱᔨᑦᑎᕋᐅᑎᒋᕙᒃᑕᕗᑦ 

ᓄᓇᑦᑎᓐᓂ. ᐊᐅᓚᑦᑎᑦᑎᐊᕐᓗᑕ, ᑐᙵᕕᓕᐅᕐᓂᐊᖅᐳᒍᑦ ᐅᕙᑦᑎᓐᓂ 

ᑲᔪᓯᑎᑦᑎᔪᓐᓇᖅᑐᒥᒃ ᑕᑎᒋᔭᐅᔪᓐᓇᖅᑐᒥᒃ, ᐱᔨᑦᑎᕋᐅᑎᑦᑎᐊᕙᖕᓂᒃ 

ᒪᓕᑦᑎᐊᖏᓐᓇᕐᓗᑕᓗ ᐊᐅᓚᑦᑎᕕᐅᑉ ᑐᕌᒐᖏᓐᓂᑦ. 

 
 

• ᐊᑭᓕᖅᓱᐃᔨᓂᑦ−ᓯᕗᓪᓕᐅᔾᔨᓂᖅ ᐊᑭᓕᖅᓱᐃᔨᕗᑦ ᐱᒻᒪᕆᐅᓂᖅᐹᖑᑎᑕᐅᔪᑦ ᖃᓄᐃᓕᐅᖅᑕᓕᒫᑦᑎᓐᓄᑦ. 

• ᐊᑐᕐᓂᖃᑦᑎᐊᖅᑐᖅ ᐊᒻᒪ ᓴᖅᑭᑦᑎᕙᓪᓕᐊᓂᖅ – ᐊᖏᒡᓕᒋᐊᖅᑎᑦᑎᓂᖅ ᐃᑲᔫᑎᒃᓴᓂᒃ ᑲᔪᓯᑎᑦᑎᔪᓐᓇᕐᓂᖅᓴᐅᖁᓪᓗᑕ 

ᐊᑐᙱᓐᓂᖅᓴᐅᓗᑕ. 

• ᐱᐅᓯᕙᓪᓕᐊᖏᓐᓇᕐᓂᖅ – ᐊᑲᐅᓂᖅᓴᓂᒃ ᐱᓕᕆᐊᖑᔪᓐᓇᖅᑐᓂᒃ ᕿᓃᓐᓇᖅᐸᒡᓗᑎᒃ. 

• ᖃᕋᓴᐅᔭᒃᑯᑦ−ᐊᐅᓚᑕᐅᔪᑦ ᖃᓄᖅᑑᕈᑎᑦ – ᐊᑐᕐᓗᓂ ᐃᓱᒪᒋᔭᐅᔪᓂᑦ ᓂᕈᐊᑦᑎᐊᕈᓐᓇᕐᓂᖅᓴᐅᖁᓪᓗᒋᑦ. 

• ᐊᔾᔨᒌᓕᖅᑎᑦᑎᓂᖅ ᒪᓕᑦᑎᐊᕐᓂᕐᓗ – ᓇᓗᓇᐃᖅᓯᓂᕐᒥᑦ ᐱᐅᓂᖓᓂᑦ ᐊᑑᑎᖃᑦᑎᐊᕐᓂᖓᓂᓪᓗ ᑕᒪᐃᓐᓂᒃ 

ᐱᓕᕆᔾᔪᓯᕐᓂᑦ. 

• ᐊᑦᑕᓇᖅᑕᐃᓕᒪᓂᕐᒧᑦ ᐊᐅᓚᑦᑎᓂᖅ − ᓇᓗᓇᐃᖅᓯᓂᖅ ᑲᒪᒋᔭᖃᕐᓂᕐᓗ ᐊᒃᓱᕈᕐᓇᑐᐃᓐᓇᕆᐊᓕᖕᓂᒃ. 

• ᓱᖏᐅᑎᓴᕋᐃᓐᓂᖅ ᐊᒻᒪ ᓂᑲᒍᓱᒍᓐᓇᕐᓂᖅ – ᐊᓯᔾᔨᒐᒃᓴᐅᖏᓐᓇᕐᓗᑎᑦ ᑭᐅᓴᕋᐃᓪᓗᑎᒡᓗ ᐊᓯᔾᔨᖅᐸᓪᓕᐊᔪᒧᑦ ᓄᓇᕐᔪᐊᒧᑦ. 

• ᒪᓕᑦᑎᐊᕐᓗᑎᒃ ᑐᓐᖓᕕᐅᔪᑦ ᑐᕌᕆᔭᖏᓐᓄᑦ – ᑕᐅᑐᙳᐊᖅᑕᕗᑦ ᑐᕌᒐᕆᔭᕗᓪᓗ ᑲᒪᒋᔭᑐᐊᕆᓗᒋᑦ. 

 
 

ᖁᕝᕙᕆᐊᖅᑎᒃᑲᓐᓂᕐᓗᒍ 

ᐱᔪᒃᓯᑎᑦᑎᓂᖅ ᐃᖅᑲᓇᐃᔭᖅᑎᑦᑎᓐᓂᒃ ᑲᔪᓯᑦᑎᐊᖁᓪᓗᒋᑦ 

ᐊᓂᒍᐃᑦᑎᐊᖁᓪᓗᒋᓪᓗ. 

ᖁᕝᕙᕆᐊᖅᑎᑦᑎᒃᑲᓐᓂᕐᓂᖅ ᐱᔾᔪᑎᖃᖅᐳᖅ ᐱᒻᒪᕆᐅᑎᑦᑎᓂᕐᒥᒃ, 

ᐱᕙᓪᓕᐊᑎᑦᑎᓂᕐᒥᒃ, ᐃᑲᔪᖅᑐᐃᓂᕐᒥᓪᓗ ᐱᒻᒪᕆᐅᓂᖅᐹᖑᔪᓂᑦ, 

ᐃᓄᖁᑎᑦᑎᓐᓂᒃ. ᐊᑦᑕᕐᓇᙱᑦᑐᒥᑦ, ᐃᓚᓕᐅᔾᔨᔪᒥᑦ, ᐊᒻᒪ 

ᐱᕚᓪᓕᕐᓇᑦᑎᐊᖅᑐᒥᒃ ᐃᖅᑲᓇᐃᔭᕐᕕᖃᖅᖢᑕ, ᓴᖅᑭᑦᑎᖃᑦᑕᖅᐳᒍᑦ 

ᐱᕈᖅᐸᓪᓕᐊᓐᓇᖅᑐᒥᒃ, ᐃᓚᐅᑎᑦᑎᔪᒥᒃ, ᐊᑯᓂᐅᔪᒃᑯᓪᓗ 

ᑲᔪᓯᓂᖃᑦᑎᐊᕈᓐᓇᖅᖢᓂ. 

 

• ᐃᓕᖅᑯᓯᑦᑎᓐᓄᑦ ᐊᒃᑐᐊᔪᑦ ᐃᖅᑲᓇᐃᔭᕐᕕᒋᔭᑦ – ᐅᐱᒍᓱᒡᓗᓂ ᐊᔾᔨᒌᙱᕈᓘᔭᖅᑐᓂᒃ ᐊᒻᒪ ᐱᒻᒪᕆᐅᑎᑦᑎᓂᖅ ᓄᓇᓕᖕᓂ 

ᐱᒻᒪᕆᐅᒋᔭᐅᔪᓂᒃ. 

• ᖃᓄᐃᙱᓐᓂᖅ, ᐊᑦᑕᓇᖅᑕᐃᓕᒪᓂᖅ, ᐊᒻᒪᓗ ᐃᓅᓯᖃᑦᑎᐊᕐᓂᖅ − ᓯᕗᓪᓕᐅᔾᔨᓂᖅ ᐱᓕᕆᖃᑎᒋᔭᕗᑦ 

ᖃᓄᐃᙱᑦᑎᐊᖁᓪᓗᒋᑦ. 

• ᐊᔾᔨᒌᒥᑦ ᐊᑭᓕᖅᑕᐅᓂᖅ ᐃᑲᔫᑎᓪᓗ − ᐃᓕᓴᖅᓯᓂᖅ ᐃᑲᔫᑎᓂᒃ ᐊᔾᔨᒌᒃᑎᑕᐅᓗᑎᒃ ᐊᔾᔨᒌᒃᑎᑦᑎᓗᑎᒡᓗ. 

• ᐱᓕᒻᒪᒃᓴᕐᓂᖅ ᐃᖅᑲᓇᐃᔮᓂᒡᓗ ᐱᕙᓪᓕᐊᑎᑦᑎᓂᖅ – ᑮᓇᐅᔭᓕᐅᕋᓱᖕᓂᖅ ᐱᕈᖅᐸᓪᓕᐊᑎᓪᓗᒍ ᐱᑐᐃᓐᓇᕆᐊᖃᕐᓂᖓᓗ. 

• ᐊᔾᔨᒌᙱᕈᓘᔭᖅᑐᑦ, ᐃᓚᓕᐅᔾᔨᓂᖅ, ᐃᓚᐅᑎᑦᑎᓂᕐᓗ – ᓴᖅᑭᑎᑦᑎᓂᖅ ᑭᒃᑯᓕᒫᓄᑦ ᐃᓂᒋᔭᐅᓂᐊᖅᑐᒥᒃ. 

• ᐃᖅᑲᓇᐃᔭᕐᕕᖕᒥ−ᐃᓅᓯᕐᒥ ᓇᓕᒧᒌᒃᑎᑦᑎᓂᖅ ᐊᒻᒪ ᐊᓯᔾᔨᒐᒃᓴᐅᔪᑦ –ᐃᑲᔪᖅᑐᐃᓂᖅ ᖃᓄᐃᙱᑦᑎᐊᖅᑐᒥᒃ 

ᐃᖅᑲᓇᐃᔭᕐᕕᖕᒥ−ᐃᓅᓯᕐᒥ ᓇᓕᒧᒌᒃᑎᑦᑎᓂᕐᒥᒃ. 

• ᐃᓕᓴᕆᔭᐅᓂᖓ ᐱᓯᒪᐃᓐᓇᕐᓂᕐᓗ – ᖁᕕᐊᓲᑎᖃᕐᓂᖅ ᐊᓂᒍᖅᑎᑕᐅᔪᓂᒃ ᐱᓯᒪᐃᓐᓇᕐᓂᕐᒥᒡᓗ ᐊᔪᙱᓛᓂᒃ. 

ᐊᓯᔾᔨᖅᐸᓪᓕᐊᓂᖅ 

ᐋᖅᑭᒃᓱᐃᓂᖅ ᓯᕗᓂᒃᓴᒥᒃ ᓯᕗᒻᒧᑦ ᐃᓱᒪᒃᓴᖅᓯᐅᕈᑎᖃᕐᓗᓂ 

ᐋᖅᑭᒋᐊᕈᑕᐅᔪᓐᓇᖅᑐᓂᒃ. 

ᐊᓯᔾᔨᖅᐸᓪᓕᐊᓂᖅ ᐱᔾᔪᑎᖃᓗᐊᖅᐳᖅ ᐊᐅᓚᑦᑎᓗᑎᒃ 

ᓴᖅᑭᑎᑕᐅᕙᓪᓕᐊᔪᓂᒃ ᐋᖅᑭᒃᓱᐃᓗᑎᒡᓗ ᐋᖅᑭᒋᐊᕈᑕᐅᖏᓐᓇᕈᓐᓇᖅᑐᓂᒃ 

ᐊᔾᔨᖃᙱᑦᑐᓂᑦ ᐊᒃᓱᕈᕐᓇᖅᐸᒃᑐᓂᑦ ᐅᑭᐅᖅᑕᖅᑐᒥ. ᐊᓯᔾᔨᖅᑎᕆᓂᒃᑯᑦ 

ᐃᖏᕐᕋᓂᒃᑯᓪᓗ ᐊᓯᔾᔩᑎᑦᑎᓗᓂᓗ, ᐆᒻᒪᖅᑯᑎᓕᕆᔨᒃᑯᑦ 

ᓯᕗᓪᓕᐅᑏᓐᓇᖅᑎᑉᐸᕗᑦ ᐆᒻᒪᖅᑯᑎᑦ ᓄᑖᙳᖅᐸᓪᓕᐊᔪᑦ. 

 
 
 

• ᑲᔪᓯᑎᑕᐅᔪᓐᓇᖅᑐᑦ ᐆᒻᒪᖅᑯᑎᓂᑦ ᐋᖅᑭᒋᐊᕈᑎᒃᓴᑦ – ᖃᐅᔨᓇᓱᖕᓂᖅ ᐊᒻᒪ ᐱᕙᓪᓕᐊᑎᑦᑎᓂᖅ ᐋᖅᑭᒋᐊᕈᑎᒃᓴᓂᒃ 

ᓯᕗᒻᒧᐊᒍᑎᒃᓴᓂᒃ ᐅᕙᑦᑎᓐᓄᑦ ᑲᔪᓯᔪᓐᓇᑦᑎᐊᕐᓂᖅᓴᒧᑦ ᓯᕗᓂᒃᓴᒧᑦ. 

• ᓄᓇᓕᖕᓂ−ᑐᕌᖓᔪᓂᒃ ᐃᓱᒪᒃᓴᖅᓯᐅᕈᓐᓇᑦᑎᐊᕐᓂᖅ – ᐋᖅᑭᒃᓱᐃᓂᖅ ᐋᖅᑭᒃᓯᒪᓕᕈᑕᐅᔪᓐᓇᖅᑐᓂᒃ ᐊᒃᑐᐊᓂᓕᖕᓂᒃ 

ᓄᓇᓕᖕᓂ ᐱᔭᐅᔭᕆᐊᓕᖕᓄᑦ. 

• ᒪᑭᑕᔪᓐᓇᑦᑎᐊᖅᑐᑦ ᒪᑭᒪᔾᔪᑎᑦ − ᐃᒡᓗᕐᔪᐊᓕᐅᖅᑏᑦ ᐅᑭᐅᖅᑕᖅᑐᒥᑦ ᐊᒃᓱᕈᕐᓇᕋᓗᐊᖅᑎᓪᓗᒍ. 

• ᖃᕆᓴᐅᔭᒃᑯᑦ ᐊᓯᔾᔨᖅᐸᓪᓕᐊᓂᖅ – ᐊᑐᓕᖅᑎᓪᓗᒋᑦ ᐱᓕᕆᔾᔪᑏᑦ ᐱᐅᓯᒋᐊᖁᓪᓗᒋᑦ ᐊᐅᓚᑦᑎᔾᔪᑏᑦ. 

• ᓄᑖᑦ ᐱᓕᕆᖃᑎᒌᑦ − ᑲᑎᙵᓕᖅᑎᑦᑎᒃᑲᓐᓂᕐᓂᖅ ᐅᖅᓱᐊᓗᖕᒧᑦ ᐱᕈᖅᐸᓪᓕᐊᔪᒧᑦ ᓄᑖᙳᖅᐸᓪᓕᐊᔪᓄᓪᓗ. 

• R&D ᐅᑭᐅᖅᑕᖅᑐᒥ ᓂᒡᓚᓱᖕᓂᖓᓄᑦ – ᐋᖅᑭᒃᓱᐃᕙᓪᓕᐊᓂᖅ ᐋᖅᑭᒋᐊᕈᑎᒃᓴᓂᒃ ᓴᓇᔭᐅᓯᒪᔪᓂᒃ ᐅᑭᐅᖅᑕᖅᑐᒧᑦ. 

• ᐱᓕᕆᔾᔪᑎᑦ ᐃᓚᓕᐅᑎᓂᖏᑦ − ᐃᓚᓕᐅᔾᔨᑦᑎᐊᕐᓗᑎᒃ ᓄᑖᓂᒃ ᐱᓕᕆᔾᔪᑎᓂᒃ ᖃᕆᓴᐅᔭᓕᕆᔾᔪᑎᓂᓪᓗ. 

ᐱᒻᒪᕆᐅᒋᔭᕗᑦ 

 

 

 

 

ᐊᑦᑕᕐᓇᖅᑕᐃᓕᒪᓂᖅ 

ᐆᒻᒪᖅᑯᑎᖃᖅᑎᑦᑎᕙᒃᐳᒍᑦ ᓄᓇᓕᖕᓂ, ᑭᓯᐊᓂ 

ᐊᑦᑕᕐᓇᖅᑕᐃᓕᒪᑎᑦᑎᕙᒃᐳᒍᑦ ᐆᒻᒪᖅᑯᑎᓂᑦ 

ᖃᓄᓕᒫᑦᑎᐊᖅ ᐱᓕᕆᐊᕆᔭᑦᑎᓐᓂ. 

ᐆᒻᒪᖅᑯᑎᓕᕆᔨᒃᑯᑦ, ᐊᑦᑕᕐᓇᖅᑕᐃᓕᒪᓂᖅ 

ᖃᐅᔨᓴᒐᒃᓴᑐᐃᓐᓇᐅᙱᒻᒪᑦ− 

ᐃᓱᒪᒋᔭᐅᖏᓐᓇᐅᔭᕆᐊᖃᕐᒪᑦ. ᓱᕋᒃᓯᒪᔪᓂᒃ ᐱᖁᑎᓂᒃ 

ᓴᓇᖃᑦᑕᕋᓗᐊᕈᑦᑕ, ᓂᒡᓚᓱᒃᑐᒻᒪᕆᖕᒥ 

ᐱᓕᕆᖃᑦᑕᕋᓗᐊᕈᑦᑕ, 

ᐃᑲᔪᖅᑐᐃᖃᑦᑕᕈᑦᑕᓘᓐᓃᑦ ᓄᓇᓕᑦᑎᓐᓂ, 

ᐅᔾᔨᖅᓱᖃᑦᑕᐅᑎᖃᖅᑕᖅᐳᒍᑦ. ᐋᖅᑭᒃᑕᓕᒫᕗᑦ 

ᒪᓕᖃᑦᑕᖅᑐᑦ ᓴᐳᑎᔪᒪᓪᓗᒋᑦ ᐃᓄᖁᑎᒋᔭᕗᑦ, 

ᐊᑭᓕᖅᓱᐃᕙᒃᑐᑦ, ᐊᒻᒪᓗ ᐊᕙᑎᕗᑦ 

ᐱᔨᑦᑎᕋᖅᑕᑦᑎᓐᓂ. 

 

ᑕᑯᒃᓴᐅᑦᑎᐊᕐᓂᖅ 

ᑐᑭᓯᓇᑦᑎᐊᖅᑐᑦ, ᐅᒃᑯᐃᖓᑦᑎᐊᖅᑐᖅ, 

ᓱᓕᑦᑎᐊᖏᓐᓇᖅᐸᒃᖢᑎᒡᓗ. 

ᐅᒃᐱᕈᓱᒃᐳᒍᑦ ᒪᑐᐃᖓᑦᑎᐊᕐᓂᒃᑯᑦ 

ᐅᒃᐱᕆᖃᑦᑕᐅᑎᓕᕈᓐᓇᕋᑦᑕ. 

ᑐᓴᐅᒪᖃᑎᒌᖃᑦᑕᕐᓂᑦᑎᓐᓂᒃ 

ᐊᑭᓕᖅᓱᐃᕙᒃᑐᓂᑦ ᖃᓄᖅ 

ᑐᓴᐅᒪᑎᑦᑎᖃᑦᑕᕐᒪᖔᑦᑕ 

ᐱᓕᕆᖃᑎᒋᔭᑦᑎᓐᓂ ᐃᖅᑲᓇᐃᔭᖅᑎᓂᓪᓗ, 

ᑐᑭᓯᓇᑦᑎᐊᖃᑦᑕᕈᒪᕗᒍᑦ, 

ᓈᒻᒪᖅᑰᑦᑎᑦᑎᐊᖅᐸᒡᓗᑕ, 

ᓱᓕᑦᑎᐊᖅᐸᒡᓗᑕᓗ. ᐃᔨᖅᓯᒪᔪᖃᙱᖦᖢᓂ 

ᐱᓕᕆᐊᒃᓴᑦᑎᓐᓂ−ᐊᖏᖅᓯᒪᑦᑎᐊᖅᐳᒍᓪᓕ 

ᑭᒃᑯᓕᒫᑦ ᑐᓴᐅᒪᑎᑦᑎᐊᕈᒪᓪᓗᒋᑦ 

ᐃᓚᐅᑎᑦᑎᐊᖅᐸᒡᓗᒋᓪᓗ. 

 

 

ᐃᒃᐱᒍᓱᑦᑎᐊᕐᓂᖅ 

ᐃᓕᖅᑯᓯᑦᑎᓐᓂ ᑐᙵᕕᓕᒃ.   

ᑕᑯᒃᓴᐅᑎᑕᐅᔪᑦ ᖃᓄᐃᓕᐅᕐᓂᒃᑯᑦ. 

ᐃᒃᐱᒍᓱᑦᑎᐊᕐᓂᖅ ᑐᙵᕕᓪᓗᐊᑕᐅᔪᖅ 

ᑲᑎᙵᖃᑎᒌᒍᓐᓇᕐᓂᑦᑎᓐᓄᑦ−ᐱᓕᕆᖃᑎᒋᔭᑦᑎᓐᓄᑦ, 

ᐱᓕᕆᖃᑎᑦᑎᓐᓄᑦ, ᓄᓇᑦᑎᓐᓄᓪᓗ 

ᐱᔨᑦᑎᕋᖅᑕᑦᑎᓐᓄᑦ. ᐅᐱᒍᓱᒃᐳᒍᑦ ᐊᔾᔨᒌᙱᑦᑐᓂᒃ 

ᐃᓱᒪᒋᔭᐅᔪᓂᒃ, ᓈᓚᒃᐸᒃᖢᑕ ᐱᓂᐊᕐᓂᕋᖅᑐᓂᒃ, 

ᖃᐅᔨᒪᑦᑎᐊᕋᓱᒃᐸᒃᖢᑕᓗ ᑭᒃᑯᓕᒫᑦ 

ᐱᒻᒪᕆᐅᒋᔭᖏᓐᓂᒃ. 

ᐅᖃᐅᓯᑐᐃᓐᓇᐅᙱᑦᑐᖅ−ᓴᖅᑭᖃᑦᑕᖅᑕᕗᑦ, 

ᖃᐅᑕᒫᑦ. 

 

ᐱᓕᕆᖃᑎᒌᖕᓂᖅ / ᑲᑐᔾᔨᖃᑎᒌᖕᓂᖅ 

ᐱᓕᕆᖃᑎᒌᖕᓂᒃᑯᑦ ᓴᙱᓂᖅᓴᐅᖏᓐᓇᐅᔭᖅᐳᑦ. 

ᑲᔪᓯᑦᑎᐊᕐᓂᕗᑦ ᐱᕈᖅᐸᓪᓕᐊᕗᖅ 

ᑲᑐᔾᔨᖃᑎᒌᖕᓂᒃᑯᑦ. ᖃᐅᔨᒪᔪᒍᑦ 

ᐊᔾᔨᒌᙱᑦᑐᓂᒃ ᐃᓱᒪᒋᔭᐅᔪᓂ 

ᐊᔪᙱᓐᓂᕆᔭᐅᔪᓂᓪᓗ ᑲᑎᑎᑦᑎᕙᒡᓗᑕ 

ᐋᖅᑭᒃᒋᐊᕈᑎᒃᓴᑦᑎᐊᕙᖕᓂᒃ 

ᓴᖅᑭᑎᑦᑎᔪᓐᓇᖅᓯᔪᓐᓇᖅᐳᒍᑦ. 

ᐱᓕᕆᖃᑎᒋᕙᒃᑕᑦᑎᓐᓂ 

ᐱᓕᕆᖃᑎᖃᕋᓗᐊᕈᑦᑕ 

ᓄᓇᑦᑎᓐᓃᑦᑐᓂᓪᓘᓐᓃᑦ, ᐊᓯᑦᑎᓐᓂ 

ᑕᑎᖃᓲᖑᕗᒍᑦ ᑐᕌᒐᑦᑎᓐᓂ 

ᑲᔪᓯᑎᑦᑎᓇᓱᒃᖢᑕ. ᓲᖃᐃᒻᒪ, ᐱᐅᓛᑦ ᓴᖅᑭᓲᑦ 

ᐊᑕᐅᓯᐅᓪᓗᑕ ᐱᓕᕆᑎᓪᓗᑕ. 

ᓵᑕᐅᔪᓐᓇᕐᓂᖅ 

ᓇᖕᒥᓂᕆᓗᒍ. ᑲᔪᓯᑎᓪᓗᒍ. ᐱᐅᓯᒋᐊᖅᑎᓪᓗᒍ. 

ᑲᒪᒋᖃᑦᑕᖅᑕᕗᑦ ᐱᓕᕆᐊᕗᑦ, ᐃᓱᒪᓕᐅᕈᑎᕗᑦ, 

ᐊᒃᑐᐃᓂᕆᔭᕗᓪᓗ. ᐆᒻᒪᖅᑯᑎᓕᕆᔨᒃᑯᓐᓂᑦ, 

ᓵᑕᐅᔪᓐᓇᕐᓂᖅ ᑐᑭᖃᖅᐳᖅ ᒪᓕᑦᑎᐊᕐᓂᕐᒥᑦ 

ᐊᖏᕈᑎᒋᓯᒪᔭᑦᑎᓐᓂᑦ ᕿᓃᓐᓇᖅᐸᒡᓗᑕᓗ 

ᐱᐅᓯᕚᓪᓕᕈᑎᒃᓴᓂᒃ. ᑲᑉᐱᐊᓱᙱᑦᑐᒍᑦ 

ᐊᒃᓱᕈᕐᓇᖅᑐᓂᒃ ᐱᓕᕆᓇᓱᒋᐊᒃᓴᖅ ᑲᑎᙵᖃᑎᒋᓗᒋᑦ 

ᐃᓕᑦᑎᕝᕕᒋᓗᒋᓪᓗ ᓯᕗᓂᒃᓴᖃᑦᑎᐊᕐᓂᖅᓴᐅᖁᓪᓗᒋᑦ. 

 

 

ᑕᑎᒋᔭᐅᔪᓐᓇᕐᓂᖅ 

ᐊᑐᕈᓐᓇᑦᑎᐊᖅᑐᓂᑦ ᐆᒻᒪᖅᑯᑎᖃᕐᓂᖅ.  

ᑕᑎᒋᔭᐅᔪᓐᓇᑦᑎᐊᖅᑐᑦ ᐃᓄᐃᑦ. 

ᓄᓇᓕᕗᑦ ᐅᕙᑦᑎᓐᓂᒃ ᑕᑎᖃᕐᒪᑕ, 

ᑕᒪᓐᓇᓗ ᐱᒻᒪᕆᐅᑎᑉᐸᕗᑦ. 

ᑕᑎᒋᔭᐅᔪᓐᓇᕐᓂᖅ ᖃᐅᒻᒪᖅᑯᑎᓂᒃ 

ᐃᑯᒪᑎᑦᑎᑐᐃᓐᓇᙱᒻᒪᑦ—

ᐅᒃᐱᕆᔭᐅᔪᓐᓇᕆᐊᖃᖅᐳᒍᓪᓕ 

ᐱᓕᕆᔨᐅᓪᓗᑕ ᐃᖏᕐᕋᑎᑦᑎᕙᒃᖢᑕ 

ᐅᓪᓗᓕᒫᑦᑎᐊᖅ. ᖃᓄᐃᓕᖓᒐᓗᐊᖅᐸᑕ, 

ᐆᒻᒪᖅᑯᑎᓕᕆᔨᒃᑯᑦ 

ᐊᑐᐃᓐᓇᐅᑎᑦᑎᔪᒪᓪᓚᑦᑖᖅᐳᑦ ᐊᔾᔨᒌᒥᑦ, 

ᐱᔨᑦᑎᕋᕈᓐᓇᑦᑎᐊᖅᑐᓂᒃ ᐃᓄᖕᓄᑦ 

ᑕᑎᒋᔭᐅᔪᓐᓇᖅᑐᓂᑦ. 

ᐃᓄᐃᑦ ᖃᐅᔨᒪᔭᑐᖃᖏᑦ 
 

 

 

  

ᐃᑉᐱᒍᓱᑦᑎᐊᕐᓂᖅ 

ᐊᓯᒥᓂᒃ, 

ᐱᓕᕆᖃᑎᒌᒍᓯᒃᑯᑦ 

ᑲᒪᒋᔭᖃᖅᐸᖕᓂᒃᑯᓪᓗ 

ᐊᓯᒥᒃ. 

ᐱᔨᑦᑎᕐᓂᖅ 

ᐊᑐᐃᓐᓇᐅᑎᑦᑎᓗᓂ 

ᐃᓚᒌᓄᑦ 

ᐊᒻᒪ/ᐅᕝᕙᓘᓐᓃᑦ 

ᓄᓇᓕᖕᓄᑦ. 

ᐱᕙᓪᓕᐊᑎᑦᑎᓂᖅ 

ᐊᔪᙱᑕᒥ 

ᑕᐅᑐᖕᓂᒃᑯᑦ, 

ᐃᓕᓴᐃᓂᒃᑯᑦ, 

ᐱᓕᒻᒪᒃᓴᕐᓂᒃᑯᑦ, 

ᐱᓇᔪᖕᓂᒃᑯᓪᓗ. 

ᐱᓕᕆᖃᑎᒌᖕᓂᖅ 

ᑲᑐᔾᔨᓗᑎᒃ 

ᑖᔅᓱᒧᖓᑦᑕᐃᓐᓇᖅ 

ᐱᔾᔪᑕᐅᔪᒧᑦ. 

 

ᖁᕕᐊᓱᒃᑎᑦᑎᕙᒡᓗᓂ 

ᒪᑐᐃᖓᓂᒃᑯᑦ, 

ᑐᙵᓇᕐᓂᒃᑯᑦ 

ᐃᓚᐅᑎᑦᑎᑦᑎᐊᕐᓂᕐᓗ. 

 

ᐃᓱᒪᓕᐅᕆᓂᖅ 

ᐅᖃᖃᑎᒌᖕᓂᒃᑯᑦ 

ᐋᔩᖃᑎᒌᖕᓂᒃᑯᓪᓗ. 

 

ᐃᓱᒪᒃᓴᖅᓯᐅᕈᓐᓇᑦᑎ

ᐊᕐᓂᖅ 

ᐃᓱᒪᑐᓂᕐᓗ. 

 

 

ᐃᒃᐱᒍᓱᑦᑎᐊᕐᓂᖅ 

ᑲᒪᑦᑎᐊᕐᓂᕐᓗ ᓄᓇᒥ, 

ᓂᕐᔪᑎᓂᒃ, 

ᐊᕙᑎᑦᑎᓂᓪᓗ. 

ᐆᒻᒪᖅᑯᑎᓕᕆᔨᒃᑯᓐᓂᑦ ᓇᓗᓇᐃᖅᑕᐅᔪᑦ 2024-

2025−ᒧᑦ 
 

2024–25−ᒥ, ᐆᒻᒪᖅᑯᑎᓕᕆᔨᒃᑯᑦ ᐅᔾᔨᕐᓇᖅᑐᒻᒪᕆᖕᒥᒃ ᐱᕚᓪᓕᕈᑎᖃᓚᐅᖅᐳᑦ ᐋᖅᑭᒃᓱᐃᕙᓪᓕᐊᓪᓗᑎᒃ 

ᑖᒃᑯᓇᓂᑦᑕᐃᓐᓇᖅ ᐊᔪᙱᓐᓂᕆᔭᐅᔪᓂᒃ, ᐱᐅᓯᒋᐊᖅᑎᑦᑎᓪᓗᑎᒃ ᐃᖅᑲᓇᐃᔭᖅᑏᑦ ᐃᓚᐅᕙᖕᓂᖏᓐᓂᒃ, 

ᑲᔪᓯᑎᑦᑎᓂᕐᒥᒡᓗ ᐱᒻᒪᕆᐊᓗᖕᓂᒃ ᓇᑉᐸᖅᑎᖅᑕᐅᓯᒪᔪᓄᑦ ᐱᓕᕆᐊᓄᑦ. ᑎᒥᐅᔪᓕᒫᓂᑦ, ᐱᓕᕆᖃᑎᒌᑦ 

ᑐᕌᒐᖃᓚᐅᖅᑐᑦ ᑲᑐᔾᔨᖃᑎᒌᖕᓂᕐᒥᑦ, ᐱᓕᒻᒪᒃᓴᕐᓂᕐᒥᑦ, ᓄᓇᓕᖕᓂᓪᓗ ᑲᓱᖅᓯᒪᓂᒃᑯᑦ, ᑐᙵᕕᖃᑦᑎᐊᕐᓂᕐᒥᑦ 

ᐊᕐᕌᒎᓂᐊᖅᑐᒧᑦ. 

ᐱᔾᔪᑕᐅᓗᐊᕐᓂᐊᖅᑐᑦ ᐅᑯᐊ: 

 

 

ᐊᔪᕐᓇᕐᓂᖅᓴᒥᒃ ᐱᓕᕆᔨᓪᓚᕆᐅᓂᕐᒧᑦ ᐱᕙᓪᓕᐊᓂᖅ ᐱᓕᕆᖃᑎᒌᖕᓂᕐᓗ: 

 

• ᓴᓇᔭᐅᓂᐊᖅᑐᓂᒃ ᐋᖅᑭᒃᓱᐃᔨᑦ ᐱᐊᓂᒃᓯᓚᐅᖅᐳᑦ ETAP ᐊᒻᒪ ᐅᖂᓴᐅᑎᑦ, ᐃᒡᓗᒥᑦ ᐳᔫᕐᕕᖓ ᐊᒻᒪᓗ 

ᓂᒃᓚᖅᑎᕈᑎᖓ ᐱᓕᒻᒪᒃᓴᖅᑕᐅᔪᒃᓴᓂᒃ. 

• ᖃᕆᑕᐅᔭᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐃᓚᐅᓚᐅᖅᐳᑦ ᑲᐃᔨᓐ ᐱᓕᕆᐊᓂᒃ ᐱᐅᓯᒋᐊᖅᑎᑦᑎᔪᒪᓪᓗᑎᒃ 

ᐃᑲᔪᖅᑐᐃᓂᕐᒥᒃ ᓄᓇᕗᑦ ᒐᕙᒪᖓᑕ ᐱᓕᕆᔨᓄᑦ ᑐᓴᐅᒪᖃᑎᒌᒍᑎᓂᒃ ᓅᑎᑦᑎᓚᐅᖅᑎᓪᓗᒋᑦ. 

• ᑲᔪᓯᑎᑦᑎᓂᖅ ᐱᓕᕆᖃᑎᒌᓂᒃ ᐊᑕᖃᑎᒌᖕᓂᒃᑯᑦ ᖃᓄᐃᙱᑦᑎᐊᕈᓐᓇᕐᓂᒃᑯᓪᓗ: 

• ᐱᓇᓱᐊᕈᓰᒃ ᒪᕐᕉᒃ ᐊᓂᒍᕌᖓᑕ ᐃᖅᑲᓇᐃᔭᖅᑐᓕᕆᔨᒃᑯᑦ ᑲᑎᙵᕙᒃᐳᑦ ᐃᖅᑲᓇᐃᔭᖅᑎᓪᓗ 

ᐊᐅᓪᓚᖅᐸᒃᖢᑎᒃ ᑲᖏᖅᖠᓂᕐᒥ, ᐃᖃᓗᒃᑑᑦᑎᐊᒥ, ᐃᖃᓗᖕᓂ, ᖃᒪᓂ'ᑐᐊᕐᒥᓗ. 

• ᐋᓐᓂᐊᖅᑕᐃᓕᒪᓂᕐᒧᑦ, ᐊᑦᑕᕐᓇᖅᑕᐃᓕᒪᓂᕐᒧᑦ ᐊᕙᑎᒧᓪᓗ ᐱᓕᕆᔩᑦ ᖁᕕᐊᓲᑎᖃᓚᐅᖅᐳᑦ 

ᐊᓂᒍᖅᐸᓪᓕᐊᔭᖏᓐᓂᒃ ᑲᑎᙵᓪᓗᑎᒃ ᐃᓕᑕᕆᔭᐅᑲᑕᒃᑎᓪᓗᒋᑦ. 

 

ᖁᕕᐊᓲᑕᐅᓪᓗᑎᒃ ᐃᖅᑲᓇᐃᔭᖅᑎᑦ ᐱᓕᕆᖃᑎᒌᓪᓗ ᐊᓂᒍᖅᐸᓪᓕᐊᔭᖏᑦ: 

 

• ᐊᑦᑕᕐᓇᖅᑕᐃᓕᒪᓂᕐᒧᑦ ᐅᓪᓗᕈᒻᒥᑕᕐᓇᖅ ᐊᒻᒪ ᓄᓇᕗᒻᒥ ᐊᔾᔨᙳᐊᓂᒃ ᓵᓚᒃᓴᕋᓱᒃᑎᑦᑎᓚᐅᖅᐳᑦ 

ᖃᓄᐃᙱᑦᑎᐊᕐᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᓪᓗ ᐱᓇᓱᐊᕈᓯᖃᖅᑎᓪᓗᒋᑦ. 

• ᐊᑦᑕᕐᓇᖅᑕᐃᓕᒪᓂᕐᒧᑦ ᑐᓐᓂᖅᑯᓯᐊᑦ ᑐᓂᔭᐅᓚᐅᖅᑐᑦ ᐊᐅᓚᑦᑎᔨᓄᑦ ᖁᕐᓗᖅᑐᕐᒥ, ᑎᑭᕋᕐᔪᐊᕐᒥ, 

ᑭᒻᒥᕈᒻᒥ, ᐊᒻᒪ ᐊᐅᓱᐃᑦᑐᒥ. 

 

ᐊᓂᒍᖅᑎᑕᐅᔪᑦ ᐱᕐᔪᐊᑦ ᐊᐅᓚᔪᓐᓇᐅᑎᑦ: 

 

• ᐊᑎᓕᐅᖅᑕᐅᓪᓗᑎᒃ ᑕᐅᑦᑐᒃᓴᖓᓄᑦ−ᓴᓇᔭᐅᓂᒃᓴᖓᓄᑦ ᑳᓐᑐᓛᒃᑕᐅᓯᒪᔪᑦ ᓄᑖᓄᑦ 

ᐊᐅᓚᐅᑎᖃᕐᕕᖕᓄᑦ ᐃᖃᓗᒃᑑᑦᑎᐊᒥ, ᐅᖅᓱᖅᑑᕐᒥ, ᐃᒡᓗᓕᖕᒥᓗ, 50%−ᖓᓂ ᐋᖅᑭᒃᓯᒪᓂᒃᓴᖓᓄᑦ 

ᑎᑎᕋᐅᔭᖅᓯᒪᔪᑦ ᐱᐊᓂᒃᑕᐅᓪᓗᑎᒃ ᐊᒻᒪ ᐊᖏᔫᑎᑦ ᐱᖁᑎᑦ ᑎᑭᓴᖅᑕᐅᓪᓗᑎᒃ. 

• ᐃᓕᐅᖅᑲᖅᑕᐅᕌᓂᒃᓯᒪᓕᖅᖢᑎᒃ ᐊᑐᓕᖅᑎᑕᐅᓪᓗᑎᒡᓗ ᐃᖃᓗᖕᓂ G4 ᐊᒻᒪ ᑲᖏᖅᖠᓂᕐᒥ G5 

ᐊᐅᓚᐅᑎᑦ. 

• ᐱᐅᓯᒋᐊᖅᓯᒪᔪᑦ ᐃᓚᒃᑲᓐᓂᖏᑦ ᐊᐅᓚᐅᑎᑦ ᐊᓯᔾᔨᖅᑕᐅᔪᒃᓴᑦ ᑎᑭᕋᕐᔪᐊᕐᒥ, ᐃᒡᓗᓕᒑᕐᔪᖕᒥ, ᑭᒻᒥᕈᒻᒥ, 

ᒥᑦᑎᒪᑕᓕᖕᒥ, ᓴᓪᓕᕐᒥ, ᑰᒑᕐᔪᖕᒥ, ᖃᒪᓂ'ᑐᐊᕐᒥ, ᐊᒻᒪ ᓴᓂᑭᓗᐊᕐᒥ. 

• ᐊᑭᑦᑐᕋᐅᑕᐅᔪᓂᒃ ᐱᒋᐊᖅᑎᑦᑎᓚᐅᖅᐳᑦ ᐊᒻᒪ ᐋᖅᑭᒃᓯᒪᓂᒃᓴᖓᓄᑦ ᐱᓕᕆᐊᒃᓴᓂᒃ ᓄᑭᓪᓚᐅᑎᓄᑦ 

ᓄᑖᙳᕆᐊᖅᑕᐅᔪᒃᓴᓄᑦ ᐃᒡᓗᓕᖕᒥ, ᓴᓂᕋᔭᖕᒥ, ᐊᒻᒪ ᐅᖅᓱᖅᑑᕐᒥ. 

ᑲᔪᓯᑎᑦᑎᓪᓗᑎᒃ ᐱᓪᓗᐊᑕᕐᓂᒃ ᓄᓇᓕᖕᓂ ᐱᓕᕆᕝᕕᒋᔭᐅᔪᓂᒡᓗ ᐃᓚᐅᑎᑦᑎᓂᕐᒧᑦ 

ᐱᓕᕆᐊᖑᕙᓪᓕᐊᔪᒪᔪᓂᒃ: 

 

• ᐆᒻᒪᖅᑯᑎᓕᕆᔨᒃᑯᑦ ᐊᑦᑕᑕᕐᕕᖓ ᓴᖅᑭᑕᐅᓚᐅᖅᓯᒪᕗᖅ ᑎᒥᐅᔫᑉ ᓯᕗᓪᓕᖅᐹᑦᑎᐊᖑᓪᓗᓂ ᓄᓇᓕᖕᓂ 

ᑲᑎᙵᕝᕕᒋᔭᐅᓪᓗᓂl ᐱᓕᕆᖃᑎᖃᕈᓐᓇᕐᓂᕐᒧᑦ ᑲᔪᓯᓂᖃᑦᑎᐊᖅᑐᓂᒃ ᐋᖅᑭᒃᓱᐃᕙᓪᓕᐊᓂᕐᒥᒡᓗ 

ᓇᓕᒧᒌᒃᑎᑦᑎᓂᕐᒥᒃ. 

• ᐊᓯᔾᔨᒋᐊᒐᒃᓴᐅᔪᓄᑦ ᐆᒻᒪᖅᑯᑎᓕᕆᓂᕐᒧᑦ ᐱᓕᕆᖃᑎᒌᑦ ᑲᔪᓯᑎᑦᑎᓚᐅᖅᐳᑦ ᑭᒃᑯᑐᐃᓐᓇᓂᒃ 

ᑕᑯᒃᓴᐅᑎᑦᑎᓂᕐᒥᒃ ᐃᖃᓗᖕᓂ. 

• ᐃᓚᐅᖃᑕᐅᓚᐅᖅᑐᑦ ᐊᕙᑎᓕᕆᓂᕐᒧᑦ ᐅᓪᓗᖓᓂ ᓴᓂᖅᑎᓪᓗᒋᑦ ᐱᓕᕆᐊᖑᕙᓪᓕᐊᔪᒪᔪᓄᑦ 

ᓄᓇᕘᓕᒫᒥ. 

 

 

 

ᑖᒃᑯᐊ ᐊᓂᒍᖅᑎᑕᐅᔪᑦ ᑕᑯᒃᓴᐅᑎᑦᑎᕗᑦ ᐆᒻᒪᖅᑯᑎᓕᕆᔨᒃᑯᑦ ᑲᔪᓰᓐᓇᖅᑐᒥᒃ 

ᐱᓕᕆᐊᖃᓪᓚᕆᒍᒪᕙᖕᓂᖏᓐᓂᒃ ᐋᖅᑭᒃᓱᐃᕙᓪᓕᐊᔪᒪᓪᓗᑎᒃ ᐃᖅᑲᓇᐃᔭᖅᑎᒋᔭᒥᓂᒃ, 

ᓴᙱᒃᑎᒋᐊᖅᑎᑦᑎᔪᒪᓪᓗᑎᒃ ᓇᑉᐸᖅᑎᖅᑕᐅᓯᒪᔪᓂᒃ, ᑲᔪᓯᑎᑦᑎᓂᕐᒥᒡᓗ ᖁᐊᖅᓵᕐᓇᙱᑦᑐᓂᒃ, 

ᐊᑐᖅᑕᐅᑦᑎᐊᕈᓐᓇᖅᑐᓂᒃ, ᓄᓇᓕᖕᓄᓪᓗ−ᑐᕌᖓᔪᓂᒃ ᐆᒻᒪᖅᑯᒻᒧᑦ ᐋᖅᑭᒃᓯᒪᓕᕈᑕᐅᔪᓐᓇᖅᑐᓂᒃ 

ᓄᓇᕘᓕᒫᒥ. 

ᓯᕗᒧᑦ ᑕᑯᒋᐊᕐᓂᖅ 2025-2026−ᒧᑦ 
 

ᖁᕝᕙᕆᐊᖅᑎᑦᑎᓂᖅ, ᐱᒻᒪᕆᐅᑎᑦᑎᓂᖅ, ᐱᕙᓪᓕᐊᑎᑦᑎᓂᖅ, ᐃᑲᔪᖅᓱᐃᓂᕐᓗ 

ᐃᓄᖁᑎᑦᑎᓐᓂᒃ, ᓯᕗᒃᑲᖅᑕᐃᓂᐊᖅᑐᖅ ᐆᒻᒪᖅᑯᑎᓕᕆᔨᒃᑯᑦ ᑕᐅᑐᒃᑕᖓᓂᒃ 2025-26−ᒥ. 

ᐃᓚᓕᐅᔾᔨᕙᓪᓕᐊᖏᓐᓇᕐᓂᐊᖅᐳᒍᑦ, ᐃᒃᐱᒋᔭᖃᑦᑎᐊᖅᑐᒥᒃ, ᐱᕚᓪᓕᕈᑕᐅᔪᓐᓇᖅᑐᒥᒡᓗ 

ᐃᖅᑲᓇᐃᔭᕐᕕᒋᔭᐅᔪᒥᒃ ᐱᐅᓯᒋᐊᖅᑎᑦᑎᓂᒃᑯᑦ ᐃᓚᓕᐅᔾᔨᕙᓪᓕᐊᓂᕐᒥᒃ, ᐆᒻᒪᖅᑯᑎᓕᕆᔨᒃᑯᑦ 

ᐊᑦᑕᑕᕐᕕᖓᓂᒃ, ᑲᔪᓰᓐᓇᖅᑐᒥᒡᓗ ᑮᓇᐅᔭᓕᐅᕋᓱᐊᕐᓂᕐᒥᒃ ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᓂᕐᒧᑦ ᓯᕗᓕᖅᑎᐅᓂᕐᒧᓪᓗ ᐱᕙᓪᓕᐊᑎᑦᑎᓂᕐᒥᒃ. ᐃᓂᒃᓴᓕᐅᕐᓂᒃᑯᑦ 

ᐱᕈᖅᐸᓪᓕᐊᓂᕐᒧᑦ ᐃᓚᐅᑎᑦᑎᓂᕐᒧᓪᓗ, ᓴᙱᒃᑎᒋᐊᖅᑎᑦᑎᕗᒍᑦ ᑐᙵᕕᒋᔭᐅᔪᒥᒃ 

ᐊᑯᓂᐅᔪᒃᑯᑦ ᑲᔪᓯᓂᖃᑦᑎᐊᕐᓂᕐᒧᑦ. 

 

ᐊᑦᑕᕐᓇᖅᑕᐃᓕᒪᓂᖅ ᓱᓕ ᓯᕗᓪᓕᖅᐸᐅᔾᔨᐅᑎᓯᒪᕙᕗᑦ. ᐆᒻᒪᖅᑯᑎᓕᕆᔨᒃᑯᑦ 

ᓴᙱᒃᑎᒋᐊᖅᑎᑦᑎᓂᐊᖅᐳᑦ ᓴᙱᔪᒥᒃ ᖁᐊᖅᓵᕐᓇᖅᑕᐃᓕᒪᓂᕐᒧᑦ ᐃᓕᖅᑯᓯᕆᔭᐅᔪᒥᒃ 

ᓄᑖᙳᕆᐊᖅᓯᒪᔪᒥᒃ ᐊᔪᕈᓐᓃᖅᓴᕐᓂᕐᒥᒃ, ᑐᑭᓯᓇᑦᑎᐊᖅᑐᓂᒃ ᐃᓅᓯᕐᒥᒃ ᓴᐳᔾᔨᓯᒪᓂᕐᒧᑦ 

ᒪᓕᒃᑕᐅᔭᕆᐊᓕᖕᓂᒃ, ᓴᙱᓂᖅᑖᖅᑎᑕᐅᓗᑎᒃ ᐃᖅᑲᓇᐃᔭᕈᓐᓃᖅᑎᑦᑎᔪᓐᓇᕐᓂᕐᒥᒃ 

ᐱᐅᓯᒋᐊᖅᑎᑦᑎᓂᕐᒥᒡᓗ ᖃᓄᐃᓐᓂᕆᔭᐅᔪᒥᒃ ᐅᓂᒃᑲᐅᓯᖃᕐᓂᕐᒥᒃ ᐃᓕᑦᑎᕙᓪᓕᐊᓂᕐᒥᒡᓗ. 

ᑐᕌᒐᕆᔭᕗᑦ ᐊᔪᕐᓇᙱᑦᑐᑯᓗᒃ: ᑭᒃᑯᓕᒫᑦ ᐊᖏᕐᕋᕐᓗᑎᒃ ᖃᓄᐃᙱᓪᓗᑎᒃ. 

 

2025–26−ᒥ, ᐆᒻᒪᖅᑯᑎᓕᕆᔨᒃᑯᑦ ᓯᕗᒻᒧᐊᒃᑎᑦᑎᕙᓪᓕᐊᖏᓐᓇᕐᓂᐊᖅᐳᑦ 

ᐱᓕᕆᐊᖃᓪᓚᕆᒍᒪᓂᕐᒥᓂᒃ ᐊᑐᖅᑕᐅᑦᑎᐊᕈᓐᓇᖅᑐᒥᒃ, ᑲᔪᓰᓐᓇᕈᓐᓇᖅᑐᒥᒃ ᐆᒻᒪᖅᑯᒻᒧᑦ 

ᐋᖅᑭᒃᓯᒪᓕᕈᑕᐅᔪᓐᓇᖅᑐᓂᒃ ᐊᒃᑐᐊᓂᖃᖅᑐᓂᒃ ᐊᓐᓂᕆᔭᐅᔪᓂᒃ, ᐱᔭᐅᔭᕆᐊᓕᖕᓂᒃ, 

ᓂᐱᒋᔭᐅᔪᓂᒡᓗ ᓄᓇᕗᒻᒥᐅᓄᑦ. ᑐᑭᒧᐊᒃᑎᑕᐅᓪᓗᑎᒃ ᓄᑖᙳᖅᐸᓪᓕᐊᔪᓄᑦ, 

ᐱᓕᕆᖃᑎᒌᓄᑦ, ᐊᒻᒪ ᐊᕙᑎᒥᒃ ᑲᒪᔨᐅᓂᕐᒧᑦ, ᑎᒥᐅᔪᖅ ᓵᙵᔭᖃᕐᓂᐊᖅᐳᖅ 

ᓴᙱᒃᑎᒋᐊᖅᑎᑦᑎᓂᕐᒥᒃ ᐊᐅᓚᔪᓐᓇᐅᑎᓪᓗᐊᑕᕐᓂᒃ ᐊᖏᒡᓕᒋᐊᖅᑎᑦᑎᓯᓐᓈᑦ 

ᐊᓯᔾᔨᒋᐊᒐᒃᓴᐅᔪᓂᒃ ᐆᒻᒪᖅᑯᑎᓄᑦ ᐱᓕᕆᐊᖑᕙᓪᓕᐊᔪᒪᔪᓂᒃ ᓄᓇᕘᓕᒫᒥ. 

 

ᐱᓪᓗᐊᑕᐃᑦ ᐊᑭᑐᔪᓄᑦ ᐱᓕᕆᐊᒃᓴᑦ, ᐃᓚᒋᔭᐅᓪᓗᓂ ᓇᑉᐸᖅᑎᕆᓂᖅ ᓄᑖᓂᒃ ᐆᒻᒪᖅᑯᑎᖃᕐᕕᖕᓂᒃ 

ᐃᖃᓗᒃᑑᑦᑎᐊᒥ, ᐅᖅᓱᖅᑑᒥ, ᐃᒡᓗᓕᖕᒥ ᖁᕐᓗᖅᑐᕐᒥᓗ, ᐊᒻᒪᓗᑦᑕᐅᖅ ᐱᒻᒪᕆᐊᓗᖕᓂᒃ ᐊᐅᓚᐅᑎᓂᒃ 

ᐊᓯᔾᔨᖅᓯᓂᕐᒥᒃ, ᐱᐅᓯᒋᐊᖅᑎᑦᑎᓂᐊᖅᐳᖅ ᐊᑐᖅᑕᐅᕙᒃᑐᒥᒃ ᐊᑐᖅᑕᐅᑦᑎᐊᕈᓐᓇᕐᓂᖓᓂᒃ 

ᐅᖅᓱᖅᑐᓗᐊᙱᓐᓂᖅᓴᒥᒡᓗ.  

 

ᐊᑕᐅᑦᑎᒃᑯᓪᓗ, ᐊᓯᐊᒍᖔᖅ ᐊᑐᒃᑲᓐᓂᕈᓐᓇᖅᑐᓪᓗ ᐆᒻᒪᖅᑯᑎᓄᑦ ᐱᓕᕆᖃᑎᒌᑦ ᓯᕗᒻᒧᐊᒃᐸᓪᓕᐊᓂᐊᖅᐳᑦ 

ᐊᖏᒡᓕᕙᓪᓕᐊᑎᑦᑎᓗᑎᒃ ᓄᓇᓕᖕᓂ−ᐊᐅᓚᑕᐅᔪᓂᒃ ᐃᓛᒃᑰᖅᑐᓂᒃ ᐆᒻᒪᖅᑯᒻᒥᒃ ᓴᖅᑭᑎᑦᑎᕙᓪᓕᐊᕙᒃᑐᓂᒃ 

(IPP−ᒥᒃ) ᐱᓕᕆᐊᖑᔪᓂᒃ ᕿᓂᖅᐸᓪᓕᐊᖏᓐᓇᕐᓗᑎᒡᓗ ᐊᑐᖅᑕᐅᖔᕈᓐᓇᖅᑐᓂᒃ ᐆᒻᒪᖅᑯᒻᒧᑦ 

ᐊᑐᖅᑕᐅᖔᕈᓐᓇᖅᑐᓂᒃ ᒥᑭᒡᓕᒋᐊᖅᑎᑦᑎᔪᒪᓪᓗᑎᒃ ᐃᓯᐊᕿᔪᓂᒃ ᐅᖅᑰᓴᐅᑎᓄᓪᓗ ᐅᖅᓱᐊᓗᖕᒥᒃ 

ᐊᑐᓪᓚᕆᒋᐊᖃᖅᑐᓄᑦ. 

 

ᓄᓇᓖᑦ ᐃᓚᐅᑎᑕᐅᓂᖏᑦ ᑐᙵᕕᓪᓗᐊᑕᐅᖏᓐᓇᕐᓂᐊᖅᑐᑦ ᖃᓄᖅ ᐸᕐᓇᐃᓂᑦᑎᓐᓂ ᐊᒻᒪ ᑲᔪᓯᓂᑦᑎᓐᓂ 

ᐱᓕᕆᐊᒃᓴᓂᑦ. ᐆᒻᒪᖅᑯᑎᓕᕆᔨᒃᑯᑦ ᒪᕐᕈᐃᓕᖅᑲᖓᔪᒥᒃ ᐅᖃᖃᑎᖃᖃᑦᑕᕐᓂᐊᖅᐳᑦ ᕼᐋᒻᒪᓚᒃᑯᓐᓂ, ᓄᓇᓕᖕᓂ 

ᑲᑐᔾᔨᖃᑎᒌᓂᒃ ᐊᒻᒪ ᓄᓇᓕᖕᒥᐅᓂᒃ ᖃᖓᙳᕌᖓᑦ ᑲᑎᒪᖃᑦᑕᕐᓗᑎᒃ, ᑐᙵᓱᒃᑎᑦᑎᕙᒡᓗᑎᒃ, 

ᓄᓇᓕᖕᓄᐊᖅᐸᒡᓗᑎᒃ, ᐊᒻᒪ ᐱᓕᕆᔾᔪᑎᐅᙱᑦᑐᓂᒃ ᐅᖃᐅᓯᕐᓂᒃ ᐊᑐᕐᓗᑎᒃ ᑕᒪᐃᓐᓂᒃ ᑎᓴᒪᓂᒃ ᐅᖃᐅᓯᕐᓂᒃ, 

ᖃᐅᔨᒪᔭᐅᖁᓪᓗᒋᑦ ᐱᓕᕆᐊᒃᓴᑦ ᓄᓇᓕᖕᓂ ᓯᕗᓪᓕᐅᔾᔭᐅᔪᒪᔪᓂᒃ ᒪᓕᒃᑲᓗᐊᕐᒪᖔᑕ, ᐊᑐᐃᓐᓇᐅᓂᖅᓴᐅᓕᕐᓗᑎᒃ, 

ᐊᒻᒪ ᓄᓇᓕᖕᓂ ᐃᑲᔫᑕᐅᔪᑦ ᐅᓄᖅᓯᕚᓪᓕᖁᓪᓗᒋᑦ. 

ᐊᑕᐅᑦᑎᒃᑯᑦ, ᑖᒃᑯᐊ ᐱᓇᔪᒃᑕᐅᔪᑦ ᑕᑯᒃᓴᐅᑎᑦᑎᕗᑦ ᐆᒻᒪᖅᑯᑎᓕᕆᔨᒃᑯᑦ ᑕᐅᑐᖅᑰᖅᑕᖓᓂᒃ ᐆᒻᒪᖅᑯᑎᖃᕐᓂᕐᒥᒃ 

ᓯᕗᓂᒃᓴᒥ ᑲᔪᓯᓂᖃᑦᑎᐊᖅᑐᒥᒃ, ᐊᓯᔾᔨᖅᓴᕋᐃᙱᑦᑐᒥᒃ, ᓄᓇᓕᖕᓂᓪᓗ ᐊᐅᓚᑕᐅᔪᒥᒃ, ᓄᓇᕗᒻᒥᐅᑦ ᓴᙱᔪᒥᒃ 

ᓂᐱᖃᕐᓗᑎᒃ ᐋᖅᑭᒃᓱᐃᕙᓪᓕᐊᓗᑎᒃ ᐊᕕᒃᓯᒪᓂᕆᔭᐅᔫᑉ ᓅᑉᐸᓪᓕᐊᓂᕆᔭᖓᓂᒃ ᓴᓗᒪᔪᒧᑦ ᐆᒻᒪᖅᑯᑎᖃᕐᓂᕐᒧᑦ. 

ᐱᓕᕆᖃᑎᒌᒍᑕᐅᓚᐅᖅᑐᑦ 

ᐊᖓᔪᖅᑲᐅᑏᑦ ᐊᐅᓚᑦᑎᕕᖓ 
 

ᐊᖓᔪᖅᑲᐅᑏᑦ ᐊᐅᓚᑦᑎᕕᖓ ᐱᓕᕆᐊᖃᓪᓗᐊᑕᖅᐳᑦ 

ᐱᐅᓯᒋᐊᖅᑎᑦᑎᓂᕐᒥᒃ ᐆᒻᒪᖅᑯᑎᓕᕆᔨᒃᑯᑦ ᖃᓄᐃᓕᐅᕈᒪᓂᕐᒧᑦ 

ᑐᕌᕆᔭᖏᓐᓂᒃ ᓇᓗᙱᑦᑎᐊᕋᓱᒃᐸᒃᖢᑎᒡᓗ 

ᐊᑕᐅᑦᑎᒃᑰᖃᑎᖃᕋᓗᐊᕐᒪᖔᑕ ᐅᑭᐅᖅᑕᖅᑐᒥ ᐊᕕᒃᓯᒪᓂᕐᒥ 

ᓯᕗᓪᓕᖅᐸᐅᔾᔭᐅᔪᒪᔪᓂᒃ. ᑲᒪᒋᔭᒃᓴᖃᖅᐳᑦ ᐊᑐᐊᒐᕐᓂᒃ 

ᐱᕙᓪᓕᐊᑎᑦᑎᓂᕐᒥᒃ, ᐊᐅᓚᑦᑎᕕᖕᒥ ᐸᕐᓇᐃᓂᕐᒥᒃ, 

ᐱᓕᕆᕝᕕᖕᒥᓗ ᓯᓚᑖᓂᓗ ᑐᓴᐅᒪᑎᑦᑎᕙᖕᓂᕐᒥᒃ, ᑖᒃᑯᐊ 

ᐱᓕᕆᖃᑎᒌᑦ ᐱᑎᑦᑎᕙᒃᐳᑦ ᐱᒻᒪᕆᐊᓗᖕᒥᒃ ᐃᑲᔪᖅᑐᐃᓂᕐᒥᒃ 

ᐆᒻᒪᖅᑯᑎᓕᕆᔨᒃᑯᑦ ᐱᓕᕆᖃᑎᒌᓄᑦ ᐱᓕᕆᐊᖃᖅᐸᒃᖢᑎᒡᓗ 

ᐊᖅᑯᑎᒋᔭᐅᓪᓗᐊᑕᖅᐸᒃᖢᑎᒃ ᐆᒻᒪᖅᑯᑎᓕᕆᔨᒃᑯᑦ 

ᓯᓚᑖᓃᑦᑐᓄᓪᓗ ᐱᖃᖃᑕᐅᔪᓄᑦ. 

 

2024-2025−ᒥ, ᐊᖓᔪᖅᑲᐅᑏᑦ ᐊᐅᓚᑦᑎᕕᖓᑦ 

ᐱᕙᓪᓕᐊᑎᑦᑎᓚᐅᖅᐳᑦ ᕿᒥᕐᕈᓪᓗᑎᒡᓗ ᐆᒻᒪᖅᑯᑎᓕᕆᔨᒃᑯᑦ 

ᐊᑐᐊᒐᖏᓐᓂᒃ ᐊᒻᒪ ᖃᓄᖅᑑᕈᑎᒃᓴᖏᓐᓂᑦ 

ᐸᕐᓇᐅᑎᓕᐅᖅᖢᑎᑦ ᐱᓕᕆᐊᖑᕙᓪᓕᐊᔪᒪᔪᓂᒃ 

ᖃᐅᔨᒪᔭᐅᖁᓪᓗᒋᑦ ᑲᑐᔾᔨᖃᑎᒌᑦ ᐃᖏᕐᕋᑦᑎᐊᕐᓂᖏᓐᓂᒃ ᐊᒻᒪ ᓵᑕᐅᔪᓐᓇᕐᓂᖏᓐᓂᒃ. ᐱᓕᕆᖃᑎᒌᑦ 

ᐊᐅᓚᑦᑎᓚᐅᕆᕗᑦ ᑐᓴᐅᒪᔪᓕᕆᔾᔪᑎᓕᒫᓂᒃ, ᐅᑯᓂᖓᓗ ᑭᒃᑯᑐᐃᓐᓇᓂᒃ ᐃᓚᐅᑎᑦᑎᓪᓗᑎᒃ, ᐱᕙᓪᓕᐊᔪᓕᕆᔨᓂᑦ 

ᐱᓕᕆᖃᑎᖃᑲᑕᒃᖢᑎᒃ, ᐊᒻᒪ ᓯᕗᓕᖅᑎᓄᑦ ᑐᓴᖅᑎᑦᑎᑲᑕᒃᖢᑎᒃ, ᓇᓗᓇᐃᖅᓯᕙᒃᖢᑎᒃ ᒪᓕᑦᑎᐊᖅᑐᓂᒃ 

ᑕᑯᒃᓴᐅᔪᓂᒡᓗ ᑐᓴᐅᒪᔪᓕᕆᔾᔪᑎᓂᒃ ᓄᓇᕗᒻᒥᐅᓄᑦ ᐱᓕᕆᖃᑎᒋᓪᓗᐊᑕᖅᑕᖏᓐᓄᓪᓗ. 

 

ᐆᒻᒪᖅᑯᑎᓕᕆᔨᒃᑯᑦ ᑐᓴᐅᒪᑎᑦᑎᔨᓪᓗᐊᑕᐅᓪᓗᑎᒃ ᓄᓇᕗᑦ ᒐᕙᒪᒃᑯᓐᓂᒃ, ᐊᐅᓚᑦᑎᔨᒃᑯᑦ ᐱᓕᕆᖃᑎᖃᑦᑎᐊᖅᐸᒃᐳᑦ 

ᐊᑐᐊᒐᓕᕆᔨᐅᖃᑎᖏᓐᓂᒃ ᓄᓇᕗᑦ ᒐᕙᒪᖓᑕ ᐱᓕᕆᕝᕕᒋᔭᖏᓐᓂᒃ ᐃᑲᔪᖅᑐᐃᔪᒪᓪᓗᑎᒃ ᓇᓕᒧᒌᒃᑎᑦᑎᓂᕐᒥᒃ 

ᐆᒻᒪᖅᑯᑎᓕᕆᔨᒃᑯᑦ ᐱᒋᐊᖅᑎᓯᒪᔭᖏᓐᓂᒃ ᐅᑭᐅᖅᑕᖅᑐᒥ ᐊᕕᒃᓯᒪᓂᕐᒥ ᑐᕌᕆᔭᐅᔪᓄᑦ. ᐱᓕᕆᖃᑎᒌᑦ 

ᖃᐅᔨᒋᐊᕐᕕᐅᓪᓗᐊᑕᖃᑦᑕᕆᕗᑦ ᒥᓂᔅᑕᒧᑦ ᑲᒪᒋᔭᒃᓴᖃᖅᑎᑕᐅᔪᒧᑦ ᐆᒻᒪᖅᑯᑎᓕᕆᔨᒃᑯᑦ, ᐃᑲᔪᖅᑐᐃᕙᒃᖢᑎᒃ 

ᖃᖓᙳᕌᖓᑦ ᓄᑖᙳᕆᐊᖅᓯᒪᔪᓂᒃ, ᒪᓕᒐᓕᐊᖑᔪᒪᔪᓂᒃ ᑎᑎᖅᑲᓂᒃ, ᐅᖃᐅᓯᐅᔪᓂᒡᓗ ᓇᓗᙱᑦᑎᐊᕈᒪᓂᕐᒧᑦ 

ᓈᒻᒪᖅᑰᑦᑎᔪᓂᒃ ᑐᓴᐅᒪᑦᑎᐊᖅᑐᓂᒡᓗ ᐋᖅᑭᒃᓯᒪᓕᖅᑎᑦᑎᓂᕐᒥᒃ. 

 

ᐱᖃᓯᐅᔾᔨᔾᔪᑕᐅᙱᓪᓗᓂ ᐊᐅᓚᐅᑎᖃᖅᐳᑦ ᐊᒻᒪᓗ ᐆᒻᒪᑎᖃᖅᑎᑦᑎᔨᑦ ᓄᓇᕗᒻᒥ, ᐆᒻᒪᖅᑯᑎᓕᕆᔨᒃᑯᑦ 

ᐱᓕᕆᔪᒪᓂᖓ ᓄᓇᕗᒻᒥᐅᓂᒃ ᐱᖃᓯᐅᔾᔨᖕᒪᑦ ᐃᑲᔪᖅᓱᐃᓪᓗᓂ ᐊᒻᒪᓗ ᐋᖅᑭᒃᓱᐃᓪᓗᓂ ᐱᓕᕆᖃᑎᖃᕐᓂᕐᒥᒃ 

ᓄᓇᖃᕐᕕᓕᒫᓂ ᐱᓕᕆᖃᑕᐅᓪᓚᕆᒡᓗᓂ ᓄᓇᓕᖕᓂ ᖃᓄᐃᓕᐅᖅᑎᑦᑎᔪᖃᖅᑎᓪᓗᒍ ᐊᒻᒪᓗ ᑮᓇᐅᔭᖃᑦᑎᑦᑎᕙᒡᓗᓂ 

ᐊᒻᒪᓗ ᐃᑲᔫᑎᑖᖅᐸᒡᓗᓂ ᓄᓇᓕᖕᓄᑦ ᐊᒻᒪᓗ ᑮᓇᐅᔭᓕᐅᕋᓱᐊᙱᑦᑐᓂᒃ ᑲᑐᔾᔨᖃᑎᒌᓂᒃ. ᐆᒻᒪᖅᑯᑎᓕᕆᔨᒃᑯᑦ 

ᐅᐱᒍᓱᑦᑎᐊᕐᒪᑦ ᐃᖅᑲᓇᐃᔭᖅᑎᖁᑎᒥᖕᓂᒃ ᑕᐃᒪᖓᓕᒫᖅ ᐱᓕᕆᔪᒪᑦᑎᐊᕐᓂᖏᓐᓄᑦ ᑕᒪᑯᓂᖓ ᓄᓇᓕᖕᓂ 

ᖃᓄᐃᓕᐅᖅᑎᑦᑎᔾᔪᑕᐅᔪᓂᒃ ᐊᒻᒪᓗ ᐱᓕᕆᖃᑕᐅᖃᑦᑕᕐᓗᑎᒃ ᑐᕌᕆᓗᒋᑦ ᓇᖕᒥᓂᖃᖅᑎᑦ ᐱᓕᕆᐊᓂᒃ 

ᐃᓅᖃᑎᒌᖕᓂᕐᒥ ᐃᒃᐱᒍᓱᑦᑎᐊᕐᓗᑎᒃ. 

ᓄᓇᓕᖕᓂ ᐱᓕᕆᐊᖑᕙᓪᓕᐊᔪᑦ 

ᐃᑲᔫᑎ LED – ᐃᓐᓇᕐᓄᑦ ᐃᓄᑐᖃᕐᓄᓪᓗ ᐃᑲᔪᖅᑐᐃᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᑦ   

 

ᐃᑲᔫᑎ ᐱᓕᕆᐊᖅ ᐋᖅᑭᒃᑕᐅᓯᒪᕗᖅ ᐊᑯᓂᐅᔪᒃᑯᑦ ᐱᓕᕆᖃᑎᒌᒍᓯᕐᓂᒃ 

ᐆᒻᒪᖅᑯᑎᓕᕆᔨᒃᑯᑦ ᐊᒻᒪ ᓄᓇᕗᒻᒥ ᐃᓐᓇᕈᖅᐸᓪᓕᐊᔪᓂᒃ 

ᐃᓕᓐᓂᐊᖃᑎᒌᖕᓂᒃᑯᑦ ᐆᒻᒪᖅᑯᑎᓂᒃ ᐊᑐᕐᓂᕐᒥᒃ ᐊᒻᒪ 

ᐊᑐᓗᐊᖅᑕᐃᓕᒪᓂᕐᒥᒃ. ᐸᕐᓇᐃᓂᕐᒧᑦ ᐱᓇᔪᒃᑕᐅᔪᑦ 2024-25−ᒥ 

ᐃᓚᖃᓚᐅᕆᕗᑦ ᐃᑲᔪᖅᑐᖅᑕᐅᓂᕐᒥᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

ᑐᖅᑲᖅᑕᕐᕕᒋᔭᐅᔪᒥᑦ ᑐᓂᓯᓂᕐᒥᒡᓗ ᑮᓇᐅᔭᖁᑎᒋᔭᐅᔪᓂᒃ 

ᐱᓇᔫᑎᒋᔭᐅᔪᒥᒃ ᓄᓇᒥᙶᖅᓯᒪᔪᓕᕆᔨᒃᑯᑦ ᑲᓇᑕᒥ ᐊᖏᕐᕋᕆᔭᐅᔪᓄᑦ 

ᓇᓗᓇᐃᒃᑯᑦᑎᖅᓱᐃᓂᕐᒧᑦ ᑮᓇᐅᔭᖁᑎᒋᔭᐅᔪᓄᑦ ᐃᑲᔪᖅᑐᐃᔪᒪᓪᓗᑎᒃ 

ᓯᕗᓂᒃᓴᒥ ᐱᓕᕆᐊᒃᓴᕆᔭᐅᔪᓂᒃ ᓵᙵᔭᐅᔪᓂᒃ ᐊᖏᕐᕋᕆᔭᒧᑦ 

ᐆᒻᒪᖅᑯᒻᒧᑦ ᖃᐅᔨᓴᖅᓯᓂᕐᒥᒃ ᐊᖏᓂᖅᓴᒥᒡᓗ ᑲᔪᓰᓐᓇᕈᓐᓇᕐᓂᕐᒧᑦ 

ᑐᕌᕆᔭᐅᔪᓂᒃ.  

 

Q4−ᒥ 2024–25−ᒥ ᐊᕐᕌᒍᒋᔭᐅᔪᒥ, ᐆᒻᒪᖅᑯᑎᓕᕆᔨᒃᑯᑦ 

ᐱᔭᕇᖅᓯᓚᐅᖅᐳᑦ ᐸᕐᓇᐃᓂᕐᒥᒃ ᐱᕙᓪᓕᐊᑎᑦᑎᓂᕐᒥᒡᓗ ᐃᑲᔫᑎ 

ᐱᓕᕆᐊᒃᓴᒧᑦ, ᑖᓐᓇ ᓄᑖᖅ ᓄᓇᓕᖕᓂ−ᐊᐅᓚᑕᐅᓪᓗᓂ 

ᐱᓕᕆᐊᖑᕙᓪᓕᐊᔪᒪᔪᖅ ᐃᑲᔪᖅᑐᐃᓪᓗᓂ ᐃᓐᓇᕐᓂᒃ ᐃᓄᑐᖃᕐᓂᒡᓗ 

(ᐅᑭᐅᓕᖕᓂᒃ 55 ᐅᖓᑖᓂᓗ) ᓄᓇᕘᓕᒫᒥ. ᐊᑦᑎᖅᑕᐅᓯᒪᓪᓗᓂ 

ᐃᓄᒃᑎᑐᑦ ᐅᖃᐅᓯᕐᒥᒃ ᐃᑲᔫᑎᒥᒃ, ᑐᑭᖃᖅᖢᓂ "ᒪᓂᒪᑎᑦᑎᓂᖅ 

ᐃᑲᔪᖅᑐᐃᓂᕐᒥᒃ ᐊᔪᕐᓇᖅᑐᖅᓯᐅᖅᑐᖃᖅᑎᓪᓗᒍ," ᑖᓐᓇ ᐱᓕᕆᐊᖅ 

ᐊᑕᐅᑦᑎᒃᑰᖃᑎᖃᖅᐳᖅ ᓄᓇᕗᑦ ᒐᕙᒪᖓᑕ ᑲᑐᔾᔨᖃᑎᒌᒡᓗᑕ 

ᐱᔭᒃᓴᕆᔭᖏᓐᓄᑦ ᑐᙵᕕᒋᔭᐅᔪᒧᑦ − ᐃᓐᓇᕈᖅᐸᓪᓕᐊᓂᖅ 

ᐃᒃᐱᒋᔭᖃᑦᑎᐊᕐᓗᓂ.  

 

ᐱᓕᕆᔾᔪᓯᖅ 1 ᐱᓕᕆᐊᒥ ᐋᖅᑭᒃᑕᐅᓯᒪᕗᖅ ᓴᖅᑭᑎᑕᐅᓛᕐᓗᓂ ᐅᑭᐊᒃᓵᖅ 2025−ᒥ. ᑖᒃᑯᓇᓂ ᐱᓕᕆᔾᔪᓯᕐᒥᒃ, 

ᐃᓚᐅᔪᑦ ᐃᒡᓗᒥᐅᖃᑎᒌᑦ ᐱᑎᑕᐅᓂᐊᖅᐳᑦ ᒪᕐᕉᖕᓂᒃ 6−ᓂᒃ ᐴᖅᑲᖅᓯᒪᔪᓂᒃ ᐊᑭᖃᙱᑦᑐᓂᒃ ECO LED 

ᖃᐅᒻᒪᖅᑯᑎᓄᑦ ᓇᑲᓲᔭᕐᓂᒃ ᐊᔪᕐᓇᙱᑦᑐᓂᒡᓗ, ᐊᑐᖅᑕᐅᔪᓐᓇᖅᑐᓂᒃ ᑐᓴᖅᑕᐅᔪᒃᓴᓂᒃ 

ᐆᒻᒪᖅᑯᑎᑐᓗᐊᖅᑕᐃᓕᒪᓂᕐᒧᑦ. ᐃᓚᐅᓂᐊᕐᓗᑎᒃ, ᐃᓐᓇᐃᑦ ᐃᓄᑐᖃᐃᓪᓗ ᑕᑯᑎᑦᑎᓂᐊᖅᐳᑦ ᑭᓇᐅᓂᕐᒥᓂᒃ 

ᓇᓗᓇᐃᒃᑯᑕᖏᓐᓂᒃ ᕼᐋᒻᒪᓚᒃᑯᑦ ᑎᑎᕋᕐᕕᖓᓄᑦ ᐊᐃᒃᖠᕐᓂᐊᕐᓗᑎᒃ ᓇᑲᓲᔭᓂᒃ ᑲᑎᙵᔪᓂᒃ. 

ᓘᕋ ᐅᓪᓗᕆᐊᖅ ᒎᑦᑎᐊᐃ ᐃᓕᓐᓂᐊᕆᐊᕈᑎᒃᓴᓄᑦ ᐃᑲᔫᓯᐊᑦ 

 

 

2024-2025−ᒥ, ᐆᒻᒪᖅᑯᑎᓕᕆᔨᒃᑯᑦ 

ᐊᖏᒡᓕᒋᐊᖅᑎᑦᑎᓚᐅᖅᐳᑦ ᓘᕋ ᐅᓪᓗᕆᐊᖅ 

ᒎᑎᐊᐃ ᐃᓕᓐᓂᐊᕈᑎᒃᓴᖅᑖᕆᔭᐅᕙᒃᑐᒥᒃ ᐊᑕᐅᓯᕐᒥᒃ 

ᐱᑎᑕᐅᓚᐅᖅᑐᒥᒃ ᒪᕐᕉᖕᓄᑦ, ᐃᓕᓴᖅᓯᓪᓗᑎᒃ 

ᐊᖏᒡᓕᕙᓪᓕᐊᔪᒥᒃ ᐱᔭᐅᔭᕆᐊᖃᕐᓂᖓᓂᒃ 

ᐃᑲᔪᖅᑐᐃᓂᐊᕐᓗᓂ ᓄᓇᕗᒻᒥᐅᑦ ᓯᕗᓂᒃᓴᒥ 

ᓯᕗᓕᖅᑎᒃᓴᖏᓐᓂᒃ ᐃᓐᓇᐃᑦ ᐃᓕᓐᓂᐊᕐᕕᖏᓐᓂᒃ 

ᐃᓕᓐᓂᐊᖅᑐᓂᒃ. ᐊᕐᕌᒍᑕᒫᑦ, ᑖᓐᓇ 

ᐃᓕᓐᓂᐊᒃᑲᓐᓂᕈᑎᒃᓴᖅ ᑐᓂᓯᕙᒃᐳᖅ $5,000-ᓂᒃ 

ᒪᕐᕉᖕᓄᑦ ᐃᓕᓐᓂᐊᖅᑎᐅᔫᖕᓄᑦ ᑕᑯᒃᓴᐅᑎᑦᑎᔪᓄᑦ 

ᐃᓕᓐᓂᐊᑦᑎᐊᕐᓂᕐᒥᒃ ᐊᒻᒪᓗ 

ᐃᑲᔪᑦᑎᐊᖅᓯᒪᓂᖏᓐᓄᑦ ᓄᓇᓕᖏᓐᓄᑦ. ᐃᓚᖓᑦ 

ᒪᕐᕉᒃ ᑐᓐᓂᖅᑯᓯᐊᒃ ᑐᕌᖓᑎᑕᐅᕗᖅ 

ᐃᓕᓐᓂᐊᖅᑎᒧᑦ ᐊᑎᓕᐅᖅᑕᐅᓯᒪᔪᒧᑦ 

ᐊᐅᓚᐅᓯᕆᔨᙳᕆᐅᖅᓴᔪᒧᑦ, ᑕᑯᒃᓴᐅᑎᑦᑎᓪᓗᓂ 

ᐆᒻᒪᖅᑯᑎᓕᕆᔨᒃᑯᑦ ᐱᔭᕆᐊᖃᐃᓐᓇᖅᑕᖏᓐᓂᒃ 

ᐱᓕᕆᔾᔪᑎᓄᑦ ᖃᐅᔨᒪᔨᒻᒪᕆᖕᓂᒃ ᓄᓇᕗᒻᒥ. 

ᓴᖅᑭᑕᐅᓚᐅᖅᓯᒪᓪᓗᓂ 2007−ᒥ, ᑖᓐᓇ 

ᐃᓕᓐᓂᐊᒃᑲᓐᓂᒐᒃᓴᖅ ᐅᐱᒋᔭᖃᖅᐳᖅ 

ᐊᑐᖅᑕᐅᓂᑯᓂᒃ ᓘᕋ ᐅᓪᓗᕆᐊᖅ ᒎᑎᐊᐃᒧᑦ, 

ᑕᐅᑐᙳᐊᖅᑎᐅᓪᓗᓂ ᒐᕙᒪᒃᑯᓐᓂᓗ 

ᓯᕗᓕᖅᑎᐅᓚᐅᖅᓯᒪᓪᓗᓂ ᐱᒻᒪᕆᐊᓗᖕᒥᒃ 

ᐱᓕᕆᐊᖃᖅᓯᒪᓪᓗᓂ ᓴᖅᑭᑎᑦᑎᓂᕐᒥᒃ 

ᐆᒻᒪᖅᑯᑎᓕᕆᔨᒃᑯᑦ ᐃᑲᔪᖅᑐᐃᓯᒪᓪᓗᓂᓗ 

ᐋᖅᑭᒃᓯᒪᓕᖅᑎᑦᑎᓂᕐᒥᒃ ᓄᓇᕗᒻᒥ−ᑐᙵᕕᓕᖕᒥᒃ 

ᐆᒻᒪᖅᑯᓯᕆᓂᕐᒥᒃ. ᑭᖑᕚᒃᓴᕗᑦ ᑲᔪᖏᖅᓴᐃᖏᓐᓇᖅᐳᑦ 

ᑭᖑᕚᒃᓴᑦᑎᓐᓂ ᐃᓄᖕᓂᑦ ᓯᕗᓕᖅᑎᓂᑦ 

ᐱᓕᕆᔨᒻᒪᕆᖕᓂᓪᓗ. 

 

 

 

ᓇᓗᓇᐃᔭᐅᑎᑦ ᐆᒻᒪᖅᑯᑎᓕᕆᔨᒃᑯᑦ ᐊᑦᑕᑕᕐᕕᖓ 

 

ᓴᖅᑭᑕᐅᓚᐅᖅᑎᓪᓗᒍ ᐆᒻᒪᖅᑯᑎᓕᕆᔨᒃᑯᓐᓄᑦ ᓄᑖᖅ ᖃᓄᐃᓕᐅᕐᓂᐊᕐᓂᕐᒧᑦ ᑐᕌᕆᔭᖓ, ᐆᒻᒪᖅᑯᑎᓕᕆᔨᒃᑯᑦ 

ᓴᖅᑭᑦᑎᓚᐅᖅᐳᑦ ᐆᒻᒪᖅᑯᑎᓕᕆᔨᒃᑯᑦ ᐊᑦᑕᑕᕐᕕᖓᓂᒃ. ᑖᓐᓇ ᑕᖅᑮᒃ ᒪᕐᕉᒃ ᐊᓂᒍᕌᖓᑕ, ᐃᖅᑲᓇᐃᔭᖅᑎᓕᒫᑦ 

ᖃᕆᓴᐅᔭᒃᑯᑦ ᑲᑎᙵᓂᕆᕙᒃᑕᖓᑦ ᐋᖅᑭᒃᑕᐅᓯᒪᕗᖅ ᓴᙱᒃᑎᒋᐊᖅᑎᑦᑎᔪᒪᓪᓗᓂ ᑖᒃᑯᓇᓂᑦᑕᐃᓐᓇᖅ 

ᑐᓴᐅᒪᖃᑎᒌᖕᓂᕐᒥᒃ ᐱᓕᕆᕝᕕᒋᔭᐅᔪᒥ ᐋᖅᑭᒃᓱᐃᕙᓪᓕᐊᓗᓂᓗ ᓴᙱᓂᖅᓴᒥᒃ ᐊᑕᖃᑎᒌᖕᓂᕐᒥᒃ. ᐊᑐᓂ 

ᐃᓕᓐᓂᐊᕐᓇᑦ ᑕᓯᐅᖅᑕᐅᕗᑦ ᐆᒻᒪᖅᑯᑎᓕᕆᔨᒃᑯᑦ ᖃᓄᖅᑑᕈᑎᓄᑦ ᑐᙵᕕᖏᓐᓄᑦ − ᐆᒻᒪᕆᒃᓯᓂᖅ, 

ᖁᕝᕙᕆᐊᖅᑎᑦᑎᓂᖅ ᐊᒻᒪ ᐊᓯᔾᔨᖅᐸᓪᓕᐊᓂᖅ − ᐋᖅᑭᒃᑕᐅᓯᒪᓪᓗᓂᓗ ᑎᓕᐅᕆᔾᔪᑕᐅᓇᓱᒃᖢᓂ ᐃᖅᑲᓇᐃᔭᖅᑎᓂᒃ 

ᐃᓚᐅᖁᓪᓗᒋᑦ ᑖᒃᑯᓂᖓ ᐱᒻᒪᕆᐅᒋᔭᐅᔪᓂᒃ ᖃᐅᑕᒫᑦ ᐃᖅᑲᓇᐃᔮᖏᓐᓂ. 

 

ᑐᓂᕐᕈᓯᐊᑦ ᐊᒻᒪᓗ ᑮᓇᐅᔭᑎᒍᑦ ᐃᑲᔪᖅᑎᑦ 
 

2024-2025−ᒥ, ᐆᒻᒪᖅᑯᑎᓕᕆᔨᒃᑯᑦ ᐃᑲᔪᓚᐅᖅᐳᑦ ᑮᓇᐅᔭᑎᒍᑦ ᑭᐱᙳᐃᔭᖅᑎᑦᑎᓂᕐᒧᑦ ᐱᓕᕆᐊᒃᓴᓂᒃ 

ᐃᓚᒋᔭᐅᓪᓗᑎᒃ ᓄᓇᕗᒻᒥ ᐊᕿᔩᑦ ᑲᑐᔾᔨᖃᑎᒌᖏᑦ ᐊᒻᒪ ᐃᖃᓗᖕᓂ ᐊᖅᓴᖅᑎᑦ ᐊᐅᓚᔪᓐᓇᐅᑎᖏᑦ 

ᓄᑖᙳᕆᐊᖅᑕᐅᓂᖏᓐᓄᑦ ᐊᓇᐅᓕᒑᕐᕕᒃ, ᐆᒻᒪᖅᑯᑎᓕᕆᔨᒃᑯᑦ ᐃᑲᔪᖅᑐᐃᓚᐅᖅᐳᑦ ᓄᓇᓕᖕᓂ 

ᖃᓄᐃᙱᑦᑎᐊᕈᓐᓇᕐᓂᕐᒧᑦ ᑮᓇᐅᔭᖃᖅᑎᑦᑎᓪᓗᑎᒃ ᐃᖃᓗᖕᓂ ᑕᕐᕆᔭᕐᕕᒃ ᕿᑲᕐᓇᒃᑯᑦ ᑕᕐᕆᔭᖅᑎᑦᑎᕙᒃᖢᑎᒃ. 

ᓄᓇᕐᔪᐊᑉ ᐃᑲᕐᕋᖓᓄᑦ ᐱᓕᕆᐊᖑᑎᑕᐅᔪᖅ 

 

ᓇᓗᓇᐃᕈᒪᓪᓗᒍ ᓄᓇᕐᔪᐊᑉ ᐃᑲᕐᕋᖓ 2025−ᒥ, 

ᐆᒻᒪᖅᑯᑎᓕᕆᔨᒃᑯᑦ ᓴᖅᑭᑦᑎᓚᐅᖅᐳᑦ ᖃᔅᓯᑲᓪᓚᖕᓂᒃ 

ᑭᒃᑯᑐᐃᓐᓇᓄᑦ ᑐᓴᐅᒪᑎᑦᑎᕙᖕᓂᕐᒧᑦ ᓴᖅᑭᑎᑕᐅᕙᒃᑐᓂᒃ 

ᑎᓕᐅᕆᓪᓗᑎᒃ ᓄᓇᕗᒻᒥᐅᓂᒃ ᐃᑲᔪᖅᑐᐃᖁᔨᓪᓗᑎᒃ 

ᐊᕙᑎᒥᒃ ᑕᐃᒪᐃᓕᐅᕐᓂᕐᒥᓂᓗ ᐊᑦᑎᒃᓯᒋᐊᖅᑎᑦᑎᓗᑎᒃ 

ᐆᒻᒪᖅᑯᑎᓄᑦ ᐊᑭᓕᖅᓱᕆᐊᖃᖅᐸᒃᑕᒥᓂᒃ 

ᐊᔪᕐᓇᙱᑦᑐᑯᓗᒃᑯᑦ ᐆᒻᒪᖅᑯᑎᑐᓗᐊᖅᑕᐃᓕᒪᓂᕐᒧᑦ 

ᐱᓕᕆᓂᕆᔭᐅᕙᒃᑐᑎᒍᑦ. ᐱᓕᕆᖃᑎᒋᓪᓗᒋᑦ 

ᐊᕙᑎᓕᕆᔨᒃᑯᑦ, ᐆᒻᒪᖅᑯᑎᓕᕆᔨᒃᑯᑦ ᑐᓂᓯᓚᐅᕆᕗᑦ 

ᐃᑭᑦᑕᖅᑐᓂᒃ ᐊᑦᑕᑕᕐᕕᓕᖕᓂᓪᓗ ᐃᑭᑦᑕᖅᑐᓂᒃ 

ᐃᑲᔪᖅᑐᕈᒪᓪᓗᒋᑦ ᒪᒃᑯᒃᑐᑦ ᓄᓇᕐᔪᐊᕐᒥ ᐃᑲᕐᕋᖃᖅᑎᓪᓗᒋᑦ ᖃᐅᒪᔪᑯᓗᒃ ᒧᒥᖅᑐᑦ. 

ᐱᓕᕆᖃᑎᒌᒍᑕᐅᓚᐅᖅᑐᑦ 

ᐊᐅᓚᑦᑎᔾᔪᑎᑦ ᐊᒻᒪ ᓴᓇᔭᐅᓂᐊᖅᑐᓂᒃ ᐋᖅᑭᒃᓱᐃᔨᑦ 
 

ᐊᐅᓚᑦᑎᔾᔪᑎᑦ 

ᐆᒻᒪᖅᑯᑎᓕᕆᔨᒃᑯᓐᓂᑦ ᐊᐅᓚᓂᓕᕆᔨᒃᑯᑦ 

ᑲᒪᒋᔭᖃᖅᑐᑦ ᐊᑑᑎᖃᑦᑎᐊᖅᑐᓂᑦ ᐊᐅᓚᓂᖏᓐᓄᑦ 

ᐆᒻᒪᖅᑯᑎᖃᖅᑎᑦᑎᓂᕐᒧᓪᓗ ᐊᑦᑕᕐᓇᙱᑦᑐᒥᒃ 

ᑕᑎᒋᔭᒃᓴᐅᔪᒥᒡᓗ ᑕᒪᐃᓐᓂᒃ 25-ᓂᒃ ᓄᓇᕗᒻᒥᐅᓕᒫᑦ 

ᓄᓇᓕᖕᓂᑦ. ᐊᑐᓂ ᓄᓇᓖᑦ ᓇᖕᒥᓂᖅ 

ᐊᐅᓚᐅᑎᖃᕐᕕᖃᖅᐳᑦ ᐊᐅᓚᑕᐅᓪᓗᑎᒃ ᓄᓇᓕᖕᓂ 

ᐃᖅᑲᓇᐃᔭᖅᑎᓄᑦ, ᐃᑲᔪᖅᑕᐅᓪᓗᑎᒃ ᐅᐊᔭᓕᕆᔨᓄᑦ, 

ᐊᐅᓚᐅᓯᕆᔨᓄᑦ, ᖃᐅᔨᓴᐅᑎᙳᐊᓕᕆᔨᓄᑦ, 

ᐆᒻᒪᖅᑯᑎᓄᑦ ᐅᐊᔭᓕᕆᔨᓄᑦ, ᐊᒻᒪ ᐃᖏᕐᕋᔾᔪᑎᓄᑦ 

ᐃᖅᑲᓇᐃᔭᖅᑎᓄᑦ ᑐᙵᕕᓕᖕᓂᒃ ᓄᓇᓕᖕᓂ 

ᐊᕕᒃᑐᖅᓯᒪᓂᐅᔪᓂ ᑐᖅᑲᖅᑕᕐᕕᖕᓂ ᐃᖃᓗᖕᓂ, 

ᐃᖃᓗᒃᑑᑦᑎᐊᒥ, ᐊᒻᒪ ᑲᖏᖅᖠᓂᕐᒥ. 

 

ᐊᐅᓚᑦᑎᔨᑦ ᐱᓕᕆᖃᑎᖃᑦᑎᐊᓲᖑᕗᑦ 

ᓴᓇᔭᐅᓂᐊᖅᑐᓂᒃ ᐋᖅᑭᒃᓱᐃᔨᓂᒃ, 

ᐋᓐᓂᐊᖅᑕᐃᓕᒪᓂᕐᒧᑦ, ᐊᑦᑕᕐᓇᖅᑕᐃᓕᒪᓂᕐᒧᑦ 

ᐊᕙᑎᒧᓪᓗ, ᐊᒻᒪ ᑮᓇᐅᔭᓕᕆᔨᓂᒃ ᑲᔪᓯᑎᑦᑎᔪᒪᓪᓗᑎᒃ 

ᐆᒻᒪᖅᑯᑎᓕᕆᔨᒃᑯᑦ ᐊᑭᑐᔫᑎᓄᑦ ᐸᕐᓇᐅᑎᖓᓂᒃ 

ᑲᒪᒋᔭᖃᕐᓗᑎᒡᓗ ᐊᔾᔨᖃᙱᑦᑐᓂᒃ 

ᐊᓂᒍᖅᑎᓐᓇᓱᒋᐊᓕᖕᓂᒃ ᓴᖅᑭᑕᐅᔪᓂᒃ ᓄᓇᕗᒻᒥ 

ᓄᑕᐅᔪᓐᓃᖅᐸᓪᓕᐊᔪᓄᑦ ᐊᐅᓚᔪᓐᓇᐅᑎᓄᑦ, ᓯᓚ 

ᓂᒡᓚᖅᑐᐊᓘᕙᒃᖢᓂ, ᐊᒻᒪ 

ᐱᔭᐅᔪᒪᕙᓪᓕᐊᑐᐃᓐᓇᖅᑐᑦ ᐊᓯᔾᔨᒋᐊᒐᒃᓴᐅᔪᑦ 

ᐆᒻᒪᖅᑯᑎᓄᑦ ᐊᑐᖅᑕᐅᖔᕈᓐᓇᖅᑐᑦ. ᐱᓕᕆᖃᑎᒌᑦ 

ᐱᕈᖅᐸᓪᓕᐊᑎᑦᑏᓐᓇᖅᐳᑦ ᐊᔪᙱᑦᑎᐊᖅᑐᓂᒃ ᐊᒻᒪ 

ᐱᓕᕆᔪᒪᑦᑎᐊᖅᑐᓂᒃ ᐃᖅᑲᓇᐃᔭᖅᑎᓂᒃ 

ᖃᐅᔨᒪᔭᐅᖁᓪᓗᒋᑦ 

ᐆᒻᒪᖅᑯᑎᖃᖅᑎᑦᑎᑦᑎᐊᕋᓗᐊᕐᒪᖔᑕ 

ᓄᓇᕗᒻᒥᐅᓕᒫᓄᑦ. 

 

 

ᐆᒪᑎᑦᑎᓂᖅ: ᐊᓂᒍᖅᑕᐅᓪᓗᐊᑕᖅᑐᑦ 

• ᐊᓂᒍᐃᑦᑎᐊᓚᐅᖅᑐᑦ ᑐᐊᕕᕐᓇᖅᑐᓄᑦ ᐊᐅᓚᐅᑎᑦ ᐃᓕᐅᖅᑲᖅᑕᐅᓂᖏᑦ ᑲᖏᖅᖠᓂᕐᒥ 

ᐱᓕᕆᖃᑎᖃᖅᖢᑎᒃ ᓴᓇᔭᐅᓂᐊᖅᑐᓂᒃ ᐋᖅᑭᒃᓱᐃᔨᓂᒃ ᐅᑭᐅᒃᑯᑦ ᐊᑐᖅᑕᐅᓂᖅᐹᖑᓚᐅᙱᓐᓂᖓᓂ; 

ᐊᓯᓕᒫᖏᑦ ᐊᐅᓚᐅᑎᑦ ᑲᖏᖅᖠᓂᕐᒥ ᐋᖅᑭᒋᐊᖅᑕᐅᓚᐅᕆᕗᑦ. 

• ᐃᓂᑖᖅᑎᑕᐅᒃᑲᓐᓂᖅᖢᓂ ᐊᑐᓕᖅᑎᑕᐅᒃᑲᓐᓂᖅᖢᓂᓗ ᐸᓐᓂᖅᑑᒥ ᐋᖅᑭᒃᓱᒐᖅ ᑐᐊᕕᕐᓇᖅᑐᓄᑦ 

ᐊᐅᓚᐅᑎᑦ, ᑐᐊᐸᐅᑉ ᑐᙵᕕᖓ ᑐᙵᑦᑎᐊᕈᓐᓃᓚᐅᖅᑎᓪᓗᒍ, ᐊᑦᑕᕐᓇᙱᑦᑐᒃᑯᑦ 

ᐊᐅᓚᔪᓐᓇᖁᓪᓗᒍ ᐅᑭᐅᓚᐅᙱᓐᓂᖓᓂ. 

• ᐱᔭᕇᖅᑕᐅᓂᖓ ᖃᒪᓂ'ᑐᐊᕐᒥ ᐊᖓᔪᖅᑳᖃᕐᕕᐅᑉ ᑎᑎᕋᕐᕕᖓ; ᒥᑭᑦᑐᑦ ᓈᒻᒪᙱᓪᓕᐅᕈᑕᐅᔪᑦ 

ᑲᒪᒋᔭᐅᓂᐊᖅᐳᑦ 2025-26−ᒥ. 

• ᓄᑖᓂᑦ ᐃᖅᑲᓇᐃᔭᖅᑎᓄᑦ ᐃᒡᓗᒃᓴᓂᑦ ᑲᖏᖅᖠᓂᖕᒧᑦ 2024−ᒥᑦ ᐅᒥᐊᕐᔪᐊᒃᑯᑦ; ᐃᓂᒋᔭᖓᓂ 

ᐃᓕᐅᖅᑲᐃᓂᖅ ᐸᕐᓇᒃᑕᐅᓯᒪᔪᖅ ᐊᐅᔭᒃᑯᑦ 2025−ᒥ. 

• ᓄᑖᓂᑦ ᓄᓇᓯᐅᑎᑖᓚᐅᖅᑐᑦ (ᐊᑐᖅᑕᐅᔭᕆᐊᓖᑦ) 2024−ᒥᑦ ᐅᒥᐊᕐᔪᐊᒃᑯᑦ ᐃᑲᔪᖅᑐᐃᓂᐊᕐᓗᑎᒃ 

ᐅᐊᔭᓂᑦ ᐋᖅᑭᐅᒪᑎᑦᑕᕆᐊᓕᖕᓂᑦ. 

• ᐱᐊᓂᒃᓯᓪᓗᑎᒃ ᐊᖏᔪᓂᒃ ᐱᖁᑎᓂᒃ ᓄᑖᙳᕆᐊᖅᑎᑦᑎᓂᕐᒥᒃ ᐆᒻᒪᖅᑯᑎᖃᖅᑎᑦᑎᓂᕐᒧᓪᓗ 

ᐊᑐᖅᑕᐅᕙᒃᑐᓂᒃ ᓄᑖᙳᕆᐊᖅᑎᑦᑎᓂᕐᒥᒃ ᐅᑭᐅᒃᑯᑦ ᐱᑐᐃᓐᓇᕆᐊᖃᓕᕐᓂᕐᒧᑦ ᐃᓱᓕᕝᕕᒃᓴᖓ 

ᑎᑭᓚᐅᙱᓐᓂᖓᓂ ᓄᕕᐱᕆ 30, 2024−ᒥ. 

 

ᖁᕝᕙᕆᐊᖅᑎᒃᑲᓐᓂᕐᓗᒍ: ᐃᑲᔪᖅᓱᐃᓂᖅ ᐃᖅᑲᓇᐃᔭᖅᑎᓂᒃ ᐱᐅᓯᒋᐊᖅᑎᑦᑎᓂᕐᓗ ᐊᐅᓚᓂᕆᔭᖏᓐᓂᒃ 

 

• ᐊᐅᓚᑦᑎᔨᐅᓂᕐᒧᑦ ᐱᓕᒻᒪᒃᓴᖅᑎᑦᑎᓚᐅᖅᐳᑦ 2024−ᒥ, ᐅᓪᓗᓄᑦ ᖁᓕᓄᑦ ᐱᓕᕆᔾᔪᑎᓄᑦ 

ᐱᓕᒻᒪᒃᓴᖅᑎᑕᐅᓪᓗᑎᒃ 30 ᐅᖓᑖᓃᑦᑐᓄᑦ ᐊᐅᓚᐅᑎᖃᕐᕕᖕᒥ ᐊᐅᓚᑦᑎᔨᓄᑦ ᓄᓇᕘᓕᒫᒥ. 

• ᑲᔪᓯᑎᑦᑎᓪᓗᑎᒃ ᐱᖁᑎᓂᒃ ᐋᖅᑭᐅᒪᑎᑦᑎᓂᕐᒧᑦ ᐸᕐᓇᐃᓂᕐᒧᑦ ᐊᔪᕈᓐᓃᖅᓴᕐᓂᕐᒥᒃ ᐊᐅᓚᑦᑎᔨᓄᑦ 

ᑲᒪᔨᒋᔭᐅᔪᓄᓪᓗ ᖃᖓᒃᑰᕋᔭᕐᓂᖏᓐᓄᑦ ᐃᖅᑲᓇᐃᔮᒧᓪᓗ ᐸᕐᓇᐃᓂᕐᒧᑦ. 

• ᐃᑲᔪᖅᑐᐃᓪᓗᑎᒃ ᒪᕐᕉᖕᓂᒃ ᐃᖅᑲᓇᐃᔭᖅᑎᓂᒃ ᐱᐊᓂᒃᓯᑎᓪᓗᒋᑦ ᖁᑦᑎᖕᓂᓕᖕᒥᒃ 3−ᒥᒃ Mearie Group 

ᖃᐅᔨᓴᐅᑎᙳᐊᓕᕆᔨᐅᓂᕐᒧᑦ ᓇᓗᓇᐃᒃᑯᑕᖅᑖᕐᓇᖅᑐᑦ ᐃᓕᓐᓂᐊᒐᖅ. 

• ᑮᓇᐅᔭᖃᖅᑎᑦᑎᓪᓗᑎᒃ ᓯᕐᓗᐊᓕᕆᔨᒥᒃ ᐃᓕᓐᓂᐊᖃᑕᐅᓂᕐᒥᒃ ᓯᕗᓪᓕᖅᐹᖓᓂ ᐃᖅᑲᓇᐃᔮᒃᓴᒧᑦ 

ᓴᓇᔨᐅᓂᕐᒧᓪᓘᓐᓃᑦ ᐋᓪᐴᑕᐅᑉ ᐅᐊᖕᓇᖓᓂ ᐱᓕᕆᔾᔪᑎᓄᑦ (NAIT). 

 

ᐊᓯᔾᔨᕐᓗᑎᑦ: ᐱᓕᕆᐊᖑᕙᓪᓕᐊᔪᒪᔪᑦ ᐊᒻᒪ ᐃᓱᒪᒃᓴᖅᓯᐅᕈᓐᓇᑦᑎᐊᕐᓂᖅ 

 

• ᐊᑐᓕᖅᑎᑦᑎᓪᓗᑎᒃ ᓄᑖᒥᒃ ᖃᕆᑕᐅᔭᒃᑰᖓᔪᒥᒃ ᐋᖅᑭᐅᒪᑎᑦᑎᓂᕐᒧᑦ ᐊᐅᓚᑦᑎᔾᔪᑎᓄᑦ ᐱᓕᕆᔾᔪᓯᑦ 

(CMMS−ᒥᒃ) ᐃᓚᒋᔭᐅᓪᓗᓂ ᓄᑖᙳᕆᐊᖅᑎᑦᑎᓂᖅ ᐆᒻᒪᖅᑯᑎᖃᕐᕕᖕᒥ ᐋᖅᑭᐅᒪᑎᑦᑎᓂᕐᒧᑦ 

ᐱᓕᕆᐊᓂᒃ. 

• ᐋᖅᑭᒃᓯᓪᓗᑎᒃ ArcGIS-ᒥᒃ ᑐᙵᕕᓕᖕᒥᒃ ᓄᓇᙳᐊᓕᕆᔾᔪᑎᒥᒃ ᓄᓇᙳᐊᓕᐅᕐᓂᕐᒧᑦ ᑐᔾᔭᖅᓯᓂᕐᒧᓪᓗ 

ᑐᓂᐅᖅᑲᐃᓂᕐᒧᑦ ᐊᑐᖅᑕᐅᕙᒃᑐᒥᒃ ᐱᖁᑎᓂᒃ. 

• ᓴᖅᑭᑦᑎᓚᐅᖅᐳᑦ ᓄᑖᒥᑦ SCADA (ᐃᓱᒪᑕᐅᓂᕐᒧᑦ ᐊᐅᓚᑦᑎᓂᕐᒧᑦ ᑎᑎᖅᑲᓂᒡᓗ ᑎᒍᓯᓂᕐᒧᑦ) 

ᖃᒪᓂ'ᑐᐊᒥᑦ ᐊᑐᖅᖢᑎᒃ Starlink−ᒥᑦ ᐱᓕᕆᖃᑎᖃᖅᖢᑎᒃ ᖃᕆᑕᐅᔭᓕᕆᔨᒃᑯᓐᓂᑦ, ᓴᖅᑭᑕᐅᓛᖅᖢᓂ 

ᐊᓯᖏᓐᓄᑦ ᐊᐅᓚᐅᑎᖃᕐᕕᖕᓄᑦ ᐊᕐᕌᒍᒧᑦ. 

ᑕᑎᒋᔭᒃᓴᐅᑦᑎᐊᕐᓂᖓ 

ᐊᑐᕈᓐᓇᑦᑎᐊᖅᑐᒥᒃ ᐆᒻᒪᖅᑯᑎᖃᖅᑎᑦᑎᓂᖅ 

ᓄᓇᕗᒻᒥᐅᓄᑦ ᓯᕗᓪᓕᖅᐸᐅᔾᔭᐅᓯᒪᐃᓐᓇᖅᐳᖅ 

ᐊᐅᓚᑦᑎᔨᓄᑦ. 2024-2025−ᒥ, ᐆᒻᒪᖅᑯᑎᓕᕆᔨᒃᑯᑦ 

ᐅᓂᒃᑲᐅᓯᖃᓚᐅᖅᐳᑦ ᓄᓇᕘᓕᒫᒥ 

ᐊᑐᖅᑕᐅᑦᑎᐊᕈᓐᓇᕐᓂᕐᒧᑦ 99.92%−ᖑᓪᓗᓂ, 

ᑕᒪᓐᓇᓗ ᒪᓕᒃᖢᓂ ᑭᖑᓂᑦᑎᓐᓂ ᐊᕐᕌᒍᓂ.  

 

ᐆᒻᒪᖅᑯᑎᓕᕆᔨᒃᑯᑦ ᖃᐅᔨᓴᖅᐸᒃᐳᑦ 

ᐸᕐᓇᒃᑕᐅᓯᒪᔪᓂᒃ ᐸᕐᓇᒃᑕᐅᓯᒪᙱᑦᑐᓂᒡᓗ 

ᖃᒥᙶᖅᑐᓂᒃ ᐊᑐᕐᓗᒍ ᑲᓇᑕᒥᐅᓄᑦ ᐆᒻᒪᖅᑯᒻᒧᑦ 

ᖃᐅᔨᒪᔾᔪᑎᑦ. ᐸᕐᓇᒃᑕᐅᓯᒪᔪᑦ ᖃᒥᙶᕐᓂᐅᔪᑦ 

ᐊᑦᑕᕐᓇᙱᑦᑐᒃᑯᑦ ᐋᖅᑭᐅᒪᑎᑦᑎᔾᔪᑕᐅᔪᓐᓇᖅᐳᑦ, 

ᐸᕐᓇᒃᑕᐅᓯᒪᙱᖦᖢᑎᒃ ᖃᒥᙶᖅᑐᑦ 

ᓂᕆᐅᓇᙱᖦᖢᑎᒃ ᐱᔾᔪᑕᐅᒐᔪᒃᖢᑎᒡᓗ ᓯᓚᒧᑦ, 

ᐱᖁᑎᑦ ᐊᔪᓕᖅᑎᓪᓗᒋᑦ, ᐊᓯᖏᓐᓂᒡᓘᓐᓃᑦ ᓯᓚᑖᓂ 

ᐱᔾᔪᑕᐅᔪᓂᒃ. ᐊᐅᓚᑦᑎᔨᑦ ᐱᓕᕆᖃᑎᒌᑦ 

ᓴᖅᑭᑦᑎᕙᓪᓕᐊᖏᓐᓇᖅᐳᑦ ᑕᑎᒋᔭᐅᔪᓐᓇᕐᓂᖏᓐᓂᒃ 

ᖃᐅᔨᓴᖅᐸᒃᖢᑎᒃ, ᓱᕋᓗᐊᖅᑕᐃᓕᒪᑎᑦᑎᓂᕐᒧᑦ 

ᐋᖅᑭᐅᒪᑎᑦᑎᓂᒃᑯᑦ, ᐊᒻᒪ ᖃᓄᐃᓕᐅᕈᑕᐅᔪᒪᔪᓄᑦ 

ᓄᑖᙳᕆᐊᖅᑎᑦᑎᓂᒃᑯᑦ ᐆᒻᒪᖅᑯᑎᖃᕐᕕᖕᒥ 

ᐱᓕᕆᔾᔪᑎᓄᑦ ᐊᒻᒪ ᐱᖁᑎᓄᑦ. 

ᐱᓕᕆᓂᖏᓐᓂᒃ ᐅᓂᑳᓕᐅᕐᓂᖅ 

ᐆᒻᒪᖅᑯᑎᓕᕆᔨᒃᑯᑦ ᖃᐅᔨᓴᖅᐸᒃᐳᑦ ᐆᒻᒪᖅᑯᑎᓄᑦ ᐱᔨᑦᑎᕋᕈᑎᓂᑦ ᐊᕐᕌᒍᑕᒫᑦ ᓴᓇᕝᕕᖕᓂ−ᐊᑐᖅᑕᐅᕙᒃᑐᓄᑦ 

ᓇᓗᓇᐃᒃᑯᑕᕐᓄᑦ:  

 

• SAIFI (ᐸᒡᕕᓴᐃᕙᖕᓂᖓᑕ ᐊᑯᓚᐃᓐᓂᖓ ᓇᓗᓇᐃᒃᑯᑕᖅ): ᐆᒃᑐᕋᐃᕙᒃᐳᖅ 

ᖃᔅᓯᐅᓂᕆᔭᖏᓐᓂᒃ ᖃᒥᙶᕐᓂᕆᔭᐅᕙᒃᑐᑦ ᐊᑕᐅᓯᕐᒧᑦ ᐊᑭᓕᖅᑐᐃᔨᒧᑦ.  

• SAIDI (ᐸᒡᕕᓴᐃᕙᖕᓂᖓᑕ ᐊᑯᓂᐅᓂᖓ ᓇᓗᓇᐃᒃᑯᑕᖅ): ᐆᒃᑐᕋᐃᕙᒃᐳᖅ 

ᑲᑎᖦᖢᒋᑦ ᖃᓄᖅ ᐊᑯᓂᐅᑎᒋᔪᖅ ᐊᑐᖅᑎᐅᒐᔪᒃᑐᖅ ᐆᒻᒪᖅᑯᑎᖃᙱᓐᓂᖓᓂᒃ. 
 

ᓇᓗᓇᐃᒃᑯᑕᑦ ᐊᑖᓃᑦᑐᑦ ᑕᑯᒃᓴᐅᑎᑦᑎᔪᑦ ᐋᖅᑭᒃᓯᒪᔪᒥᑦ ᐊᑯᓐᓂᖅᓱᖅᑐᒥᑦ ᐅᓚᕕᓴᖅᑐᓂᑦ ᓱᕋᖃᑦᑕᕐᓂᖓᓄᑦ 

ᐸᒡᕕᓴᐃᖃᑦᑕᖅᑐᑦ ᐊᑐᖅᑐᐊᖅᑎᒧᑦ ᐊᑐᖅᑕᖏᓐᓂᒃ ᑕᒪᐃᓐᓂ ᓄᓇᓕᖕᓂ, ᐊᕕᒃᑐᖅᓯᒪᔪᓂ ᓄᓇᕗᒻᒥᓗ.  ᑲᑎᖦᖢᒋᑦ 

ᐆᒻᒪᖅᑯᑏᑦ ᖃᒥᖃᑦᑕᕐᓂᖏᑦ (ᐸᕐᓇᓯᒪᔪᑦ ᐊᒻᒪᓗ ᐸᕐᓇᓯᒪᙱᑦᑐᑦ) ᓇᓗᓇᐃᖅᓯᒪᔪᑦ ᑖᕐᓂᖅᓴᒧᑦ/ᐃᓗᐃᑦᑐᒧᑦ 

ᐊᒥᐊᕐᒧᑦ ᐊᒻᒪᓗ ᐃᓚᖃᖅᖢᑎᒃ ᓈᓴᐅᑎᒥᑦ ᐊᑐᓂ ᐋᖅᑭᒃᓯᒪᔪᒥᑦ ᐊᑯᓐᓂᖅᓱᖅᑐᒥᑦ ᓄᖅᑲᑲᐃᓐᓇᖅᑐᒥᑦ.  

ᐸᕐᓇᒃᑕᐅᓯᒪᔪᑦ ᖃᒥᖃᑦᑕᕐᓂᐅᔪᑦ ᓇᓗᓇᐃᖅᑕᐅᓯᒪᔪᑦ ᑕᖅᓴᖃᙱᓐᓂᖅᓴᒧᑦ/ᑖᙱᓐᓂᖅᓴᒧᑦ ᐊᒥᐊᕐᒧᑦ. 

 
• ᑕᑎᒋᔭᒃᓴᐅᓛᑦ ᓄᓇᓖᑦ: ᑕᓗᕐᔪᐊᖅ, ᖁᕐᓗᖅᑐᖅ, ᓴᓪᓕᖅ, ᐊᒻᒪᓗ ᐃᒃᐱᐊᕐᔪᒃ. 

• SAIFI: 6.80 (ᖁᕝᕙᕆᐊᖅᑐᖅ 3.78 ᐊᕐᕌᓂᐅᓚᐅᖅᑐᒥᑦ). 

• SAIDI: 6.70 (ᖁᕝᕙᕆᐊᖅᑐᖅ 3.75 ᐊᕐᕌᓂᐅᓚᐅᖅᑐᒥᑦ).  

ᐸᒡᕕᓴᐃᕙᖕᓂᖓᑕ ᐊᑯᓂᐅᓂᖓ ᑕᑯᔭᐅᑎᑦᑎᖕᒪᑦ ᑕᐃᒫᖑᓲᖑᓂᖓᓂᒃ ᖃᒥᙶᑲᐃᓐᓇᕐᓂᖏᑕ ᐊᑯᓂᐅᓂᖓ 

(ᐃᑲᕐᕋᑎᒍ) ᐆᒻᒪᖅᑯᑎᓕᕆᔨᒃᑯᑦ ᐱᓕᕆᔾᔪᑎᖏᑦ ᐊᑐᓂ ᓄᓇᓕᖕᓂ ᐊᒻᒪᓗ ᐊᕕᒃᑐᖅᓯᒪᓂᐅᔪᓂ ᐱᒋᐊᕐᓗᓂ ᐊᐃᕆᓕ 

1, 2024-ᒥᑦ ᑎᑭᓪᓗᒍ ᒫᑦᓯ 31, 2025-ᒧᑦ. ᑕᐃᒫᖑᖃᑦᑕᓲᖑᓂᖓᓂᒃ ᖃᒥᖃᑦᑕᕐᓂᖏᑕ ᐊᑯᓂᐅᓂᖓ 

ᓈᓴᐅᓯᕆᔭᐅᓯᒪᕗᑦ ᐊᕕᒃᑕᐅᓪᓗᑎᒃ ᐊᒥᓲᓂᖏᑦ ᐱᔨᑦᑎᖅᑕᐅᕙᒃᑐᓕᒫᑦ ᖃᒥᙶᖃᑦᑕᕐᓂᖏᑕ 

ᐊᑯᓂᐅᓂᕆᕙᒃᑕᖏᑦ ᑲᑎᑕᐅᓂᖏᑎᒍᑦ ᐊᒥᓲᓂᖏᑕ ᐊᑭᓕᖅᑐᐃᔨᑦ ᐱᔨᑦᑎᖅᑕᐅᔾᔪᑎᖏᑦ.   

 

ᐸᒡᕕᓴᐃᕙᖕᓂᖓᑕ ᐊᑯᓚᐃᓐᓂᖓ ᑕᑯᒃᓴᐅᑎᑦᑎᖕᒪᑦ ᑕᐃᒫᖑᖃᑦᑕᓲᖑᓂᖓ ᐊᒥᓲᓂᖏᑕ ᖃᒥᑲᐃᓐᓇᖃᑦᑕᓲᑦ 

ᐱᔨᔅᓯᖅᑕᐅᕙᒃᑐᑦ ᖃᐅᔨᔭᐅᕙᒃᑐᑦ ᑕᒪᐃᓐᓂ ᓄᓇᓂᒃ ᐊᒻᒪᓗ ᐊᕕᒃᑐᖅᓯᒪᔪᓂ ᐱᒋᐊᕐᓗᓂ ᐊᐃᕆᓕ 1, 2024, 

ᑎᑭᓪᓗᒍ ᒫᑦᓯ 31, 2025. ᑕᐃᒫᖑᖃᑦᑕᓲᖑᓂᖏᑕ ᐊᒥᓲᓂᖏᑦ ᖃᒥᙶᑲᐃᓐᓇᖃᑦᑕᕐᓃᑦ ᑲᑎᑕᐅᓲᖑᕗᑦ 

ᐊᕕᒃᑕᐅᓪᓗᓂ ᑲᑎᓪᓗᒋᑦ ᐱᔨᔅᓯᖅᑕᐅᕙᒃᑐᑦ ᖃᒥᙶᑲᐃᓐᓇᖃᑦᑕᕐᓂᖏᑦ ᑕᒪᑐᒧᖓ ᑲᑎᓪᓗᒋᑦ ᐊᒥᓲᓂᖏᓐᓄᑦ 

ᐊᑭᓕᖅᑐᐃᔨᑦ ᐱᔨᑦᑎᖅᑕᐅᔾᔪᑎᖏᑦ. 

 

ᑖᒃᑯᐊ ᐸᒡᕕᓴᐃᕙᖕᓂᖓᑕ ᐊᑯᓚᐃᓐᓂᖓ ᐊᒻᒪᓗ ᐸᒡᕕᓴᐃᕙᖕᓂᖓᑕ ᐊᑯᓂᐅᓂᖓ ᐆᒃᑐᕋᐅᑎᖏᑦ ᐱᑎᑦᑎᕙᒃᐳᑦ 

ᖃᐅᔨᔾᔪᑕᐅᔪᓐᓇᖅᑐᓂᒃ ᐊᑐᖅᑕᐅᑦᑎᐊᕈᓐᓇᕐᓂᖏᓐᓄᑦ ᐆᒻᒪᖅᑯᑎᓕᕆᔨᒃᑯᑦ ᐆᒻᒪᖅᑯᓯᐅᖅᐸᖕᓂᖏᓐᓄᑦ 

ᑐᓂᐅᖅᑲᐃᕙᓪᓕᐊᓂᕐᒧᓪᓗ ᐊᑐᖅᑕᐅᕙᒃᑐᓄᑦ ᐃᑲᔪᖅᐸᒃᖢᑎᒡᓗ ᓇᓗᓇᐃᖅᓯᓂᕐᒥᒃ ᓯᕗᓂᒃᓴᒥ 

ᐱᐅᓯᒋᐊᖅᑕᐅᔭᕆᐊᓕᖕᓄᑦ. ᑕᑎᒋᔭᒃᓴᐅᑦᑎᐊᕐᓂᖓ ᑭᒡᓕᓯᓂᐊᖅᑕᐅᓯᒪᔪᑦ ᓇᓗᓇᐃᒃᑯᑕᖅ ᐊᑖᓃᑦᑐᖅ 

ᐊᕐᕌᒍᓕᒫᖅᓯᐅᑦ ᐅᓂᒃᑳᓕᐊᖅ 24-25  

 

32 

ᑲᑎᖅᓱᐃᖅᓯᒪᔪᖅ ᑕᒪᐃᓐᓂᒃ ᖃᒥᖃᑦᑕᕐᓂᕐᒧᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᑦ ᑮᓇᐅᔭᓕᕆᓂᕐᒧᑦ ᐊᕐᕌᒍᒥᑦ 2024-

25.  ᓇᓗᓇᐃᒃᑯᑕᖅ ᐊᑖᓃᑦᑐᖅ ᑕᑯᒃᓴᐅᑎᑦᑎᔪᖅ ᑭᖑᓪᓕᖅᐹᒥᑦ ᑕᓪᓕᒪᑦ ᐅᑭᐅᓂᑦ ᑕᑎᒋᔭᒃᓴᐅᑦᑎᐊᕐᓂᖏᑦ 

ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᑦ.  ᐊᕐᕌᒍᑕᒫᑦ ᖃᒥᓐᓂᕌᖓᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᑦ ᒪᓕᒃᑐᖅ 

ᑮᓇᐅᔭᓕᕆᓂᕐᒧᑦ ᐊᕐᕌᒍᒥᑦ ᐅᓪᓗᖅᓯᐅᑎᒥᑦ, ᐱᒋᐊᓲᖅ ᐊᐃᕆᓕ 1-ᒥᑦ ᒫᑦᓯ 31-ᒧᑦ ᐊᕐᕌᒍᒧᑦ. ᑕᑯᔭᐅᔪᓐᓇᕐᒪᑦ 

ᑕᑎᒋᔭᒃᓴᐅᑦᑎᐊᕐᓂᖓ ᐊᑐᖅᑕᐅᔪᒥᑦ, ᐆᒻᒪᖅᑯᑎᓕᕆᔨᒃᑯᑦ ᑕᑎᒋᔭᒃᓴᐅᑦᑎᐊᕐᓂᖓ ᖁᑦᑎᖕᓂᖅᓴᒻᒪᕆᐅᓯᒪᔪᖅ 99.9-

ᒥᑦ ᑕᐃᒪᙵᑦ 2019-2020-ᐅᓚᐅᖅᑎᓪᓗᒍ. 

ᐆᒻᒪᖅᑯᓯᐅᕐᓂᖅ 

ᐊᐅᓚᓐᓂᐊᕐᓗᒋᑦ ᐱᓕᕆᐊᖑᓇᓱᒋᐊᖃᕐᓂᖏᑦ ᓴᖅᑭᑕᐅᓚᐅᕐᒪᑦ ᐱᑐᖃᕈᒃᐸᓪᓕᐊᓂᖏᓐᓄᑦ ᓱᑲᓐᓇᖅᑐᓕᐅᕈᑎᑦ 

ᐋᖅᑭᒃᓱᖅᓯᒪᓂᖏᑦ ᐃᓘᓐᓇᖓᓂ ᓄᓇᓕᖃᕐᕕᐅᔪᑉ, ᐊᐅᓚᑦᑎᔨᒃᑯᑦ ᐊᑐᐊᖅᓯᑦᑎᐊᕐᒪᑕ ᐊᑐᓪᓚᕆᖁᔨᔪᓂᒃ 

ᐋᖅᑭᐅᒪᑎᑦᑎᓂᕐᒧᑦ ᐱᓕᕆᒋᐊᕐᕕᐅᒋᐊᓕᖕᓂᒃ ᐃᓘᓐᓇᖏᓐᓂ ᐱᓕᕆᔾᔪᑎᖏᓐᓂ 25−ᓂᑦ ᐊᐅᓚᐅᑎᖃᕐᕕᖕᓂᑦ. 

ᐊᐅᓚᑦᑎᔨᒃᑯᑦ ᐱᓕᕆᖃᑎᖃᕐᓗᑎᒃ ᓴᓇᔭᐅᓂᐊᖅᑐᓂᒃ ᐋᖅᑭᒃᓱᐃᔨᑦ ᐱᓕᕆᕝᕕᖓᓂᒃ ᐋᖅᑭᒋᐊᖅᑕᐅᓂᖏᓐᓂ 

ᑕᕝᕙᐅᔪᑦ ᐊᐅᓚᐅᑎᖃᕐᕕᖕᒥᑦ ᐋᖅᑭᒃᓱᖅᓯᒪᓂᖏᑦ ᐊᒻᒪᓗ ᓴᓇᔭᐅᓂᖓᓂ ᓄᑖᖅ ᐊᐅᓚᐅᑎᖃᕐᕕᒃᓴᐃᑦ.  

 

2024-2025−ᒥ, ᐊᐅᓚᑦᑎᔨᑦ ᐱᓕᕆᖃᑎᖃᓚᐅᖅᐳᑦ ᓴᓇᔭᐅᓂᐊᖅᑐᓂᒃ ᐋᖅᑭᒃᓱᐃᔨᓂᒃ ᐊᑐᓕᖅᑎᑦᑎᔪᒪᓪᓗᑎᒃ 

ᓄᑖᒥᒃ ᐊᐅᓚᐅᑎᒥᒃ ᐃᖃᓗᖕᓂ, ᑐᐊᕕᕐᓇᖅᑐᓄᑦ ᐊᐅᓚᐅᑎᓂᒃ ᐃᓕᐅᖅᑲᐃᓂᕐᒥᒃ ᑲᖏᖅᖠᓂᕐᒥ ᓴᓂᑭᓗᐊᕐᒥᓗ, 

ᐆᒻᒪᖅᑯᑎᖃᕐᕕᒃᑲᓐᓂᕐᒥᒃ ᓄᑖᙳᕆᐊᖅᑎᑦᑎᓂᕐᒥᒃ ᓴᓂᑭᓗᐊᕐᒥ, ᐊᒻᒪ PLC & DC ᐱᓕᕆᔾᔪᓯᑦ 

ᓄᑖᙳᕆᐊᖅᑕᐅᓗᑎᒃ ᑲᖏᖅᖠᓂᕐᒥ. ᑖᒃᑯᐊ ᐱᖁᑎᑦ ᓄᑖᙳᕆᐊᖅᑕᐅᓂᖏᑦ ᐱᕕᖃᖅᑎᑦᑎᕗᑦ 

SAIDI (hrs) SAIFI Reliability (%)

ᐸᒡᕕᓴᐃᕙᖕᓂᖓᑕ ᐊᑯᓂᐅᓂᖓ –

ᖃᓄᖅ ᐊᑯᓂᐅᑎᒋᔪᖅ 

ᖃᒥᙶᖅᑎᑕᐅᕙᖕᓂᖏᑦ ᑕᒪᐃᓐᓄᑦ 

ᐊᑐᓂᑦ ᐊᑐᖅᑎᐅᕙᒃᑐᓄᑦ 

ᐱᔨᑦᑎᕋᖅᑕᐅᔪᓄᑦ 

(ᐃᑲᕐᕋᓄᑦ/ᐊᕐᕌᒍᒧᑦ). 

ᐸᒡᕕᓴᐃᕙᖕᓂᖓᑕ ᐊᑯᓚᐃᓐᓂᖓ – 

ᖃᔅᓯᐅᓂᖏᑦ ᕿᓚᒥᑯᓗᒃ 

ᐅᓚᕕᑕᐅᓚᐅᙱᑦᑐᑦ 

ᐆᒻᒪᖅᑯᑎᓕᕆᔨᒃᑯᑦ ᐊᑐᕋᔭᖅᑕᖓ 

ᐊᕐᕌᒍᒥᑦ. 

ᑕᑎᒋᔭᒃᓴᐅᑦᑎᐊᕐᓂᖓ– 

ᑕᑎᒋᔭᒃᓴᐅᑦᑎᐊᕐᓂᖓ ᐆᒃᑐᓲᖅ 

ᐳᓴᓐᑎᖓᓂ ᑲᑎᖦᖢᒋᑦ ᐊᓂᐊᑎᑦᑎᓂᖓ 

ᐊᑯᓂᐅᓂᖓ ᐃᑲᕐᕋᖏᑦ ᑖᒃᑯᓄᖓ 

ᑲᑎᖦᖢᒋᑦ ᐃᑲᕐᕋᖏᑦ 

ᐆᒻᒪᖅᑯᑎᖃᖅᑎᑕᐅᓂᖏᑦ 

ᐊᑐᖅᑐᐊᖅᑎᐅᔪᓕᒫᓄᑦ ᐊᕐᕌᒍᑕᒫᑦ 

ᐆᒻᒪᖅᑯᑎᓕᕆᔨᒃᑯᓐᓂ ᐊᖑᒻᒪᑎᔪᓐᓇᕐᓗᑎᒃ ᒫᓐᓇᓕᓴᕐᓂᒃ ᓯᕗᓂᒃᓴᒥᓗ ᐆᒻᒪᖅᑯᑎᖃᕆᐊᖃᖅᐸᒃᑐᓂᒃ ᓄᓇᕘᑉ 

ᐱᕈᖅᐸᓪᓕᐊᔪᓄᑦ ᓄᓇᓕᖕᓄᑦ ᐃᑲᔪᖅᑐᐃᓗᑎᒡᓗ ᐊᑐᖅᑕᐅᑦᑎᐊᕈᓐᓇᖅᑐᓂᒃ ᐊᐅᓚᓂᕆᔭᐅᔪᓂᒃ.  

ᐆᒻᒪᖅᑯᑎᖃᖅᑎᑦᑎᓂᖅ 

ᐆᒻᒪᖅᑯᑎᓕᕆᔨᒃᑯᑦ ᐆᒻᒪᖅᑯᑎᓄᑦ ᐅᐊᔭᓕᕆᔨᖏᑦ (PLTs) ᐱᒻᒪᕆᐊᓗᖕᒥᒃ 

ᐱᓕᕆᐊᖃᖅᐸᒃᐳᑦ ᑲᔪᓯᑎᑦᑎᔪᒪᓪᓗᑎᒃ ᐊᑐᖅᑕᐅᑦᑎᐊᕈᓐᓇᕐᓂᖓᓂᒃ ᐆᒻᒪᖅᑯᑎᑦ 

ᓄᓇᕘᓕᒫᒥ. ᐅᑭᐅᒃᑯᑦ, ᐆᒻᒪᖅᑯᑎᓕᕆᔨᒃᑯᑦ ᐆᒻᒪᖅᑯᑎᓄᑦ ᐅᐊᔭᓕᕆᔨᖏᑦ  

ᓄᓇᓕᖕᓄᐊᖅᐸᒃᐳᑦ ᓯᓚᒧᑦ ᓱᕋᒃᓯᒪᔪᓂᒃ ᐋᖅᑭᒃᓱᐃᔭᖅᑐᖅᖢᑎᒃ ᐆᒻᒪᖅᑯᑎᑦ 

ᓴᕕᒐᐅᔭᖏᓐᓂᒃ, ᓇᑉᐸᖅᑯᑎᖏᓐᓂᒃ, ᐊᒻᒪ ᐊᑭᓕᖅᓱᐃᔨᑦ ᐊᑦᑕᑕᕐᕕᖏᓐᓂᒃ. ᐅᐱᕐᖔᒃᑯᑦ 

ᐊᐅᔭᒃᑯᓪᓗ, ᓵᖓᔭᖃᓕᖅᐸᒃᐳᑦ ᐊᑐᖅᑕᐅᕙᒃᑐᓂᒃ ᑲᒪᒋᔭᖃᖅᐸᖕᓂᕐᒥᒃ, 

ᖃᐅᔨᓴᖅᓯᓂᕐᒥᒃ, ᐱᕙᒌᔭᕐᓂᕐᒥᒡᓗ ᓇᑉᐸᖅᑎᖅᑕᐅᓯᒪᔪᓂᒃ ᓄᑖᓄᑦ ᐊᑐᖅᑎᐅᕙᒃᑐᓄᑦ 

ᐊᑦᑕᑕᕐᕕᐅᔪᓐᓇᖅᑐᓄᑦ ᑕᒪᓐᓇ ᐆᒻᒪᖅᑯᒻᒥᒃ ᐱᔪᒪᓂᖅ ᐊᖏᒡᓕᕙᓪᓕᐊᖏᓐᓇᖅᑎᓪᓗᒍ. 

 

2024-2025−ᒥ, ᐊᐅᓚᑦᑎᔨᑦ ᐱᓕᕆᖃᑎᒌᑦ ᐃᑲᔪᖅᓱᐃᓚᐅᖅᐳᑦ ᐊᔾᔨᒌᙱᕈᓘᔭᖅᑐᓂᒃ 

ᓯᐊᒻᒪᒃᑎᕆᓂᕐᒧᑦ ᐊᒃᑐᐊᓂᓕᖕᓂᒃ ᐱᓕᕆᐊᒃᓴᓂᒃ, ᐃᓚᒋᔭᐅᓪᓗᑎᒃ 

ᓱᕋᒃᑎᑦᑎᑦᑕᐃᓕᒪᓂᕐᒧᑦ ᐋᖅᑭᐅᒪᑎᑦᑎᓂᖅ, ᑐᐊᕕᕐᓇᖅᑐᓄᑦ ᑭᐅᓯᓂᖅ, ᐊᒻᒪ 

ᐆᒻᒪᖅᑯᑎᖃᕐᕕᒃᑲᓐᓂᑦ ᓄᑖᙳᕆᐊᖅᑕᐅᓂᖏᑦ. ᐊᐅᓚᑦᑎᔨᑦ 

ᐱᓕᕆᖃᑎᖃᑦᑎᐊᓚᐅᕆᕗᑦ ᓴᓇᔭᐅᓂᐊᖅᑐᓂᒃ ᐋᖅᑭᒃᓱᐃᔨᓂᒃ ᐃᑲᔪᖅᓱᕐᓗᒋᑦ 

ᐊᑭᑐᔫᑎᑦ ᐱᓕᕆᐊᑦ ᐱᐅᓯᒋᐊᕈᑎᒃᓴᑦ ᓄᓇᓕᖕᓂ ᓯᐊᒻᒪᒃᑎᕆᔾᔪᑎᑦ ᐊᒻᒪ 

ᑕᑎᒋᔭᐅᔪᓐᓇᕐᓂᖅᓴᐅᓕᕐᓗᑎᒃ. 

ᓱᕋᒃᑎᖅᑕᐃᓕᒪᓂᕐᒧᑦ ᐋᖅᑭᐅᒪᑎᑦᑎᓂᖅ 

ᐊᕐᕌᒍᑕᒫᑦ, ᐆᒻᒪᖅᑯᑎᓕᕆᔨᒃᑯᑦ ᐊᐅᓚᓂᕆᔭᖏᑦ ᐋᖅᑭᒃᓱᐃᕙᒃᐳᑦ ᐃᓗᓕᖃᐅᑦᑎᐊᖅᑐᓂᒃ ᐱᓕᕆᐊᖃᕐᓂᕐᒧᑦ 

ᐸᕐᓇᒃᑕᐅᓯᒪᔪᓂᒃ ᑕᓯᐅᖅᓯᔪᒪᓪᓗᑎᒃ ᐊᑐᖅᑕᐅᔪᓐᓇᖅᑐᓂᒃ ᓴᓂᕐᕙᒃᓯᕙᓪᓕᐊᓂᕐᒥᒃ ᑮᓇᐅᔭᖁᑎᒋᔭᐅᔪᓂᒡᓗ 

ᐋᖅᑭᒃᓱᐃᓂᐊᕐᓗᓂ ᓱᕋᓗᐊᖅᑕᐃᓕᒪᑎᑦᑎᓂᕐᒧᑦ ᐋᖅᑭᐅᒪᑎᑦᑎᓂᕐᒧᑦ ᐱᓕᕆᐊᖑᕙᒃᑐᓄᑦ. ᐱᓇᓱᐊᕈᓯᑕᒫᑦ 

ᐱᓕᕆᖃᑎᒌᑦ ᑲᑎᒪᖃᑦᑕᖅᐳᑦ ᕿᒥᕐᕈᔪᒪᓪᓗᑎᒃ ᐊᐅᓚᑦᑎᔪᒪᓪᓗᑎᒡᓗ ᐱᓕᕆᕝᕕᒋᔭᐅᔪᒥ ᖃᖓᒃᑰᕋᔭᕐᓂᖏᓐᓂᒃ, 

ᓇᓗᙱᑦᑎᐊᕈᒪᓪᓗᑎᒃ ᐊᑕᐅᑦᑎᒃᑰᖃᑎᖃᕋᓗᐊᕐᒪᖔᑕ ᑲᔪᓯᕙᓪᓕᐊᒐᓗᐊᕐᒪᖔᑕᓗ ᐸᕐᓇᒃᑕᐅᓯᒪᔪᓄᑦ 

ᐱᓕᕆᐊᒃᓴᓄᑦ. 

 

2024-25−ᒥ, ᓱᕋᒃᓯᒪᔪᓕᕆᔨᑦ ᐱᓕᕆᐊᖃᕐᓂᖅᓴᐅᓚᐅᖅᐳᑦ ᐸᕐᓇᐃᓂᕐᒥᒃ ᐊᒻᒪ ᑲᔪᓯᑎᑦᑎᓂᕐᒥᒃ, ᐱᓗᐊᖅᑐᒥ 

ᐊᖏᔪᓂᒃ ᐱᖁᑎᓂᒃ ᓄᑖᙳᕆᐊᖅᑎᑦᑎᓂᕐᒥᒃ ᖃᐅᔨᒪᔭᐅᔪᓂᒃ ᐊᑯᓂᐊᓗᒃ ᐱᓕᕆᐊᖑᔭᕆᐊᖃᖅᐸᒃᑐᓂᒃ. ᑕᒪᒃᑯᐊ 

ᐱᓇᔪᒃᑕᐅᔪᑦ ᐱᐅᓯᒋᐊᖅᑎᑦᑎᓚᐅᖅᐳᑦ ᐃᓂᒃᓴᓕᐅᕐᓂᕐᒧᑦ ᑕᒻᒪᖅᑕᖅᓯᒪᙱᖦᖢᑎᒃ ᐊᒻᒪ 

ᑭᖑᕙᕆᐊᖅᑎᑦᑎᙱᓐᓂᖅᓴᐅᓪᓗᑎᒃ. ᓄᑖᖅ ᖃᕆᑕᐅᔭᒃᑰᖓᔪᖅ ᐋᖅᑭᐅᒪᑎᑦᑎᓂᕐᒧᑦ ᐊᐅᓚᑦᑎᔾᔪᑎᓄᑦ 

ᐊᑐᖅᑕᐅᔾᔪᓯᖅ (CMMS) ᓱᓕ ᐋᖅᑭᒃᓱᖅᑕᐅᕙᓪᓕᐊᓚᐅᕐᒪᑦ, ᐊᐅᓚᑦᑎᔨᑦ ᑲᔪᓯᑦᑎᐊᓚᐅᖅᐳᑦ ᐊᐅᓚᑦᑎᓪᓗᑎᒃ 

ᑲᒪᒋᔭᖃᖅᐸᖕᓂᕐᒧᑦ ᐱᓕᕆᐊᖑᕙᒃᑐᓂᒃ ᐊᑐᖅᑐᖃᖅᖢᓂ ᐊᑐᖅᑕᐅᕙᒃᑐᑐᖃᕐᓂᒃ ᐊᒡᒐᒃᑯᑦ ᑐᔾᔭᖅᓯᓂᕐᒧᑦ 

ᐊᑐᖅᑕᐅᕙᒃᑐᓂᒃ ᐱᓕᕆᐊᖑᓚᐅᖅᓯᒪᔪᑦ ᐱᓕᕆᐊᖑᑲᓐᓂᖅᓯᒪᔪᑦ 2023-24−ᒥ. 

 

ᑖᒃᑯᐊ ᐱᐅᓯᒋᐊᕈᑎᑦ ᑕᑯᒃᓴᐅᑎᑦᑎᕗᑦ ᐱᓕᕆᖃᑎᒌᑦ ᐊᖏᖅᓯᒪᐃᓐᓇᕐᓂᖏᓐᓂᒃ ᐊᐅᓚᑦᑎᑦᑎᐊᕐᓂᕐᒥᒃ ᐊᒻᒪ 

ᐱᓕᕆᑦᑎᐊᕐᓂᕐᒥᒃ ᐱᓕᕆᔾᔪᓯᕐᓂᒃ, ᐃᑲᔪᕐᓗᒋᑦ ᐆᒻᒪᖅᑯᑎᓕᕆᔨᒃᑯᑦ ᐊᑦᑕᕐᓇᙱᑦᑐᒃᑯᑦ, ᐃᖏᕐᕋᑦᑎᐊᖅᑐᒃᑯᑦ, ᐊᒻᒪ 

ᑕᑎᒋᔭᒃᓴᐅᔪᒥᒃ ᐆᒻᒪᖅᑯᑎᖃᖅᑎᑦᑎᓗᑎᒃ ᓄᓇᕘᓕᒫᒥ. 

ᐊᐅᓚᐅᑎᖃᕐᕖᑦ 

ᐃᒡᓗᒋᔭᐅᓚᐅᑲᒃᑐᑦ 

ᐆᒻᒪᖅᑯᑎᖃᖅᑎᑦᑎᔨᑦ ᐃᒻᒥᒃᑰᖓᓂᖓ ᐱᓕᕆᐊᖑᓲᖑᖕᒪᑦ ᐱᓕᕆᑦᑎᐊᕋᓱᐊᕐᓗᓂ ᖃᐅᔨᓴᖅᓯᓇᓱᐊᕐᓗᓂ 

ᖃᓄᐃᓕᕐᒪᖔᑕ ᐆᒻᒪᖅᑯᑎᓕᕆᔨᒃᑯᑦ ᓇᔪᖅᑕᐅᑲᐃᓐᓇᓲᑦ ᐃᒡᓗᕐᔪᐊᑦ ᐊᑐᓂ ᐃᒡᓗᖁᑎᑎᒎᖓᑎᑕᐅᓗᑎᒃ. 

ᓴᓇᒋᐊᖅᑕᐅᒋᐊᓕᑦ ᐊᒻᒪᓗ ᐋᖅᑭᐅᒪᑎᑕᐅᒋᐊᓕᑦ ᑲᔪᓯᖕᒪᑕ ᓯᕗᓪᓕᐅᑎᔭᐅᒋᐊᖃᖅᑎᑕᐅᖕᒪᑕ ᐊᒻᒪᓗ 

ᐱᐊᓂᒃᑕᐅᕙᒡᓗᑎᒃ ᐊᑭᑐᓗᐊᙱᓪᓗᑎᒃ ᐊᒻᒪᓗ ᑭᖑᕙᓯᙱᓪᓗᑎᒃ. ᐱᓕᕆᐊᖑᐃᓐᓇᓱᑦ ᐋᖅᑭᐅᒪᑎᑦᑎᑕᐅᑎᓪᓗᒋᑦ 

ᐱᓕᕆᐊᖑᓲᑦ ᐃᓚᖃᖅᐳᑦ ᐅᖅᓱᖃᐅᑎᓂᑦ ᐊᒻᒪᓗ ᑭᓈᓗᒃᑯᕕᑦ ᖃᑦᑖᓗᖏᑦ ᖃᐅᔨᓴᖅᑕᐅᓪᓗᑎᒃ, ᐊᕐᕌᒍᑕᒪᑦ 

ᐅᖅᑰᓴᐅᑎᑦ ᓴᓇᒋᐊᖅᑕᐅᓪᓗᑎᒃ ᐊᒻᒪᓗ ᐃᒪᖃᐅᑎᑦ ᖃᑦᑖᓗᐃᑦ ᓴᓗᒻᒪᖅᓴᖅᑕᐅᓗᑎᒃ, ᐊᒻᒪᓗ 

ᐱᖏᖕᓇᐃᔭᖅᑕᐅᓗᑎᒃ ᑕᒪᕐᒥᒃ ᐋᖅᑭᒃᓯᒪᔾᔪᑎᑦ ᐊᒻᒪᓗ ᑲᑉᐳᔾᔭᖅᑐᖏᑦ ᐊᑐᕈᓐᓇᑦᑎᐊᖁᓪᓗᒋᑦ ᐊᒻᒪᓗ ᓈᒻᒪᒃᑐᒥᑦ 

ᐋᖅᑭᑦᑎᐊᖅᓯᒪᖁᓪᓗᒋᑦ. ᐊᖏᔪᐊᓗᖕᓂᒃ ᐱᓕᕆᐊᖑᒋᐊᓕᖕᓂᒃ ᓴᓇᒋᐊᖅᓯᓪᓗᑎᒃ ᓲᕐᓗ ᒪᑯᓂᖓ ᐅᖅᑰᓴᐅᑎᑦ 

ᐊᓯᔾᔨᖅᑕᐅᓪᓗᑎᒃ, ᖁᓛᓂᒃ ᓴᓇᒋᐊᖅᓯᓗᑎᒃ, ᐊᒻᒪᓗ ᓱᓪᓗᓕᑦ ᐊᑲᐅᙱᓪᓕᐅᕈᑎᖏᓐᓂᒃ ᐱᔭᕇᒃᓯᓯᒪᓕᖅᐳᑦ 

ᑕᐃᒫᖑᒋᐊᖃᕐᓂᖏᓐᓄᑦ ᐃᒡᓗᖁᑎᑦ ᐋᖅᑭᑦᑎᐊᖅᓯᒪᖁᓪᓗᒋᑦ ᐊᑐᕈᓐᓇᑦᑎᐊᕐᓗᑎᒃ. 

 

ᒫᑦᓯ 31, 2025-ᒥ, ᐆᒻᒪᖅᑯᑎᓕᕆᔨᒃᑯᑦ 29-ᓂᒃ ᐃᒡᓗᒋᔭᐅᓚᐅᑲᖕᓂᐊᖅᑐᓂᒃ ᐱᖃᓚᐅᖅᐳᑦ, ᐃᓚᖏᑦ 

ᐃᓄᖃᙱᑦᑐᑦ ᐱᔾᔪᑎᒋᓪᓗᒍ ᓄᑖᙳᕆᐊᖅᑕᐅᒋᐊᖃᐃᓐᓇᕐᓂᖏᓐᓄᑦ. 

ᐃᖅᑲᓇᐃᔭᖅᑎᓂᒃ ᐃᒡᓗᖃᖅᑎᑦᑎᔾᔪᑎᓄᑦ ᐱᓕᕆᐊᑦ 

ᐃᒡᓗᕐᔪᐊᓕᕆᔨᑦ ᐊᐅᓚᑦᑎᓲᖑᕗᑦ ᐃᒡᓗᓕᕆᓂᕐᒧᑦ ᐱᓕᕆᐊᒃᓴᖏᓐᓂᒃ 

ᓈᒻᒪᒃᓯᓕᕈᑕᐅᓇᓱᒃᖢᑎᒃ ᐆᒻᒪᖅᑯᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓄᑦ. ᑕᒪᓐᓇ 

ᓴᖅᑭᑎᑦᑎᑐᐃᓐᓇᕆᐊᖃᕐᒪᑦ ᓄᑖᙳᕆᐊᖅᑕᐅᔪᓐᓇᐃᓪᓕᓗᓂ 

ᓈᒻᒪᒍᓐᓃᕐᓂᖓᓄᑦ ᐊᑭᓕᖅᓱᒐᐅᑎᑕᐅᔪᖅ ᓇᔪᒐᐅᓲᑦ ᐱᔾᔪᑎᒋᓪᓗᒍ 

ᐊᓯᕈᖅᐸᓪᓕᐊᓂᖏᓐᓄᑦ ᓇᔪᖅᑕᐅᔪᓐᓇᕆᐊᖃᕐᓂᖏᓐᓄᑦ ᐅᕝᕙᓘᓐᓃᑦ 

ᐱᔪᒥᓇᕈᓐᓃᕐᓂᖓᓄᑦ ᐃᒡᓗᖁᑎᐅᑉ ᐃᓂᖓᑕ ᐅᕝᕙᓘᓐᓃᑦ 

ᖃᓄᐃᓕᖓᓂᖏᑕ. ᐆᒻᒪᖅᑯᑎᓕᕆᔨᒃᑯᑦ ᓇᖕᒥᓂᖁᑎᖏᑦ ᐃᖅᑲᓇᐃᔭᖅᑎᑦ 

ᐃᒡᓗᖁᑎᖏᑦ ᖃᐅᔨᓴᖅᑕᐅᖏᓐᓇᖃᑦᑕᖅᐳᑦ, ᓄᑖᙳᕆᐊᖅᑎᑕᐅᕙᒡᓗᑎᒡᓗ 

ᓱᕋᒃᓯᒪᔪᓕᕆᕙᒡᓗᑎᒡᓗ ᐱᒋᐊᖅᑎᑕᐅᕙᒡᓗᑎᒃ ᐱᐅᓯᕚᓪᓕᖁᓪᓗᒋᑦ 

ᖃᓄᐃᓕᖓᓂᖏᑦ ᓇᖕᒥᓂᕆᔭᐅᔪᑦ. 

 

ᒫᑦᓯ 31, 2025-ᒥ, ᐆᒻᒪᖅᑯᑎᓕᕆᔨᒃᑯᑦ ᑲᑎᓪᓗᒋᑦ 133-ᓂᒃ 

ᐃᖅᑲᓇᐃᔭᖅᑎᓄᑦ ᐃᒡᓗᖃᖅᑎᑦᑎᓚᐅᖅᐳᑦ. ᑎᑎᕋᒃᓯᒪᔪᑦ ᐊᑖᓂ ᑕᑯᒃᓴᐅᑎᑦᑎᖕᒪᑕ ᐊᒡᒍᖅᓯᒪᔪᓂᒃ 

ᐃᖅᑲᓇᐃᔭᖅᑎᓄᑦ ᐃᒡᓗᖁᑎᓂᑦ ᑕᒪᐃᓐᓂ ᐊᕕᒃᑐᖅᓯᒪᔪᓂᒃ (ᐃᓄᑐᐊᖅᓯᐅᑦ ᐃᒡᓗᕐᔪᐊᖅ, ᐊᑕᐅᓯᕐᒥᒃ ᐃᒡᓗᕈᓯᓕᑦ, 

ᒪᕐᕉᖕᓂᑦ ᐃᒡᓗᕈᓯᓕᑦ, ᐱᖓᓱᓂᒃ ᐃᒡᓗᕈᓯᓕᑦ, ᑎᓴᒪᓂᒃ ᐃᒡᓗᕈᓯᓕᑦ, ᐊᒻᒪᓗ ᑕᓪᓕᒪᓂᒃ ᐃᒡᓗᕈᓯᓕᑦ ᐃᒡᓗᕐᔪᐊᑦ). 

 
 

 

ᐃᒡᓘᑉ 

ᐊᖏᓂᖓ 

 

ᐃᓄᑐᐊᖅᓯᐅᑦ 
ᐊᑕᐅᓯᕐᒥᒃ 

ᐃᒡᓗᕈᓯᓕᒃ 

ᒪᕐᕉᖕᓂᑦ 

ᐃᒡᓗᕈᓯᓕᑦ 

ᐱᖓᓱᓂᑦ 

ᐃᒡᓗᕈᓯᓕᑦ 

ᑎᓴᒪᓂᒃ 

ᐃᒡᓗᕈᓯᓕᑦ 

ᑕᓪᓕᒪᓂᒃ 

ᐃᒡᓗᕈᓯᓕᑦ 

ᑲᑎᖦᖢᒋᑦ 

ᐃᒡᓗᐃᑦ 

ᐃᖃᓗᐃᑦ 0 29 19 28 4 1 81 

ᑲᖏᖅᖠᓂᖅ 0 1 2 3 0 0 6 

ᖃᒪᓂ'ᑐᐊᖅ 0 11 11 9 0 0 31 

ᐃᖃᓗᒃᑑᑦᑎᐊᖅ 0 1 4 8 2 0 15 

ᑲᑎᓪᓗᒋᑦ  0 42 36 48 6 1 133 

ᐃᑯᒪᓕᕆᔨᒃᑯᑦ ᐊᐅᓚᐅᓯᕆᔨᑦ 
 

ᐆᒻᒪᖅᑯᑎᓕᕆᔨᒃᑯᑦ ᓴᓇᔭᐅᓂᐊᖅᑐᓂᒃ ᐋᖅᑭᒃᓱᐃᔨᖏᑦ 

ᓯᕗᓕᖅᑎᒋᔭᐅᕗᑦ ᐸᕐᓇᐃᓂᕐᒥᒃ ᑲᔪᓯᑎᑦᑎᓂᕐᒥᒡᓗ ᑎᒥᐅᔫᑉ 

ᐊᑭᑐᔫᑎᓄᑦ ᐱᓕᕆᐊᒃᓴᖏᓐᓂᒃ, ᓇᓗᙱᑦᑎᐊᕈᒪᓪᓗᒋᑦ 

ᖁᐊᖅᓵᕐᓇᙱᑦᑐᒥᒃ, ᑲᔪᓯᓂᖃᑦᑎᐊᖅᑐᑦ, ᑲᔪᓰᓐᓇᕈᓐᓇᖅᑐᒥᒡᓗ 

ᐊᐅᓚᑦᑎᓂᕐᒥᒃ ᐆᒻᒪᖅᑯᒻᒧᑦ ᓇᑉᐸᖅᑎᖅᑕᐅᓯᒪᔪᓂᒃ ᓄᓇᕘᓕᒫᒥ. 

ᑖᒃᑯᐊ ᐱᓕᕆᖃᑎᒌᑦ ᑲᒪᒋᔭᒃᓴᖃᖅᐳᑦ ᐱᓕᕆᐊᒃᓴᐅᑉ ᑕᐅᑦᑐᒃᓴᖓᓂᒃ, 

ᑲᔪᓯᑎᑕᐅᓂᖓᓂᒃ, ᐱᓕᕆᔾᔪᑎᓄᓪᓗ ᐃᑲᔪᖅᑐᐃᓂᕐᒥᒃ, ᐊᒻᒪᓗᑦᑕᐅᖅ 

ᑲᔪᓯᑎᑦᑎᕙᒃᖢᑎᒃ ᖃᓄᖅ ᐊᑯᓂᐅᑎᒋᔪᖅ ᐊᑐᖅᑕᐅᔪᓐᓇᕐᓂᖏᓐᓄᑦ 

ᖃᐅᔨᓴᖅᓯᓂᕐᒥᒃ ᓇᑉᐸᖅᑎᖅᑕᐅᓯᒪᔪᓂᒡᓗ ᖃᐅᔨᓴᖅᓯᓂᕐᒥᒃ 

ᑐᓴᐅᒪᑎᑦᑎᔪᒪᓂᕐᒧᑦ ᐊᕗᖓᑲᓪᓚᒃ ᐸᕐᓇᐃᓗᑎᒃ. 

 

ᐃᑯᒪᓕᕆᔨᑦ ᐊᐅᓚᐅᓯᕆᔨᑦ ᐱᓕᕆᖃᑎᖃᓲᖑᕗᑦ ᐊᐅᓚᑦᑎᔨᓂᒃ, 

ᑮᓇᐅᔭᓕᕆᔨᒃᑯᓐᓂᒃ, ᐋᓐᓂᐊᖅᑕᐃᓕᒪᓂᕐᒧᑦ, ᐊᑦᑕᕐᓇᖅᑕᐃᓕᒪᓂᕐᒧᑦ 

ᐊᕙᑎᒧᓪᓗ, ᐊᒻᒪ ᐃᒡᓗᕐᔪᐊᓂᒃ ᓄᑖᙳᕆᐊᖅᑎᑦᑎᕙᒃᖢᑎᒃ 

ᐊᐅᓚᐅᑎᓂᒃ, ᐆᒻᒪᖅᑯᑎᖃᕈᓯᓂᒃ, ᐊᒻᒪ ᐅᖅᓱᐊᓗᓕᕆᔾᔪᓯᕐᓂᒃ. ᑕᒪᓐᓇ 

ᐱᓕᕆᖃᑎᒌᖕᓂᖅ ᐃᑲᔪᖅᑐᐃᕗᖅ ᑲᔪᓯᓂᖃᑦᑎᐊᖅᑐᒥᒃ 

ᐊᑐᓕᖅᑎᑦᑎᓂᕐᒥᒃ ᐆᒻᒪᖅᑯᑎᓕᕆᔨᒃᑯᑦ ᐱᓕᕆᕝᕕᒋᔭᐅᔫᑉ 

ᐸᕐᓇᒃᓯᒪᔭᖓᓂᒃ ᓇᓗᙱᑦᑎᐊᕈᑕᐅᓪᓗᓂᓗ ᓄᓇᕗᒻᒥᐅᑦ 

ᐱᖃᑦᑕᐃᓐᓇᕋᓗᐊᕐᒪᖔᑕ ᐊᑐᖅᑕᐅᑦᑎᐊᕈᓐᓇᖅᑐᒥᒃ ᐆᒻᒪᖅᑯᒻᒥᒃ, 

ᐅᖓᓯᒃᑐᒥᐅᑕᐅᒐᓗᐊᓂᒃ ᓄᓇᓕᖕᓂᑦ. 

 

ᐆᒪᑎᑦᑎᓂᖅ: ᐊᓂᒍᖅᑕᐅᓪᓗᐊᑕᖅᑐᑦ 

 

• ᐱᒋᐊᕐᓗᒋᑦ ᓴᓇᔭᐅᓂᖏᑦ ᓄᑖᑦ ᐊᐅᓚᐅᑎᖃᕐᕖᑦ ᐃᖃᓗᒃᑑᑦᑎᐊᒥ, ᐃᒡᓗᓕᖕᒥ ᐅᖅᓱᖅᑑᕐᒥᓗ. 

• ᐃᖃᓗᖕᓂ G4 ᐊᐅᓚᐅᑎᑦ ᐊᓯᔾᔨᖅᑕᐅᓪᓗᑎᒃ ᐊᑦᑕᑕᖅᑎᑕᐅᓪᓗᑎᒡᓗ ᑐᐊᕕᕐᓇᖅᑐᓄᑦ ᐋᖅᑭᒃᓱᒐᕐᓄᑦ 

ᑲᖏᖅᖠᓂᕐᒥ. 

• 14-ᓄᑦ ᓄᑖᓄᑦ ᐃᒡᓗᓄᑦ (350 ᑭᓗᕚᑦ) ᓄᓇᕗᑦ 3000 ᐱᓕᕆᐊᒃᑯᑦ ᐊᒻᒪ 66-ᑲᓐᓃᑦ 

ᐃᒡᓗᐃᑦ/ᐊᐅᓚᔪᓐᓇᐅᑎᑦ ᐱᕙᓪᓕᐊᑎᑕᐅᔪᑦ (4,634 ᑭᓗᕚᑦ) ᓄᓇᕘᓕᒫᒥ. 

• ᐱᐊᓂᒡᓗᒋᑦ ᐱᕙᓪᓕᐊᑎᑕᐅᔪᑦ ᐆᒻᒪᖅᑯᑎᓕᕆᔨᒃᑯᑦ ᓯᐊᒻᒪᒃᑎᕆᓂᕐᒧᑦ ᒪᓕᒃᑕᐅᕙᒃᑐᑦ. 

• ᐃᓚᓕᐅᑎᓯᒪᔪᖅ 286.4 ᑭᓗᕚᑦ ᐊᑭᓕᖅᓱᐃᔨᓂᑦ−ᐃᓕᐅᖅᑲᖅᑕᐅᔪᓄᑦ ᐆᒻᒪᖅᑯᑎᓂᑦ ᓴᖅᑭᑎᑦᑎᔨᑦ 

(CIPP) ᐊᒻᒪᓗ 172 ᑭᓗᕚᑦ ᖃᐅᔨᓴᐅᑎᙳᐊᖅᑎᒍᑦ ᐱᓕᕆᐊᒃᑯᑦ ᐆᒻᒪᖅᑯᑎᓕᕆᔨᒃᑯᑦ 

ᐆᒻᒪᖅᑯᑎᓕᕆᔾᔪᑎᖏᓐᓄᑦ. 

• $1.23 ᒥᓕᐊᓂᒃ ᒐᕙᒪᑐᖃᒃᑯᓐᓂ ᑮᓇᐅᔭᖅᑖᖅᑎᑕᐅᓚᐅᖅᐳᑦ ᐱᔪᓐᓇᕐᓂᖅᑖᖅᑎᑦᑎᒃᑲᓐᓂᕋᓱᒃᖢᑎᒃ 

ᐊᓯᐊᒍᖔᖅ ᐊᒻᒪ ᐊᓯᔾᔨᒐᒃᓴᐅᔪᓂᒃ ᐆᒻᒪᖅᑯᑎᓕᕆᔨᓂᒃ. 

ᖃᓄᐃᓕᐅᖅᐸᓪᓕᐊᔪᒪᓂᕐᒧᑦ ᐊᓂᒍᖅᑕᐅᔪᑦ 

• ᓴᖅᑭᑦᑎᓚᐅᖅᑐᑦ ᐱᓕᕆᐊᖃᓪᓚᕆᒍᒪᔪᓂᑦ ᐊᓯᐊᒍᖔᖅ ᐊᑐᒃᑲᓐᓂᕈᓐᓇᖅᑐᓂᒡᓗ ᐆᒻᒪᖅᑯᑎᓄᑦ 

ᐱᓕᕆᖃᑎᒌᓂᑦ ᐃᑲᔪᖅᑐᐃᓂᐊᕐᓗᑎᒃ ᐊᖏᒡᓕᕙᓪᓕᐊᔪᒥᑦ ᓴᓗᒪᔪᒥᑦ ᐆᒻᒪᖅᑯᑎᑖᕆᔭᐅᔪᒪᔪᓂᑦ 

ᒪᓕᒡᓗᑎᒡᓗ ᐅᑭᐅᖅᑕᖅᑐᒥᑦ ᑲᓇᑕᒥᓪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑐᕌᒐᖏᓐᓂᑦ. 

• ᐊᖏᖅᑕᐅᓚᐅᖅᐳᑦ ᓄᓇᒥᙶᖅᓯᒪᔪᓕᕆᔨᒃᑯᑦ ᑲᓇᑕᒥ ᓯᕗᒻᒧᐊᒃᑎᑦᑎᔪᒪᓪᓗᑎᒃ ᑭᖑᓪᓕᕐᒧᑦ 

ᐱᓕᕆᐊᖑᔪᒃᓴᒧᑦ ᑮᓇᐅᔭᖃᖅᑎᑕᐅᓂᕐᒧᑦ ᐅᑯᑎᒎᓇᖅ, ᖃᕆᓴᐅᔭᒃᑯᑦ ᓄᑖᖑᕆᐊᖅᑎᑕᐅᔪᓐᓇᖅᑐᑦ 

ᐊᒻᒪᓗ ᐊᐅᓚᐅᓯᕆᔨᒃᑯᑦ ᐃᓕᓐᓂᐊᕈᑎᖏᓐᓄᑦ ᐆᒻᒪᖅᑯᑎᓕᕆᔨᒃᑯᑦ ᓯᕗᕙᓯᖕᓂᖅᓴᒧᑦ 

ᖃᐅᔨᓴᐅᑎᙳᐊᓄᑦ ᓇᑉᐸᖅᑎᖅᑕᐅᓯᒪᔪᓄᑦ ᐱᓇᔪᒍᑕᐅᔪᒧᑦ. 

• ᐱᐅᓯᒋᐊᖅᑎᑦᑎᓪᓗᑎᒃ ᒪᕐᕉᖕᓂᒃ ᐊᖏᔫᖕᓂᒃ ᐃᓛᒃᑰᖅᑐᓂᒃ ᐆᒻᒪᖅᑯᓯᐅᕐᓂᕐᒧᑦ ᐱᓕᕆᐊᖑᔪᓂᒃ 

ᓴᓂᑭᓗᐊᕐᒥ ᓇᐅᔮᓂᓗ ᖃᐅᔨᓴᖅᑕᐅᓚᐅᕐᓂᖓᓂᑦ ᑕᐅᑦᑐᒃᓴᖓᓄᑦ ᐱᓕᕆᐊᖑᓂᖓᓄᑦ. 

• ᓴᓂᑭᓗᐊᕐᒥ ᐆᒻᒪᖅᑯᑎᖃᕐᕕᒃ ᓄᑖᙳᕆᐊᖅᑕᐅᓂᖓ ᐱᐊᓂᒃᑕᐅᓚᐅᖅᐳᖅ. 

• ᐃᖅᑲᓇᐃᔭᖅᑎᑖᕆᔭᐅᑦᑎᐊᖅᑐᑦ, ᐱᓕᒻᒪᒃᓴᖅᑕᐅᔪᑦ, ᐊᒻᒪ ᓴᓇᔭᐅᓂᐊᖅᑐᓂᒃ ᐋᖅᑭᒃᓱᐃᔨᓂᒃ 

ᐃᖅᑲᓇᐃᔭᖅᑎᖃᐃᓐᓇᖅᑐᑦ ᐃᑲᔪᖅᓱᐃᓗᑎᒃ ᐊᑭᑐᔫᑎᑦ ᐱᓕᕆᐊᖑᕙᓪᓕᐊᔪᒪᔪᓂᒃ. 

 

ᖁᕝᕙᕆᐊᖅᑎᒃᑲᓐᓂᕐᓗᒍ: ᐊᓂᒍᖅᑎᑦᑎᓂᖅ ᐊᒃᓱᕈᕐᓇᖅᑐᓂᒃ ᑲᔪᓯᑎᑦᑎᓂᕐᓗ ᐊᖏᒡᓕᕙᓪᓕᐊᓂᕐᒥᒃ 

 

ᐱᓕᒻᒪᒃᓴᕐᓂᖅ ᐱᕙᓪᓕᐊᑎᑦᑎᓂᕐᓗ 

• ᐅᖂᓴᐅᑎᑦ, ᐃᒡᓗᒥᑦ ᐳᔫᕐᕕᖓ ᐊᒻᒪᓗ ᓂᒃᓚᖅᑎᕈᑎᖓ 

• ᐱᓕᕆᔾᔪᓯᓄᑦ ᐱᓕᒻᒪᒃᓴᕐᓂᖅ ᐊᐅᓚᐅᓯᕆᔨᓄᑦ. 

• ETAP (ᓱᑲᓐᓇᖅᑐᖃᓕᕐᒪᖔᑦ ᖃᐅᔨᓴᖅᑕᐅᔾᔪᑎᖓ): ᖃᕋᓴᐅᔭᓕᕆᔾᔪᑎᓄᑦ ᐱᓕᒻᒪᒃᓴᕐᓂᖅ 

ᐆᒻᒪᖅᑯᑎᖃᖅᑎᑦᑎᔨᓄᑦ. 

• ᐃᓚᐅᓂᖅ ᐊᓯᔾᔨᒋᐊᒐᒃᓴᐅᔪᓄᑦ ᐆᒻᒪᖅᑯᑎᓄᑦ ᑲᑎᒪᔪᓂᑦ. 

ᐱᓕᕆᖃᑎᒌᖕᓂᖅ ᐃᓕᖅᑯᓯᕐᓗ 

• ᑕᖅᑭᑕᒫᑦ ᐱᓕᕆᖃᑎᒌᑦ ᑲᑎᒪᖃᑦᑕᓚᐅᖅᐳᑦ ᕿᒥᕐᕈᔪᒪᓪᓗᑎᒃ ᐃᓕᑕᐅᕙᓪᓕᐊᔪᓂᒃ, ᐊᒃᓱᕈᕐᓇᖅᑐᓂᒃ 

ᐅᖃᐅᓯᖃᖅᖢᑎᒃ, ᐊᒻᒪ ᐱᐅᓯᒋᐊᖅᑎᑦᑎᔪᒪᓪᓗᑎᒃ ᐱᓕᕆᐊᒃᓴᓂᒃ ᑲᔪᓯᑎᑦᑕᕆᐊᓕᖕᓂᒃ. 

• ᐊᑐᖅᑕᐅᖔᕈᓐᓇᖅᑐᓂᒃ ᐊᓯᔾᔨᒐᒃᓴᐅᔪᓂᒡᓗ ᐆᒻᒪᖅᑯᑎᖃᕐᓂᕐᒧᑦ ᐱᓕᕆᖃᑎᒌᑦ ᑭᒃᑯᑐᐃᓐᓇᓂᒃ 

ᐅᓂᒃᑲᐅᓯᖃᓚᐅᖅᐳᑦ ᐃᖃᓗᖕᓂ ᑐᓴᐅᒪᖃᑎᖃᕈᒪᓪᓗᑎᒃ ᑲᔪᓯᕙᓪᓕᐊᓂᕆᔭᐅᔪᒥᒃ 

ᐃᓚᐅᑎᑦᑎᔪᒪᓪᓗᑎᒡᓗ ᐱᖃᖃᑕᐅᔪᓂᒃ. 

 

ᐊᓯᔾᔨᕐᓗᑎᑦ: ᓄᑖᑦ ᐱᓕᕆᔾᔪᑕᐅᓕᖅᑐᑎᒍᑦ ᐊᒻᒪᓗ ᓯᕗᓂᒃᓴᒥᓗ ᓯᕗᓪᓕᖅᐸᐅᔾᔭᐅᓯᒪᔪᑦ 

 

ᐃᖏᕐᕋᓯᑎᑕᐅᓵᖅᑐᑦ ᐊᒻᒪ ᐱᐅᓯᒋᐊᖅᓯᒪᔪᑦ 

• ᓴᖅᑭᑦᑎᓪᓗᑎᒃ ᐱᓕᕆᐊᖃᓪᓚᕆᒍᒪᔪᓂᑦ ᐊᓯᐊᒍᖔᖅ ᐊᑐᒃᑲᓐᓂᕈᓐᓇᖅᑐᓂᒡᓗ ᐆᒻᒪᖅᑯᑎᓄᑦ 

ᐱᓕᕆᖃᑎᒌᓂᑦ. 

• ᐱᐅᓯᕚᓪᓕᑎᑦᑎᓂᕐᒥᑦ ᐱᓕᕆᕝᕕᖕᒥᑦ ᐱᓕᕆᔾᔪᓯᕐᓂᑦ ᐊᖏᖃᑎᒌᒍᑎᒃᑯᑦ ᐃᖅᑲᓇᐃᔮᖅᑖᑎᑦᑎᓂᕐᒧᑦ 

ᐊᑭᓕᐅᑎᓂᑦ (RCP), ᐃᓚᒋᔭᐅᓗᓂ ᐱᕙᓪᓕᐊᑎᑦᑎᓂᖅ ᐅᑯᓂᖓ: 

o ᑳᓐᑐᕌᒃᑯᑦ ᐊᑭᓕᐅᑎᓄᑦ ᑐᔾᔭᖅᓯᔾᔪᑎ ᖃᕋᓴᐅᔭᒃᑯᑦ. 

o ᐱᓕᕆᐊᒧᑦ ᖃᐅᔨᓴᕈᑎᑦ ᖃᕆᑕᐅᔭᒃᑯᑦ ᑐᔾᔭᖅᓯᔾᔪᑎ. 

o ᑳᓐᑐᓛᒃᑕᐅᓯᒪᔪᓂᒃ ᑐᔾᔭᖅᓯᓂᕐᒧᑦ ᐱᓕᕆᔾᔪᓯᖅ. 

o ᐅᖓᓯᒃᑐᒥ ᐃᖅᑲᓇᐃᔭᕐᓂᕐᒧᑦ ᕿᑲᕐᓂᕐᒧᓪᓗ ᐃᓂᒃᓴᓕᐅᕐᓂᕐᒧᑦ ᐱᓕᕆᔾᔪᓯᖅ. 

• ᐱᐅᓯᕚᓪᓕᖅᑎᑕᐅᓂᖏᑦ ᑕᖅᑭᑕᒫᖅᓯᐅᑎᑦ ᐱᓕᕆᐊᑉ ᖃᓄᐃᓕᖓᓕᕐᓂᖏᓐᓄᑦ ᐅᓂᒃᑳᓕᐅᕈᑎᑦ 

ᐱᓕᕆᐊᖑᓪᓚᕆᒍᒪᔪᑦ 2025-2026−ᒥᑦ: 

• ᐱᐅᓯᕚᓪᓕᖅᑎᓪᓗᒋᑦ ᐱᓕᕆᕝᕕᖕᒥ ᐊᑐᖅᑕᐅᕙᒃᑐᑦ ᐱᑎᑦᑎᓗᑎᒡᓗ ᓴᙱᓂᖅᓴᒥᒃ ᐱᓕᕆᔾᔪᑎᓄᑦ 

ᐃᑲᔪᖅᑐᐃᓂᕐᒥᒃ ᐊᓯᖏᓐᓄᑦ ᐱᓕᕆᖃᑎᒌᓄᑦ. 

• ᐱᐅᓯᒋᐊᖅᑎᓪᓗᒍ ᐋᖅᑭᒃᓯᒪᓂᒃᓴᖓ ᐊᒻᒪ ᓴᓇᔭᐅᓂᒃᓴᖓ ᐱᖓᓱᑦ ᓄᑖᑦ ᐊᐅᓚᐅᑎᖃᕐᕖᑦ. 

• ᑲᔪᓰᓐᓇᕐᓗᑎᒃ ᓄᓇᑖᕋᓱᖕᓂᕐᒧᑦ ᐱᓇᔪᒃᑕᐅᔪᑦ ᓯᕗᓂᒃᓴᒥ ᐃᓂᒋᔭᐅᖃᑦᑕᕐᓂᐊᖅᑐᓄᑦ. 

• ᑭᖑᓪᓕᖅᐹᖅᓯᐅᑎᖏᑦ ᐱᓕᕆᐊᖑᔪᒃᓴᒧᑦ ᐊᖏᖅᑕᐅᓂᕐᒧᑦ ᑲᔪᓯᓂᕆᔭᐅᕙᒃᑐᑦ ᓄᑖᓄᑦ 

ᐆᒻᒪᖅᑯᑎᖃᕐᕕᖕᓄᑦ ᐃᒡᓗᓕᒑᕐᔪᖕᒥ ᑰᒑᕐᔪᖕᒥᓗ. 

ᐊᐅᓚᐅᑎᖃᕐᕖᑦ ᐋᖅᑭᒋᐊᖅᑕᐅᓂᖏᓐᓄᑦ ᐱᓕᕆᐊᒃᓴᑦ 

ᖁᓕᑦ ᐊᐅᓚᐅᑎᖃᕐᕖᑦ ᓄᓇᕘᓕᒫᒥ ᓇᓗᓇᐃᖅᑕᐅᓯᒪᓕᖅᐳᑦ ᐊᓯᔾᔨᖅᑕᐅᖁᔭᐅᓪᓗᑎᒃ 

ᓄᑕᐅᔪᓐᓃᖅᐸᓪᓕᐊᓂᖏᓐᓄᑦ ᐊᐅᓚᔪᓐᓇᐅᑎᑦ ᐅᑭᐅᓄᑦ 40−ᓄᑦ ᐊᑐᕈᓐᓇᕐᓂᕆᔭᖏᑦ 

ᖄᖏᐅᑎᕙᓪᓕᐊᓕᖅᖢᑎᒃ. ᐋᖅᑭᐅᒪᑎᑦᑎᓂᖅ ᐊᑯᓂᐅᓂᖅᓴᖅ ᐊᑐᔅᓲᔭᕈᓐᓇᕋᓗᐊᖅᑎᓪᓗᒍ ᐃᓚᖏᓐᓂᑦ ᐱᖁᑎᓂᑦ, 

ᐊᑕᖏᕐᓗᒍ ᐊᓯᔾᔨᖅᑕᐅᓂᖓ ᐱᒻᒪᕆᐅᕗᖅ ᐊᑦᑕᕐᓇᙱᑦᑐᒥᑦ ᐊᒻᒪ ᐅᓚᕕᓴᖅᑕᐅᙱᓪᓗᓂ ᐱᔨᑦᑎᖅᑕᐅᓂᖓ. 

 

ᓄᑖᑦ ᐊᐅᓚᐅᑎᖃᕐᕖᑦ 

• ᖁᕐᓗᒃᑑᖅ: ᑭᒃᑯᑐᐃᓐᓇᓄᑦ ᑕᐅᑦᑐᒃᓴᖓ−ᓴᓇᔭᐅᓂᒃᓴᖓᓄᑦ ᑐᒃᓯᕋᐅᑎᓂᒃ ᐱᔪᒪᔾᔪᑏᑦ ᓴᖅᑭᑕᐅᓚᐅᖅᐳᑦ 

ᒫᑦᓯ 2025−ᒥ ᓄᑖᒧᑦ ᐊᐅᓚᐅᑎᖃᕐᕕᖕᒧᑦ ᑎᓴᒪᓂᒃ ᐊᐅᓚᐅᑎᖃᕐᓗᑎᒃ ᐊᒻᒪ ᒪᕐᕉᖕᓂᒃ 90,000 ᓖᑕᓂᒃ 

ᐅᖅᓱᐊᓗᖃᐅᑎᓂᒃ.  

• ᐃᖃᓗᒃᑑᑦᑎᐊᖅ: ᐋᖅᑭᒃᓯᒪᓂᖓᑕ−ᑕᐅᑦᑐᒃᓴᖓ ᓴᓇᔭᐅᓂᒃᓴᖓᓄᑦ ᑳᓐᑐᓛᒃ ᐊᑎᓕᐅᖅᑕᐅᔪᖅ; 

ᐋᖅᑭᒃᓯᒪᓂᒃᓴᖓᑕ ᑕᐅᑦᑐᒃᓴᖓ ᐱᓕᕆᐊᖑᕙᓪᓕᐊᓕᖅᑐᖅ. 

• ᐅᖅᓱᖅᑑᖅ: ᐋᖅᑭᒃᓯᒪᓂᖓᑕ−ᑕᐅᑦᑐᒃᓴᖓ ᓴᓇᔭᐅᓂᒃᓴᖓᓄᑦ ᑳᓐᑐᓛᒃ ᐊᑎᓕᐅᖅᑕᐅᔪᖅ; 50% 

ᐋᖅᑭᒃᓯᒪᓂᒃᓴᖓ ᐱᐊᓂᒃᑕᐅᔪᖅ ᐃᓚᒃᓴᕐᔪᐊᕌᓗᐊᓗ ᑎᑭᓴᖅᑕᐅᓯᒪᓕᖅᖢᓂ. 

• ᐃᒡᓗᓕᒃ: ᐋᖅᑭᒃᓯᒪᓂᖓᑕ−ᑕᐅᑦᑐᒃᓴᖓ ᓴᓇᔭᐅᓂᒃᓴᖓᓄᑦ ᑳᓐᑐᓛᒃ ᐊᑎᓕᐅᖅᑕᐅᔪᖅ; 50% 

ᐋᖅᑭᒃᓯᒪᓂᒃᓴᖓ ᐱᐊᓂᒃᑕᐅᔪᖅ ᐃᓚᒃᓴᕐᔪᐊᕌᓗᐊᓗ ᑎᑭᓴᖅᑕᐅᓯᒪᓕᖅᖢᓂ. 

ᐊᐅᓚᐅᑎᑦ ᐊᓯᔾᔨᖅᑕᐅᓂᖏᑦ 

• ᐃᖃᓗᐃᑦ G1: ᐊᑭᑦᑐᕋᐅᑕᐅᕙᓪᓕᐊᔪᖅ ᒫᓐᓇ. 

• ᑎᑭᕋᕐᔪᐊᖅ G1: ᑳᓐᑐᓛᒃ ᑐᓐᓂᖅᑯᑕᐅᕙᓪᓕᐊᔪᖅ. 

• ᐃᒡᓗᓕᒑᕐᔪᒃ G1: ᑳᓐᑐᓛᒃ ᑐᓐᓂᖅᑯᑕᐅᔪᖅ, ᓴᓇᔭᐅᕙᓪᓕᐊᓕᖅᖢᓂᓗ. 

• ᑭᒻᒥᕈᑦ G3: ᐊᐅᓚᐅᑎᑦ ᓂᐅᕕᐊᖑᓂᐊᖅᑎᓪᓗᒋᑦ ᑳᓐᑐᓛᒃ ᐊᑎᓕᐅᖅᑕᐅᔪᖅ. 

• ᒥᑦᑎᒪᑕᓕᒃ G3: ᐋᖅᑭᒃᓯᒪᓂᖓᑕ−ᑕᐅᑦᑐᒃᓴᖓ ᓴᓇᔭᐅᓂᒃᓴᖓᓄᑦ ᑳᓐᑐᓛᒃ ᐊᑎᓕᐅᖅᑕᐅᔪᖅ; 

ᐋᖅᑭᒃᓯᒪᓂᒃᓴᖓ ᐱᓕᕆᐊᖑᕙᓪᓕᐊᓕᖅᑐᖅ. 

• ᓴᓪᓕᖅ G2: ᐋᖅᑭᒃᓯᒪᓂᖓᑕ ᑕᐅᑦᑐᒃᓴᖓ−ᓴᓇᔭᐅᓂᒃᓴᖓᓄᑦ ᑳᓐᑐᓛᒃ ᐊᑎᓕᐅᖅᑕᐅᔪᖅ; 50% 

ᓴᓇᔭᐅᓂᐊᖅᑐᓂᒃ ᐋᖅᑭᒃᓱᖅᑕᐅᓂᖓ ᐱᐊᓂᒃᓯᒪᔪᖅ. 

• ᑰᒑᕐᔪᒃ G1, ᖃᒪᓂ'ᑐᐊᖅ G4, ᓴᓂᑭᓗᐊᖅ G3: ᐋᖅᑭᒃᓯᒪᓂᒃᓴᖓ ᑕᐅᑦᑐᒃᓴᖓ ᐱᐊᓂᒃᑕᐅᔪᖅ. 

• ᐃᖃᓗᐃᑦ G4: ᐃᓕᐅᖅᑲᖅᑕᐅᓂᖓ ᐊᒻᒪ ᐊᑐᓕᖅᑎᑕᐅᓂᖓ ᐱᐊᓂᒃᑕᐅᓯᒪᓕᖅᑐᖅ. 

• ᑲᖏᖅᖠᓂᖅ G5: ᐃᓕᐅᖅᑲᖅᑕᐅᕌᓂᒃᓯᒪᓕᖅᑐᖅ. 

ᓯᐊᒻᒪᒃᑎᕆᓂᕐᒧᑦ ᐱᓕᕆᐊᑦ ᐊᒻᒪ ᓄᓇᓕᖕᓂ ᐱᓕᕆᐊᑦ 

• ᐃᒡᓗᓕᖕᒥ ᓄᑭᓪᓚᐅᑎᑖᕐᕕᒃ ᓄᑖᙳᕆᐊᖅᑕᐅᓂᖓ (F1, F2, F3): ᐊᑭᑦᑐᕋᐅᑕᐅᕙᓪᓕᐊᔪᖅ ᒫᓐᓇ. 

• ᓴᓂᕋᔭᖕᒥ ᓄᑭᓪᓚᐅᑎᓄᑦ ᓄᑖᙳᕆᐊᖅᑕᐅᓂᖓ: ᐱᓕᕆᐊᖑᓂᖓ 1 ᐱᐊᓂᒃᑕᐅᔪᖅ. 

• ᐅᖅᓱᖅᑑᕐᒥ ᐆᒻᒪᖅᑯᑎᖃᐅᑦ 2 ᓄᑖᙳᕆᐊᖅᑕᐅᓂᖓ: ᐊᑭᑦᑐᕋᐅᑕᐅᓂᖓ ᐱᒋᐊᖅᑕᐅᔪᖅ. 

• ᓇᐅᔮᓂ ᐅᖅᓱᐊᓗᒃ ᐊᑦᑕᑕᖅᑎᑕᐅᔪᖅ: ᑎᒥᒃᑯᑦ ᐱᓕᕆᐊᖑᓂᖓ ᐱᐊᓂᒃᑕᐅᓯᒪᓕᖅᑐᖅ; ᑭᖑᓪᓕᖅᐹᒥᑦ 

ᐅᐊᔭᖏᑦ ᖃᐅᔨᓴᖅᑕᐅᓂᖏᑦ ᐅᑕᖅᑭᔪᑦ. ᑳᓐᑐᕌᒃ ᐅᖓᕙᕆᐊᖅᑕᐅᔪᖅ ᓯᑎᐱᕆ 2025−ᒧᑦ. 

ᓄᓇᒥᑦ ᐆᒻᒪᖁᑎᖃᐅᑎᒃᓴᓄᑦ ᐱᓕᕆᑎᑦᑎᔾᔪᑕᐅᔪᑦ 

ᖃᐅᔨᓴᖁᑎᖑᐊᖅ ᐊᐅᓚᔪᓐᓇᐅᑎᓕᖕᓄ ᐱᓕᕆᐊᖑᔪᑦ (NMP) 

ᐱᒋᐊᖅᑎᑕᐅᓚᐅᖅᓯᒪᔪᖅ 2018, ᖁᓪᓕᒃᑯᑦ ᖃᐅᔨᓴᐅᑎᖑᐊᕐᓂᒃ ᐊᑭᓕᖅᓲᐃᑎᑦᑎᕕᖃᕈᓐᓇᓕᓚᐅᖅᑐᑦ 

ᐊᖏᕐᕋᖃᖅᑐᓂᒃ ᐊᒻᒪᓗ ᒪᕐᕉᒃ ᕼᐋᒻᓚᒃᑯᑦ ᐊᑭᓕᖅᓱᐃᓪᓗᑎᒃ ᐊᑐᓂ ᓄᓇᓕ ᐃᓕᐅᖃᖅᑕᐅᖁᓪᓗᒋᑦ ᓄᓇᒥᑦ 

ᐆᒻᒪᖁᑎᖃᐅᑎᒃᓴᑦ ᐊᐅᓚᐅᑎᖏᑦ (≤15 ᑭᓗᕚᑦ) ᐊᒻᒪᓗ ᐊᑭᐊᒃᑯᑖᖅᑎᑕᐅᓚᐅᖅᑐᑦ ᐊᖏᔫᓂᖓᓄᑦ ᐆᒻᒪᖁᑎᐅᑎ 

ᑎᑭᐅᒪᔪᓐᓇᖅᑕᖓᓄᑦ. ᐅᓇ 10 ᑭᓗᕚᑦ ᑎᒥᐅᔪᓄᑦ ᐊᑐᖅᑕᐅᔪᖅ ᐱᒋᐊᖅᑎᑦᑎᓂᑰᔪᑦ ᐱᓕᕆᑎᑦᑎᔾᔪᑕᐅᔪᒥᒃ 

ᓯᕗᓂᐊᒍᑦ 15 ᑭᓗᕚᑦ ᐃᓱᓕᕕᖓ ᑎᑭᐅᑎᓚᐅᖅᑎᓐᓇᒍ. ᐅᓇ ᐱᓕᕆᑎᑦᑎᔾᔪᑕᐅᔪᖅ ᑲᔪᓯᔪᖅ ᐃᑲᔪᖅᖢᓂ 

ᐊᑭᓖᖃᑦᑕᖅᑐᓂᒃ ᐊᑕᖁᓪᓗᒋᑦᑕᐅᖅ ᐆᒻᒪᖁᑎᖃᕐᓗᑎᒃ ᓄᓇᒥᑦ ᓄᖑᑦᑐᓐᓇᓐᖏᑦᑐᒥᒃ. 

 

NMP−ᒧᑦ ᐱᓕᕆᐊᖑᔪᒧᑦ ᓇᐃᓈᖅᓯᒪᔪᖅ 

ᐊᑭᓕᖅᓱᐃᔪᑦ 

ᖃᓄᐃᑦᑑᓂᖏᑦ 

ᐃᓕᐅᖅᑲᖅᑕᐅᓂᕐᒧᑦ ᐊᒻᒪ  

ᐱᔨᑦᑎᕐᓂᕐᒧᑦ 

(ᑭᓗᕚᑦ) 

ᐊᖏᖅᑕᐅᔪᖅ ᑭᓯᐊᓂ  

ᓱᓕ−ᐱᔨᑦᑎᕋᕈᑕᐅᕙᓪᓕᐊᙱᑦᑐᖅ 

(ᑭᓗᕚᑦ) 

ᐊᖏᕐᕋᖅᑲᖅᑎᐅᔪᑦ 42.0 95.3 

ᕼᐋᒻᒪᓚᐃᑦ/ᕼᐋᒻᒪᓚᒃᑯᑦ 130.0 100.0 

ᐱᓕᕆᕝᕕᖕᒥᑦ - 10.0 

ᑲᑎᖦᖢᒋᑦ 172.0 205.3 

ᑲᑎᓗᒃᑖᖅᖢᒋᑦ ᑕᒪᕐᒥᒃ.  377.3 KW 

 

ᑮᓇᐅᔭᓕᐅᕋᓱᐊᖅᑎᓄᑦ ᐊᒻᒪ ᐱᓕᕆᕝᕕᒥ ᐆᒻᒪᖅᑯᑎᓂᑦ ᓴᖅᑭᑎᑦᑎᔨᓄᑦ ᐱᓕᕆᐊᖅ (CIPP) 

ᐆᒻᒪᖅᑯᑎᓕᕆᔨᖏᑦᑕ ᑮᓇᐅᔭᓕᐅᕋᓱᐊᖅᑎᓄᑦ ᐊᒻᒪ ᐱᓕᕆᕝᕕᖕᒧᑦ ᐊᑭᓕᖅᑐᐃᔨᓄᑦ ᐊᐅᓚᔾᔭᒋᐊᖅᑎᓪᓗᒋᑦ 

ᓄᓇᒥᙶᖅᑐᑦ ᐆᒻᒪᖅᑯᑎᓂᑦ ᐃᒡᓗᕐᔪᐊᖃᕐᕕᖕᓂᑦ ᓂᐅᕐᕈᑎᒋᔭᐃᓐᓇᕆᓗᒋᓪᓗ ᐆᒻᒪᖅᑯᑎᓕᒫᑦ ᐊᐅᓚᔾᔭᒋᐊᖅᑕᐅᔪᑦ 

ᐆᒻᒪᖅᑯᑎᓕᕆᔨᒃᑯᓐᓄᑦ. ᐆᒻᒪᖅᑯᑎᓕᕆᔨᒃᑯᑦ ᓂᐅᕕᖃᑦᑕᖅᑐᑦ ᐆᒻᒪᖅᑯᑎᓂᑦ ᑮᓇᐅᔭᓕᐅᕋᓱᐊᖅᑎᓄᑦ ᐊᒻᒪ 

ᐱᓕᕆᕝᕕᖕᒥ ᐆᒻᒪᖅᑯᑎᓂᑦ ᓴᖅᑭᑎᑦᑎᔨᓄᑦ ᐃᓚᒋᔭᐅᔪᓂᑦ ᐊᑭᖓ ᓇᓕᒧᒋᔭᖃᖅᑐᖅ ᑯᐊᐳᕇᓴᒃᑯᑦ ᐃᒐᓯᐅᒻᒧᑦ 

ᑮᓇᐅᔭᑎᒍᑦ ᐊᑐᙱᓐᓂᖅᓴᐅᓂᖏᓐᓂᑦ.  

 

ᒫᑦᓯ 31, 2025-ᒥ, ᑎᒥᖁᑖ ᐃᒪᐃᓕᐅᖅᓯᒪᔪᖅ: 

ᑮᓇᐅᔭᓕᐅᕋᓱᐊᖅᑎᓄᑦ ᐊᒻᒪ ᐱᓕᕆᕝᕕᖕᒥ ᐆᒻᒪᖅᑯᑎᓂᑦ ᓴᖅᑭᑎᑦᑎᔨᓄᑦ ᐱᓕᕆᐊᒧᑦ ᓇᐃᓈᖅᓯᒪᔪᑦ 

ᐃᓕᐅᖅᑲᖅᑕᐅᓂᖏᑦ ᐊᔪᙱᓐᓂᕆᔭᐅᓂᖓ (KW) 

ᐱᔪᒪᓂᖃᑦᑎᐊᖅᑐᑦ, 

ᐱᓇᔫᑎᖃᙱᑦᑐᑦ 
971.12 

ᐱᓇᔫᑎᖃᖅᑐᖅ, 

ᑭᓯᐊᓂ ᑎᓕᔭᐅᓯᒪᙱᖦᖢᓂ 
1,180.14 

ᑎᓕᔭᐅᓯᒪᔪᖅ, 

ᓱᓕ−ᐱᔨᑦᑎᕋᕈᑕᐅᕙᓪᓕᐊᙱᑦᑐᖅ 
142.0 

ᐊᖏᖅᑕᐅᔪᖅ, 

ᑎᓕᔭᐅᓯᒪᔪᖅ ᐱᔨᑦᑎᕋᕈᑕᐅᓪᓗᓂᓗ 
286.4 

ᑲᑎᓗᒃᑖᖅᖢᒋᑦ ᑕᒪᕐᒥᒃ 2,579.66 KW 

ᐃᒻᒥᒃᑰᖅᑐᑦ ᐆᒻᒪᖅᑯᑎᑖᖅᑎᑦᑎᕙᓪᓕᐊᕙᒃᑐᑦ ᐱᓕᕆᐊᖓᑦ (IPP) 

ᐆᒻᒪᖅᑯᑎᓕᕆᔨᒃᑯᑦ ᐊᑐᓕᖅᑎᑦᑎᕙᓪᓕᐊᖏᓐᓇᖅᐳᑦ ᐃᒻᒥᒃᑰᖅᑐᑦ ᐆᒻᒪᖁᑎᖃᐅᑎᒥᖕᓂᒃ ᐊᐅᓚᑦᑎᓂᕐᒧᑦ 

ᐱᓕᕆᐊᒧᑦ. ᑖᓐᓇ ᐱᓕᕆᐊᖅ ᐱᕕᖃᖅᑎᑦᑎᓇᔭᕐᒪᑦ ᓴᓇᕙᒃᑐᓂᒃ ᓯᓚᑖᓃᑦᑐᓂᒃ ᓱᑲᓐᓇᖅᑐᓕᐅᕐᕕᐅᑦ 

ᓱᑲᓐᓇᖅᑐᓕᐅᕋᔭᕐᓗᓂ ᓄᓇᒥᙶᖅᑐᓂᒃ ᐆᒻᒪᖁᑎᓂᒃ ᐱᓕᕆᔾᔪᑎᓂᑦ ᓂᐅᕕᐊᖑᑎᑦᑎᓇᔭᕐᓗᑎᒃ ᑐᕌᑲᐅᑎᒋᓗᑎᒃ 

ᐆᒻᒪᖅᑯᑎᓕᕆᔨᒃᑯᓐᓄᑦ. ᐃᓄᐃᑦ ᑲᑐᔾᔨᖃᑎᒌᑦ ᐊᒻᒪ ᓄᓇᓖᑦ ᓯᕗᓪᓕᖅᐸᐅᔾᔭᐅᓂᐊᖅᑐᑦ ᐱᕕᒃᓴᖃᖅᑎᑕᐅᓗᑎ 

ᓇᖕᒥᓂᖃᕐᓗᑎ ᐊᒻᒪ ᐊᐅᓚᑦᑎᓗᑎ ᓄᓇᓕᖕᒧᑦ ᐊᖏᓂᖏᑦ ᐋᖅᑭᒃᑕᐅᓂᖏᑦ ᐊᕕᒃᑐᖅᓯᒪᕝᕕᒋᔭᖏᓐᓂᒃ 51 

ᐳᓴᓐᑎᒥᑦ ᓇᖕᒥᓂᖃᕐᓗᑎᒃ ᑕᒪᐃᓐᓂᒃ ᐃᒻᒥᒃᑰᖅᑐᑦ ᐆᒻᒪᖅᑯᑎᑖᖅᑎᑦᑎᕙᓪᓕᐊᕙᒃᑐᑦ ᐱᓕᕆᐊᓕᒫᑦ. 

ᐆᒻᒪᖅᑯᑎᓕᕆᔨᒃᑯᑦ ᐊᑭᓖᔪᓐᓇᖅᐳᑦ ᐃᒻᒥᒃᑰᖅᑐᑦ ᐆᒻᒪᖅᑯᑎᑖᖅᑎᑦᑎᕙᓪᓕᐊᕙᒃᑐᑦ ᐱᓕᕆᐊᖓᓂᒃ 

ᓱᖁᑎᒃᓴᙱᖦᖢᑎᒃ ᐊᑭᖓᓂᒃ ᐃᒐᓯᐅᒻᒧᑦ. 

 

ᐱᓇᔫᑦ ᐱᔭᐅᔪᖅ ᐃᖃᓗᖕᓄᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᑦ ᑐᒃᓯᕋᐅᑎᑦ ᐱᑕᖃᑐᐃᓐᓇᕆᐊᓕᖕᒧᑦ ᐃᒪᕐᒧᑦ 

ᐆᒻᒪᖅᑯᑎᓕᐅᕐᓂᕐᒧᑦ ᐱᓕᕆᐊᒃᓴᖅ ᑖᓐᓇ ᐱᓕᕆᐊᖅ ᕿᒥᕐᕈᔭᐅᕙᓪᓕᐊᔪᖅ.   

 

ᐃᒻᒥᒃᑰᖅᑐᑦ ᐆᒻᒪᖅᑯᑎᑖᖅᑎᑦᑎᕙᓪᓕᐊᕙᒃᑐᑦ ᐱᓕᕆᐊᖓᑦ ᐱᓕᕆᕝᕕᖕᒥ ᓇᐃᓈᖅᓯᒪᔪᖅ 

ᓄᓇᓕᒃ 

ᐊᑐᖅᑕᐅᔪᑦ ᐊᒻᒪ 

ᐃᓚᓕᐅᔾᔨᕙᓪᓕᐊᓂᖅ 

ᑲᔪᓰᓐᓇᖅᑐᖅ (ᑭᓗᕚᑦ) 

ᐃᓕᐅᖅᑲᖅᑕᐅᔪᑦ ᐊᒻᒪ 

ᑮᓇᐅᔭᓕᐅᕋᓱᖕᓂᕐᒧᑦ 

ᐊᐅᓚᑦᑎᔾᔪᑎᑦ (ᑭᓗᕚᑦ) 

ᐊᕐᕕᐊᑦ 2,000 - 

ᖃᒪᓂ'ᑐᐊᖅ 2,000 - 

ᐃᖃᓗᒃᑑᑦᑎᐊᖅ 2,960 - 

ᓴᓪᓕᖅ 1,050 - 

ᐃᖃᓗᐃᑦ 15,000-ᒥᑦ 30,000-ᒧᑦ. - 

ᓇᐅᔮᑦ 1,050 - 

ᑲᖏᖅᖠᓂᖅ 3,000 - 

ᓴᓂᑭᓗᐊᖅ 1,000 - 

ᑲᑎᓗᒃᑖᖅᖢᒋᑦ ᑕᒪᕐᒥᒃ.   ᐃᒻᒪᖄ 28,060ᑭᓗᕚᑦ 

 

ᐊᓯᐅᒎᖓᔪᓐᓇᖅᑐᑦ ᐆᒻᒪᖅᑯᑎᑦ ᐊᒻᒪᓗ ᓄᓇᒥᑦ ᐆᒻᒪᖅᑯᑎᖃᕈᑎᓂᒃ ᕿᓂᕐᓗᑎᒃ 
ᐆᒻᒪᖅᑯᑎᓕᕆᔨᖏᑦᑕ ᐱᓕᕆᐊᖑᖁᔭᖓ ᐃᓚᖃᖅᑐᖅ ᐸᕐᓇᐃᓂᕐᒥᑦ ᐊᒻᒪᓗ ᐊᑐᐃᓐᓇᐅᑎᑦᑎᓂᕐᒥᑦ ᓄᓇᕘᑉ 

ᐊᑯᓂᐅᔪᒃᑯᑦ ᐱᔭᕆᐊᖃᖅᑕᖏᓐᓂᒃ ᐊᑭᑐᓗᐊᙱᓪᓗᓂ ᐆᒻᒪᖅᑯᑎ, ᐃᓱᒪᓯᓐᓈᑦ ᓄᓇᕘᑉ 

ᐊᔪᖏᓐᓂᖅᓴᐅᓕᖅᑎᑦᑎᔪᒪᓂᖓ ᐆᒻᒪᖅᑯᑎᒥᒃ ᓇᖕᒥᓂᖅ-ᑕᑎᒋᔪᓐᓇᕈᑎᒥᒃ ᐊᒻᒪᓗ ᐊᑐᓗᐊᙱᓪᓗᓂ ᐆᒪᖅᑯᑎᒥᒃ 

ᐊᒻᒪᓗ ᐆᒻᒪᖅᑯᑎᖃᕈᑎᒃᓴᓂᒃ. ᐱᔭᐅᒐᔭᖅᐸᑦ ᑕᒪᓐᓇ, ᐆᒻᒪᖅᑯᑎᓕᕆᔨᖏᑦᑕ ᐱᔭᐅᖔᕈᓐᓇᕐᓂᖓ ᐆᒻᒪᖅᑯᑎᑦ 

ᐃᒻᒥᒃᑰᖓᓂᖓ ᐊᔪᖏᓐᓂᖅᓴᐅᓕᖅᑎᑦᑎᖕᒪᑦ ᐱᓕᕆᒋᐊᖅᑎᑦᑎᔾᔪᑎᓂᒃ ᒥᑭᓐᓂᖅᓴᐅᓕᖅᑎᑦᑎᔾᔪᑕᐅᓇᓱᐊᖅᑐᓂᒃ 

ᓄᓇᓕᖃᕐᕕᐅᑉ ᑕᑎᖃᕐᓂᖓᓂᒃ ᐅᖅᓱᐊᓗᖅᑐᖅᑐᓄᑦ ᐅᖅᓱᓕᖕᓂᒃ ᐊᒻᒪᓗ ᒥᑭᓂᖅᓴᐅᓕᖅᑎᑦᑎᓪᓗᓂ 

ᐅᖅᑰᓯᕙᓪᓕᐊᑎᑦᑎᔪᒥᒃ ᐳᓪᓚᕐᒥᒃ ᐳᔪᕐᓗᐊᕿᓂᕐᒥᒃ, ᐱᓕᕆᑎᓪᓗᒋᑦ ᑕᐅᕗᖓᒃᑲᓐᓂᖅ ᐊᑐᓕᕋᓱᐊᕐᓗᑎᒃ 

ᐆᒻᒪᖅᑯᑎᒥᒃ ᐃᒻᒥᓂᖅᓱᕈᑕᐅᒐᔭᖅᑐᒥᒃ ᓄᓇᕗᒻᒥᐅᓄᑦ. 

ᓄᓇᕗᑦ ᒐᕙᒪᒃᑯᑦ ᑎᓕᓯᔾᔪᑎᖓ, ᑲᑐᔾᔨᓗᑕ, ᐅᖃᐅᓯᖃᓗᐊᙳᐊᕐᒪᑦ ᖃᐅᔨᓇᓱᐊᖅᑕᐅᓂᖓᓂᒃ 

ᐱᔭᐅᒍᓐᓇᑐᐃᓐᓇᕆᐊᓕᐅᑉ ᐊᑐᖅᑕᐅᖔᕋᔭᕐᓗᓂ ᐋᖅᑭᒃᓯᔾᔪᑕᐅᓗᓂ ᐱᓕᕆᐊᕆᑦᑎᐊᖅᓯᒪᒋᐊᓕᖕᓂᒃ 

ᐊᑐᖅᑕᐅᓇᔭᕐᓗᓂ ᐊᒻᒪᓗ ᓴᓇᔭᐅᓗᓂ ᓄᓇᕗᒻᒥ ᓄᓇᓕᖃᕕᐅᔪᒧᑦ ᑕᐃᒪᐃᓕᑎᑕᐅᓗᑎᒃ. ᑲᔪᓯᓗᓂ ᓴᓇᓗᓂ 

ᓴᙱᔪᒥᒃ ᐱᓕᕆᐊᖃᓪᓗᓂ ᓄᓇᒥᒃ ᐊᒻᒪᓗ ᐱᔭᐅᑎᑦᑎᓗᓂ ᑕᑎᒋᔭᒃᓴᐅᑦᑎᐊᖅᑐᒥᒃ ᓱᑲᓐᓇᖅᑐᒥᒃ 

ᐊᑐᖅᑕᐅᔪᓐᓇᖅᑐᒥᒃ ᐊᐅᓚᑦᑎᖕᒪᑦ ᖃᐅᔨᓇᓱᐊᖅᑕᐅᒋᐊᖃᕐᓂᖓᓂᒃ ᐱᔭᐅᖔᕈᓐᓇᕐᓂᖓᓂᒃ ᐆᒻᒪᖅᑯᑎᐅᑉ 

ᓇᓖᕋᒃᑕᐅᔪᓐᓇᓪᓗᑎᒃ ᑐᑭᓯᓇᖅᓯᑎᓐᓇᓱᐊᕐᓗᒍ ᐆᒻᒪᖅᑯᑎᑐᑦᑎᐊᕐᓂᖓ ᐊᒻᒪᓗ ᓯᓚᒧᑦ-ᓈᒻᒪᑦᑎᐊᕐᓗᓂ ᓴᓇᓯᒪᓂᖓ. 

 

ᑐᓐᖓᕕᐅᔪᓐᓇᕐᓂᖏᑦ ᐃᓚᖏᑦ ᐊᓯᐊᒎᕈᑎᔅᓴᓄᑦ ᐆᒻᒪᖅᑯᑎᓕᐅᖅᑐᓂᑦ, ᓴᖅᑭᑎᑦᑎᑲᐃᓐᓇᖃᑦᑕᖅᑐᓂᑦ 

ᑲᔪᓰᓐᓇᖅᑐᓂᐅᖏᖔᖅᑐᖅ ᐅᕝᕙᓘᓐᓃᑦ ᐱᔭᐅᔪᒪᑎᓪᓗᒋᑦ ᐆᒻᒪᖅᑯᑏᑦ, ᐊᒻᒪ ᐊᖏᔪᒧᑦ ᐊᑭᑐᔪᓄᑦ ᐊᑭᖏ 

ᐊᐅᓪᓛᕐᓗᒋᑦ ᑖᒃᑯᐊ ᐆᒻᒪᖅᑯᑎᓕᐅᕐᕖᑦ, ᐊᔅᓱᕈᕈᑕᐅᓛᖑᔪᑦ ᐊᑐᓕᖅᑎᑕᐅᓂᖏᓐᓄᑦ ᓄᓇᕗᒻᒥ. ᑕᒪᒃᑯᐊ 

ᑕᐃᒫᖑᓚᕆᓐᓂᖏᑦ ᑐᑭᖃᒻᒪᑕ ᐅᖅᓱᐅᓗᒃᑐᖅᑐᒧᑦ ᐊᐅᓚᑎᑕᐅᔪᑦ ᓱᑲᓐᓇᖅᑐᓕᐅᕈᑎᑦ ᐃᒫ ᑭᓯᐊᓂ 

ᒥᑭᓪᓕᒋᐊᖅᑕᐅᒍᓐᓇᒪᑕ ᖃᐅᔨᒪᓇᖅᑐᒧᑦ ᓯᕗᓂᒃᓴᒧᑦ, ᑭᓯᐊᓂ ᐊᑐᕈᓐᓃᖅᑎᑕᐅᖏᒻᒪᑕ, 

ᐊᑐᖅᑕᐅᖔᕈᓐᓇᓕᕋᔭᓪᓗᑎᒃ. ᐆᒻᒪᖅᑯᑎᓕᕆᔨᒃᑯᑦ ᑭᒡᓕᖃᖅᑎᑕᐅᓂᖏᓐᓄᑦ ᑮᓇᐅᔭᑦ ᐊᑐᖅᑕᐅᔪᑦ 

ᒪᑭᒪᑎᑕᐅᓪᓗᑎ ᐊᒻᒪ ᓴᓇᔭᐅᒃᑲᓐᓂᖅᖢᑎᑦ ᐱᑐᖃᕈᖅᐸᓪᓕᐊᔪᑦ ᐊᐅᓚᐅᑎᖃᕐᕖᑦ; ᐆᒻᒪᖅᑯᑎᓕᕆᔨᒃᑯᑦ 

ᓄᓇᒥᙶᖅᑐᓂᑦ ᐆᒻᒪᖅᑯᑎᓄᑦ ᐱᓕᕆᐊᒃᓴᑦ (CIPP & IPP) ᐃᑲᔫᑎᖃᕐᓂᐊᖅᑐᖅ ᓯᓚᑖᓂᙶᖅᑐᓂᑦ 

ᑮᓇᐅᔭᖃᖅᑎᑦᑎᓂᕐᒥᑦ ᓄᓇᒥᙶᖅᑐᓂᑦ ᐆᒻᒪᖅᑯᑎᖃᖅᑎᑦᑎᓂᕐᒥᑦ. 

ᐆᓇᖅᑐᓄᑦ ᐊᐅᓚᔪᓐᓇᐅᑎᑦ 

ᓄᓇᐅᑉ ᐆᓇᕐᓂᖓᓄᑦ ᐆᒻᒪᖅᑯᑎ ᓄᓇᒥᙶᕈᓐᓇᕐᒪᑦ ᐊᒻᒪᓗ ᓴᓗᒪᓪᓗᓂ ᐆᒻᒪᖅᑯᑎ ᐊᑐᓲᖑᓪᓗᓂ ᐆᓇᖅᑐᒥᒃ 

ᑕᐅᓇᙵᑦ ᓄᓇᕐᔪᐊᑉ ᐃᑭᐊᖓᑕ ᖄᖓᒍᑦ. ᐆᓇᖅᑐᑦ ᓄᓇᐅᑉ ᐃᑭᐊᖓᓂᙶᖅᑐᖅ ᐆᒻᒪᖅᑯᑎᑦ 

ᐊᑐᖅᑕᐅᔪᓐᓇᖅᑐᑦ ᐆᒻᒪᖅᑯᑎᓕᐅᕐᓗᑎᒃ, ᐊᑦᑎᖕᓂᖅᓴᒥᑦ ᐆᓇᖅᑐᑦ ᓄᓇᐅᑉ ᐃᑭᐊᖓᒍᑦ ᐆᒻᒪᖅᑯᑎᑦ 

ᐃᑲᔫᑕᐅᔪᓐᓇᖅᖢᑎᒃ ᓄᓇᓕᖕᓂᑦ ᐅᖅᑰᓴᐅᑎᓄᑦ ᐊᕕᒃᑐᖅᓯᒪᔪᓂᑦ ᐅᖅᑰᓴᐅᑎᓄᑦ. 

 

ᒫᑦᓯ 31, 2024−ᒥ ᐱᒋᐊᖅᖢᓂ, ᐆᒻᒪᖅᑯᑎᓕᕆᔨᒃᑯᑦ ᐱᐊᓂᒃᓯᓚᐅᖅᐳᑦ ᒫᓐᓇ ᐱᓕᕆᐊᖑᔪᒥᒃ ᓄᓇᕘᑉ ᓄᓇᐅᑉ 

ᐃᑭᐊᖓᓂᑦ ᖃᐅᔨᓴᕈᓯᑦ. ᖃᐅᔨᓴᕈᑕᐅᔪᖅ ᖃᐅᔨᔾᔪᑕᐅᓚᐅᖅᐳᑦ ᓄᓇᐅᑉ ᐃᑭᐊᖃᕋᓗᐊᖅᑎᓪᓗᒍ, 

ᑮᓇᐅᔭᓕᐅᕈᑕᐅᔪᓐᓇᙱᑦᑐᑦ ᓄᓇᕗᒻᒥ ᐊᑭᑐᓗᐊᕐᓂᖏᓐᓄᑦ, ᑎᑎᖅᑲᖃᑦᑎᐊᙱᓐᓂᖏᓐᓄᑦ, 

ᐃᓄᒋᐊᓗᐊᙱᓐᓂᖏᓐᓄᓪᓗ. ᑖᒃᑯᐊ ᐊᒃᓱᕈᕐᓇᖅᑐᑦ ᑕᐅᑐᒃᖢᒋᑦ, ᐆᒻᒪᖅᑯᑎᓕᕆᔨᒃᑯᑦ ᐱᓇᔪᒃᑲᓐᓂᔾᔮᙱᑦᑐᑦ 

ᓄᓇᐅᑉ ᐃᑭᐊᖓᒍᑦ ᖃᐅᔨᓴᒃᑲᓐᓂᕆᐊᒃᓴᖅ ᐱᕙᓪᓕᐊᑎᑦᑎᓗᑎᒡᓘᓐᓃᑦ ᒫᓐᓇᐅᔪᒃᑯᑦ. 

ᒥᑭᑦᑑᑎᕋᓛᑦ ᓄᑭᓪᓚᐅᑎᙳᐊᑦ (MMRs) 

ᑲᓇᑕᐅᑉ ᒐᕙᒪᖓ ᓇᓗᓇᐃᖅᓯᕗᖅ ᓄᖑᔪᐃᑦᑐᒥᒃ ᐆᒻᒪᖅᑯᑎᖃᕐᓂᖅ ᓴᓗᒪᔪᒥ ᐆᒻᒪᖅᑯᑎᖃᕐᓂᕐᒥᒃ, ᒪᑐᐃᖅᓯᓪᓗᓂ 

ᕿᓂᖅᑐᖃᑐᐃᓐᓇᕆᐊᖃᕐᓂᖓᓂᒃ ᒥᑭᑦᑑᑎᕋᓛᓂᒃ ᓄᑭᓪᓚᐅᑎᙳᐊᓂᒃ (MMRs) ᐊᑐᖅᑕᐅᖔᕈᓐᓇᕐᓗᓂ 

ᐅᖅᓱᐊᓗᖕᒨᖅᑐᓄᑦ ᐊᐅᓚᐅᑎᓄᑦ ᐅᖓᓯᒃᑐᒦᑦᑐᓄᑦ ᓄᓇᓕᖕᓄᑦ. ᐆᒻᒪᖅᑯᑎᓕᕆᔨᒃᑯᑦ ᒫᓐᓇ ᕿᓂᖅᐸᓪᓕᐊᕗᑦ, 

ᑲᑎᖅᓱᐃᓪᓗᑎᒃ ᑐᓴᖅᑕᐅᔪᒃᓴᓂᒃ ᖃᐅᔨᓴᕈᒪᓪᓗᑎᒃ ᐱᓕᕆᔾᔪᑎᓂᒃ, ᑮᓇᐅᔭᓂᒃ, ᐊᕙᑎᒥᒃ, ᐃᓅᖃᑎᒌᖕᓂᕐᒧᓪᓗ 

ᐊᔪᕐᓇᙱᑐᐃᓐᓇᕆᐊᓕᖕᓂᒃ ᒥᑭᑦᑑᑎᕋᓛᑦ ᓄᑭᓪᓚᐅᑎᙳᐊᓂᑦ ᐱᓕᕆᔾᔪᑎᓂᒃ ᓄᓇᕗᒻᒥ. ᐱᔪᒪᔪᖃᕋᓗᐊᖅᑎᓪᓗᒍ, 

ᐸᕐᓇᐅᑎᑕᖃᙱᑦᑐᖅ ᐱᓕᕆᐊᒃᓴᓂᒡᓘᓐᓃᑦ ᒫᓐᓇ ᐱᓕᕆᐊᖑᕙᓪᓕᐊᔪᓂᒃ, ᐊᒻᒪ ᒥᑭᑦᑑᑎᕋᓛᑦ ᓄᑭᓪᓚᐅᑎᙳᐊᓂᑦ 

ᐱᓕᕆᔪᖃᓚᐅᙱᑦᑐᖅ 2024-2025 ᐊᕐᕌᒍᖓᓂ. 

ᐅᖅᑰᓴᐅᑎᑦ (DHS) 

ᐅᖅᑰᓴᐅᑏᑦ (DHS) ᐱᖃᑦᑕᖅᑐᑦ ᐆᓇᖅᑐᒥᒃ ᐆᒻᒪᖅᑯᑎᒥᒃ ᓴᖅᑭᑦᑐᒥᒃ ᐅᖅᓱᐊᓗᖕᒨᖅᑐᒥᒃ ᐆᒻᒪᖅᑯᓯᐅᕈᑎᒥᒃ 

ᓯᐊᒻᒪᒃᑎᕆᒃᑲᓐᓂᖅᐸᒃᖢᓂᓗ ᖃᓂᒋᔭᖏᓐᓄᑦ ᐃᒡᓗᕐᔪᐊᓄᑦ ᐃᑭᐊᕐᒥᓕᖅᓯᒪᔪᒃᑯᑦ ᓱᓪᓗᓕᒃᑯᑦ. ᑖᓐᓇ ᐱᓕᕆᔾᔪᓯᖅ 

ᒥᒃᖠᕚᓪᓕᖅᑎᑦᑎᕐᔪᐊᖅᐳᖅ ᐱᓕᕆᕝᕕᖕᓂ ᐊᒻᒪ ᑮᓇᐅᔭᓕᐅᕋᓱᒃᑎᓂᒃ ᐊᑭᓕᖅᓱᐃᔨᓂᒃ ᐅᖅᓱᐊᓗᖕᒥᒃ ᐅᖅᑰᓴᐅᑎᒃᓴᒥᒃ, 

ᓴᓇᔭᐅᔾᔪᑎᖏᑦ ᐊᑭᒃᖠᒋᐊᕈᑕᐅᓪᓗᑎᒃ ᐃᓯᐊᕿᙱᓐᓂᖅᓴᐅᓕᕐᓗᑎᒡᓗ. ᐅᖅᑰᓴᐅᑎᒨᖅᑐᑦ ᐅᖅᑰᓴᐅᑎᖏᑦ 

ᓅᑎᑦᑎᖃᑦᑕᖅᑐᑦ ᐃᒻᒪᖄ 2 ᒥᓕᐊᓐ ᓖᑕᓂᑦ ᐅᖅᑰᓴᐅᑎᒧᑦ ᐅᖅᓱᐊᓗᖕᒥᑦ ᐊᕐᕌᒍᑕᒫᑦ ᓄᓇᕗᒻᒥᑦ. 

 

ᑮᓇᐅᔭᖃᖅᑎᑕᐅᓪᓗᑎᒃ ᑲᓇᑕᐅᑉ ᒐᕙᒪᒃᑯᖏᑦᑕ ᐸᐅᖅᑐᓗᐊᙱᑦᑐᓄᑦ ᒪᑭᒪᔾᔪᑎᓄᑦ ᑮᓇᐅᔭᑦ, ᐆᒻᒪᖅᑯᑎᓕᕆᔨᒃᑯᑦ 

ᐱᐊᓂᒃᓯᓚᐅᖅᑐᑦ ᐅᖅᑰᓴᐅᑎᖃᐅᑎᒨᖅᑐᓂᑦ ᐃᓕᐅᖅᑲᐃᓪᓗᑎᒃ ᓴᓂᑭᓗᐊᕐᒥᑦ ᑕᓗᕐᔪᐊᕐᒥᓗ. ᓴᓂᑭᓗᐊᕐᒥ 

ᐆᒻᒪᖅᑯᑎᖃᕐᕕᒃ ᐃᖏᕐᕋᑦᑎᐊᓕᓚᐅᖅᐳᖅ ᑎᓯᐱᕆ 2021−ᒥ, ᑭᖑᓂᐊᒍᓪᓗ ᑕᓗᕐᔪᐊᕐᒥ ᐆᒻᒪᖅᑯᑎᖃᕐᕕᒃ ᑎᓯᐱᕆ 

2022−ᒥ ᐃᖏᕐᕋᑦᑎᐊᓕᓚᐅᕆᓪᓗᓂ. ᑕᓗᕐᔪᐊᕐᒥ ᐱᓕᕆᐊᖑᔪᖅ ᑲᑎᙵᑎᑦᑎᓚᐅᖅᐳᖅ ᐱᓪᓗᐊᑕᕐᓂᒃ 

ᐃᓂᒋᔭᐅᔪᓂᒃ, ᐃᓚᒋᔭᐅᓪᓗᓂ ᓇᑦᓯᓕᒃ ᐃᓕᓐᓂᐊᕐᕕᒃ, ᒨᓯᓯ ᑏᓪᑕᖅ ᐳᐃᔾᔪᕋᕐᕕᒃ, ᐸᓕᐊᔾᔪᒃ ᐃᓄᐃᑦ ᑯᐊᐸᒃᑯᖏᑕ 

ᓄᓇᓯᐅᑎᖃᕐᕕᖓ, ᒪᕐᕉᖕᓂᒡᓗ ᕼᐋᒻᒪᓚᒃᑯᑦ ᓄᓇᓯᐅᑎᖃᕐᕕᖏᓐᓂᒃ. 

 

2024–2025−ᒥ, ᐆᒻᒪᖅᑯᑎᓕᕆᔨᒃᑯᑦ ᕿᓂᖅᐸᓪᓕᐊᓕᓚᐅᖅᐳᑦ ᐱᕕᒃᓴᓂᒃ ᐊᖏᒡᓕᒋᐊᖅᑎᑦᑎᔪᒪᓪᓗᑎᒃ 

ᐅᖅᑰᓴᐅᑎᓄᑦ ᐱᓕᕆᐊᖑᕙᒃᑐᒥᒃ ᑕᒫᓂᓕᒫᖅ ᐅᑭᐅᖅᑕᖅᑐᒥ ᐊᕕᒃᓯᒪᓂᕐᒥ, ᐃᓚᒋᔭᐅᓪᓗᓂ ᕿᓂᒃᑲᓐᓂᕐᓂᖅ 

ᑮᓇᐅᔭᖁᑎᒋᔭᐅᓂᐊᖅᑐᓂᒃ ᐃᑲᔪᖅᑐᐃᔪᒪᓪᓗᑎᒃ ᑕᒪᑐᒥᖓ ᐱᓇᔪᒍᑕᐅᔪᒥᒃ. 

ᐱᓕᕆᖃᑎᒌᒍᑕᐅᓚᐅᖅᑐᑦ 

ᐋᓐᓂᐊᖅᑕᐃᓕᒪᓂᕐᒧᑦ, ᐊᑦᑕᕐᓇᖅᑕᐃᓕᒪᓂᕐᒧᑦ ᐊᕙᑎᒧᓪᓗ 
 

ᐋᓐᓂᐊᖅᑕᐃᓕᒪᓂᕐᒧᑦ, ᐊᑦᑕᕐᓇᖅᑕᐃᓕᒪᓂᕐᒧᑦ, ᐊᕙᑎᒧᓪᓗ ᐱᓕᕆᖃᑎᒌᑦ ᑲᒪᒋᔭᖃᖅᑐᑦ ᑲᒪᒋᓂᐊᕐᓗᒋᑦ 

ᓴᖅᑭᔮᖅᑎᑦᑎᔪᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᐅᔫᑉ ᐋᓐᓂᐊᖅᑕᐃᓕᒪᓂᕐᒧᑦ, ᐊᑦᑕᕐᓇᖅᑕᐃᓕᒪᓂᕐᒧᑦ, ᐊᕙᑎᒧᓪᓗ 

ᐱᓕᕆᔾᔪᓯᕐᓂᑦ. ᐱᓕᕆᖃᑎᒌᑦ ᐱᓕᕆᐊᒃᓴᖏᑦ ᐅᑯᐊᖑᕗᑦ: 

• ᒥᒃᖠᒋᐊᖅᑎᓪᓗᒍ ᐆᒻᒪᖅᑯᑎᓕᕆᔨᒃᑯᑦ ᐊᕙᑎᒧᑦ ᑐᒦᑦ. 

• ᐃᖅᑲᓇᐃᔭᖅᑎᓕᒫᑦ ᑐᑭᓯᔪᐃᓐᓇᐅᑎᑕᐅᓗᑎᒃ 

ᐱᔪᓐᓇᕐᓂᖃᕐᓂᖏᓐᓂᒃ ᐊᒻᒪᓗ ᑲᒪᒋᔭᖃᕐᓂᖏᓐᓂᒃ 

ᐱᔾᔪᑎᒋᓪᓗᒋᑦ ᐊᑲᐅᙱᓕᐅᕈᑎᓂ ᑕᐃᒃᑯᓂᖓ 

ᐊᒃᑐᐃᔪᓂᒃ ᐋᓐᓂᐊᖅᑕᐃᓕᒪᓂᕐᒧᑦ, 

ᐊᑦᑕᕐᓇᖅᑕᐃᓕᒪᓂᕐᒧᑦ ᐊᕙᑎᒧᓪᓗ ᑲᒪᔨᐅᓂᕐᒥᒃ. 

• ᐊᑐᖅᑕᐅᓂᖅᓴᐅᓕᖅᑎᓪᓗᒋᑦ ᐊᒻᒪᓗ ᒪᓕᑦᑎᐊᖅᑎᓪᓗᒋᑦ 

ᐆᒻᒪᖅᑯᑎᓕᕆᔨᒃᑯᑦ ᐋᓐᓂᐊᖅᑕᐃᓕᒪᓂᕐᒧᑦ ᐊᒻᒪᓗ 

ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᕆᔾᔪᑎᖓ ᐊᒻᒪᓗ ᐊᕙᑎᒧᓪᓗ 

ᐱᓕᕆᔾᔪᑎᓂᑦ. 

• ᐊᑦᑕᕐᓇᙱᑦᑐᒥᑦ ᐃᖅᑲᓇᐃᔭᕐᕕᖃᕐᓂᕐᒧᑦ 

ᐊᔪᕈᓃᖅᑕᐅᕙᒃᑐᑦ ᐊᒻᒪ ᐊᑐᖅᑕᐅᔾᔪᓯᖏᑦ. 

• ᐋᓐᓂᐊᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ 

ᐱᓕᒻᒪᒃᓴᖅᑎᑉᐸᒡᓗᒋᑦ ᐃᖅᑲᓇᐃᔭᖅᑎᓕᒫᑦ ᐊᒻᒪᓗ 

ᑳᓐᑐᕌᒃᑎᓕᒫᑦ. 

• ᖃᐅᔨᓴᖅᐸᒡᓗᒋᑦ ᐊᑦᑕᕐᓇᖅᑕᐃᓕᒪᓂᕐᒧᑦ 

ᖃᓄᐃᓐᓂᕆᔭᐅᔪᑦ, ᐃᓚᒋᔭᐅᓗᑎᒃ ᐊᔭᐃᖅᑐᑦ ᐊᒻᒪ 

ᐊᕙᑎᒥᒃ ᑯᕕᔪᑦ, ᐊᑐᓕᖅᑎᑦᑎᕙᒡᓗᑎᒡᓗ 

ᐱᑕᖃᖅᑎᑦᑎᑦᑕᐃᓕᒪᓂᕐᒧᑦ ᐊᑐᖅᑕᐅᕙᒃᑐᓂᒃ. 

• ᐊᐅᓚᑦᑎᕙᒡᓗᓂ ᐊᕙᑎᒥᒃ ᖃᐅᔨᓴᕐᓂᕐᒥᒃ, ᐊᑦᑕᕐᓇᖅᑐᓂᒃ 

ᐱᖁᑎᓂᒃ ᕿᒥᕐᕈᓂᕐᒥᒃ, ᐊᒻᒪ ᐋᓐᓂᐊᖅᑕᐃᓕᒪᓂᕐᒧᑦ 

ᐊᑦᑕᕐᓇᖅᑐᓂᒃ ᖃᐅᔨᓴᕐᓂᕐᒥᒃ. 

• ᐱᓕᕆᖃᑎᒋᓗᒋᑦ ᑳᓐᑐᓛᖃᖅᑎᐅᔪᑦ ᓴᓗᒻᒪᖅᓴᐃᓂᕐᒧᑦ 

ᓇᐅᑦᑎᖅᓱᖅᓯᓂᕐᒧᓪᓗ ᓱᕈᖅᑕᐅᓯᒪᔪᓂᒃ 

ᐃᓂᒋᔭᐅᕙᓚᐅᖅᑐᓂᒡᓗ. 

• ᐱᓕᕆᓗᓂ ᐱᔭᐅᒋᐊᓕᑦ ᐃᖅᑲᓇᐃᔭᕋᓱᐊᑦᑎᐊᕐᓂᑦ ᖃᐅᔨᔭᐅᓇᓱᐊᓂᖏᑦ ᓲᕐᓗ ᒪᑯᐊ 

ᐊᕐᕌᒍᑕᒪᑦ ᐃᔾᔫᑉ ᖃᐅᔨᓴᖅᑕᐅᖃᑦᑕᕆᐊᖃᕐᓂᖏᑦ. 

• ᓇᓗᙱᑦᑎᐊᖅᑐᖃᖅᐸᒡᓗᓂ ᒪᓕᑦᑎᐊᕋᓗᐊᕐᒪᖔᑕ ᑕᒪᐃᓐᓂᑦᑎᐊᖅ ᐊᒃᑐᐊᓂᓕᖕᓂᒃ 

ᒐᕙᒪᑐᖃᒃᑯᓐᓂ ᐅᑭᐅᖅᑕᖅᑐᒥᓗ ᐊᕕᒃᓯᒪᓂᕐᒥ ᒪᓕᒋᐊᖃᖅᐸᒃᑐᓂᒃ. 

• ᐱᓕᕆᖃᑎᒋᓗᒋᑦ ᓄᓇᕗᑦ ᒐᕙᒪᒃᑯᑦ ᓱᕈᕐᓇᖅᑐᓄᑦ ᐱᔾᔪᑕᐅᔪᓄᑦ, ᐃᓚᒋᔭᐅᓗᑎᒃ ᑮᓇᐅᔭᑎᒍᑦ ᐊᑭᓕᕆᐊᓖᑦ 

ᐱᔭᐅᓂᑯᑦ ᓄᓇᑦᓯᐊᕐᒥ ᐆᒻᒪᖅᑯᑎᓕᕆᔨᒃᑯᓐᓂ ᐊᒻᒪ ᐅᑭᐅᖅᑕᖅᑐᒥ ᑲᓇᑕᒥ ᐆᒻᒪᖅᑯᑎᓕᕆᔨᒃᑯᓐᓂ. 

• ᐃᑲᔪᖅᐸᒡᓗᓂ ᐊᑦᑕᕐᓇᖅᑕᐃᓕᒪᓂᕐᒥᒃ ᐊᒻᒪ ᐊᕙᑎᒥᒃ ᑐᑭᓯᐅᒪᓂᕐᒥᒃ ᓄᑖᓄᑦ ᐊᐅᓚᐅᑎᖃᕐᕕᖕᓄᑦ 

ᐋᖅᑭᒃᓯᒪᓂᒃᓴᖏᓐᓄᑦ. 

• ᑲᒪᒋᓗᒋᑦ ᐲᔭᖅᑕᐅᓂᖏᑦ ᐅᓗᕆᐊᓇᖅᑐᑦ ᐊᒃᑕᑯᑦ, ᐃᓚᐅᓗᑎᒃ ᐅᖅᓱᖅᑎᕈᑎᕕᓃᑦ, ᐹᑕᓖᑦ, ᐅᖅᓱᐊᓗᒃ, 

ᓂᒡᓕᓇᖅᑐᓪᓗ, ᐅᒥᐊᕐᔪᐊᖅᑎᒍᑦ ᓄᓇᓕᓕᒫᓂᑦ. 

ᐆᒪᑎᑦᑎᓂᖅ: ᐊᓂᒍᖅᑕᐅᓪᓗᐊᑕᖅᑐᑦ 

 

• ᐋᒡᒌᓯ 2024−ᒥ ᐱᒋᐊᖅᖢᓂ, ᐋᓐᓂᐊᖅᑕᐃᓕᒪᓂᕐᒧᑦ, ᐊᑦᑕᕐᓇᖅᑕᐃᓕᒪᓂᕐᒧᑦ ᐊᕙᑎᒧᓪᓗ 

ᐱᓕᕆᖃᑎᒌᑦ ᐊᑕᖏᖅᖢᑎᒃ ᐃᖅᑲᓇᐃᔭᖅᑎᖃᓕᖅᑐᑦ, ᐱᓕᕆᐊᒃᓴᖏᑦ ᐃᓚᖃᖅᖢᑎᒃ ᐊᐅᓚᑦᑎᔨ, 

ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᓪᓗ ᖃᐅᔨᒪᔨᑕᖅ, ᐋᓐᓂᐊᖃᖅᑕᐃᓕᒪᓂᕐᒧᑦ, 

ᐊᑦᑕᕐᓇᖅᑕᐃᓕᒪᓂᕐᒧᑦ ᐊᕙᑎᓕᕆᓂᕐᒧᓪᓗ ᐅᖃᐅᔾᔨᒋᐊᖅᑎ, ᐊᑦᑕᕐᓇᖅᑕᐃᓕᒪᓂᕐᒧᑦ, 

ᐊᑦᑕᕐᓇᖅᑕᐃᓕᒪᓂᕐᒧᑦ ᐊᕙᑎᓕᕆᓂᕐᒧᓪᓗ ᑐᑭᒧᐊᒃᑎᑦᑎᔨ, ᐊᒻᒪ ᐊᕙᑎᓕᕆᓂᕐᒧᑦ ᖃᐅᔨᒪᔨᑕᖅ. 

• ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᖅ ᑭᖑᓪᓕᖅᐹᖅᓯᐅᑎᖓ ᐋᖅᑭᒃᑕᐅᓚᐅᖅᐳᖅ 

ᐅᖅᓱᐊᓗᓕᕆᔨᒃᑯᓐᓂ 2024−ᒥ. ᑕᒪᓐᓇ ᐱᕕᖃᖅᑎᑦᑎᕗᖅ ᐆᒻᒪᖅᑯᑎᓕᕆᔨᒃᑯᑦ ᓅᑎᑦᑎᔪᓐᓇᕐᓂᕐᒥᒃ 

ᐱᖁᑎᓂᒃ ᖃᒪᓂ'ᑐᐊᕐᒥ ᓄᓇᒥ ᐃᓂᒋᔭᐅᕙᒃᑐᒥᑦ ᐅᖅᓱᐊᓗᓕᕆᔨᒃᑯᑦ ᓄᑖᒧᑦ ᓄᓇᒧᑦ 

ᐃᓂᒋᓂᐊᓕᖅᑕᖓᓄᑦ (ᓴᓇᔭᐅᔪᒃᓴᐅᑕᐅᓪᓗᓂ ᐊᐅᔭᖅ 2025−ᒥ), 2021−ᒥ ᑯᕕᔪᖃᓚᐅᖅᑎᓪᓗᒍ 

ᐱᒋᐊᖅᑎᑦᑎᔾᔪᑕᐅᓚᐅᖅᖢᓂ ᐱᓕᕆᖃᑎᒌᖕᓂᕆᔭᐅᔪᒥᒃ. 

 

ᖁᕝᕙᕆᐊᖅᑎᒃᑲᓐᓂᕐᓗᒍ: ᐊᓂᒍᖅᑎᑦᑎᓂᖅ ᐊᒃᓱᕈᕐᓇᖅᑐᓂᒃ ᑲᔪᓯᑎᑦᑎᓂᕐᓗ ᐊᖏᒡᓕᕙᓪᓕᐊᓂᕐᒥᒃ 

 

ᐃᖅᑲᓇᐃᔭᖅᑎᓄᑦ ᐱᕚᓪᓕᕈᑎᒃᓴᑦ 

• ᐋᓐᓂᐊᖅᑕᐃᓕᒪᓂᕐᒧᑦ, ᐊᑦᑕᕐᓇᖅᑕᐃᓕᒪᓂᕐᒧᑦ ᐊᕙᑎᒧᓪᓗ ᐊᐅᓚᑦᑎᔨ ᐃᓚᐅᓚᐅᖅᐳᖅ 

ᐆᒻᒪᖅᑯᑎᓕᕆᓂᕐᒧᑦ ᐱᓕᕆᔾᔪᓯᕐᓄᑦ ᑲᑎᒪᕕᒡᔪᐊᕐᓂᕐᒥ ᐃᓚᐅᑎᑦᑎᓪᓗᓂ ᓴᓇᕝᕕᖕᓂ ᐱᐅᓛᓂ 

ᐱᓕᕆᔾᔪᓯᐅᔪᓂ ᐊᒻᒪ ᐊᑦᑕᕐᓇᖅᑕᐃᓕᑎᑦᑎᓂᕐᒧᑦ ᓄᑖᑎᒍᑦ ᐱᓕᕆᔾᔪᑕᐅᓕᖅᑎᒍᑦ 

• ᐋᓐᓂᐊᖅᑕᐃᓕᒪᓂᕐᒧᑦ, ᐊᑦᑕᕐᓇᖅᑕᐃᓕᒪᓂᕐᒧᑦ ᐊᕙᑎᒧᓪᓗ ᓴᓇᓂᕐᒧᑦ ᐊᐅᓚᑦᑎᔨ 

ᐃᓚᐅᖃᑕᐅᓚᐅᖅᑐᖅ ᐆᒻᒪᖅᑯᑎᓄᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᑲᓇᑕᒥ ᑲᑎᒪᕐᔪᐊᖅᑐᓂᒃ. 

• ᐋᓐᓂᐊᖅᑕᐃᓕᒪᓂᕐᒧᑦ, ᐊᑦᑕᕐᓇᖅᑕᐃᓕᒪᓂᕐᒧᑦ ᐊᕙᑎᒧᓪᓗ ᐅᖃᐅᔾᔨᒋᐊᖅᑎ ᐃᓚᐅᓚᐅᖅᑐᖅ 

CANTEC ᐊᕙᑎᓕᕆᓂᕐᒧᑦ ᑲᑎᒪᓂᕐᔪᐊᖅᑐᓂᒃ. 

ᐱᓕᕆᔨᐅᖃᑎᒌᑦ ᐃᓕᓴᕆᔭᐅᓂᖏᑦ ᐱᓕᕆᐊᖏᓪᓗ 

• ᐱᓕᕆᖃᑎᒌᑦ ᖁᕕᐊᓱᒍᑎᖃᓚᐅᖅᐳᑦ ᐱᐊᓂᒃᓯᑦᑎᐊᓚᐅᕐᓂᖏᓐᓂᒃ ᐋᓐᓂᐊᖅᑕᐃᓕᒪᓂᕐᒧᑦ, 

ᐊᑦᑕᕐᓇᖅᑕᐃᓕᒪᓂᕐᒧᑦ ᐊᕙᑎᒧᓪᓗ ᐊᕐᕌᒍᑕᒫᑦ ᖃᐅᔨᓴᖅᑕᖏᓐᓂᒃ 25-ᓂ ᓄᓇᓕᖕᓂ ᐊᒻᒪ 

ᐃᖅᑲᓇᐃᔭᖅᑎᑖᖅᐸᓪᓕᐊᓪᓗᑎᒃ ᓄᑖᓂᒃ ᐱᓕᕆᔨᐅᖃᑕᐅᓂᐊᖅᑐᓂᒃ ᐃᖅᑲᓇᐃᔭᖅᑎᓂᒃ 

ᐅᓪᓗᕈᒻᒥᓴᖅᑎᑕᐅᓪᓗᑎᒡᓗ. 

• ᐱᓕᕆᖃᑎᒌᑦ ᐃᓚᐅᓚᐅᕆᕗᑦ ᐊᕙᑎᓕᕆᓂᕐᒧᑦ ᐅᓪᓗᕆᔭᐅᔪᒥ ᓄᓇᓕᖕᓂ ᐊᐅᔭᒃᑯᑦ ᓴᓗᒻᒪᖅᓴᐃᓂᕐᒧᑦ 

ᐱᓕᕆᐊᖑᕙᓪᓕᐊᔪᒪᔪᑎᒍᑦ. 

ᐊᓯᔾᔨᕐᓗᑎᑦ: ᐱᐅᓯᒋᐊᖅᑎᑦᑎᔪᓐᓇᕐᓂᖅ ᓯᕗᓂᒃᓴᒥᓗ ᓯᕗᓪᓕᖅᐸᐅᔾᔭᐅᓯᒪᔪᑦ 

 

ᐱᓕᕆᐊᖑᕙᓪᓕᐊᔪᒪᔪᑦ ᐊᒻᒪ ᐱᐅᓯᒋᐊᖅᓯᒪᔪᑦ 

• ᐋᓐᓂᐊᖅᑕᐃᓕᒪᓂᕐᒧᑦ, ᐊᑦᑕᕐᓇᖅᑕᐃᓕᒪᓂᕐᒧᑦ ᐊᕙᑎᒧᓪᓗ ᐃᓚᒋᔭᐅᓚᐅᖅᑐᑦ ᑕᖏᓕᖕᓄᑦ 

ᐊᒃᑕᑯᐊᓗᖕᓂᑦ ᐋᖅᑭᒋᐊᕈᑎᒃᓴᓄᑦ ᐱᓕᕆᐊᖑᕙᓪᓕᐊᔪᒪᔪᓄᑦ ᑐᑭᒧᐊᑦᑎᑦᑎᔩᑦ ᑲᑎᒪᔨᕋᓛᖏᓐᓄᑦ 

ᐃᑲᔪᖅᑐᕐᓂᕐᒥᑦ ᑲᑐᔾᔨᖃᑎᒌᖕᓂᕐᒥᑦ ᐱᓇᓱᐊᖅᑕᖏᓐᓂᑦ ᓄᓇᕘᓕᒫᒥᑦ ᐊᑯᓂᐅᔪᒧᑦ ᐊᒃᑕᕐᕕᐊᓗᖕᓄᑦ 

ᖃᓄᖅᑑᕈᑎᓄᑦ. 

• ᑕᒪᕐᒥᑦᑎᐊᖅ ᐱᓕᕆᕝᕕᒋᔭᐅᔪᒥ ᑎᑎᖅᑲᖁᑎᒋᔭᐅᔪᑦ ᒫᓐᓇ cloud-based−ᒦᑉᐳᖅ, 

ᐱᐅᓯᒋᐊᖅᑎᑦᑎᓪᓗᑎᒃ ᐊᑐᕈᓐᓇᕐᓂᕐᒥᒃ ᑎᑎᕋᖅᓯᒪᔪᓂᒡᓗ ᓱᓕᑦᑎᐊᕐᓂᕐᒥᒃ. ᖃᖓᙳᕌᖓᑦ ᐱᓕᕆᖃᑎᒌᑦ 

ᐊᖏᒡᓕᒋᐊᖅᑎᑦᑎᓲᖑᕗᑦ ᑖᒃᑯᓇᓂᑦᑕᐃᓐᓇᖅ ᐱᓕᕆᖃᑎᒌᒍᓯᕐᓂᒃ. 

ᐊᒡᒋᖅᐸᓪᓕᐊᔪᑦ ᐱᓕᕆᐊᖑᓂᐊᕐᓂᕋᖅᑕᐅᓯᒪᔪᑦ 

• ᐱᕚᓪᓕᖅᑎᑦᑏᓐᓇᕐᓗᑎᒃ ᖃᕆᑕᐅᔭᒃᑯᑦ ᒪᑭᒪᔾᔪᑎᓂᒃ ᐱᓕᒻᒪᒃᓴᕐᓂᕐᒧᑦ ᐅᓂᒃᑳᓕᐅᕐᓂᕐᒧᓪᓗ. 

• ᐃᑲᔪᖅᑐᕐᓗᒋᑦ ᑲᑐᔾᔨᖃᑎᒌᒃᑲᓐᓂᕈᓰᑦ ᓱᕈᖅᓯᒪᔪᓄᑦ ᐊᐅᓚᐅᑎᖃᕐᕕᖕᓄᑦ ᐊᐅᓚᑦᑎᓂᕐᒧᑦ. 

• ᐱᐅᓯᒋᐊᖅᑎᓪᓗᒍ ᐆᒻᒪᖅᑯᑎᓕᕆᔨᒃᑯᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓕᖅᑯᓯᖓ ᐃᖅᑲᓇᐃᔭᖅᑎᓂᒃ 

ᐃᓚᐅᑎᑦᑎᓂᒃᑯᑦ ᐊᒻᒪ ᐱᒋᐊᖅᑎᑦᑎᓂᒃᑯᑦ ᐊᑦᑕᕐᓇᖅᑐᓂᒃ ᐊᐅᓚᑦᑎᓂᕐᒥᒃ. 

 

ᐋᓐᓂᐊᖅᑕᐃᓕᒪᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᓪᓗ 
ᐆᒻᒪᖅᑯᑎᓕᕆᔨᒃᑯᑦ ᐱᓕᕆᐊᖃᒻᒪᕆᒍᒪᕗᑦ ᐱᑎᑦᑎᔪᒪᓪᓗᑎᒃ 

ᖁᐊᖅᓵᕐᓇᙱᑦᑐᒥᒃ ᖃᓄᐃᙱᑦᑎᐊᖅᑐᒥᒡᓗ 

ᐃᖅᑲᓇᐃᔭᕐᕕᖃᕐᓂᕐᒥᒃ ᒥᑭᒡᓕᒋᐊᖅᑎᑦᑎᔪᒥᒃ 

ᐃᖅᑲᓇᐃᔭᕐᕕᒋᔭᐅᔪᒥ ᖁᐊᖅᓵᕐᓇᕈᓐᓇᖅᑐᓂᒃ ᐃᖅᑲᓇᐃᔭᖅᑎᓄᑦ, 

ᑳᓐᑐᓛᖃᖅᑎᐅᔪᓄᑦ, ᐊᑐᖅᑎᐅᕙᒃᑐᓄᑦ, ᑭᒃᑯᑐᐃᓐᓇᕐᓄᓪᓗ. 

ᓵᑕᐅᔪᓐᓇᕐᓂᖅ ᑕᒪᐃᓐᓄᑦ ᐃᓄᖕᓄᑦ ᑲᑐᔾᔨᖃᑎᒌᓄᓪᓗ 

ᐱᓪᓗᐊᑕᐅᕗᖅ ᑲᔪᓯᑎᑦᑎᓂᐊᕐᓗᓂ ᐃᖅᑲᓇᐃᔭᕐᕕᒋᔭᐅᔪᒥ 

ᖃᓄᐃᙱᑦᑎᐊᕈᓐᓇᕐᓂᕐᒥᒃ. 

ᐃᖅᑲᓇᐃᔭᕐᕕᖕᒥ ᐃᓅᔪᓐᓃᖅᑐᑦ 

ᓂᕆᐅᓇᙱᑦᑐᒃᑯᑦ ᐱᕐᕈᓗᐊᕿᔪᓄᑦ, ᐆᒻᒪᖅᑯᑎᓕᕆᔨᒃᑯᑦ ᐊᑐᓚᐅᖅᐳᑦ ᐃᖅᑲᓇᐃᔭᕐᕕᖕᒥ ᐃᓅᔪᓐᓃᖅᑐᖃᕐᓂᖓᓂᒃ 

ᔪᓚᐃ 5, 2024−ᒥ. ᐅᐊᔭᓕᕆᔨᒻᒪᕆᒃ ᐋᓐᓂᖅᑐᖃᕐᔪᐊᓚᐅᖅᐳᖅ ᐃᖅᑲᓇᐃᔭᖅᑎᓪᓗᒍ ᑐᐊᕕᕐᓇᖅᑐᓄᑦ 

ᐊᐅᓚᐅᑎᓄᑦ. ᖃᓄᐃᓐᓂᐅᓚᐅᖅᑐᖅ ᖃᐅᔨᓴᖅᑕᐅᕙᓪᓕᐊᕗᖅ, ᐆᒻᒪᖅᑯᑎᓕᕆᔨᒃᑯᓪᓗ ᕿᒥᕐᕈᕙᓪᓕᐊᖏᓐᓇᖅᑐᑦ 

ᐱᓕᕆᔾᔪᓯᕐᓂᑦ ᓯᕗᓂᑦᑎᓐᓂᑦ ᓂᕆᐅᓇᙱᑦᑐᒃᑯᑦ ᐱᕐᕈᓗᐊᕿᔪᖃᒃᑲᓐᓂᖁᓇᒍ. 

ᓇᓗᓇᐃᒃᑯᑕᖅ ᐃᓕᓴᕆᔭᐅᓂᕐᒧᑦ (COR) 

2024−ᒥ, ᐆᒻᒪᖅᑯᑎᓕᕆᔨᒃᑯᑦ 81%−ᒥᒃ ᓈᓴᐅᑎᑖᓚᐅᖅᐳᑦ COR ᐱᓕᕆᕝᕕᐅᑉ ᐃᓗᐊᓂ 

ᑕᒻᒪᖅᓯᒪᔪᖅᓯᐅᖅᑕᐅᔪᓂᒃ, ᐃᓚᒋᔭᐅᓪᓗᓂ ᐃᓕᑕᕆᔭᐅᔾᔪᑎᑖᖏᓐᓇᕐᓂᕐᒧᑦ ᐅᑭᐅᖅᑕᖅᑐᒥ 

ᐊᑦᑕᕐᓇᖅᑕᐃᓕᒪᓂᕐᒧᑦ ᑲᑐᔾᔨᖃᑎᒌᓄᑦ. ᑕᐃᒪᙵᑦ ᐱᓚᐅᖅᑎᓪᓗᒍ COR ᖃᓄᐃᓕᖓᓂᖓᓂᒃ 2013−ᒥ, 

ᐆᒻᒪᖅᑯᑎᓕᕆᔨᒃᑯᑦ ᐱᐅᓯᒋᐊᖅᑎᑦᑎᕙᓪᓕᐊᖏᓐᓇᖅᐳᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᖁᐊᖅᓵᕐᓇᖅᑕᐃᓕᒪᓂᕐᒧᓪᓗ ᐱᓕᕆᐊᖑᕙᒃᑐᒥᒃ ᐊᒃᑐᐊᓂᖃᖁᓪᓗᒋᑦ ᐱᐅᓛᒃᑯᑦ ᐊᑐᖅᑕᐅᕙᒃᑐᓂᒃ 

ᑕᒻᒪᖅᓯᒪᔪᖅᓯᐅᕐᓂᕐᒧᓪᓗ ᐅᖃᐅᓯᐅᓯᒪᔪᓂᒃ. 

ᐱᓕᒻᒪᒃᓴᕐᓂᖅ ᐊᒻᒪ ᐃᓕᓴᕆᔭᐅᓂᖅ 

• ᐆᒻᒪᖅᑯᑎᓕᕆᔨᒃᑯᑦ 

ᐊᑐᓕᖅᑎᑦᑎᔪᐃᓐᓇᐅᓚᐅᖅᐳᑦ ᓄᑖᒥᒃ 

ᐋᓐᓂᐊᖅᑕᐃᓕᒪᓂᕐᒧᑦ, 

ᐊᑦᑕᕐᓇᖅᑕᐃᓕᒪᓂᕐᒧᑦ ᐊᕙᑎᒧᓪᓗ 

ᐱᓕᒻᒪᒃᓴᕐᓂᕐᒧᑦ ᖃᐅᔨᓴᕈᑎᒥᒃ 2024-

2025−ᒥ, ᐋᖅᑭᑦᑎᐊᖅᓯᒪᓕᖅᑎᑦᑎᓪᓗᑎᒃ 

ᑎᑎᕋᖅᓯᒪᔪᓂᒃ ᐸᐸᑦᑎᓂᕐᒥᒃ 

ᓇᓗᓇᐃᖅᓯᓂᕐᒥᒡᓗ 

ᐱᓕᒻᒪᒃᓴᖅᑕᐅᔭᕆᐊᓕᖕᓂᒃ ᑎᒥᐅᔪᓕᒫᓂᒃ. 

 

• ᐊᐅᓚᑦᑎᔨᐅᓂᕐᒧᑦ 

ᐊᔪᕈᓐᓃᖅᓴᖅᑎᑕᐅᓚᐅᖅᐳᑦ ᐃᖃᓗᖕᓂ 

ᐅᑐᐱᕆ 23−ᒥ ᓄᕕᐱᕆ 1, 2024−ᒧᑦ. 

ᐃᓚᐅᔪᑦ ᐱᓚᐅᖅᑐᑦ 

ᐋᓐᓂᐊᖅᑕᐃᓕᒪᓂᕐᒧᑦ, 

ᐊᑦᑕᕐᓇᖅᑕᐃᓕᒪᓂᕐᒧᑦ ᐊᕙᑎᒧᓪᓗ ᐊᒻᒪᓗ 

ᐊᐅᓚᑦᑎᓂᕐᒧᑦ ᐱᓕᒻᒪᒃᓴᕐᓂᕐᒥᒃ, 

ᑐᓵᑦᑎᐊᕐᒪᖔᑦ ᖃᐅᔨᓴᖅᑕᐅᓪᓗᑎᒃ, ᐊᒻᒪᓗ 

ᓴᓇᓯᒪᔪᓂᒃ ᓯᐅᑎᖏᓐᓄᑦ ᓈᒻᒪᒃᓯᓕᖅᓯᒪᔪᓂᒃ 

ᓯᐅᒻᒥᒑᕐᓂᒃ. 

ᐱᓕᒻᒪᒃᓴᓚᐅᖅᑐᑦ 2024-2024−ᒥ: 

• 43 ᐋᓐᓂᖅᑐᓕᕆᓂᕐᒧᑦ 

• 43 ᐅᒃᐱᑲᕐᓂᕐᒧᑦ ᓴᐳᔾᔨᓯᒪᓂᖅ 

• 48 ᐃᖅᑲᓇᐃᔭᖅᑏᑦ ᐊᑦᑕᓇᖅᑐᓕᕆᓂᕐᒥᑦ 

ᐊᐅᓚᑦᑎᓂᕐᒧᑦ ᑐᑭᓯᒋᐊᕈᑎᒃᓴᑦ ᐋᖅᑭᒃᓯᒪᓂᖓ 

• 32 ᐅᓗᕆᐊᓇᖅᑐᓂᒃ ᓱᓇᒃᑯᑖᓂᒃ 

ᓄᒃᑕᖅᑎᑦᑎᔪᖃᖅᑎᓪᓗᒍ (TDG) 

• 36 ᖃᑦᑎᕈᑎᓂᑦ ᖃᐅᔨᓴᕐᓂᕐᒥᑦ 

• 132 ᑕᕝᕙᓂ ᐊᑐᖅᑕᐅᕙᒃᑐᒥ 

ᐃᖅᑲᓇᐃᔭᕐᕕᒋᔭᐅᔪᒥ ᓴᐳᔾᔨᓯᒪᓂᕐᒧᑦ 

ᓇᓗᓇᐃᒃᑯᑕᖅ 

• 46 ᐊᖓᔪᖅᑳᓄᑦ ᐊᑦᑕᕐᓇᖅᑕᐃᓕᒪᓂᕐᒧᑦ 

ᓱᖏᐅᓴᓂᖅ 

• 35 ᓄᑭᓪᓚᐅᑎᓄᑦ ᐊᑦᑕᕐᓇᖅᑕᐃᓕᒪᓂᖅ ᐊᒻᒪ 

ᖃᐅᒻᒫᓪᓚᒃᐸᒃᑐᓄᑦ ᐅᑎᖅᐸᒃᑐᓄᑦ 

ᐅᔾᔨᖅᓱᑦᑎᐊᕐᓂᖅ 

• 218 ᑳᓐᑐᓛᖃᖅᑎᐅᑉ ᐊᑦᑕᕐᓇᖅᑕᐃᓕᒪᓂᕐᒧᑦ 

ᖃᐅᔨᑎᑕᐅᕚᓪᓕᕐᓂᖓ 

ᐊᑦᑕᕐᓇᖅᑕᐃᓕᒪᓂᕐᒧᑦ ᐋᓐᓂᐊᖅᑕᐃᓕᒪᓂᕐᒧᓪᓗ ᐱᓇᓱᐊᕈᓯᖅ 

ᐆᒻᒪᖅᑯᑎᓕᕆᔨᒃᑯᑦ ᖁᕕᐊᓲᑎᖃᓚᐅᖅᐳᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᖃᓄᐃᙱᑦᑎᐊᕐᓂᕐᒧᓪᓗ ᐱᓇᓱᐊᕈᓯᖓᓂ 

ᐊᔾᔨᒌᙱᑦᑑᑎᓂᒃ ᐱᓕᕆᑎᑦᑎᓪᓗᑎᒃ: 

• ᐊᔾᔨᓕᐅᖅᓯᒪᔪᓂᒃ ᓵᓚᒃᓴᕋᓱᖕᓂᖅ 2025−ᒧᑦ ᐆᒻᒪᖅᑯᑎᓕᕆᔨᒃᑯᑦ ᐅᓪᓗᖅᓯᐅᑎᖓᓄᑦ 

• ᖃᐅᑕᒫᑦ ᐅᖄᓚᐅᑎᒃᑯᑦ ᑲᑎᒪᓃᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᔾᔪᑎᓖᑦ ᐊᒧᔭᐅᔪᖃᖅᐸᒡᓗᓂᓗ 

• ᐅᓂᒃᑳᖅᑐᖅ Threads of Life ᐅᖃᖅᑎᒧᑦ ᒥᓚᓂ ᑯᕙᓪᔅᑭ-ᕕᓚᒥᖕ 

• ᐊᑦᑕᕐᓇᖅᑕᐃᓕᒪᓂᕐᒧᑦ ᐅᓪᓗᕈᒻᒥᑕᕐᓇᖅ ᑲᖏᖅᖠᓂᕐᒥ, ᐃᖃᓗᒃᑑᑦᑎᐊᒥ, ᐊᒻᒪ ᐃᖃᓗᖕᓂ 

ᐊᑦᑕᕐᓇᖅᑕᐃᓕᒪᓂᕐᒧᑦ ᑐᓐᓂᖅᑯᓯᐊᑦ 

ᐊᐅᓚᑦᑎᔨᐅᓂᕐᒧᑦ ᐊᔪᕈᓐᓃᖅᓴᖅᑎᑕᐅᑎᓪᓗᒋᑦ, ᑐᓐᓂᖅᑯᓯᐊᑦ ᐱᓕᕆᑦᑎᐊᕐᓂᕐᒧᑦ ᑐᓂᔭᐅᓚᐅᖅᐳᑦ 

ᐃᖅᑲᓇᐃᔭᖅᑎᓄᑦ ᖁᕐᓗᖅᑐᕐᒥ, ᑎᑭᕋᕐᔪᐊᕐᒥ, ᑭᒻᒥᕈᒻᒥ, ᐊᐅᓱᐃᑦᑐᒥᓗ ᐊᑦᑕᕐᓇᖅᑕᐃᓕᒪᓂᕐᒧᑦ 

ᐱᓕᕆᑦᑎᐊᕐᓂᖏᓐᓄᑦ. ᐊᑦᑕᕐᓇᖅᑕᐃᓕᒪᓂᕐᒧᑦ ᑐᓐᓂᖅᑯᓯᐊᕐᓂᕐᒧᑦ ᐱᓕᕆᐊᖅ ᑲᔪᓰᓐᓇᖅᐳᖅ 

ᐅᔾᔨᕐᓇᖅᓯᑎᑦᑎᓪᓗᓂ ᐊᑦᑕᕐᓇᙱᑦᑐᒃᑯᑦ ᐱᓕᕆᔾᔪᓯᕐᓂᒃ ᓴᙱᒃᑎᒋᐊᖅᑎᑦᑎᓪᓗᓂᓗ ᐆᒻᒪᖅᑯᑎᓕᕆᔨᒃᑯᑦ 

ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓕᖅᑯᓯᖓᓂᒃ. 

 

ᐊᕙᑖ 

ᐊᐅᓚᑉᐸᒃᖢᑎᒃ ᐅᖅᓱᐊᓗᖕᒨᖅᑐᒥᑦ, ᐊᕙᑎᓕᕆᔨᒃᑯᑦ ᐱᓕᕆᖃᑎᒌᑦ ᒥᒃᖠᒋᐊᖅᑎᑦᑎᓇᓱᒃᖢᑎᒃ ᐊᕙᑎᒧᑦ 

ᖁᐊᖅᓵᕐᓇᕈᓐᓇᖅᑐᓂᒃ, ᖃᐅᔨᓴᖅᐸᒃᖢᑎᒃ ᓱᕈᕐᓇᖅᑐᓂᒃ, ᐊᐅᓚᑦᑎᕙᒃᖢᑎᒃ ᐅᖅᓱᐊᓗᖕᒧᑦ ᐊᐅᓚᔪᓐᓇᐅᑎᓂᒃ, 

ᑲᒪᒋᔭᖃᖅᐸᒃᖢᑎᒡᓗ ᑯᕕᔪᖃᕐᓂᖅᐸᑦ ᑭᐅᓯᓂᕐᒥᒃ ᐊᒻᒪ ᓴᓗᒻᒪᖅᓴᖅᑕᐅᒋᐊᓕᖕᓂᑦ. ᐊᑦᑕᕐᓇᖅᑐᒃᑰᖓᔪᓂᒃ 

ᐊᑐᕆᐊᕐᓂᒃᑯᑦ ᐱᓕᕆᖃᑎᖃᐃᓐᓇᕐᓂᕐᒧᓪᓗ ᐊᐅᓚᑦᑎᔨᓂᒃ ᓄᓇᓕᖕᓂᓪᓗ, ᐆᒻᒪᖅᑯᑎᓕᕆᔨᒃᑯᑦ 

ᐱᓕᕆᐊᖃᐃᓐᓇᕈᒪᕗᑦ ᐊᕙᑎᒥᒃ ᑲᒪᒋᔭᖃᕐᓂᕐᒥᒃ ᒪᓕᒋᐊᓕᖕᓂᒡᓗ ᒪᓕᑦᑎᐊᕐᓂᕐᒥᒃ ᑕᒪᐃᓐᓂᓕᒫᖅ 

ᐊᐅᓚᓂᕆᔭᐅᔪᓕᒫᓂᒃ. 

ᓄᓇᒥᑦ ᓱᕈᖅᑕᐅᓯᒪᔪᓂᑦ ᐊᐅᓚᑦᑎᓂᖅ 

• ᐊᕙᑎᒥᒃ ᖃᐅᔨᓴᕐᓂᖅ (ESAs) ᐱᓪᓗᐊᑕᐅᖏᓐᓇᖅᑐᖅ ᐆᒻᒪᖅᑯᑎᓕᕆᔨᒃᑯᑦ ᐊᑦᑕᕐᓇᖅᑐᒃᑰᖓᔪᓄᑦ 

ᐊᑐᕆᐊᕈᑎᖏᓐᓄᑦ ᓱᕈᖅᓯᒪᔪᑐᖃᕐᓄᑦ. 

• 2024−ᒥ, ᐊᕙᑎᒥᒃ ᖃᐅᔨᓴᕈᑎᒥᒃ ᖃᐅᔨᓴᖅᑐᖃᓚᐅᖅᐳᖅ ᐊᐅᓱᐃᑦᑐᒥ ᐆᒻᒪᖅᑯᑎᖃᕐᕕᑐᖃᐅᑉ 

ᐃᓂᒋᔭᖓᓂ. 

• ᐊᕐᕌᒍᑕᒫᑦ ᐃᔾᔪᕐᒥᒃ ᖃᐅᔨᓴᖅᓯᓂᖅ ᐆᒻᒪᖅᑯᑎᓕᕆᔨᒃᑯᑦ ᐃᓂᒋᔭᖏᓐᓂ ᐃᑲᔪᖅᐸᒃᐳᖅ ᑐᔾᔭᖅᓯᓂᕐᒥᒃ 

ᓱᕈᕐᓇᖅᑐᓂᒃ ᖃᓄᐃᓕᕙᓪᓕᐊᓂᕆᔭᐅᔪᓂᒃ ᑕᓯᐅᖅᓯᔾᔪᑕᐅᕙᒃᖢᓂᓗ ᓴᓗᒻᒪᖅᓴᐃᓂᕐᒧᑦ ᐸᕐᓇᐃᓂᕐᒧᑦ. 

ᐅᖅᓱᐊᓗᖃᖅᑎᑦᑎᓂᕐᒧᑦ ᒪᑭᒪᔾᔪᑎᑦ 

ᐆᒻᒪᖅᑯᑎᓕᕆᔨᒃᑯᑦ ᓄᑖᙳᕆᐊᖅᑎᑦᑎᕙᓪᓕᐊᖏᓐᓇᖅᐳᑦ ᐅᖅᓱᐊᓗᖃᐅᑎᖏᓐᓂᒃ ᒥᒃᖠᒋᐊᖅᑎᑦᑎᔪᒪᓪᓗᑎᒃ 

ᐊᕙᑎᒧᑦ ᐊᑦᑕᕐᓇᕈᓐᓇᖅᑐᓂᒃ ᓇᓗᙱᑦᑎᐊᕈᒪᓪᓗᑎᒃ ᐊᑦᑕᕐᓇᙱᑦᑐᒥᒃ ᐆᒻᒪᖅᑯᑎᖃᕈᓐᓇᕐᓂᕐᒥᒃ ᓄᓇᓕᖕᓂ. 

ᑯᕕᔪᖃᖅᑎᓪᓗᒍ ᑭᐅᓯᓂᖅ (2024–2025) 

ᓄᓇᓕᒃ ᑭᒡᒍᓯᖅ 

ᑲᖏᖅᖠᓂᖅ 

• 7,000ᓖᑕᓂᒃ ᐃᒐᓯᐅᒻᒥᒃ ᑯᕕᔪᖃᖅᑐᖅ ᑕᑕᓗᐊᕐᓂᖓᓄᑦ ᓴᐳᔾᔨᓯᒪᔾᔪᑎᖓ 

ᐊᔪᓕᕐᓂᖓᓄᑦ. 

• ᐋᖅᑭᒋᐊᖅᑕᐅᓇᓱᒃᑐᑦ ᑭᒡᓕᖃᖅᑎᑕᐅᓚᐅᖅᐳᑦ ᐱᕐᔪᐊᖑᓪᓗᑎᒃ 

ᐊᐅᓚᔪᓐᓇᐅᑎᓄᑦ. 

• ᓇᒧᙵᕈᓘᔭᖅᑎᑦᑎᑦᑕᐃᓕᒪᓂᖅ ᐱᐅᓯᒋᐊᖅᑕᐅᓚᐅᖅᐳᖅ ᒪᓕᒃᖢᒋᑦ ECCC−ᑯᑦ 

ᖃᓄᐃᓕᐅᖁᔭᖏᑦ ᓯᑎᐱᕆᒥ ᑯᕕᔪᖃᓚᐅᖅᑎᓪᓗᒍ ᑕᑯᑎᑦᑎᓚᐅᖅᑎᓪᓗᒍ 

ᐅᖅᓱᐊᓘᑉ ᓇᒧᙵᐅᕙᓪᓕᐊᕙᖕᓂᖓᓄᑦ ᐊᑦᑕᕐᓇᕈᓐᓇᖅᑐᓂᒃ. 

• ᓇᐅᑦᑎᖅᓱᖅᓯᓂᖅ ᒥᑭᒡᓕᒋᐊᖅᑎᑦᑎᒃᑲᓐᓂᕐᓂᕐᓗ ᑲᔪᓰᓐᓇᕐᓂᐊᖅᐳᖅ 2025−ᒧᑦ. 

ᐃᒡᓗᓕᒃ 

• 130ᓖᑕᓂᒃ ᐊᐅᓚᐅᑎᐅᑉ ᐅᖅᓱᖅᑎᕈᑎᖓᓂᒃ ᑯᕕᔪᖃᓚᐅᖅᐳᖅ 

ᐳᐊᕐᕆᑎᓕᕐᔪᐊᕐᒧᑦ ᐊᖕᒪᖅᑕᐅᓚᐅᖅᑎᓪᓗᒍ ᖃᑦᑕᐅᔭᕐᔪᐊᖅ. 

• ᑯᕕᔪᖅ ᓴᓗᒻᒪᖅᓴᖅᑕᐅᑦᑎᐊᓚᐅᖅᐳᖅ; ᓄᓇᕗᑦ ᒐᕙᒪᖓᓂ ᑯᕕᔪᖃᕐᓂᖓᓄᑦ 

ᑎᑎᖅᑲᖁᑎᒋᔭᐅᔪᖅ ᒪᑐᔭᐅᕗᖅ. 

ᐃᖃᓗᒃᑑᑦᑎᐊᖅ 

• 113ᓖᑕᓂᒃ ᐊᐅᓚᐅᑎᐅᑉ ᐅᖅᓱᖅᑎᕈᑎᖓ ᑯᕕᔪᖅ ᐳᐊᕐᕆᓯᓕᖕᒧᑦ 

ᐊᖕᒪᖅᑕᐅᓚᐅᖅᑎᓪᓗᒍ. 

• ᑯᕕᔪᖅ ᓴᓗᒻᒪᖅᓴᖅᑕᐅᑦᑎᐊᓚᐅᖅᐳᖅ; ᓄᓇᕗᑦ ᒐᕙᒪᖓᓂ ᑯᕕᔪᖃᕐᓂᖓᓄᑦ 

ᑎᑎᖅᑲᖁᑎᒋᔭᐅᔪᖅ ᒪᑐᔭᐅᕗᖅ. 

ᐸᓐᓂᖅᑑᖅ 

• 100 ᓖᑕᓂᒃ ᐊᐅᓚᐅᑎᐅᑉ ᐅᖅᓱᖓ ᑯᕕᓚᐅᖅᑐᖅ ᐳᐊᕐᕆᑎᓕᕐᔪᐊᖅ 

ᐊᖕᒪᖅᓯᑎᓪᓗᒍ ᖃᑦᑕᐅᔭᕐᒥᒃ ᐋᖅᑭᒃᓱᐃᑎᓪᓗᒋᑦ. 

• ᑯᕕᔪᖅ ᓴᓗᒻᒪᖅᓴᖅᑕᐅᑦᑎᐊᓚᐅᖅᐳᖅ; ᓄᓇᕗᑦ ᒐᕙᒪᖓᓂ ᑯᕕᔪᖃᕐᓂᖓᓄᑦ 

ᑎᑎᖅᑲᖁᑎᒋᔭᐅᔪᖅ ᒪᑐᔭᐅᕗᖅ. 

ᐱᓕᕆᖃᑎᒌᒍᑕᐅᓚᐅᖅᑐᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

ᐃᖅᑲᓇᐃᔭᖅᑐᓕᕆᔨᒃᑯᑦ (HR) ᐱᓕᕆᖃᑎᒌᑦ 

ᐃᓚᒋᔭᐅᓪᓚᕆᒃᐳᑦ ᐆᒻᒪᖅᑯᑎᓕᕆᔨᒃᑯᑦ ᐊᐅᓚᓂᕆᔭᖏᓐᓄᑦ, 

ᑲᒪᒋᔭᒃᓴᖃᖅᖢᑎᒃ ᐋᖅᑭᒃᓱᐃᕙᓪᓕᐊᓂᕐᒥᒃ ᑲᔪᓯᑎᑦᑎᓂᕐᒥᒡᓗ 

ᐃᖅᑲᓇᐃᔭᖅᑎᒋᔭᐅᔪᓂᒃ ᐊᒃᑐᐊᓂᖃᖅᑐᓂᒃ ᑎᒥᐅᔫᑉ 

ᐱᒻᒪᕆᐅᒋᔭᖏᓐᓂᒃ ᐊᑦᑕᕐᓇᖅᑕᐃᓕᒪᓂᕐᒧᑦ, 

ᓵᑕᐅᓕᕈᓐᓇᕐᓂᕐᒧᑦ, ᐃᓚᓕᐅᔾᔨᓯᒪᓂᕐᒧᑦ, ᐱᔨᑦᑎᕋᕐᓂᕐᒧᓪᓗ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᓯᕗᓕᖅᑎᒋᔭᐅᕗᑦ 

ᐱᓕᕆᐊᖑᕙᓪᓕᐊᔪᒪᔪᓂᒃ ᐃᑲᔪᖅᓱᐃᔪᓂᒃ ᐃᖅᑲᓇᐃᔭᖅᑎᑦ 

ᐱᕙᓪᓕᐊᓂᖏᓐᓂᒃ, ᐅᔾᔨᕐᓇᖅᓯᑎᑦᑎᓪᓗᑎᒃ ᑲᑐᔾᔨᖃᑎᒌᒡᕕᖕᒥ 

ᐊᑑᑎᖃᑦᑎᐊᖅᑐᓂᒃ, ᓇᓗᓇᐃᖅᓯᕙᒃᖢᑎᒡᓗ 

ᐆᒻᒪᖅᑯᑎᓕᕆᔨᒃᑯᑦ ᐱᓇᔪᒍᓐᓇᐃᓐᓇᕐᓂᖏᓐᓂᒃ 

ᐱᔪᒥᓇᕐᓂᖏᓐᓂᒡᓗ ᐃᖅᑲᓇᐃᔭᕐᕕᐅᓗᑎᒃ ᓄᓇᕘᓕᒫᒥ. 

 

ᐱᓕᕆᖃᑎᒌᑦ ᐱᓕᕆᐊᖏᑦ ᑐᙵᕕᖃᖅᐳᑦ ᐱᖓᓱᐃᓕᖅᑲᖓᔪᓂᒃ ᐊᐅᓚᓂᓪᓗᐊᑕᖏᓐᓂᒃ: 

• ᐃᖅᑲᓇᐃᔭᖅᑎᒃᓴᖅᓯᐅᕐᓂᖅ ᐃᖅᑲᓇᐃᔭᖅᑎᖃᕐᓂᕐᓗ: ᐱᔪᒥᓇᖅᓯᑎᑦᑎᓂᖅ, ᐱᕙᓪᓕᐊᑎᑦᑎᓂᖅ, ᐊᒻᒪ 

ᐃᖅᑲᓇᐃᔭᖅᑎᖃᐃᓐᓇᕐᓂᖅ ᐊᔪᙱᑦᑎᐊᖅᑐᓂᒃ ᐃᖅᑲᓇᐃᔭᖅᑎᓂᒃ ᐊᔾᔨᒌᒃᑎᑦᑎᓂᒃᑯᑦ 

ᐃᖅᑲᓇᐃᔭᖅᑎᑖᕋᓱᒃᐸᖕᓂᒃᑯᑦ ᓇᓕᒧᓐᓂᖃᖅᑐᓂᒃ ᐆᒻᒪᖅᑯᑎᓕᕆᔨᒃᑯᑦ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ 

ᐸᕐᓇᒃᓯᒪᔭᖓᓄᑦ ᐊᒻᒪ ᓄᓇᕗᑦ ᒐᕙᒪᖓᑕ ᓯᕗᓪᓕᖅᐸᐅᑦᑎᐅᔾᔨᓂᕐᒧᑦ ᐃᖅᑲᓇᐃᔭᖅᑎᑦᑎᓂᕐᒧᑦ 

ᐊᑐᐊᒐᖓᓐᓄᑦ. 

 

• ᐃᖅᑲᓇᐃᔭᖅᑐᓕᕆᓂᖅ ᐊᒻᒪ ᐃᖅᑲᓇᐃᔭᖅᑎᓂᒃ ᐱᓕᕆᖃᑎᖃᕐᓂᖅ: ᐅᔾᔨᕐᓇᖅᓯᑎᑦᑎᓗᓂ 

ᐃᒃᐱᒋᔭᖃᑦᑎᐊᕐᓂᕐᒥᒃ ᐃᖅᑲᓇᐃᔭᕐᕕᒋᔭᐅᔪᒥ ᐃᓕᖅᑯᓯᕆᔭᐅᔪᒥᒃ, ᐊᐅᓚᑦᑎᕝᕕᖃᕐᓂᕐᒥᒃ ᑲᑐᔾᔨᖃᑎᒌᒃᖢᑎᒃ 

ᐊᖏᖃᑎᒌᒐᓱᖕᓂᕐᒧᑦ ᐅᓐᓂᕐᓗᒃᓴᕐᓂᕐᒧᓪᓗ ᑲᔪᓯᓂᕆᔭᐅᕙᒃᑐᓂᒃ, ᓇᓗᙱᑦᑎᐊᕐᓂᕐᒥᒡᓗ ᐊᔾᔨᒌᒃᑎᑦᑎᓂᕐᒥᒃ 

ᑕᑯᒃᓴᐅᑦᑎᐊᖅᑐᒥᒡᓗ ᐊᑐᖅᑎᑦᑎᓂᕐᒥᒃ ᐃᖅᑲᓇᐃᔭᕐᓂᕐᒧᑦ ᐊᑐᐊᒐᕐᓂᒃ ᐊᑐᖅᑕᐅᕙᒃᑐᓂᒡᓗ. 

 

• ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐃᓕᓐᓂᐊᒐᒃᓴᑦ: ᐅᓄᖅᓯᑎᑦᑎᓂᕐᒥᑦ ᐃᓄᖕᓂᑦ ᑭᒡᒐᖅᑐᐃᔨᖃᕐᓂᕐᒥᑦ 

ᓇᐅᒃᑯᓕᒫᖅ ᑲᑐᔾᔨᖃᑎᒌᓂᑦ ᐊᐅᓚᑦᑎᓂᕐᒥᑦ ᐱᓕᕆᐊᓂᑦ ᐃᑲᔪᖅᑐᖅᑐᓂᑦ ᐃᖅᑲᓇᐃᔮᓂᑦ 

ᐱᕚᓪᓕᖅᑎᑦᑎᓂᕐᒥᑦ, ᓯᕗᓕᖅᑎᐅᓂᕐᒧᑦ ᐱᕈᖅᐸᓪᓕᐊᓂᕐᒥᑦ, ᐃᓕᓐᓂᐊᖅᑎᓂᑦ ᐃᖅᑲᓇᐃᔭᖅᑎᑖᕐᓂᕐᒥᑦ, 

ᓄᓇᓕᖕᓂᓪᓗ ᐱᔪᓐᓇᕐᓂᖅᑖᖅᑎᑦᑎᓂᕐᒥᑦ. 

 

ᐆᒪᑎᑦᑎᓂᖅ: ᐊᓂᒍᖅᑕᐅᓪᓗᐊᑕᖅᑐᑦ 

 

• ᐱᓕᕆᖃᑎᖃᖅᖢᑎᒃ ᐅᑭᐅᖅᑕᖅᑐᒥ ᐃᓅᓯᓕᕆᔨᓂᒃ ᐊᒻᒪ ᖃᓄᐃᙱᑦᑐᓐᓇᕐᓂᕐᒧᑦ ᐱᔨᑦᑎᕋᖅᑎᓂᒃ 

(NCTS) ᐅᐸᒍᑎᓗᑎᒃ ᐊᒻᒪ ᐅᖓᓯᒃᑐᒦᑦᑐᓄᑦ ᐃᓱᒪᒥᒍᑦ ᐊᔪᕈᑎᓕᖕᓄᑦ ᐊᒻᒪ ᐃᓅᓯᓕᕆᔨᓄᑦ 

ᐃᑲᔪᖅᑐᐃᓗᑎᒃ ᐃᖅᑲᓇᐃᔭᖅᑎᓕᒫᓄᑦ ᐃᓚᖏᓐᓄᓪᓗ. 

• ᐱᐊᓂᒃᓯᓪᓗᑎᒃ ᑎᒥᐅᔪᓕᒫᒥᑦ ᐊᑭᓕᖅᑕᐅᔾᔪᑎᓂᑦ ᕿᒥᕐᕈᓂᕐᒧᑦ, 12 ᐳᓴᓐᑎᒥᑦ ᑮᓇᐅᔾᔭᒃᓵᑦ 

ᐊᑭᑦᑐᕆᐊᖅᖢᑎᒃ ᐃᖅᑲᓇᐃᔭᖅᑎᓕᒫᓄᑦ, ᐱᒋᐊᖅᖢᓂ ᔭᓄᐊᕆ 2025−ᒥᑦ. 

• ᓴᖅᑭᑦᑎᓪᓗᑎᒃ ᐆᒻᒪᖅᑯᑎᓕᕆᔨᒃᑯᑦ ᐊᑦᑕᑕᕐᕕᐊᓂᑦ, ᐆᒻᒪᖅᑯᑎᓕᕆᔨᒃᑯᑦ ᓯᕗᓪᓕᖅᐹᑦᑎᐊᒥᑦ 

ᑲᑎᙵᑎᑦᑎᕙᒃᖢᑎᒃ ᑲᑐᔾᔨᖃᑎᒌᒡᕕᖕᒥᑦ ᓄᑖᙳᕆᐊᖅᓯᒪᔪᓂᑦ, ᖁᕕᐊᓲᑎᒋᓗᒋᑦ ᐃᖅᑲᓇᐃᔭᖅᑎᑦ, 

ᓴᙱᒃᑎᒋᐊᕐᓗᒍᓗ ᐃᓚᐅᑎᑦᑎᓂᖅ. 

• ᓴᖅᑭᑎᑕᐅᓪᓗᓂ ᐱᓕᕆᕙᓪᓕᐊᓂᕐᒧᑦ ᐊᐅᓚᑦᑎᕕᖃᖅᐸᖕᓂᕐᒧᑦ ᐱᓕᕆᔾᔪᓯᑦ, ᐱᑎᑦᑎᓪᓗᓂ 

ᐊᑕᐅᓰᓐᓇᒃᑰᓕᖓᔪᓂᒃ ᐊᔪᕐᓇᙱᓐᓂᖅᓴᐅᔪᓂᒡᓗ ᕿᒥᕐᕈᒃᑲᓐᓂᕐᓂᕐᒧᑦ ᑲᔪᓯᓂᕆᔭᐅᕙᒃᑐᓂᒃ 

ᑕᒪᐃᓐᓄᑦᑎᐊᖅ ᐃᖅᑲᓇᐃᔭᖅᑎᓄᑦ. 

 

ᖁᕝᕙᕆᐊᖅᑎᒃᑲᓐᓂᕐᓗᒍ: ᐊᓂᒍᖅᑎᑦᑎᓂᖅ ᐊᒃᓱᕈᕐᓇᖅᑐᓂᒃ ᑲᔪᓯᑎᑦᑎᓂᕐᓗ ᐊᖏᒡᓕᕙᓪᓕᐊᓂᕐᒥᒃ 

 

ᐊᔪᕐᓇᕐᓂᖅᓴᒥᒃ ᐱᓕᕆᔨᓪᓚᕆᐅᓂᕐᒧᑦ ᐱᕙᓪᓕᐊᓂᖅ ᐱᓕᕆᖃᑎᒌᖕᓂᕐᓗ 

• ᐃᓚᐅᕝᕕᒋᓪᓗᒋᑦ ᐃᖅᑲᓇᐃᔮᒃᓴᑦ ᓴᖅᑭᔮᖅᑎᑕᐅᔪᑦ ᐃᐊᑦᒪᓐᑕᓐᒥ, ᑐᕌᓐᑐᒥ, ᐊᒻᒪ ᐃᖃᓗᖕᓂ 

ᐅᔾᔨᕆᔭᐅᓕᒃᑲᓐᓂᖁᓪᓗᒍ ᐊᒻᒪ ᐃᖅᑲᓇᐃᔮᒃᓴᑦ ᓴᖅᑭᔮᖅᑎᒃᑲᓐᓂᕐᓗᒋᑦ. 

• ᓴᙱᒃᑎᒋᐊᕐᓗᒋᑦ ᐱᓕᕆᖃᑎᒌᒍᓯᑦ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ ᐊᒻᒪ NAIT−ᑯᓐᓂ 

ᐱᔪᒥᓇᖅᓯᑎᒃᑲᓐᓂᕐᓗᒋᑦ ᐱᓯᒪᐃᓐᓇᕐᓗᒋᓪᓗ ᓄᓇᓕᖕᓂ ᐊᔪᙱᑦᑎᐊᖅᑐᑦ. 

• ᐃᑲᔪᖅᓯᖅᑕᐅᓪᓗᑎᒃ ᐱᓕᕆᖃᑎᒌᑦ ᐊᔪᕈᓐᓃᖅᐹᓪᓕᖅᑎᑕᐅᓂᖏᑦ: 

o ᖃᐅᔨᒪᔨᑕᖅ, ᐃᖅᑲᓇᐃᔭᖅᑎᓄᑦ ᐊᒻᒪ ᐃᖅᑲᓇᐃᔭᖅᑐᓕᕆᔨᓄᑦ: ᐱᓇᓱᐊᖅᑐᖅ ᖁᑦᑎᓂᖅᐹᒥᑦ 

ᒪᓕᒐᕐᓂᑦ (LLM) ᐃᖅᑲᓇᐃᔭᕐᓂᕐᒧᑦ ᐃᖅᑲᓇᐃᔭᕐᓂᕐᒧᓪᓗ ᒪᓕᒐᕐᒥᑦ. 

o ᐃᖅᑲᓇᐃᔭᖅᑎᓴᖅᓯᐅᖅᑎ: ᐱᓕᕆᕙᓪᓕᐊᓂᖅ ᐃᓕᓴᕆᔭᐅᓯᒪᔪᒥᒃ ᐃᖅᑲᓇᐃᔭᖅᑐᓕᕆᓂᕐᒧᑦ 

ᓇᓗᓇᐃᒃᑯᑕᖅᑖᕐᓂᕐᒥᒃ. 

o ᑐᑭᒧᐊᑦᑎᑦᑎᔨ, ᐃᖅᑲᓇᐃᔭᖅᑐᓕᕆᔨᒃᑯᑦ: ᐱᔭᕇᖅᓯᓯᒪᔪᖅ ᐃᓕᑕᕆᔭᐅᔾᔪᑎᑖᖅᓯᒪᓪᓗᓂ 

ᒐᕙᒪᒃᑯᓐᓄᑦ ᐊᐅᓚᑕᐅᔪᓄᑦ ᓯᕗᓕᖅᑎᐅᓂᕐᒧᑦ ᐊᒻᒪ ᐃᖅᑲᓇᐃᔭᕐᓂᕐᒧᑦ ᒪᓕᒐᓕᕆᓂᕐᒧᑦ. 

ᐱᓕᕆᔨᐅᖃᑎᒌᑦ ᐃᓕᓴᕆᔭᐅᓂᖏᑦ ᐱᓕᕆᐊᖏᓪᓗ 

• ᐱᓇᓱᐊᕈᓰᒃ ᒪᕐᕉᒃ ᐊᓂᒍᕌᖓᑕ "ᑲᑎᙵᖃᑎᒌᖕᓂᖅ" ᑲᔪᓰᓐᓇᓚᐅᖅᐳᖅ ᐃᓗᐊᒍᑦ ᑲᑎᙵᖃᑎᒌᖕᓂᕐᒥᒃ 

ᐃᑲᔪᖅᑐᐃᓂᕐᒥᒡᓗ. 

• ᐃᖅᑲᓇᐃᔭᖅᑏᑦ ᕿᒥᕐᕈᓚᐅᖅᐳᑦ ᓄᓇᓕᖕᓂ ᐊᒻᒪ ᓄᓇᒥᒃ, ᐃᓚᒋᔭᐅᓪᓗᓂ ᓯᑭᑑᑲᑕᒃᖢᑎᒃ ᐃᖃᓗᖕᓂ, 

ᐃᒡᓗᕕᒐᓕᐅᖅᖢᑎᒃ ᖃᒪᓂ'ᑐᐊᕐᒥ, ᐊᒻᒪ ᐱᓱᔪᒃᖢᑎᒃ ᐃᖃᓗᒃᑑᑦᑎᐊᒥ. 

• ᓄᓇᒥᙶᖅᑐᓂᑦ ᐆᒻᒪᖅᑯᑎᓕᕆᓂᕐᒧᑦ ᐱᓕᕆᖃᑎᒌᑦ ᐅᓂᒃᑲᐅᓯᖃᓚᐅᖅᐳᑦ ᐱᓕᕆᐊᒥᓂᒃ ᑭᒃᑯᑐᐃᓐᓇᓂᒃ 

ᑲᑎᒪᑎᑦᑎᑎᓪᓗᒋᑦ ᐃᖃᓗᖕᓂ. 

ᐊᓯᔾᔨᕐᓗᑎᑦ: ᐱᐅᓯᒋᐊᖅᑎᑦᑎᔪᓐᓇᕐᓂᖅ ᓯᕗᓂᒃᓴᒥᓗ ᓯᕗᓪᓕᖅᐸᐅᔾᔭᐅᓯᒪᔪᑦ 

 

ᓄᑖᑦ ᐱᓕᕆᐊᖑᕙᓪᓕᐊᔪᒪᔪᑦ ᐊᑐᐊᒐᐃᓪᓗ ᓄᑖᙳᕆᐊᖅᓯᒪᔪᑦ 

• ᓴᖅᑭᑦᑎᓪᓗᑎᒃ ᐃᖅᑲᓇᐃᔮᒥᒃ ᑐᓴᐅᒪᖃᑎᒌᖕᓂᕐᒧᑦ ᐊᑐᐊᒐᕐᒥᒃ ᐃᑲᔪᖅᑐᐃᔪᒪᓪᓗᑎᒃ 

ᐊᓯᔾᔨᖅᑕᕈᓐᓇᖅᑐᓂᒃ ᐃᖅᑲᓇᐃᔭᖅᑎᓂᒃ ᐊᒻᒪ ᐱᐅᓯᒋᐊᖅᑎᑦᑎᔪᒪᓪᓗᑎᒃ ᐃᖅᑲᓇᐃᔭᖅᑎᖃᐃᓐᓇᕐᓂᕐᒥᒃ. 

• ᓴᖅᑭᑎᑦᑎᓪᓗᑎᒃ ᐅᖓᓯᒃᑐᒥ ᐃᖅᑲᓇᐃᔭᕈᓐᓇᕐᓂᕐᒥᒃ ᐊᒻᒪ ᐅᖓᓯᒃᑐᒥ ᐃᖅᑲᓇᐃᔭᕐᓂᕐᒧᑦ ᐊᑐᐊᒐᕐᓂᒃ, 

ᐊᖏᒡᓕᒋᐊᖅᑎᑦᑎᓪᓗᑎᒃ ᐊᓯᔾᔨᒐᒃᓴᐅᔪᓂᒃ ᐃᖅᑲᓇᐃᔭᕐᓂᕐᒧᑦ ᐊᑐᖅᑕᐅᖔᕈᓐᓇᖅᑐᓂᒃ. 

• ᐱᓕᒻᒪᒃᓴᖅᑎᑦᑎᓚᐅᖅᐳᑦ ᐅᐃᕆᓯᒪᓂᕐᒧᑦ ᐊᒻᒪ ᐋᖓᔮᕐᓇᖅᑐᓂᒃ ᐊᑐᖅᐸᖕᓂᕐᒧᑦ ᐃᖅᑲᓇᐃᔭᕐᕕᖕᒥ 

NCTS−ᑯᑎᒍᑦ, ᐊᖓᔪᖅᑳᓪᓗ ᐃᓕᓐᓂᐊᖅᑎᑕᐅᓪᓗᑎᒃ. 

• ᑲᔪᓯᑎᑦᑎᓚᐅᖅᐳᑦ ᐊᒃᓱᕈᕐᓇᖅᑐᒃᑰᖅᓯᒪᔪᓂᒃ−ᑐᓴᐅᒪᑎᑦᑎᓂᕐᒧᑦ ᓯᕗᓕᖅᑎᐅᓂᕐᒧᑦ ᐊᔪᕈᓐᓃᖅᓴᕐᓂᕐᒥᒃ 

ᐅᐸᒃᓯᒪᙱᒃᑲᓗᐊᕐᓗᒍ ᐅᐸᒃᓯᒪᓗᒍᓗ ᑲᖏᖅᖠᓂᕐᒥ ᐃᖃᓗᒃᑑᑦᑎᐊᒥᓗ ᐃᖅᑲᓇᐃᔭᖅᑎᓄᑦ. 

• ᓄᑖᙳᕆᐊᕐᓗᒍ ᐃᖅᑲᓇᐃᔮᖅᑖᖅᐸᓪᓕᐊᔪᓄᑦ ᐱᓕᕆᔾᔪᓯᖅ ᓄᑖᓄᑦ ᐃᖅᑲᓇᐃᔭᖅᑎᑖᖑᔪᓄᑦ 

ᐊᔾᔨᒌᒡᔫᒥᖁᓪᓗᒋᑦ ᑐᑭᓯᓇᑦᑎᐊᕐᓗᑎᒡᓗ. 

ᐱᓕᕆᔾᔪᑎᑦ ᐊᒻᒪ ᐱᓕᕆᔾᔪᓯᑦ ᐱᐅᓯᒋᐊᖅᑕᐅᓂᖏᑦ 

• ᐊᑐᓕᖅᑎᑦᑎᓪᓗᑎᒃ ᐱᓇᔪᒃᑐᓄᑦ ᖃᐅᔨᓴᕈᑎᒥᒃ (ATS) ᐋᖅᑭᑦᑎᐊᒃᑲᓐᓂᕐᓗᒍ ᐃᖅᑲᓇᐃᔭᖅᑎᒃᓴᖅᓯᐅᕐᓂᖅ, 

ᐱᐅᓯᒋᐊᕐᓗᒍ ᑕᑯᒃᓴᐅᓂᖓ, ᒥᒃᖠᒋᐊᕐᓗᒍᓗ ᑎᑎᕋᕐᕕᖕᒥ ᐃᑲᕐᕋᑦ. 

• ᓄᑖᙳᕆᐊᖅᑎᖦᖢᒋᑦ ᐃᖅᑲᓇᐃᔭᖅᑎᓕᒫᑦ ᐅᖃᓕᒫᒐᖏᑦ. 

• ᓴᖅᑭᑕᐅᒃᑲᓐᓂᖅᑐᖅ ᐆᒻᒪᖅᑯᑎᓕᕆᔨᒃᑯᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᖃᑎᒌᑦ ᐊᖅᑯᑎᖓ, 

ᐱᑎᑦᑎᓪᓗᑎᒃ ᐱᓕᒻᒪᒃᓴᕐᓂᕐᒥᒃ, ᐊᑐᐊᒐᓄᑦ ᐊᑦᑕᑕᕐᕕᒃᓴᓂᒃ, ᐊᒻᒪ ᐱᓕᕆᔾᔪᑎᓂᒃ. 

ᐊᒡᒋᖅᐸᓪᓕᐊᔪᑦ ᐱᓕᕆᐊᖑᓂᐊᕐᓂᕋᖅᑕᐅᓯᒪᔪᑦ 

• ᓴᖅᑭᓪᓗᒍ ᐆᒻᒪᖅᑯᑎᓕᕆᔨᒃᑯᓐᓂ ᐃᖅᑲᓇᐃᔭᖅᑎᑦ ᐃᓚᐅᑎᑕᐅᓂᖏᓐᓂᒃ ᖃᐅᔨᓴᖅᑕᐅᔪᑦ. 

• ᐊᖏᒡᓕᒋᐊᕐᓗᒍ ᐅᐸᒍᑎᓯᒪᓗᓂ ᐱᓕᒻᒪᒃᓴᕐᓂᖅ ᐃᖅᑲᓇᐃᔭᕐᕕᖕᒥ ᐃᒃᐱᒍᓱᑦᑎᐊᕐᓂᕐᒧᑦ ᐱᓕᕆᔾᔪᓯᕐᓂᒃ 

ᐊᒻᒪ ᐃᓅᖃᑎᖃᖅᐸᖕᓂᕐᒧᑦ ᓯᕗᓕᖅᑎᐅᓂᕐᒥᒃ. 

• ᐱᐅᓯᕚᓪᓕᖅᑎᑦᑏᓐᓇᕐᓗᑎᒃ ᐃᖅᑲᓇᐃᔮᖅᑖᖅᐸᓪᓕᐊᔪᓂᒃ, ᐃᖅᑲᓇᐃᔮᓂᒃ ᐱᕚᓪᓕᖅᑎᑦᑎᓂᕐᒥᒃ, ᐊᒻᒪ 

ᐃᖅᑲᓇᐃᔭᖅᑎᑦ ᖃᓄᐃᙱᑦᑎᐊᕐᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᓂᒃ. 

 

ᐃᖅᑲᓇᐃᔭᖅᑎᒃᓴᖅᓯᐅᕐᓂᖅ ᐃᖅᑲᓇᐃᔭᖅᑎᖃᕐᓂᕐᓗ 

2024-25−ᒥ, ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᖃᑎᒌᑦ ᐃᓐᓄᒃᓯᓚᐅᖅᐳᑦ 41−ᓂᒃ ᐃᖅᑲᓇᐃᔮᒃᓴᓂᒃ ᐱᓇᔪᖕᓂᒃᑯᑦ 

ᐅᕝᕙᓘᓐᓃᑦ ᐱᕙᓪᓕᐊᑎᑦᑎᓂᕐᒧᑦ ᓅᑎᑦᑎᓂᒃᑯᑦ. ᑖᒃᑯᓇᙵᑦ: 

• 80% ᐃᓱᓕᕝᕕᒃᓴᓕᖕᓂᑦ ᐃᖅᑲᓇᐃᔭᐃᓐᓇᖅᑐᓄᓪᓘᓐᓃᑦ ᐃᖅᑲᓇᐃᔮᖃᓕᖅᖢᑎᒃ. 

• 57% ᐆᒻᒪᖅᑯᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᓇᓗᓇᐃᖅᓯᕗᑦ ᓄᓇᕗᒻᒥ ᐃᓅᓂᖏᓐᓂᒃ (ᒫᑦᓯ 31, 2025−ᒥ 

ᐱᒋᐊᖅᖢᓂ). 

ᐆᒻᒪᖅᑯᑎᓕᕆᔨᒃᑯᑦ ᒪᓕᖃᑦᑕᖅᐳᑦ ᓄᓇᕗᑦ ᒐᕙᒪᖓᑕ ᓯᕗᓪᓕᖅᐸᐅᑦᑎᐅᔾᔨᓂᕐᒧᑦ ᐃᖅᑲᓇᐃᔭᖅᑎᑦᑎᓂᕐᒧᑦ 

ᐊᑐᐊᒐᕆᔭᐅᔪᒥᒃ, ᐃᖅᑲᓇᐃᔮᒃᓴᓄᑦ ᒪᓂᓴᐅᑎᖃᖅᐸᒃᖢᑎᒃ ᖃᐅᔨᓴᖅᓯᓂᕐᒧᓪᓗ ᑲᔪᓯᓂᕆᔭᐅᕙᒃᑐᓄᑦ 

ᑐᑭᓯᓇᑦᑎᐊᖅᖢᑎᒃ ᐅᖃᖅᓯᒪᓪᓗᑎᒃ ᐱᔪᒥᒍᓱᖕᓂᕐᒥᒃ ᐃᓄᖕᓂᒃ ᐱᓇᔪᒃᑐᓂᒃ. ᐃᖅᑲᓇᐃᔭᖅᑎᒃᓴᖅᓯᐅᖅᑎᓄᑦ 

ᖃᓄᐃᓕᐅᕈᑕᐅᔪᒪᔪᑦ ᐅᑯᐊᖑᕗᑦ: 

• ᐃᓄᖕᓄᑐᐊᖅ ᑐᕌᖓᔪᓂᒃ ᐅᕝᕙᓘᓐᓃᑦ ᓄᓇᓕᖕᓅᖓᔪᓂᒃ ᐱᒡᒍᓴᐅᔾᔪᐊᖅᑎᑦᑎᓗᑎᒃ. 

• ᐅᔾᔨᕐᓇᖅᓯᑎᑦᑎᓗᓂ ᐃᖅᑲᓇᐃᔭᓚᐅᑲᒃᑐᓂᒃ ᐃᓄᖕᓂᒃ ᐃᖅᑲᓇᐃᔭᖅᑎᓂᒃ ᐃᖅᑲᓇᐃᔭᐃᓐᓇᓕᕐᓗᑎᒃ 

ᑐᙵᕕᖃᖅᑎᑕᐅᓗᑎᒃ ᐱᓕᕆᓂᕆᕙᒃᑕᖏᑦ. 

• ᐃᓄᖕᓂᒃ ᐃᖅᑲᓇᐃᔭᖅᑎᑖᕐᓗᑎᒃ ᐃᖅᑲᓇᐃᔭᓚᐅᑲᖕᓂᐊᖅᑐᓂᒃ ᐊᔪᕈᓐᓃᖅᐸᓪᓕᐊᖁᓪᓗᒋᑦ ᓯᕗᓂᒃᓴᒥ 

ᐃᖅᑲᓇᐃᔮᒃᓴᓄᑦ. 

• ᓴᙱᒃᑎᒋᐊᕐᓗᒋᑦ ᐱᓕᕆᖃᑎᒌᒍᓯᑦ ᐊᖓᔪᒃᖡᑦ ᐃᓕᓐᓂᐊᕐᕕᖏᓐᓂᒃ ᐊᒻᒪ ᓯᓚᑦᑐᖅᓴᕐᕕᖕᒥ ᐃᓂᒋᔭᐅᔪᓂᒃ. 

• ᓴᖅᑭᔮᖅᑎᒃᑲᓐᓂᕐᓗᒍ ᐊᐅᔭᒃᑯᑦ ᐃᓕᓐᓂᐊᖅᑏᑦ ᐃᖅᑲᓇᐃᔭᖅᑎᑕᐅᕙᖕᓂᖏᓐᓄᑦ ᑐᓴᐅᒪᑎᑦᑎᓂᒃᑯᑦ 

ᐃᖅᑲᓇᐃᔮᓂᒡᓗ ᑕᑯᒃᓴᐅᑎᑦᑎᓂᒃᑯᑦ ᓄᓇᕘᓕᒫᒥ ᑲᓇᑕᒥᓗ. 

ᐃᖅᑲᓇᐃᔭᖅᑐᓕᕆᓂᖅ ᐃᖅᑲᓇᐃᔭᖅᑎᓄᓪᓗ ᑭᒡᒐᖅᑐᐃᔨᑦ 

ᐃᖅᑲᓇᐃᔭᖅᑎᓄᑦ ᐊᖏᖃᑎᒌᒐᓱᐊᕐᓂᖅ 

ᐆᒻᒪᖅᑯᑎᓕᕆᔨᒃᑯᑦ ᐃᖅᑲᓇᐃᔭᖅᑎᓄᑦ ᐊᖏᖃᑎᒌᒍᑎᓕᐅᓚᐅᖅᑐᑦ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᒃᑯᖏᓐᓂᒃ 

(NEU) ᐃᓱᓕᓛᖅᑐᖅ ᑎᓯᐱᕆ 31, 2024-ᒥ. ᔫᓂᐊᓐᑯᑦ ᑐᓂᓯᓚᐅᖅᑐᑦ ᖃᐅᔨᒃᑲᐃᔾᔪᑎᒥᒃ ᐋᔩᖃᑎᒌᖕᓂᕐᒧᑦ. 

ᐆᒻᒪᖅᑯᑎᓕᕆᔨᒃᑯᑦ ᐃᖅᑲᓇᐃᔭᖅᑐᓕᕆᔨᖏᑦ ᑲᑎᒪᔨᓄᑦ ᒥᓂᔅᑕᐅᖃᑎᒌᓄᓪᓗ ᐊᖏᖅᑕᐅᓯᒪᓕᖅᑐᑦ ᐋᔩᖃᑎᒌᒃᑎᑦ 

ᖃᓄᐃᓕᖓᓂᒃᓴᖏᓐᓂᒃ ᐱᓕᕆᖃᑎᖃᖅᖢᑎᒡᓗ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᑭᖑᓪᓕᖅᐹᖅᓯᐅᑎᓂᒃ ᐅᓪᓗᖏᓐᓂᒃ 

ᐋᔩᖃᑎᒌᖕᓂᕐᒧᑦ. 

ᐅᓐᓂᕐᓗᖕᓂᕐᒧᑦ ᐊᐅᓚᑦᑎᓂᖅ 

ᒫᑦᓯ 31, 2025−ᖑᓚᐅᕐᓂᖓᓂᑦ, ᐆᒻᒪᖅᑯᑎᓕᕆᔨᒃᑯᑦ ᒪᕐᕉᖕᓂᒃ ᐆᓐᓂᕐᓘᑎᖃᓚᐅᖅᐳᑦ ᑐᓐᓂᖅᑯᑕᐅᔪᓂᒃ 

ᐊᖏᖃᑎᒌᒃᑎᑦᑎᓇᓱᒃᑎᓄᑦ. ᐊᓯᓕᒫᖏᑦ ᐅᓐᓂᕐᓘᑕᐅᔪᑦ ᑕᒪᑐᒪᓂ ᐊᕐᕌᒍᒥᑦ ᐋᖅᑭᒃᑕᐅᓚᐅᖅᑐᑦ 

ᐊᑲᐅᓂᖅᓴᒃᑰᕆᐊᖅᑎᑦᑎᓵᓕᓂᒃᑯᑦ ᐅᕝᕙᓘᓐᓃᑦ ᐊᖏᖃᑎᒌᒃᑎᑦᑎᓇᓱᒃᑎᒨᓚᐅᖅᑳᕋᑎᒃ. 

 

ᐱᓕᕆᐊᖏᓐᓂᒃ ᐊᐅᓚᑦᑎᓂᖅ ᐊᒻᒪ ᐊᑭᓕᖅᑕᐅᔾᔪᑎᑦ 

ᐆᒻᒪᖅᑯᑎᓕᕆᔨᒃᑯᑦ ᓴᖅᑭᑎᑦᑎᓚᐅᖅᐳᑦ ᐊᔪᕐᓇᙱᓐᓂᖅᓴᐅᔪᒥᒃ ᐊᑕᐅᓰᓐᓇᒃᑰᖅᑎᑕᐅᔪᒥᒡᓗ ᐱᓕᕆᐊᖃᕐᓂᕐᒧᑦ 

ᐊᐅᓚᑦᑎᕕᖃᖅᐸᖕᓂᕐᒧᑦ ᐊᑐᖅᑕᐅᕙᒃᑐᒥᒃ, ᑕᒪᓐᓇᓗ ᓴᖅᑭᑎᑦᑎᓪᓗᓂ ᐊᖏᒡᓕᒋᐊᖅᓯᒪᔪᒥᒃ ᒪᓕᑦᑎᐊᕐᓂᕐᒥᒃ 

ᐱᐅᔪᓂᒡᓗ ᑭᐅᓯᓂᕐᒥᒃ ᐃᖅᑲᓇᐃᔭᖅᑎᒋᔭᐅᔪᓂᑦ. 

 
 

ᑕᐃᑲᓂ 2024-2025, ᐃᖅᑲᓇᐃᔭᖅᑐᓕᕆᔨᒃᑯᑦ ᐃᒪᐃᓕᐅᓚᐅᕆᕗᑦ: 

• ᐊᑐᓕᖅᑎᑦᑎᓪᓗᑎᒃ ᑮᓇᐅᔾᔭᒃᓵᓄᑦ ᐋᖅᑭᒋᐊᖅᑕᐅᔪᓂᒃ ᐊᔾᔨᒌᙱᓐᓂᖏᓐᓂᒃ ᓂᐅᕕᐊᒃᓴᖃᖅᐸᒃᑐᓄᑦ 

ᕿᒥᕐᕈᔭᐅᓚᐅᖅᑎᓪᓗᒋᑦ, 12%−ᒥᒃ ᐊᑭᑦᑐᕆᐊᕈᑕᐅᓪᓗᓂ ᐱᒋᐊᖅᖢᓂ ᔭᓄᐊᕆ 2025−ᒥ. 

• ᑮᓇᐅᔾᔭᒃᓵᑦ ᐊᑭᑦᑐᕆᐊᖅᑕᐅᓂᖏᑦ ᒪᓕᑦᑎᐊᕋᓗᐊᕐᒪᖔᑕ ᑲᑐᔾᔨᖃᑎᒌᓄᑦ ᐋᔩᖃᑎᒌᖕᓂᕐᒧᑦ 

ᐱᓕᕆᐊᒃᓴᖏᓐᓄᑦ, ᐋᖅᑭᒋᐊᖅᑕᐅᒃᑲᓐᓂᙱᓪᓗᑎᒃ 2025−ᒥ. 

ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐃᓕᓐᓂᐊᒐᒃᓴᑦ (IEP) 

ᐆᒻᒪᖅᑯᑎᓕᕆᔨᒃᑯᑦ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐃᓕᓐᓂᐊᒐᒃᓴᓄᑦ 

ᐱᓕᕆᕝᕕᖓ ᐊᐅᓚᑦᑎᕙᒃᐳᖅ ᐊᕐᕕᓂᓕᖕᓂᒃ ᐊᒃᑐᐊᓂᓕᖕᓂᒃ 

ᐱᓕᕆᐊᖑᕙᓪᓕᐊᔪᒪᔪᓂᒃ ᐋᖅᑭᒃᓱᖅᑕᐅᓯᒪᓪᓗᑎᒃ 

ᐊᖏᒡᓕᕙᓪᓕᐊᑎᑦᑎᔪᒪᓪᓗᑎᒃ ᐃᓄᖕᓂᒃ ᑭᒡᒐᖅᑐᐃᔨᒋᔭᐅᔪᓂᒃ ᓇᐅᒃᑯᓕᒫᖅ 

ᐱᓕᕆᕝᕕᖕᒥ. ᑕᒪᒃᑯᐊ ᐱᓕᕆᐊᒃᓴᑦ ᑐᙵᕕᖃᖅᑎᑕᐅᕗᑦ ᐃᓄᐃᑦ 

ᐃᓅᖃᑎᒌᒃᐸᖕᓂᕐᒧᑦ ᐊᓐᓂᕆᔭᖏᓐᓄᑦ ᑐᙵᕕᒋᔭᐅᔪᓄᓪᓗ ᐃᓄᐃᑦ 

ᖃᐅᔨᒪᔭᑐᖃᖏᓐᓄᑦ. 

 

ᐊᐅᔭᒃᑯᑦ ᐃᓕᓐᓂᐊᖅᑎᓄᑦ ᐃᓕᓐᓂᐊᒐᒃᓴᑦ (SSP) 

• ᑐᕌᕆᔭᖃᖅᐳᖅ ᐱᑎᑦᑎᔪᒪᓪᓗᓂ ᑐᑭᖃᑦᑎᐊᖅᑐᒥᒃ 

ᐃᖅᑲᓇᐃᔭᓕᒻᒪᒃᓴᕐᓂᕐᒥᒃ ᓄᓇᕗᒻᒥ ᐃᓕᓐᓂᐊᖅᑎᓄᑦ. 

• ᐃᖏᕐᕋᓚᐅᙱᑦᑐᖅ 2024-2025-ᒥ. 

• ᐅᐱᕐᖔᒃᑯᑦ 2024−ᒥ, ᐆᒻᒪᖅᑯᑎᓕᕆᔨᒃᑯᑦ ᒪᓂᓴᐅᑎᖃᓚᐅᖅᐳᑦ 

ᐊᐅᔭᒃᑯᑦ ᐃᓕᓐᓂᐊᖅᑎᓂᒃ ᐃᖅᑲᓇᐃᔮᒃᓴᓂᒃ ᐸᕐᓇᒃᓯᒪᓪᓗᑎᒡᓗ 

ᐃᖅᑲᓇᐃᔭᖅᑎᑦᑎᓛᕈᒪᓪᓗᑎᒃ 21−ᓂᒃ ᐃᓕᓐᓂᐊᖅᑎᓂᒃ 2025-

2026 ᐊᕐᕌᒍᒧᑦ, ᐅᓄᓛᖑᓪᓗᑎᒃ ᖃᔅᓯᐅᓂᕆᔭᖏᑦ ᐊᕐᕌᒍᓂ 

ᑕᓪᓕᒪᓂ. 

 

ᐃᓄᐃᑦ ᐃᖅᑲᓇᐃᔮᕆᔭᐅᔪᒪᔪᓂᒃ ᐱᕙᓪᓕᐊᑎᑦᑎᓂᕐᒧᑦ ᐃᓕᓐᓂᐊᒐᒃᓴᑦ 

(ICDP) 

ᑲᑎᙵᑎᑦᑎᕙᒃᐳᖅ ᐃᓄᖕᓂᒃ ᐃᖅᑲᓇᐃᔭᖅᑎᒋᔭᐅᔪᓂᒃ ᑲᒪᔨᒋᔭᐅᔪᓄᑦ 

ᓴᖅᑭᑎᑦᑎᔪᒪᓪᓗᑎᒃ ᓇᖕᒥᓂᕆᔭᕐᓂᒃ ᐃᖅᑲᓇᐃᔮᕆᓛᕈᒪᔭᒥᓄᑦ ᐸᕐᓇᒃᑕᐅᓯᒪᔪᓂᒃ. 

ᐱᒋᐊᕐᓗᓂ ᒫᑦᓯ 31, 2025−ᒥ: 

 

 

 

 

 

 

 

 

ᐃᖅᑲᓇᐃᔮᖅᑖᕋᓱᖕᓂᕐᒧᑦ ᐃᓕᓐᓂᐊᒐᒃᓴᑦ 

• ᐊᖏᖅᑕᐅᔪᖅ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᒫᑦᓯ 2023−ᒥ. 

• ᑎᓴᒪᑦ ᐃᖅᑲᓇᐃᔭᖅᑎᑦ ᓂᕈᐊᖅᑕᐅᔪᑦ; ᐊᑕᐅᓯᖅ ᐃᓱᓕᑦᑎᓯᒪᓕᖅᐳᖅ ᓯᕗᓪᓕᖅᐹᖓᓂ ᐊᕐᕌᒍᒥ, ᐱᖓᓱᓪᓗ 

ᐱᔭᕇᖅᓯᕙᓪᓕᐊᓪᓗᑎᒃ ᐃᓕᓐᓂᐊᖃᑕᐅᔪᓂᒃ. 

 

ᐃᓄᖕᓂᒃ ᓯᕗᓕᐅᖅᑎᙳᖅᐸᓪᓕᐊᓂᕐᒧᑦ ᐃᓕᓐᓂᐊᒐᒃᓴᑦ (ILDP) 

• ᐃᑲᔪᖅᑐᐃᕙᒃᐳᖅ ᐃᓄᖕᓂᒃ ᐃᖅᑲᓇᐃᔭᖅᑎᒋᔭᐅᔪᓂᒃ ᐊᓂᒍᖅᑎᑦᑎᕙᓪᓕᐊᓂᕐᒥᒃ ᐱᓕᕆᔨᓪᓚᕆᐅᓂᕐᒧᑦ 

ᓯᕗᓕᐅᖅᑎᐅᓂᕐᒧᓪᓗ ᑐᕌᕆᔭᐅᔪᓂᒃ. 

• ᒪᕐᕉᒃ ᐃᖅᑲᓇᐃᔭᖅᑏᒃ ᑮᓇᐅᔭᓕᕆᔨᒃᑯᓐᓂ ᐊᑕᐅᓯᕐᓗ ᐃᖅᑲᓇᐃᔭᖅᑎ ᐊᐅᓚᓂᕐᒧᑦ ᐃᓚᐅᖃᑕᐅᑦᑎᐊᖅᑐᑦ 

ᑖᒃᑯᓇᓂ ᐃᓕᓐᓂᐊᒐᒃᓴᓂᑦ. 

 

ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔨᕋᓛᑦ 

• ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᒻᒧᑦ ᑲᑎᒪᔨᕋᓛᖏᑦ ᐱᒋᐊᒃᑲᓐᓂᕐᓂᐊᖅᐳᑦ 2025−ᒥ 

ᑲᒪᒋᔭᖃᕐᓂᐊᕐᓗᑎᒃ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐱᕙᓪᓕᐊᓂᕆᔭᐅᔪᒥᒃ ᐊᑐᐊᒐᕐᒥᒡᓗ 

ᕿᒥᕐᕈᒃᑲᓐᓂᕐᓂᕐᒥᒃ. 

• ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔨᕋᓛᑦ ᓴᖅᑭᑕᐅᒃᑲᓐᓂᓛᕐᒥᔪᑦ ᐊᕐᕌᒎᓛᖅᑐᒥ ᑕᓯᐅᖅᓯᖁᓪᓗᒋᑦ 

ᐃᓚᓕᐅᔾᔨᓂᕐᒥᒃ ᐃᓄᐃᑦ ᐅᒃᐱᕆᔭᖏᓐᓂᒃ ᐃᖅᑲᓇᐃᔭᕐᓂᕐᒧᑦ ᐊᑐᖅᑕᐅᕙᒃᑐᓄᑦ. 

  

78 

ᐃᓄᐃᑦ 

ᐃᖅᑲᓇᐃᔭᖅᑏ

ᑦ 

ᐃᓚᐅᑎᑕᐅᔪ

ᑦ 

42  

ᐸᕐᓇᐅᑎᑦ 

ᐱᐊᓂᒃᑕᐅᔪᑦ 

3 

ᐱᓕᕆᐊᖑᕙᓪ

ᓕᐊᔪᑦ 

36 

ᐊᖏᖅᑕᐅᙱ

ᑦᑐᑦ 

ᐃᖅᑲᓇᐃᔭᕐᓂᕐᒧᑦ ᓇᐃᓈᖅᓯᒪᔪᑦ ᐱᒋᐊᕐᓗᒍ ᒫᑦᓯ 31, 2025-ᒥ 

ᐱᓕᕆᖃᑎᒌᒍᑕᐅᓚᐅᖅᑐᑦ 

ᖃᕋᑕᐅᔭᓕᕆᓂᕐᒥᒃ 
 

ᖃᕆᑕᐅᔭᓕᕆᔨᒃᑯᑦ ᐃᑲᔪᖅᑐᐃᕙᒃᐳᑦ ᐆᒻᒪᖅᑯᑎᓕᕆᔨᒃᑯᑦ 

ᐊᐅᓚᓂᕆᔭᖏᓐᓂᒃ ᖃᓄᐃᓕᐅᖅᐸᓪᓕᐊᓂᐊᕐᓂᕐᒧᓪᓗ 

ᓯᕗᓪᓕᖅᐸᐅᔾᔭᐅᓯᒪᔪᓂᒃ ᐊᑦᑕᕐᓇᙱᑦᑐᒃᑯᑦ, 

ᐊᑐᕈᓐᓇᑦᑎᐊᕐᓂᒃᑯᑦ ᐃᓱᒪᒋᔭᐅᑦᑎᐊᖅᓯᒪᔪᒃᑯᓪᓗ 

ᖃᕆᑕᐅᔭᒃᑯᑦ ᓇᑉᐸᖅᑎᖅᑕᐅᓯᒪᔪᑎᒍᑦ. 

ᑐᙵᕕᖃᓪᓗᐊᑕᖅᖢᑎᒃ ᑎᒥᐅᔫᑉ ᐊᖓᔪᖅᑳᖃᕐᕕᖓᓂ 

ᖃᒪᓂ'ᑐᐊᕐᒥ, ᐃᖅᑲᓇᐃᔭᖅᑎᒃᑲᓐᓂᕐᓂᒃ ᐃᖃᓗᖕᓂ, 

ᖃᕆᑕᐅᔭᓕᕆᔨᑦ ᑲᑎᙵᑎᑦᑎᓲᖑᕗᑦ ᐃᖅᑲᓇᐃᔭᖅᑎᓕᒫᓂᒃ 

ᓄᓇᕘᓕᒫᒥ ᐱᔭᕆᐊᖃᓪᓚᕆᒃᑐᓄᑦ ᐱᔨᑦᑎᕋᐅᑎᓄᑦ, 

ᐃᓚᖃᖅᖢᓂ ᐊᐅᓚᑦᑎᔾᔪᑎᓄᑦ ᐱᓕᕆᔾᔪᑎᓄᑦ 

ᑐᓴᐅᒪᔪᓕᕆᔾᔪᑎᓄᑦ, ᐱᓕᕆᕝᕕᖕᒥ ᐱᓇᔫᑎᓄᑦ, ᐊᑐᖅᑎᓄᑦ 

ᐃᑲᔪᖅᑐᐃᔾᔪᑎᓄᑦ, ᖃᕆᑕᐅᔭᒃᑯᑦ ᐱᔭᐅᔾᔭᐃᖅᓯᒪᓂᕐᒧᑦ, ᐊᒻᒪ 

ᐱᓇᔫᑎᓄᑦ ᐱᕙᓪᓕᐊᑎᑦᑎᓂᕐᒧᑦ. 

 

 

ᐆᒻᒪᖅᑯᑎᖃᖅᑎᑦᑎᓂᖅ: ᐊᓂᒍᖅᑕᐅᓪᓗᐊᑕᖅᑐᑦ 

 

• ᓅᑦᑎᐊᓚᐅᖅᐳᑦ ᐆᒻᒪᖅᑯᑎᓕᕆᔨᒃᑯᑦ ᖃᕆᑕᐅᔭᓕᕆᔾᔪᑎᓕᒫᖏᓐᓂᒃ ᓄᓇᕗᑦ ᒐᕙᒪᒃᑯᑦ ᐱᓕᕆᔨᓄᑦ 

ᑐᓴᐅᒪᖃᑦᑕᐅᑎᖃᑎᒌᒍᑎᓂᒃ ᔫᓂ 24, 2025−ᒥ. ᑕᒪᓐᓇ ᓅᓐᓂᕆᔭᐅᔪᖅ ᐅᔾᔨᕐᓇᖅᑐᒻᒪᕆᖕᒥᒃ 

ᐱᐅᓯᒋᐊᖅᑎᑦᑎᓚᐅᖅᐳᖅ ᐱᓕᕆᔨᓄᑦ ᑐᓴᐅᒪᖃᑦᑕᐅᑎᖃᑎᒌᒍᑎᓂᒃ ᓱᒃᑲᓕᓂᖓᓂᒃ, 

ᐊᑐᕈᓐᓃᖅᑎᑦᑎᓂᕐᒥᒃ, ᓴᐳᔾᔨᓯᒪᓂᕐᒥᒡᓗ ᖃᕆᑕᐅᔭᒃᑯᑦ ᐊᑦᑕᕐᓇᖅᑐᒦᑎᑦᑎᑦᑕᐃᓕᒪᓂᕐᒧᑦ 

ᑲᑉᐱᐊᓵᕈᑕᐅᕙᒃᑐᓂᒃ. 

• ᐱᐊᓂᒃᓯᓪᓗᑎᒃ ᐊᑕᖏᖅᑐᒥᒃ ᐱᓕᕆᕝᕕᖕᒥ ᖃᐅᔨᓴᕐᓂᕐᒥᒃ ᐆᒻᒪᖅᑯᑎᓕᕆᔨᒃᑯᑦ ᖃᕆᑕᐅᔭᓕᕆᔾᔪᑎᖏᓐᓂᒃ 

ᐊᒻᒪ ᓂᐅᕕᖅᑎᑦᑎᔨᑦ ᓄᓇᖏᓐᓂᒃ, ᑐᓴᖅᑎᑦᑎᓪᓗᑎᒃ ᐱᕙᓪᓕᐊᓂᕆᔭᐅᔪᒥᒃ ᖃᓄᖅᑑᕈᑎᓄᑦ 

ᐱᓕᕆᔾᔪᑎᓄᑦ ᐊᖅᑯᑎᒃᓴᒥᒃ ᐃᑲᔪᖅᓱᐃᔾᔪᑎᒃᓴᓂᒃ ᓯᕗᓂᒃᓴᒥ ᐃᓱᒪᒃᓴᖅᓯᐅᕈᓐᓇᑦᑎᐊᕐᓂᕐᒥᒃ ᐊᒻᒪ 

ᐊᑦᑕᕐᓇᖅᑐᒦᑎᑦᑕᐃᓕᓂᕐᒥᒃ. 

• ᐱᒋᐊᖅᑎᑦᑎᓚᐅᖅᐳᑦ ᐊᑦᑕᕐᓇᙱᑦᑐᒃᑯᑦ ᓅᑎᑦᑎᕙᓪᓕᐊᓂᕐᒥᒃ ᐱᓪᓗᐊᑕᕐᓂᒃ ᐱᓇᔫᑎᓂᒃ cloud−ᒧᑦ, 

ᐊᑲᕐᕉᑎᖃᖅᖢᑎᒃ ᓄᑖᒥ ᐱᓕᕆᔨᓄᑦ ᑐᓴᐅᒪᖃᑦᑕᐅᑎᔾᔪᑎᓂᒃ ᐱᐅᓯᒋᐊᖅᓯᒪᔪᓂᒃ ᐊᔪᙱᓐᓂᕆᔭᐅᔪᓂᒃ. 

• ᑭᖑᓪᓕᖅᐹᖅᓯᐅᑎᒥᒃ ᐋᖅᑭᒃᓯᓚᐅᖅᐳᑦ ᑕᓪᓕᒪᓄᑦ−ᐊᕐᕌᒍᓄᑦ ᐱᓇᔫᑎᓄᑦ ᐊᑐᖅᑕᐅᕙᓪᓕᐊᓇᔭᖅᑐᒥᒃ 

ᓇᓗᓇᐃᔭᐃᓪᓗᓂ ᓄᑖᙳᕆᐊᖅᑎᑦᑎᓂᕐᒥᒃ ᐆᒻᒪᖅᑯᑎᓕᕆᔨᒃᑯᑦ ᐱᓪᓗᐊᑕᕐᓂᒃ ᖃᕆᑕᐅᔭᒃᑯᑦ 

ᐊᑐᖅᐸᒃᑕᖏᓐᓂᒃ, ᓵᙵᔭᖃᕐᓗᑎᒃ ᐊᑦᑕᕐᓇᖅᑕᐃᓕᒪᓂᕐᒥᒃ, ᑲᔪᓯᓂᖃᑦᑎᐊᕈᓐᓇᕐᓂᕐᒥᒃ, 

ᐊᐅᓚᑦᑎᔪᓐᓇᕐᓂᕐᒥᒡᓗ. 

ᖁᕝᕙᕆᐊᖅᑎᒃᑲᓐᓂᕐᓗᒍ: ᐊᓂᒍᖅᑎᑦᑎᓂᖅ ᐊᒃᓱᕈᕐᓇᖅᑐᓂᒃ ᑲᔪᓯᑎᑦᑎᓂᕐᓗ ᐊᖏᒡᓕᕙᓪᓕᐊᓂᕐᒥᒃ 

 

• ᐊᑐᓕᖅᑎᑦᑎᓪᓗᑎᒃ ᐊᔪᕐᓇᕐᓂᖅᓴᓂᒃ ᐊᑦᑕᕐᓇᖅᑐᒦᑎᑦᑕᐃᓕᓂᕐᒧᑦ ᐱᓕᕆᔾᔪᑎᓂᒃ ᐊᒻᒪ 

ᒪᓕᒃᑕᐅᔭᕆᐊᓕᖕᓂᒃ, ᐃᓚᒋᔭᐅᓪᓗᑎᒃ ᒪᐃᑯᓗᓵᕝ ᓄᐊᑦᑎᕕᖓ ᖃᕆᓴᐅᔭᕐᓂᖔᖅᑐᓂᒃ, ᐱᐅᓯᒋᐊᕈᑎᒃᓴᑦ 

ᐱᓕᕆᔾᔪᑎᓄᑦ ᐊᓐᓇᒍᓐᓇᕐᓂᕐᒥᒃ, ᓴᐳᔾᔨᓯᒪᓗᑎᒃ ᐊᒃᑐᖅᑕᐅᓴᕋᐃᑦᑐᓂᒃ ᑎᑎᖅᑲᓂᒃ, ᓴᙱᒃᑎᒋᐊᕐᓗᒍᓗ 

ᐆᒻᒪᖅᑯᑎᓕᕆᔨᒃᑯᑦ ᖃᕆᑕᐅᔭᒃᑯᑦ ᐱᔭᐅᔾᔭᐃᖅᓯᒪᓂᕐᒧᑦ ᐋᖅᑭᒃᓯᒪᓂᖓ. 

• ᐃᓚᐅᓪᓗᑎᒃ ᐱᐅᓯᕚᓪᓕᖅᑎᑦᑎᕙᓪᓕᐊᖏᓐᓇᖅᑐᓂᒃ (ᑲᐃᔭᓐ) ᐱᓇᔪᒃᑕᐅᔪᓂᒃ ᓄᓇᕗᑦ ᒐᕙᒪᒃᑯᑦ 

ᖃᕆᑕᐅᔭᓕᕆᔨᖏᓐᓂᒃ ᐋᖅᑭᒋᐊᖅᓯᔪᒪᓪᓗᑎᒃ ᐃᑲᔪᖅᑐᐃᓂᕐᒧᑦ ᐊᑐᖅᑕᐅᕙᒃᑐᒥᒃ 

ᓅᑎᑕᐅᕌᓂᒃᓯᒪᓕᖅᑎᓪᓗᒋᑦ ᐱᐅᓯᒋᐊᖅᑎᑦᑎᔪᒪᓪᓗᑎᒡᓗ ᐱᔨᑦᑎᕋᕐᓂᕆᔭᐅᕙᒃᑐᓂᒃ ᐆᒻᒪᖅᑯᑎᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ. 

• ᐃᑲᔪᖅᓱᐃᓪᓗᑎᒃ ᐃᖅᑲᓇᐃᔭᖅᑎᓂᒃ ᐱᓕᒻᒪᒃᓴᖅᑎᑦᑎᓂᕐᒥᒃ ᐊᒻᒪ ᓱᖏᐅᑎᕙᓪᓕᐊᓂᕐᒥᒃ 

ᓅᑉᐸᓪᓕᐊᑎᓪᓗᒋᑦ ᓄᑖᒧᑦ ᖃᕆᑕᐅᔭᓕᕆᔾᔪᑎᒧᑦ, ᐃᑲᔪᕐᓗᒋᑦ ᐊᑐᖅᑎᑦ ᓇᒧᙵᐅᕙᓪᓕᐊᑎᓪᓗᒋᑦ 

ᓄᑖᑦ ᐱᓕᕆᔾᔪᑎᑦ ᐊᒻᒪ ᐱᓕᕆᔾᔪᓯᑦ. 

ᐊᓯᔾᔨᕐᓗᑎᑦ: ᐱᐅᓯᒋᐊᖅᑎᑦᑎᔪᓐᓇᕐᓂᖅ ᓯᕗᓂᒃᓴᒥᓗ ᓯᕗᓪᓕᖅᐸᐅᔾᔭᐅᓯᒪᔪᑦ 

 

• ᐋᖅᑭᒃᓱᐃᓪᓗᑎᒃ ᖃᓄᐃᓕᐅᕈᑕᐅᔪᒪᔪᓂᒃ ᖃᕆᑕᐅᔭᓕᕆᔾᔪᑎᓄᑦ ᑕᐅᑐᖅᑰᖅᑕᐅᔪᓂᒃ ᓵᙵᔭᖃᖅᑐᓂᒃ 

ᐱᕚᓪᓕᖅᑎᑦᑎᓂᕐᒥᒃ ᐊᑑᑎᖃᑦᑎᐊᖅᑐᓂᒃ ᓄᓇᓕᖕᓂ ᐊᑐᐃᓐᓇᐅᑎᑦᑎᓂᒃᑯᑦ ᒫᓐᓇᑲᐅᑎᒋ 

ᐊᑐᕈᓐᓇᕐᓂᕐᒥᒃ ᑎᑎᕋᖅᓯᒪᔪᓂᒃ ᐱᐅᓯᒋᐊᖅᑎᑦᑎᓂᕐᒥᒡᓗ ᖃᕆᓴᐅᔭᒃᑯᑦ ᐊᐅᓚᑦᑎᔪᓐᓇᕐᓂᕐᒥᒃ 

ᓇᐅᑦᑎᖅᓱᖅᓯᓂᕐᒥᒡᓗ ᐃᑲᔪᖅᓱᐃᓂᕐᒧᑦ ᐆᒻᒪᖅᑯᓯᐅᕐᓂᕐᒥᒃ ᐱᔨᑦᑎᕋᕐᓂᕆᔭᐅᕙᒃᑐᓂᒡᓗ. 

• ᓄᑖᙳᕆᐊᖅᑎᑦᑎᕙᓪᓕᐊᖏᓐᓇᕋᓱᒡᓗᑎᒃ ᖃᐅᔨᓴᐃᓐᓇᕐᓂᒃᑯᑦ ᓴᖅᑭᑉᐸᓪᓕᐊᔪᓂᒃ ᐱᓕᕆᔾᔪᑎᓂᒃ ᐊᒻᒪ 

ᓂᐅᕕᖅᑎᑦᑎᔨᓄᑦ ᐋᖅᑭᒋᐊᕈᑎᒃᓴᓂᒃ ᐆᒻᒪᖅᑯᑎᓕᕆᔨᒃᑯᑦ ᐊᓯᔾᔨᖅᐸᓪᓕᐊᖏᓐᓇᖅᑐᓄᑦ 

ᐱᔭᕆᐊᖃᖅᑕᖏᓐᓄᑦ. 

• ᓯᕗᓪᓕᖅᐸᐅᑦᑎᐅᑎᓗᒋᑦ ᓇᖕᒥᓂᕆᔭᐅᔪᓄᑦ ᑲᔪᓰᓐᓇᖅᑎᑦᑎᓂᖅ, ᐊᑦᑕᕐᓇᕈᓐᓇᖅᑐᓂᒃ 

ᒥᑭᒡᓕᒋᐊᖅᑎᑦᑎᓂᖅ, ᐊᐅᓚᑦᑎᓂᕐᒧᓪᓗ ᐊᑐᖅᑕᐅᑦᑎᐊᕈᓐᓇᖅᑐᓂᒃ ᐅᑯᑎᒎᓇᖅ, ᓄᓇᓖᑦ 

ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ ᓄᑖᙳᕆᐊᖅᑎᑦᑎᓂᒃᑯᑦ ᐊᑐᖅᑕᐅᕙᒃᑐᓄᓪᓗ 

ᓴᙱᒃᑎᒋᐊᖅᑎᑦᑎᓂᒃᑯᑦ. 

• ᓴᙱᒃᑎᒋᐊᕐᓗᒍ ᐱᓕᕆᖃᑎᒌᖕᓂᖅ ᓄᓇᕗᑦ ᒐᕙᒪᖓᓂ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂ 

(CGS) ᐋᖅᑭᑦᑎᐊᖅᓯᒪᓕᖁᓪᓗᒍ ᐊᐅᓚᑦᑎᕝᕕᖃᕐᓂᖅ ᓇᓗᙱᑦᑎᐊᕈᒪᓂᕐᒧᓪᓗ ᐊᕗᖓᑲᓪᓚᒃ 

ᑲᔪᓰᓐᓇᕈᓐᓇᕐᓂᖓᓂᒃ ᖃᕆᑕᐅᔭᓕᕆᓂᕐᒧᑦ ᐱᔨᑦᑎᕋᕐᓂᕆᔭᐅᕙᒃᑐᑦ 

ᓄᓇᕗᑦ ᒐᕙᒪᒃᑯᑦ ᐱᓕᕆᔨᓄᑦ ᑐᓴᐅᒪᖃᑦᑕᐅᑎᖃᑎᔾᔪᑎᓂᒃ ᐃᓚᓕᐅᔾᔨᓂᖅ ᐊᒻᒪ ᖃᓄᖅᑑᕈᑎᒃᓴᓄᑦ 

ᓇᓕᒧᒌᒃᑎᑦᑎᓂᖅ 

ᒥᓂᔅᑕᐅᖃᑎᒌᓄᑦ ᐊᖏᖅᑕᐅᕌᓪᓚᓚᐅᖅᑎᓪᓗᒍ ᐊᐃᕆᓕ 2023−ᒥ ᖃᓄᐃᓕᐅᖁᔭᐅᓪᓚᕆᓚᐅᖅᖢᑎᒡᓗ ᔫᓂ 

2023−ᒥ, ᐆᒻᒪᖅᑯᑎᓕᕆᔨᒃᑯᑦ ᖃᕆᑕᐅᔭᓕᕆᔾᔪᑎᖏᑦ ᐊᑕᖏᑦᑎᐊᖅᖢᑎᒃ ᐃᓚᓕᐅᔾᔭᐅᓚᐅᖅᐳᑦ ᓄᓇᕗᑦ 

ᒐᕙᒪᖓᑕ ᓇᑉᐸᖅᑎᖅᑕᐅᓯᒪᔪᖁᑎᖏᓐᓄᑦ ᔫᓂ 24, 2024−ᒥ. ᓅᑉᐸᓪᓕᐊᓂᖅ ᐅᔾᔨᕐᓇᑦᑎᐊᖅᖢᓂ 

ᐱᓕᕆᐊᖑᓚᐅᖅᐳᖅ, ᑲᔪᓯᑎᑕᐅᓪᓗᓂ ᐱᓕᕆᖃᑎᒋᔭᐅᓪᓗᑎᒃ ᓄᓇᕗᑦ ᒐᕙᒪᖓᑕ ᖃᕆᑕᐅᔭᓕᕆᔨᖏᑦ, 

ᓇᓗᓇᐃᖅᓯᓪᓗᑎᒡᓗ ᐅᔾᔨᕐᓇᖅᑐᒻᒪᕆᖕᒥᒃ ᓯᕗᒻᒧᐊᖅᐸᓪᓕᐊᓂᕐᒥᒃ ᐊᓂᒍᖅᑎᑦᑎᔪᒪᓪᓗᑎᒃ ᓇᓕᒧᒌᒃᑎᑦᑎᓂᕐᒥᒃ, 

ᐊᑐᖅᑕᐅᕙᒃᑐᑦ ᐊᑐᖅᑕᐅᑦᑎᐊᕈᓐᓇᕐᓂᖏᓐᓂᒃ, ᖃᕆᑕᐅᔭᒃᑯᓪᓗ ᐱᔭᐅᔾᔭᐃᖅᓯᒪᓂᕐᒧᑦ ᐱᐅᓯᒋᐊᖅᑎᑦᑎᓂᕐᒥᒃ. 

 

ᑕᐃᒪᙵᑦ ᓅᑎᑕᐅᓚᐅᖅᑎᓪᓗᒋᑦ, ᑕᒪᕐᒥᒃ ᐱᓕᕆᖃᑎᒌᑦ ᐱᓕᕆᖃᑎᒌᒃᓯᒪᕗᑦ 

ᐱᐅᓯᕚᓪᓕᖅᑎᑦᑎᕙᓪᓕᐊᖏᓐᓇᕐᓂᕐᒧᑦ ᐱᓕᕆᔾᔪᑕᐅᓂᐊᖅᑐᒥᒃ ᐱᐅᓯᒋᐊᖅᑎᑦᑎᔪᒪᓪᓗᑎᒃ ᐃᑲᔪᖅᑐᐃᓂᕐᒧᑦ 

ᐊᑐᖅᑕᐅᕙᒃᑐᓂᒃ, ᓇᓗᙱᑦᑎᐊᕈᒪᓂᕐᒧᑦ ᑲᔪᓯᓂᖃᑦᑎᐊᖅᑐᒥᒃ ᐱᔨᑦᑎᕋᕐᕕᖃᖅᐸᖕᓂᕐᒥᒃ,  

ᐱᐅᓯᒋᐊᖅᑎᑦᑎᓂᕐᒥᒡᓗ ᖃᕆᑕᐅᔭᒃᑯᑦ ᐊᑐᖅᑕᐅᕙᒃᑐᓂᒃ ᐆᒻᒪᖅᑯᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓄᑦ  

ᑕᒫᓂᓕᒫᖅ ᐅᑭᐅᖅᑕᖅᑐᒥ ᐊᕕᒃᓯᒪᓂᕐᒥ. 

ᐱᓕᕆᖃᑎᒌᒍᑕᐅᓚᐅᖅᑐᑦ 

ᑮᓇᐅᔭᓕᕆᓂᖅ 
 

ᑮᓇᐅᔭᓕᕆᔨᒃᑯᑦ ᐃᓂᖃᕐᒪᑕ ᐊᖓᔪᖄᒃᑯᕕᒃ ᐊᒡᓚᒡᕕᖓ ᖃᒪᓂᑦᑐᐊᕐᒥ ᐃᖅᑲᓇᐃᔭᖅᑎᖃᕐᓗᑎᓪᓗ ᐃᓂᖃᒃᑐᓂᒃ 

ᐊᕕᒃᑐᖅᓯᒪᔪᑦ ᐊᒡᓚᒡᕕᖏᓐᓂᒃ ᐃᖃᓗᖕᓂ, ᑲᖏᖅᖠᓂᕐᒥ ᐊᒻᒪᓗ ᐃᖃᓗᒃᑑᑦᑎᐊᕐᒥ. ᑮᓇᐅᔭᓕᕆᔨᒃᑯᑦ 

ᐱᓕᕆᐊᖃᕐᒪᑕ ᐱᔭᐅᓯᒪᒋᐊᖃᓪᓚᕆᒃᑐᓂᒃ ᐃᖅᑲᓇᐃᔮᖃᕐᓗᑎᒃ ᐆᒻᒪᖅᑯᑎᓕᕆᔨᒃᑯᑦ ᐊᑐᓚᕆᖁᓪᓗᒍ 

ᒪᓕᒃᑕᐅᔭᕆᐊᓕᖕᓂᒃ ᑲᒪᒋᔭᐅᔪᓂᒃ, ᐊᒻᒪᓗ ᑮᓇᐅᔭᑎᒍ ᐊᒻᒪᓗ ᐱᔨᑦᓯᖅᑕᐅᕙᒃᑐᓄᑦ ᐱᔭᐅᓯᒪᒋᐊᓕᖕᓄᑦ.  

 

ᐱᓕᕆᐊᖃᕋᓱᓪᓗᐊᑕᕐᓂᖏᑦ ᑮᓇᐅᔭᓕᕆᔨᒃᑯᓐᓂᒃ ᐃᒪᐃᓘᕋᓱᐋᖅᐳᑦ:  

• ᐱᔭᐅᓚᕆᖁᓪᓗᒋᑦ ᓇᓚᐅᑦᑎᓗᑎᒃ ᐊᑭᓖᖁᔨᒍᑎᑦ ᐊᒻᒪᓗ ᐊᑭᓖᑎᑦᑎᓂᕐᒧᑦ ᑮᓇᐅᔭᓕᐊᑦ.  

• ᐊᔪᙱᓐᓂᖅᓴᐅᓕᖅᑎᓪᓗᒍ ᐱᐅᓛᖑᓂᖓ ᐱᔨᔅᓯᖅᑕᐅᕙᒃᑐᓄᑦ ᐱᔨᔅᓯᕈᑎᑦ. 

• ᐱᔭᐅᑎᑦᑎᓗᓂ ᐊᑭᓖᔾᔪᑎᓂᒃ ᑭᓱᒃᓴᖃᖅᑎᑦᑎᕙᒃᑐᓄᑦ ᓈᒻᒪᓈᕈᑎᓗᑎᒃ. 

• ᐊᐅᓚᓪᓗᒋᑦ ᐊᐅᓚᑦᑎᔾᔪᑏᑦ ᐱᔭᐅᓪᓚᕆᖁᓪᓗᒋᑦ ᑕᐃᒪᐃᑦᑎᐊᕐᓗᑎᒃ ᐊᖏᖅᑕᐅᔪᑦ ᐊᑭᓕᖅᓱᕆᐊᓕᖕᓄᑦ. 

• ᐊᐅᓚᑦᑎᓗᓂ ᐆᒻᒪᖅᑯᑎᓕᕆᔨᒃᑯᑦ ᐊᑭᓕᒃᓴᖏᓐᓂᒃ ᐊᒻᒪᓗ ᑮᓇᐅᔭᖃᒃᑎᑕᐅᒋᐊᓕᖕᓂᑦ. 

• ᐋᖅᑭᒃᓱᐃᕙᒡᓗᓂ ᐊᒻᒪᓗ ᐊᐅᓚᑦᑎᓗᓂ ᒐᕙᒪᒃᑯᓐᓂᒃ ᑮᓇᐅᔭᖃᒃᑎᑕᐅᔪᓂᒃ ᓴᓇᔭᒃᓴᓂᒃ. 

• ᐱᔭᐅᑎᑦᑎᓗᓂ ᐃᖅᑲᓇᐃᔭᕐᕕᖓᓂ ᐱᔨᔅᓯᕈᑎᓂᒃ ᓲᕐᓗ ᒪᑯᓂᖓ ᐅᓂᒃᑳᓕᐅᕐᓂᕐᒥᒃ, 

ᑮᓇᐅᔭᖅᑖᖅᑎᑦᑎᔨᐅᓂᕐᒥ ᐊᒻᒪᓗ ᓂᐅᕕᕈᑎᓕᕆᓂᕐᒥ. 

• ᐱᔭᐅᑎᑦᑎᓗᓂ ᒪᓕᒃᑕᐅᔭᕆᐊᓕᖕᓄᑦ ᐃᑲᔪᕈᑎᒥᒃ. 

 

 

ᐆᒻᒪᖅᑯᑎᖃᖅᑎᑦᑎᓂᖅ: ᐊᓂᒍᖅᑕᐅᓪᓗᐊᑕᖅᑐᑦ 

 

• ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᒧᑦ ᐋᖅᑭᒋᐊᖅᑕᐅᔪᑦ: 

 ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᒧᑦ ᐊᑭᓕᒐᒃᓴᖅ ᒥᒃᖠᒋᐊᖅᑕᐅᓚᐅᖅᐳᖅ ᐊᕐᕌᒍ ᕿᑎᐊᓂ 

$0.0370/ᑭᓗᕚᑦ−ᒥ $0.01350/ᑭᓗᕚᑦ−ᒧᑦ ᐅᑐᐱᕆ 2024−ᒥ, ᐊᑭᖏᓐᓄᑦ ᐊᑲᐅᓯᕚᓪᓕᖅᑎᑦᑎᓪᓗᓂ 

ᐋᖅᑭᒃᓯᒪᐃᓐᓇᖅᑎᑦᑎᓯᓐᓈᑦ ᑮᓇᐅᔭᑦ ᐊᒥᐊᒃᑯᖏᓐᓂᒃ ᑭᒡᓕᒋᔭᐅᔪᓂᒃ. 

•  ᖃᔅᓯᑐᖅᑎᑕᐅᓂᖓᓄᑦ ᐋᖅᑭᒋᐊᖅᑕᐅᔪᑦ ᐊᖏᖅᑕᐅᔪᑦ: 

 ᒥᓂᔅᑕᒧᑦ ᐊᖏᖅᑕᐅᓚᐅᖅᐳᖅ ᐆᒻᒪᖅᑯᑎᑦ ᐊᑭᑦᑐᕆᐊᖅᑕᐅᖁᓪᓗᒋᑦ, ᐃᓚᓕᐅᔾᔭᐅᓪᓗᑎᒃ ᐊᑭᓕᖅᓱᐃᔨᑦ 

ᐱᔨᑦᑎᕋᐅᑎᓄᑦ ᐊᑭᓕᒐᒃᓴᑦ ᐊᒻᒪ ᐆᒻᒪᖅᑯᑎᑦ ᐊᑭᖏᑦ ᐊᐃᕆᓕ 1, 2025−ᒥ ᐱᒋᐊᕐᓗᑎᒃ, ᐊᐅᓚᑦᑎᔾᔪᑎᑦ 

ᐃᖏᕐᕋᐃᓐᓇᕈᓐᓇᖁᓪᓗᒋᑦ. 

• ᐊᑭᑐᔫᑎᓄᑦ ᑮᓇᐅᔭᓕᐅᕈᑕᐅᓇᓱᒃᑐᑦ ᐊᐅᓚᐅᑎᓄᑦ: 

 ᐅᓄᖅᓯᕚᓪᓕᖅᓯᒪᔪᑦ ᐊᑭᑐᔫᑎᑦ ᐊᑭᓕᖅᓱᕆᐊᓕᑦ 2024-25−ᒥ ᑲᖏᖅᖠᓂᕐᒥ G5 ᐊᒻᒪ G6 ᐊᐅᓚᐅᑎᑦ 

ᐊᓯᔾᔨᖅᑕᐅᓂᖏᓐᓄᑦ ᐊᒻᒪ ᑐᐊᕕᕐᓇᖅᑐᓕᕆᔾᔪᑎᑦ ᐃᓕᐅᖅᑲᖅᑕᐅᓂᖏᓐᓄᑦ ᐊᕐᕕᓂᓕᖕᓂ ᓄᓇᓕᖕᓂ. 

• ᕿᑐᕐᖏᐅᕈᑎᖃᙱᑦᑐᖅ ᐊᑐᖅᑐᐊᒐᒃᓴᖅ ᓄᓇᕗᑦ ᒐᕙᒪᒃᑯᖏᓐᓂᑦ: 

 ᒫᑦᓯ 2025−ᒥ, ᐆᒻᒪᖅᑯᑎᓕᕆᔨᒃᑯᑦ ᐱᓚᐅᖅᐳᑦ ᓯᕗᓪᓕᖅᐹᖅᓯᐅᑎᒥᒃ ($52 ᒥᓕᐊᓂᒃ) $100 ᒥᓕᐊᓂᒃ 

ᕿᑐᕐᖏᐅᕈᑎᖃᙱᑦᑐᒥᒃ ᐊᑐᖅᑐᐊᒐᒃᓴᒥᒃ ᓄᓇᕗᑦ ᒐᕙᒪᒃᑯᖏᓐᓂᑦ ᐋᖅᑭᒋᐊᕈᑕᐅᔪᒪᓪᓗᑎᒃ 

ᐲᔭᐃᕝᕕᐅᓚᐅᖅᑎᓪᓗᒋᑦ ᐊᐅᓚᑦᑎᓂᕐᒧᑦ ᐊᓯᐅᔨᔭᐅᔪᓂᒃ ᒥᒃᖠᒋᐊᖅᑎᑦᑎᔪᒪᓪᓗᑎᒡᓗ ᐊᑭᓕᒃᓴᕆᔭᐅᔪᓂᒃ 

ᐅᖅᓱᐊᓗᓕᕆᔨᒃᑯᓐᓄᑦ. 

ᖁᕝᕙᕆᐊᖅᑎᒃᑲᓐᓂᕐᓗᒍ: ᐊᓂᒍᖅᑎᑦᑎᓂᖅ ᐊᒃᓱᕈᕐᓇᖅᑐᓂᒃ ᑲᔪᓯᑎᑦᑎᓂᕐᓗ ᐊᖏᒡᓕᕙᓪᓕᐊᓂᕐᒥᒃ 

• ᐱᐅᓯᒋᐊᖅᓯᒪᔪᑦ ᓈᓴᖅᓯᒪᔪᑦ ᓇᖕᒥᓂᖁᑎᒋᔭᑦ ᐱᖁᑎᖏᑦ ᐊᐅᓚᑦᑎᔾᔪᑎᖏᑦ: 

 ᓈᓴᖅᑕᐅᕌᓂᓚᐅᖅᑐᑦ 24−ᓂᑦ ᓄᓇᓕᖕᓂᑦ (ᑕᒪᕐᒥᑦᑎᐊᖅ ᑭᑭᑕᐅᓪᓗᓂ ᑭᒻᒥᕈᑦ) ᐅᑐᐱᕆ 2024−ᒧᑦ ᑎᑭᓪᓗᒍ. 

ᑕᒪᓐᓇ ᐃᑲᔪᖅᑐᐃᓚᐅᖅᐳᖅ ᐱᐅᓂᖅᓴᒥᒃ ᐱᖁᑎᒋᔭᐅᔪᓂᒃ ᐊᐅᓚᑦᑎᕝᕕᖃᕐᓂᕐᒥᒃ, ᐱᐅᓯᒋᐊᖅᑎᑦᑎᓪᓗᓂ 

ᑎᑎᕋᖅᓯᒪᓕᖅᑎᑦᑎᓂᕐᒥᒃ, ᓴᙱᒃᑎᒋᐊᖅᑎᑦᑎᓪᓗᓂᓗ ᐱᓕᕆᖃᑎᒌᖕᓂᕐᒥᒃ ᐱᓕᕆᕝᕕᒋᔭᐅᔪᓂ. 

• ᐱᐅᓯᒋᐊᖅᓯᒪᔪᑦ ᐱᓕᕆᕝᕕᖕᒥ ᐊᐅᓚᑦᑎᓂᕐᒧᑦ: 

ᑲᑐᔾᔨᖃᑎᒌᖏᓐᓇᖅᑐᑦ ᑮᓇᐅᔭᓕᕆᔨᒃᑯᑦ, ᐊᐅᓚᑦᑎᔨᒃᑯᑦ, ᐊᒻᒪ ᓴᓇᔭᐅᓂᐊᖅᑐᓂᒃ ᐋᖅᑭᒃᓱᐃᔨᑦ ᐃᑲᔪᓚᐅᖅᐳᑦ 

ᐱᐅᓯᒋᐊᖅᑎᑦᑎᓪᓗᑎᒃ ᓈᓴᖅᓯᒪᔪᑦ ᓇᖕᒥᓂᖁᑎᒋᔭᑦ ᐱᖁᑎᖏᓐᓂᒃ ᑎᑎᕋᖅᑕᐅᕙᓪᓕᐊᔪᓂᒃ, ᐅᓂᒃᑳᓕᐅᕐᓂᕐᒧᑦ 

ᐱᕕᒃᓴᓂᒃ, ᐊᒻᒪ ᑳᓐᑐᓛᖃᖅᑎᑦ ᐊᐅᓚᑦᑎᓂᖏᓐᓂᒃ. 

• ᒪᓕᒋᐊᓕᖕᓂᒃ ᒪᓕᑦᑎᐊᕐᓂᖅ ᑕᑯᒃᓴᐅᑦᑎᐊᕐᓂᕐᓗ: 

 ᐆᒻᒪᖅᑯᑎᓕᕆᔨᒃᑯᑦ ᒪᓕᑦᑎᐊᖏᓐᓇᓚᐅᖅᐳᑦ ᐊᒡᒍᖅᓯᒪᓂᓕᒃ 84−ᒥ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐱᖁᔭᕐᒥ 

ᐊᑭᓕᒃᓴᓄᑦ ᖁᔭᓈᖅᑕᐅᔪᖃᓚᐅᙱᖦᖢᓂ ᑮᓇᐅᔭᓕᕆᓐᓇᖅ ᐊᕐᕌᒍᒥ. 

• ᐊᑭᓕᖅᓱᐃᔨᓄᑦ ᐃᑲᔪᖅᑐᐃᓂᕐᒧᑦ ᐃᓕᓐᓂᐊᒐᒃᓴᑦ: 

ᐆᒻᒪᖅᑯᑎᓕᕆᔨᒃᑯᑦ ᐃᑲᔪᖅᑐᐃᖏᓐᓇᖅᐳᑦ ᒪᕐᕉᖕᓂᒃ ᓄᓇᕗᑦ ᒐᕙᒪᖓᑕ ᐆᒻᒪᖅᑯᒻᒧᑦ ᐊᑭᒃᖠᒋᐊᕈᑕᐅᕙᒃᑐᓄᑦ 

ᐱᓕᕆᐊᖑᕙᒃᑐᓂᒃ ᐊᑐᖅᑎᑦᑎᕙᒃᖢᑎᒃ ᐊᔪᖅᑎᑕᐅᙱᑦᑐᓂᒃ ᐊᑭᒃᖠᒋᐊᕈᑎᓂᒃ ᑕᐃᑯᙵᑦᑎᐊᖅ 

ᐊᑐᖅᑎᐅᕙᒃᑐᑦ ᐊᑭᓕᖅᓱᒐᒃᓴᖏᓐᓄᑦ. 

ᐊᓯᔾᔨᕐᓗᑎᑦ: ᐱᐅᓯᒋᐊᖅᑎᑦᑎᔪᓐᓇᕐᓂᖅ ᓯᕗᓂᒃᓴᒥᓗ ᓯᕗᓪᓕᖅᐸᐅᔾᔭᐅᓯᒪᔪᑦ 

 

• ᐊᑭᓕᒃᓴᓂᒃ ᐱᐅᓯᒋᐊᖅᑎᑦᑎᓂᖅ:  

ᖄᒃᑲᓐᓂᐊᒍᑦ ᓄᑖᒧᑦ ᐊᑐᖅᑐᐊᕈᑎᒧᑦ, ᑎᓴᒪᑦ ᑭᖑᓂᑦᑎᓐᓂ ᓄᓇᕗᑦ ᒐᕙᒪᒃᑯᑦ ᐊᑐᖅᑐᐊᒐᖏᑦ 

ᑲᑎᖅᓱᖅᑕᐅᓚᐅᖅᐳᑦ ᐊᓯᔾᔨᖅᑕᐅᓪᓗᑎᒡᓗ ᕿᑐᕐᖏᐅᕈᑎᖃᙱᖦᖢᑎᒃ ᐊᑐᖅᑐᐊᒐᒃᓴᙳᖅᑎᑕᐅᓪᓗᑎᒃ, 

ᒥᒃᖠᒋᐊᖅᑎᑦᑎᓪᓗᓂ ᐊᑯᓂᐅᔪᒃᑯᑦ ᐊᑭᓕᒃᓴᓄᑦ ᑐᓗᖅᑕᕈᑕᐅᕙᒃᑐᓂᒃ. 

• ᖃᓄᐃᓕᐅᖅᐸᓪᓕᐊᓂᐊᕐᓂᕐᒧᑦ ᑮᓇᐅᔭᓕᕆᓂᕐᒧᑦ ᐸᕐᓇᐃᓂᖅ: 

ᕿᑐᕐᖏᐅᕈᑎᓄᑦ ᐊᑭᖏᑦ ᕿᓚᒻᒥᐅᔪᒃᑯᑦ ᐊᑐᖅᑐᐊᕐᓂᕐᒧᑦ ᑲᑕᒋᐊᓚᐅᖅᐳᑦ 2024-2025−ᒥ.  

• ᓯᕗᓂᒃᓴᒥ ᒪᓕᒋᐊᓕᖕᓂᒃ ᐸᕐᓇᐃᓂᖅ: 

ᐆᒻᒪᖅᑯᑎᓕᕆᔨᒃᑯᑦ ᖃᐅᔨᓴᖅᐸᓪᓕᐊᖏᓐᓇᖅᐳᑦ ᐅᖃᐅᓯᐅᓯᒪᔪᓂᒃ ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ 

ᑐᒃᓯᕋᐅᑎᒥᒃ ᐊᒻᒪ ᐸᕐᓇᒃᓯᒪᓪᓗᑎᒃ ᐊᑐᓕᖅᑎᑦᑎᔪᒪᓪᓗᑎᒃ ᖃᐅᔨᔾᔪᑕᐅᔪᓂᒃ ᑭᖑᓪᓕᕐᒥ ᐆᒻᒪᖅᑯᑎᑦ ᐊᑭᖏᓐᓂᒃ 

ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑎᒥᒃ ᑐᓂᓯᓕᖅᐸᑕ 2026-2027−ᒥ.  

 

ᐊᖏᓂᖅᓴᐅᓕᑦᑎᑦᑎᓗᑎᒃ ᐃᖅᑲᓇᐃᔭᕐᕕᒋᔭᒥᖕᓂ ᐊᒻᒪᓗ ᓯᓚᑖᓃᑦᑐᓂᒃ 

ᐃᔨᕋᖅᑑᑎᖃᙱᑦᑐᓂᒃ 

ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑦ | ᐱᓕᕆᖃᑎᒋᓗᒋᑦ ᐊᐅᓚᑦᑎᕕᖕᒥ 

ᐱᓕᕆᔨᐅᖃᑎᒌᑦ 

ᐆᒻᒪᖅᑯᑎᓕᕆᔨᒃᑯᑦ ᐊᖏᖅᓯᒪᔪᑦ ᐊᑭᓖᑎᑦᑎᕙᓪᓗᑎᒃ ᐊᑐᖅᑐᐊᖅᑎᐅᔪᓂᑦ ᓈᒻᒪᒃᑐᓂᑦ ᐆᒻᒪᖅᑯᑎᓄᑦ ᐊᑭᓂᑦ. 

ᐆᒻᒪᖅᑯᑎᓕᕆᔨᒃᑯᑦ ᑎᑎᕋᖅᓯᒐᔪᒃᐳᑦ ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑎᒥᒃ ᐊᕐᕌᒍᑦ 3-4 

ᐊᓂᒍᕌᖓᑕ. ᐱᓇᔫᑦ ᕿᒥᕐᕈᔭᐅᓲᖅ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ (URRC), ᐱᕕᖃᖅᑎᑕᐅᕙᒃᖢᑎᒃ 

ᑭᒃᑯᑐᐃᓐᓇᑦ ᐃᓱᒪᒋᔭᖏᓐᓂᒃ.  ᑖᒃᑯᐊ ᐋᖅᑭᒋᐊᖅᑕᐅᔪᑦ ᐱᔭᕆᐊᖃᖅᐳᑦ ᐆᒻᒪᖅᑯᑎᓕᕆᔨᒃᑯᑦ 

ᑮᓇᐅᔭᓕᐅᕋᓱᒍᓐᓇᖁᓪᓗᒋᑦ ᓄᑕᐅᔪᓐᓃᖅᐸᓪᓕᐊᔪᓄᑦ ᐊᐅᓚᔪᓐᓇᐅᑎᓄᑦ ᐊᖑᒻᒪᑎᓗᑎᒡᓗ ᓄᓇᕘᑉ 

ᐊᖏᒡᓕᕙᓪᓕᐊᔪᒧᑦ ᐆᒻᒪᖅᑯᑎᖃᕆᐊᖃᖅᐸᖕᓂᖓᓄᑦ. ᑐᒃᓯᕋᖅᑕᑦ ᐊᓯᔾᔨᕈᑎᑦ ᑐᕌᕆᔭᖃᖅᐳᑦ 

ᐱᐅᓯᒋᐊᖅᑎᑦᑎᔪᒪᓪᓗᑎᒃ ᐊᑭᖏᓐᓂᒃ ᐅᑎᖅᑎᑦᑎᓂᕐᒥᒃ ᐃᑲᔪᖅᑐᐃᓗᑎᒡᓗ ᑲᔪᓯᑎᑦᑏᓐᓇᕐᓂᕐᒥᒃ ᐊᑦᑕᕐᓇᙱᑦᑐᒥᒃ, 

ᐊᑐᖅᑕᐅᑦᑎᐊᕈᓐᓇᖅᑐᒥᒃ ᐆᒻᒪᖅᑯᒻᒥᒃ ᓄᓇᕘᓕᒫᒥ. 

2024−ᒥ, ᐆᒻᒪᖅᑯᑎᓕᕆᔨᒃᑯᑦ ᑐᓂᓯᓚᐅᖅᐳᑦ ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑎᒥᒃ ᒥᓂᔅᑕᒧᑦ 

ᑲᒪᒋᔭᒃᓴᖃᖅᑎᑕᐅᔪᒧᑦ ᐆᒻᒪᖅᑯᑎᓕᕆᔨᒃᑯᓐᓄᑦ, ᑐᒃᓯᕋᖅᖢᑎᒃ ᐋᖅᑭᒋᐊᖅᑕᐅᖁᔨᓪᓗᑎᒃ ᐆᒻᒪᖅᑯᑎᑦ ᐊᑭᖏᓐᓂᒃ 

ᐊᐃᕆᓕ 1, 2025−ᒥ ᐱᒋᐊᕐᓗᓂ.  

 

ᐱᓇᔫᑎᐅᑉ ᐃᓗᓕᓪᓗᐊᑕᖏᑦ ᐅᑯᐊᖑᕗᑦ: 

• ᑐᒃᓯᕋᐅᑕᐅᓯᒪᔪᖅ 9.1% ᐊᑭᑦᑐᕆᐊᖅᑕᐅᓗᑎᒃ ᐆᒻᒪᖅᑯᑎᑦ ᐊᑭᖏᑦ. 

• 12.5%−ᒥᒃ ᐊᑭᑦᑐᕆᐊᖅᑐᑦ ᐊᖅᑯᑎᑦ ᖃᐅᒻᒪᖅᑯᑎᖏᑕ ᐊᑭᖏᑦ. 

• ᐊᑭᑦᑐᕆᐊᖅᑕᐅᓪᓗᑎᒃ ᑕᖅᑭᑕᒫᑦ ᐱᔨᑦᑎᕋᕐᓂᕐᒧᑦ ᐊᑭᓕᕆᐊᖃᖅᐸᒃᑐᑦ ᐃᒡᓗᖃᖅᑎᐅᔪᓄᑦ ($18−ᒥᑦ 

$36−ᒧᑦ) ᑮᓇᐅᔭᓕᐅᕋᓱᒃᑎᓄᓪᓗ ᐊᑭᓕᖅᓱᐃᔨᓄᑦ ($8−ᒥᑦ $16−ᒧᑦ ᐊᑕᐅᓯᕐᒧᑦ ᑭᓗᕚᑦᒧᑦ). 

ᓴᐳᑎᓯᒪᔪᒪᓪᓗᒋᑦ ᓄᓇᕗᒻᒥᐅᑦ, ᒐᕙᒪᐅᙱᑦᑐᑦ ᐊᖏᕐᕋᕆᔭᐅᔪᓂ ᐊᑐᖅᑎᐅᕙᒃᑐᑦ ᐱᖃᑦᑕᐃᓐᓇᖅᐳᑦ 

ᐃᑲᔪᖅᑐᐃᓂᕐᒥᒃ ᐅᑯᑎᒎᓇᖅ, ᓄᓇᕗᒻᒥ ᐆᒻᒪᖅᑯᒻᒧᑦ ᐃᑲᔪᖅᑕᐅᕙᖕᓂᕐᒧᑦ ᐱᓕᕆᐊᖑᕙᒃᑐᒥ (NESP) ᓄᓇᕗᒻᒥᓗ 

ᐃᒡᓗᓕᕆᔨᕐᔪᐊᒃᑯᓐᓂ−ᐊᑐᖅᐸᖕᓂᕐᒧᑦ ᐊᑭᓖᓂᕐᒧᑦ ᐱᓕᕆᐊᖑᕙᒃᑐᒥ ᑭᒃᑯᑐᐃᓐᓇᓄᑦ ᐊᖏᕐᕋᕆᔭᐅᕙᒃᑐᓂ 

ᐊᑐᖅᑐᐊᖅᑎᓄᑦ, ᓇᓗᙱᑦᑎᐊᕈᒪᓂᕐᒧᑦ ᑕᒪᒃᑯᐊ ᐊᓯᔾᔨᕐᓂᕆᔭᐅᔪᑦ ᐊᒃᑐᖅᓯᙱᒃᑲᓗᐊᕐᒪᖔᑕ ᑕᖅᑭᑕᒫᑦ 

ᐊᑭᓕᖅᓱᕆᐊᖃᖅᐸᒃᑕᖏᓐᓄᑦ. 

ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑦ | ᐱᓕᕆᖃᑎᒋᓗᒋᑦ ᐊᐅᓚᑦᑎᕕᖕᒥ 

ᐱᓕᕆᔨᐅᖃᑎᒌᑦ 

ᐅᑭᐅᖅᑕᖅᑐᒥ ᐆᒻᒪᖅᑯᑎᓄᑦ ᑮᓇᐅᔭᑦ (AEF) ᑲᓇᑕᒃᑯᓐᓄᑦ ᑮᓇᐅᔭᖁᑎᒋᔭᐅᕗᑦ ᑐᕌᒐᖃᖅᑐᑦ ᐆᒻᒪᖅᑯᑎᓂᑦ 

ᐊᑐᑦᑎᐊᓂᕐᒥᑦ ᐊᒻᒪ ᑕᑎᒋᔭᐅᓂᖏᓐᓄᑦ ᐅᑭᐅᑕᖅᑐᒥ ᐊᒻᒪ ᐱᑕᖃᖅᑎᑕᐅᓪᓗᑎᒃ ᐅᑯᑎᒎᓇᖅ ᐊᐅᓚᔪᓐᓇᐅᑎᑦ 

ᑲᓇᑕᒥ ᑮᓇᐅᔭᓕᐅᕈᑕᐅᔪᑦ ᑲᓇᑕᒥ ᐊᐅᓚᔪᓐᓇᐅᑎᓄᑦ ᐱᓕᕆᐊᓄᑦ. ᑖᒃᑯᐊ ᑮᓇᐅᔭᑦ ᐆᒻᒪᖅᑯᑎᓕᕆᔨᒃᑯᑦ $175 

ᒥᓕᐊᓄᑦ ᑎᑭᓪᓗᒍ 75/25 ᐳᓴᓐᑎᒥᒃ ᑲᑐᔾᔭᐅᓗᑎᒃ ᐊᑭᖏᓐᓄᑦ ᐋᖅᑭᒃᑕᐅᓯᒪᔪᑦ ᒫᑦᓯ 31, 2034-ᒧᑦ ᑎᑭᓪᓗᒍ. 

 

ᐊᑖᓂ ᑖᒃᑯᓇᓂ ᓴᓇᔭᐅᕐᔪᐊᓕᒑᔪᓂᑦ ᐱᓕᕆᐊᖑᔪᒪᔪᑦ, ᐆᒻᒪᖅᑯᑎᓕᕆᔨᒃᑯᑦ ᓇᓗᓇᐃᖅᓯᓯᒪᔪᑦ ᐱᐊᓂᒃᓯᒪᔪᓂᑦ 

ᐆᒻᒪᖅᑯᑎᓕᐅᕐᕖᑦ ᓴᓇᔭᐅᒃᑲᓂᕐᓂᖏᑦ ᐊᒻᒪ ᐊᐅᓚᐅᑏᑦ ᐊᓯᔾᔨᖅᑕᐅᓂᖏᓐᓄᑦ ᓄᓇᕗᒻᒥ ᓄᓇᓕᖕᓂᑦ 

ᐱᔭᕆᐊᖃᓛᖑᔪᓂᑦ. ᑖᒃᑯᐊ ᐱᐅᓯᑎᒋᐊᕈᑏᑦ ᐱᑕᖃᕆᐊᖃᖅᑎᑕᐅᔪᑦ ᐊᓯᔾᔨᖅᑕᐅᓗᑎ ᐱᑐᖃᕈᖅᐸᓪᓕᐊᔪᑦ 

ᐱᖁᑎᕐᔪᐊᑦ ᐊᒻᒪ ᓇᓗᓇᐃᕐᓗᒍ ᐆᒻᒪᖅᑯᑎᓕᕆᔨᒃᑯᑦ ᑎᑭᑦᑎᔪᓐᓇᕐᓗᑎ ᐆᒻᒪᖅᑯᑎᓂᑦ ᐱᔭᐅᔭᕆᐊᓕᖕᓂᑦ ᓄᓇᕗᒻᒥ 

ᓄᓇᓕᖕᓄᑦ. ᐊᑭᖏᑦ ᐊᐅᓚᐅᑎᖃᕐᕖᑦ ᐊᓯᔾᔨᖅᑕᐅᓂᖏᓐᓄᑦ ᐊᑭᑦᑐᕆᐊᖅᓯᒪᕐᔪᐊᖅᐳᑦ ᓯᕗᓪᓕᕐᒥ 

ᓇᓚᐅᑦᑖᖅᑕᐅᓚᐅᖅᓯᒪᔪᓂᑦ ᐊᑎᓕᐅᖅᑕᐅᓚᐅᖅᑎᓪᓗᒍ ᐅᑭᐅᖅᑕᖅᑐᒥ ᐆᒻᒪᖅᑯᑎᓄᑦ ᑮᓇᐅᔭᑦ ᐃᑲᔫᑎᒃᑯᑦ 

ᐊᖏᖃᑎᒌᒍᑎᓂᒃ ᑖᒃᑯᐊᓗ ᐊᑭᑦᑐᕆᐊᖅᑐᑦ ᐆᒻᒪᖅᑯᑎᓕᕆᔨᒃᑯᑦ ᓯᓚᑖᓂᙶᖅᑐᒥᒃ 

ᑮᓇᐅᔭᖃᖅᑎᑦᑎᔨᑖᕆᐊᖃᓕᖅᖢᑎᒃ.  

 

ᒫᓐᓇᒧᑦ ᑎᑭᖦᖢᒍ, ᐆᒻᒪᖅᑯᑎᓕᕆᔨᒃᑯᑦ ᐱᓯᒪᓕᖅᑐᑦ ᐅᑭᐅᖅᑕᖅᑐᒥ ᐆᒻᒪᖅᑯᑎᓄᑦ ᑮᓇᐅᔭᓄᑦ ᐊᖏᖅᑕᐅᔾᔪᑎᖓᓂᒃ 

ᑎᓴᒪᓄᑦ ᓄᑖᓄᒃ ᐃᒐᓯᐅᑎᑐᖅᑐᓄᑦ ᐊᐅᓚᐅᑎᖃᕐᕕᖕᓄᑦ (ᖁᕐᓗᖅᑐᖅ, ᐃᖃᓗᒃᑑᑦᑎᐊᖅ, ᐅᖅᓱᖅᑑᖅ ᐊᒻᒪ 

ᐃᒡᓗᓕᒃ) ᐊᒻᒪᓗ 9-ᓂᑦ ᐃᒐᓯᐅᑎᑐᖅᑐᓂᑦ ᐆᒻᒪᖅᑯᑎᑐᕈᓯᕐᓂᒃ ᓄᑖᙳᕆᐊᖅᑕᐅᔭᕆᐊᖃᖅᑐᑦ ᐊᓯᖏᓐᓂᒃ 6-ᓂᑦ 

ᐅᖓᓯᒃᑐᒦᑦᑐᓂ ᓄᓇᓕᖕᓂ (ᑲᖏᖅᑐᒑᐱᒃ, ᖃᖏᖅᖠᓂᖅ, ᐃᒡᓗᓕᒑᕐᔪᒃ, ᐃᖃᓗᐃᑦ, ᓴᓪᓕᖅ, ᒥᑦᑎᒪᑕᓕᒃ, 

ᑎᑭᕋᕐᔪᐊᕐᒥᓗ). ᐅᑐᐱᕆ 2024−ᒥ, ᐆᒻᒪᖅᑯᑎᓕᕆᔨᒃᑯᑦ ᑳᓐᑐᓛᒃᑎᑦᑎᓚᐅᖅᐳᑦ ᐋᑦᑯᒃᑯᓄᑦ ᐊᐅᓚᐅᑎᖃᕐᕕᒃᓴᒧᑦ 

ᓴᓇᔭᐅᓂᒃᓴᖓᓄᑦ ᐃᖃᓗᒃᑑᑦᑎᐊᒥ ᐊᒻᒪ ᐱᓕᑕᒃ ᓇᖕᒥᓂᖁᑎᖏᑦ ᓕᒥᑎᑦ ᐊᐅᓚᐅᑎᖃᕐᕕᓕᐅᕐᓂᐊᕐᓗᑎᒃ 

ᐃᒡᓗᓕᖕᒥ ᐊᒻᒪ ᐅᖅᓱᖅᑑᕐᒥ.  ᐋᔩᖃᑎᒌᖕᓂᐅᔪᑦ ᐊᑭᑦᑐᕋᐅᑎᓂᕐᒧᑦ ᖁᕐᓗᖅᑐᕐᒥ ᐆᒻᒪᖅᑯᑎᖃᕐᕕᐅᑉ 

ᐊᓯᔾᔨᖅᑕᐅᓂᒃᓴᖓᓄᑦ ᓱᓕ ᑲᔪᓯᔪᖅ. ᐊᓂᒍᖅᑕᐅᑦᑎᐊᖅᐸᑦ, ᐆᒻᒪᖅᑯᑎᓕᕆᔨᒃᑯᑦ ᓂᕆᐅᒃᐳᑦ ᑐᓂᓯᓛᕋᓱᒋᓪᓗᑎᒃ 

ᑖᔅᓱᒥᖓ ᑳᓐᑐᓛᒃᑕᐅᔪᒥᒃ 2025 ᐊᕐᕌᒍ ᐃᓱᓕᓚᐅᙱᓐᓂᖓᓂ. 

 

ᐅᑭᐅᖅᑕᖅᑐᒥ ᐆᒻᒪᖅᑯᑎᓄᑦ ᑮᓇᐅᔭᓄᑦ ᐱᓕᕆᐊᖅᑎᒍᑦ, ᐆᒻᒪᖅᑯᑎᓕᕆᔨᒃᑯᑦ ᐸᕐᓇᐃᓯᒪᕗᑦ ᐊᓯᔾᔨᖅᓯᔪᒪᓪᓗᑎᒃ 

ᐊᐅᓚᐅᑎᖃᕐᕕᖕᓂᒃ ᖁᕐᓗᖅᑐᒥ, ᐃᖃᓗᒃᑑᑦᑎᐊᒥ, ᐃᒡᓗᓕᖕᒥ, ᐅᖅᓱᖅᑑᒥ, ᑰᒑᕐᔪᖕᒥ, ᐃᒡᓗᓕᒑᕐᔪᖕᒥᓗ; ᑭᓯᐊᓂᓕ, 

ᑮᓇᐅᔭᐃᑦ ᓈᒻᒪᓚᐅᙱᒻᒪᑕ ᓄᓇᓕᓕᒫᓄᑦ. 

ᐃᒡᓗᓕᒑᕐᔪᖕᒥ ᐊᐅᓚᐅᑎᖃᕐᕕᒃ ᐊᓯᔾᔨᖅᑕᐅᔾᔪᑎᒃᓴᖓᓄᑦ ᑐᒃᓯᕋᐅᑎ ᐅᑭᐅᖅᑕᖅᑐᒥ ᐆᒻᒪᖅᑯᑎᓄᑦ ᑮᓇᐅᔭᓄᑦ 

ᑐᓐᓂᖅᑯᑕᐅᓚᐅᖅᐳᖅ ᕕᕗᐊᕆ 2025−ᒥ, ᑖᓐᓇᓗ ᐊᑐᕐᓂᐊᖅᖢᓂ ᐊᒥᐊᒃᑯᒋᔭᐅᔪᓂᒃ ᓴᓂᕐᕙᒃᑕᐅᓯᒪᙱᑦᑐᓂᒃ 

$31 ᒥᓕᐊᓂᒃ ᐅᑭᐅᖅᑕᖅᑐᒥ ᐆᒻᒪᖅᑯᑎᓄᑦ ᑮᓇᐅᔭᓄᑦ ᑮᓇᐅᕆᔭᓂᒃ.  ᐊᐅᓚᐅᑎᑦ ᐃᖃᓗᖕᓂ 

ᐃᓕᐅᖅᑲᖅᑕᐅᓚᐅᖅᐳᑦ ᔫᓂ 2024−ᒥ ᐱᐊᓂᒃᑕᐅᕝᕕᒃᓴᖃᖅᖢᓂᓗ 2025−ᒥ ᐊᐅᔭᒃᑯᑦ. 

ᐱᓗᐊᙳᐊᕐᓂᖏᑦ ᐊᐅᓚᔾᔪᑎᓄᑦ ᐊᒻᒪᓗ ᓄᐊᓯᒪᔪᑦ ᐊᒥᐊᒃᑯᑦ 

 

ᐊᕐᕌᒍᒧᑦ ᐃᓱᓕᕝᕕᖃᖅᑐᒧᑦ ᒫᑦᓯ 

31−ᒧᑦ ($ ᑕᐅᓴᖏᓐᓂᑦ) 

2025 2024 2023 2022 2021 

ᑮᓇᐅᔭᖅᑖᖑᕙᓪᓕᐊᔪᑦ        

ᓂᐅᕕᒃᓴᑦ ᐆᒻᒪᖅᑯᑎᓄᑦ $157,801 $149,907 $135,706 $130,891 $127,476 

ᓂᐅᕕᒃᓴᑦ ᐅᖅᑰᓴᐅᑎᓄᑦ 1,109 2,194 956 698 524 

ᒐᕙᒪᒃᑯᑦ ᑮᓇᐅᔭᓂᒃ ᐃᑲᔫᓯᐊᖏᑦ 8,654 12,088 7,152 9,304 3,417 

ᐊᓯᖏᑦ ᑮᓇᐅᔭᓕᐊᑦ 5,305 6,202 5,113 5,220 5,666 

ᓇᓪᓕᐅᒃᑯᒫᑦ ᐅᑎᖅᑐᑦ - - - - - 

ᑲᑎᓪᓗᒋᑦ ᑮᓇᐅᔭᓕᐊᖑᔪᑦ 172,869 170,391 148,927 146,113 137,083 

ᑲᑎᓪᓗᒋᑦ ᐊᑭᓕᖅᓱᕆᐊᓖᑦ 193,089 186,193 149,225 135,382 133,142 

ᐊᒥᐊᒃᑯᑦ (ᖄᖏᐅᑎᓂᖅ) ᐊᕐᕌᒍᒧᑦ $(20,220) $(15,802) $(298) $10,731 $3,941 

  

ᑲᑎᖦᖢᒋᑦ ᑮᓇᐅᔭᖅᑖᕆᔭᐅᕙᓪᓕᐊᔪᑦ 2024-25−ᒥ ᐅᓄᖅᓯᒋᐊᓚᐅᖅᐳᑦ 1.0%−ᒥᑦ ᒥᒃᓴᐅᖦᖢᒋᑦ ᑭᖑᓂᖔᑦᑎᓐᓂ 

ᐊᕐᕌᒎᓵᖅᑐᒥ. ᐅᓄᖅᓯᒋᐊᖅᓯᒪᑎᓪᓗᒋᑦ ᑮᓇᐅᔭᖅᑖᕆᔭᐅᕙᓪᓕᐊᔪᑦ ᓂᐅᕐᕈᑕᐅᔪᓄᑦ ᐆᒻᒪᖅᑯᑎᓄᑦ 5.3%−ᒥᒃ, 

ᐱᔾᔪᑕᐅᓪᓗᓂ ᐅᓄᖅᓯᕚᓪᓕᖅᓯᒪᓂᖏᓐᓄᑦ ᐆᒻᒪᖅᑯᑎᓄᑦ ᓂᐅᕐᕈᑕᐅᕙᒃᑐᑦ (kWh), ᒥᒃᖠᒋᐊᖅᓯᒪᔪᑦ ᒐᕙᒪᒃᑯᑦ 

ᐃᑲᔫᑎᖏᑦ ᐋᖅᑭᒋᐊᕈᑕᐅᕐᔪᐊᓚᐅᖅᐳᑦ ᐊᑭᑦᑐᕆᐊᕈᑎᒧᑦ.  

 

ᑎᒥᙳᖅᑎᑕᐅᓯᒪᔪᖅ ᐃᑲᔪᓲᖑᖕᒪᑦ ᐊᒡᓚᒡᕕᓕᕆᓂᕐᒥ ᒪᕐᕉᖕᓂᒃ ᐃᑲᔪᕈᑎᖃᕐᓗᓂ ᐱᓕᕆᔾᔪᑏᖕᓂᑦ:  

 

1) ᐃᓄᓕᒫᓄᑦ ᐃᒡᓗᖃᖅᑎᑦᑎᔾᔪᑎᑦ ᐆᒻᒪᖅᑯᑎᖃᖅᑐᒧᑦ ᐃᑲᔪᖅᑐᐃᔾᔪᑎᑦ ᐱᓕᕆᐊᖅ (PHPSP) 

ᐊᑭᒃᖠᒋᐊᕈᑕᐅᕙᖕᒪᑦ ᐱᔪᓐᓇᖅᓯᑎᑕᐅᓯᒪᔪᓂᒃ ᐊᖏᕐᕋᖃᖅᑎᔪᓂᒃ ᐱᔨᔅᓯᖅᑕᐅᕙᒃᑐᓂᒃ ᓇᔪᖅᓯᓗᑎᒃ 

ᐃᓄᓕᒫᓂᒃ ᐃᒡᓗᖃᖅᑎᑦᑎᔾᔪᑎᓂᒃ. ᐱᔨᔅᓯᖅᑕᐅᕙᒃᑐᑦ ᐱᓕᕆᔾᔪᑎᒥ ᐊᑭᓕᒐᒃᓴᖅᑖᖅᑎᑕᐅᖃᑦᑕᖅᐳᑦ 

ᐊᑭᖃᒃᑎᑕᐅᓪᓗᓂ 6.0 ᓴᓐᔅ ᑕᒪᐃᓐᓄᑦ ᑭᓗᐋᑦ-ᐃᑲᕐᕋᒧᑦ ᐆᒻᒪᖅᑯᑎᒥᒃ ᐊᑐᖃᑦᑕᕐᓂᖏᓐᓄᑦ. 

ᐆᒻᒪᖅᑯᑎᓕᕆᔨᒃᑯᑦ ᐊᑭᓕᒐᒃᓴᖅᑖᖅᑎᑦᑎᓪᓗᓂ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓂᒃ ᐊᑭᓕᖅᑕᐅᙱᑦᑐᓄᑦ 

ᐅᑯᓇᖓᑦ ᐊᖏᖅᑕᐅᓯᒪᓪᓗᑎᒃ ᐊᖏᕐᕋᖃᒃᑎᐅᔪᓄᑦ ᐊᑭᒋᔭᐅᔪᓂᒃ ᐊᒻᒪᓗ 6.0 cents ᑕᒪᐃᓐᓄᑦ ᑭᓗᐋᑦ-

ᐃᑲᕐᕋᒧᑦ ᑕᐃᒃᑯᓄᖓ ᐱᔨᔅᓯᖅᑕᐅᕙᒃᑐᓄᑦ ᑕᕝᕗᓇ ᐱᓕᕆᔾᔪᑎᒃᑯᑦ.  

  

2) ᓄᓇᕗᑦ ᓄᓇᓕᖃᕐᕕᐅᔪᓂᒃ ᐆᒻᒪᖅᑯᑎᖃᖅᑎᑦᑎᓂᕐᒧᑦ ᐃᑲᔪᕈᑎᑦ ᐊᑭᓖᖏᓐᓂᖅᓴᐅᑎᑦᑎᔾᔪᑎᑦ (NTPSS) 

ᐊᑭᓖᖏᓐᓂᖅᓴᐅᓕᖅᑎᑦᑎᖕᒪᑦ ᐊᓯᓕᒫᖏᓐᓂ ᐱᔪᓐᓇᖅᓯᑎᑕᐅᓯᒪᔪᓂᒃ ᐊᖏᕐᕋᖃᖅᑎᐅᔪᓄᑦ 

ᐱᔨᔅᓯᖅᑕᐅᕙᒃᑐᓄᑦ ᑎᑭᐅᒪᓗᑎᒃ 50 ᐳᓴᓐᑎᖏᓐᓄᑦ ᐃᖃᓗᐃᑦ ᑐᙵᕕᒋᓗᒍ ᐊᑭᖏᓐᓄᑦ ᓯᕗᓪᓖᑦ 700 

ᓴᖏᓂᖅᓴᖅ ᓱᑲᓐᓇᖅᑐᖅ ᐃᑲᕐᕋᑎᒍ ᐊᑐᖅᑕᐅᖃᑦᑕᖅᑐᓂ ᐊᑐᓂ ᑕᖅᑭᕐᓂ ᐱᒋᐊᕐᓗᓂ ᐊᐃᕆᓕᒥᒃ ᑎᑭᓪᓗᒍ 

ᓯᑎᐱᕆ ᐊᒻᒪᓗ ᑖᔅᓱᒪᓂ ᓯᕗᓪᓕᕐᒥ 1,000 ᓴᙱᓂᖅᓴᖅ ᐆᒻᒪᖅᑯᑎᑦ ᐃᑲᕐᕋᕐᒥ ᐊᑐᖅᑕᐅᕙᒃᑐᓂ ᑕᒪᐃᓐᓄᑦ 

ᑕᖅᑭᕐᓄᑦ ᐱᒋᐊᕐᓗᓂ ᐅᑐᐱᕆ−ᒥ ᒫᑦᓯ−ᙳᕋᓱᐊᕐᓂᖓᓄᑦ. ᐆᒻᒪᖅᑯᑎᓕᕆᔨᒃᑯᑦ 

ᐊᑭᓕᒐᒃᓴᖅᑖᖅᑎᑦᑎᓚᐅᕐᒪᑕ ᓄᓇᕗᑦ ᒐᕙᒪᒃᑯᓐᓂᒃ ᑕᖅᑭᑕᒫᖅᑎᒎᖓᑎᑕᐅᓪᓗᑎᒃ ᓄᓇᕗᑦ 

ᓄᓇᓕᖃᕐᕕᐅᔪᓂᒃ ᐆᒻᒪᖅᑯᑎᖃᖅᑎᑦᑎᓂᕐᒧᑦ ᐃᑲᔪᕈᑎᑦ ᐊᑭᓖᖏᓐᓂᖅᓴᐅᑎᑦᑎᔾᔪᑎᑦ (NTPSS) 

ᐊᑭᓖᖏᓐᓂᖅᓴᐅᑎᑦᑎᔾᔪᑎᓂᒃ ᐊᒻᒪᓗ ᐊᑐᓕᖅᑎᑦᑎᓪᓗᑎᒃ ᐊᑭᓖᖏᓐᓂᖅᓴᐅᓕᖅᑎᑦᑎᔾᔪᑎᓂᒃ 

ᑐᕌᑲᐅᑎᒋᓗᑎᒃ ᐱᔪᓐᓇᖅᓯᑎᑕᐅᔪᓄᑦ ᐱᔨᔅᓯᖅᑕᐅᕙᒃᑐᓄᑦ ᐊᑭᓕᒐᒃᓴᖅᑖᖅᑎᑦᑎᖃᑦᑕᕐᓂᕐᒧᑦ ᑕᖅᑭᑕᒫᑦ.  

  

ᐅᑭᐅᖅᑕᖅᑐᒥ ᐆᒻᒪᖅᑯᑎᓄᑦ ᑮᓇᐅᔭᑎᒍᑦ ᐊᐃᒃᑑᓯᐊᑦ ᐱᔭᐅᓚᐅᖅᑐᑦ 2024-25 ᐊᕐᕌᒍᒥ ᐊᑭᖃᖅᑎᒋᓪᓗᓂ 

$8,359 (ᒥᒃᓴᐅᖦᖢᒋᑦ $7,437−ᒧᑦ 2023-24-ᓕᓴᐃᑦ) ᑎᑎᕋᖅᑕᐅᓪᓗᑎᒃ ᑮᓐᓇᐅᔾᔭᒃᓵᓂᒃᑯᑦ ᒐᕙᒪᒃᑯᓐᓂ 

ᐊᐃᑦᑑᑎᒃᑯᑦ. ᑕᒪᒃᑯᐊ ᐊᐃᑦᑑᓯᐊᑦ ᐋᖅᑭᒃᓱᖅᑕᐅᓯᒪᖕᒪᑕ ᐊᓯᕈᐃᖁᓪᓗᒋᑦ ᒪᑯᓄᖔᖓᔪᓂᒃ ᐊᑭᑐᔫᑎᑦ 

ᐊᑭᓕᖅᓱᕆᐊᓕᖕᓄᑦ ᑕᐃᒃᑯᓄᖓ ᐱᔪᓐᓇᖅᓯᑎᑕᐅᔪᓄᑦ ᐱᓕᕆᔾᔪᑎᓄᑦ ᑐᕌᖅᑐᖅ ᐊᑐᐃᓐᓇᐅᑎᑦᑎᓂᖅᓴᐅᔪᒪᓪᓗᓂ 

ᐊᑑᑎᓕᖕᒥᑦ ᐊᒻᒪᓗ/ᐅᕝᕙᓘᓐᓃᑦ ᑕᑎᒋᔭᐅᔪᓐᓇᖅᑐᒥᑦ ᐆᒻᒪᖅᑯᑎᓂᑦ ᓄᓇᕗᒻᒥ.  

 
 

ᐊᓯᖏᑦ ᑮᓇᐅᔾᔭᒃᓴᓂᐅᔪᑦ (ᓇᓗᓇᐃᖅᓯᒪᔪᑦ ᑭᑉᐹᕆᒃᓯᓕᖅᓯᒪᔪᒥ ᖁᓛᓂ) ᐅᓄᕈᓐᓃᖅᐹᓪᓕᓚᐅᖅᐳᑦ $−ᒥ 

ᐱᔾᔪᑎᖃᓪᓗᐊᑕᖅᖢᑎᒃ ᐅᓄᖅᓯᕚᓪᓕᕐᓂᖏᓐᓄᑦ ᐅᑎᖅᑎᑕᐅᔪᓐᓇᖅᑐᑦ ᐱᓕᕆᐊᒃᓴᑦ, ᕿᑐᕐᖏᐅᕈᑎᓄᑦ 

ᑮᓇᐅᔭᖅᑖᕆᔭᐅᕙᓪᓕᐊᔪᑦ ᐊᑐᐃᓐᓇᐅᔪᓄᑦ ᑮᓇᐅᔭᓄᑦ ᐊᒻᒪ ᐃᒡᓗᒧᑦ ᐊᑐᖅᑐᐊᕈᑎᓄᑦ ᐅᑎᖅᑎᑕᐅᔪᑦ 

ᐃᖅᑲᓇᐃᔭᖅᑎᑦ ᐃᒡᓗᖁᑎᖏᓐᓂᒃ.  

 

ᑕᒪᐃᓐᓄᓕᒫᖅ ᐊᒥᓲᓂᖏᓐᓄᑦ ᐊᑭᓕᖅᓱᕆᐊᓕᑦ ᐊᑭᑦᑐᕆᐊᓚᐅᕐᒪᑕ 4 ᐳᓴᓐᑎᓂᒃ (ᒥᒃᓴᐅᖦᖢᒋᑦ 24.7 ᐳᓴᓐᑎᒥᒃ 

ᐊᑭᑦᑐᕆᐊᖅᑐᓄᑦ 2023-24-ᒥ) ᑕᐃᒪᐃᑎᑕᐅᓗᐊᙳᐊᕐᓗᓂ ᐊᒥᓱᕈᕆᐊᓂᖏᓐᓄᑦ ᐊᑭᓕᕆᐊᓕᖕᓂᒃ 

(ᓴᓇᒋᐊᖅᑕᐅᓂᖏᓐᓄᑦ ᑭᓱᒃᓴᖏᓐᓄᑦ, ᓴᓇᔭᐅᓂᖓᓄᑦ ᐊᒻᒪᓗ ᐊᐅᓪᓚᕈᑎᓄᑦ), ᕿᑐᕐᖏᐅᕈᑎᑦ ᐊᑯᓂᐅᔪᒥᓪᓗ 

ᐊᑭᓕᒃᓴᓂᑦ ᐊᒻᒪᓗ ᐅᖅᓱᐊᓘᑉ ᐊᑭᖏᓐᓄᑦ. 

 

 

 

 

 

 

2024- 25 ᖃᐅᔨᓴᖅᑕᐅᓯᒪᔪᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᑦ ᐃᓚᓕᐅᑎᓯᒪᓂᐊᖅᑐᑦ 

ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᑦ 

